
«6в011 - Педагогика және психология» мамандықтары 

ЭТНОПЕДАГОГИКА ПӘНІНІҢ  ДӘРІС ЖИНАҒЫ

ТҮСІНІК ХАТ

Қазақстан үкіметі қабылдаған “Білім туралы” заңның “Білім жүйесі” деп аталатын екінші бөлімінде “Білім жүйесінің басты міндеттері: Қазақстан Республикасына шын берілген, адал патриот азамат даярлау… Олар мемлекеттік белгілердің мәні мен маңызын терең түсінген, халықтық дәстүрлерді қастерлейтін… Халықтар достығының негізінде тәрбиеленген, халық, Отан, отбасы алдындағы жеке бастың міндеттері мен құқықтарын терең сезінген… Қазақстанда тіршілік етуші халықтардың негізін қалаушы – Қазақ халқы мен басқа халықтардың тілін, тарихын, салт-дәстүрі мен әдет-ғұрпын қадір тұтып, оны игеруге кепілді азамат болуы керек” делінген. 

Осы міндеттерді ойдағыдай орындап шыға алатын азаматтарды тәрбиелеуші келешек ұстаздар қауымы – бүгінгі жоғары оқу орындарында оқып, білім алып жатқан студент-жастар болмақ.

Ал студент-жастарға халық педагогикасының қыры мен сырын, ғылыми негіздері мен тәлімдік мәнін ғылыми педагогикалық тұрғыда игерудің теориясы мен әдіс-тәсілдерін меңгерту мәселесімен этнопедагогика пәні айналысады. 

Этнопедагогиканың зерттеу нысаны – халықтардың сан ғасырға созылған ұрпақ тәрбиелеу тәжірибесі. Этнопедагогика пәнінде этностар мәдениетін айқындаудың методологиялық негіздері болмыстық-философиялық, тұрмыстық-этнологиялық, шаруашылық-экономикалық, тарихи-әлеуметтік және биологиялық бөлшегі деп, әрі табиғатты саналы түрде игеруші, қоғамдық-материалдық және рухани байлықтарды жасаушы күш деп қарау көзделген.

Бұл пәннің методологиялық негізі бойынша этностардың туып, дамып, қалыптасуын, кейін “кәртәйіп” өлуін табиғи-биологиялық, географиялық, климаттық жағдайларға байланысты да қарастыру сөз болады. Этностар мәдениетінің дамуын қоғамдық фармациялардың даму процесімен байланысты деп қарайды. Осымен байланысты қазақ этносының даму кезеңін шартты түрде 8 кезеңге бөліп қарастыру, әр кезеңдегі тәрбиенің өзіндік ерекшеліктерімен көзге тусуі, этностар мәдениетін дамытудағы ұлы тұлғалардың тәлімгерлік-қайраткерлік еңбектері, салт-дәстүрлердің мәдени мұра-ескерткіштерден, ұлттық өнер түрлерінен көрініс табуы, ҮІ -ғ. Орхон-Енисей жазба ескерткіштерінің, орта ғасыр ойшылдары (Қорқыт атадан басталып, Әл-Фараби, Ж.Баласағұни, М.Қашғари, А.Яссауи т.б) еңбектерінің тәлімгерлік мәні, ХҮ-ХҮІІІ ғ.ғ. ақын-жыраулардың педагогикалық ойлары, ХІХ-ХХ ғ.ғ. қазақ ағартушылары мен педагог-қайраткерлердің педагогоикалық еңбектері жан-жақты талданады. 

Әр дәріс бойынша оқытушы мен студенттер арасында еркін пікір алысу, әңгіме-сұхбат жасалып, студенттердің өз бетімен іздене білімді терең меңгеруіне бағытталған сұрау-тапсырмалар мен пайдаланылатын әдебиеттер тізімі беріледі. 

Сондай-ақ рефераттардың тақырыптары ұсынылады. Ондағы басты принцип студенттердің өз беттерімен білімдерін тереңдетуге жол ашу, мүмкіндік туғызу.

Пәнді оқытудың мақсаты: Халық педагогикасының үлгілері негізінде адами қасиеттері қалыптасқан, елін, жерін, Отанын сүйетін патриот азамат тәрбиелеу;

Сондай-ақ Қазақстанда тіршілік етіп, өмір сүруші басқа халықтардың да (тілін, салт-дәстүрін, тарихы мен ұлттық мәдениетін) қадір тұтатын интернационалист азамат тәрбиелеу.
Пәннің негізгі міндеттері: “Халықтық тәрбиенің түрлерін студент жастардың бойына сіңіре отырып, олардың бойына ұлттық идеядағы білім, білік дағдыларды сіңіріп қалыптастыру. Сөйтіп, дене еңбегіне де, ой еңбегіне де қабілетті, нарықтық-бәсекелестікте өмір сүруге икемді, жан-жақты жетілген, ұлттық намысы жоғары азамат етіп шығару.

1-тарау. ЭТНОСТАР МӘДЕНИЕТІН ЗЕРТТЕУДІҢ ҒЫЛЫМИ-МЕТОДОЛОГИЯЛЫҚ НЕГІЗДЕРІ 
1.1. Этнопедагогика пәнінің міндеті мен мақсаты

Жоспар:

1. Этнопедагогикамен байланысты пән атауы. Олардың бір-бірінен айырмашылығы.

2. Халықтық тәрбиенің негіздері.

3. Этностар мәдениетін зерттейтін қоғамдық ғылымдар және олардың өзара байланысы

Қазақстандық патриотизм мемлекеттің территориялық тұтастығын, салт-дәстүрдің, ұлттық мәдениеттің сақталуын, Қазақстанда тіршілік етуші ұлттардың бірлігін қамтамасыз етуді, олардың өзара саяси-экономикалық және мәдени байланысын күшейтуді, осы байланыстың пәрменді насихатшысы мемлекеттік қазақ тілі мен халықаралық қатынас тілі – орыс тілінің жетіліп көркеюіне баса назар аударуды көздеу болмақ. Бұл бағдарламада келер ұрпақтың денсаулығын сақтау үшін қамқорлық жасау, оларға қажетті білім беру және дүниетану көзқарасын қалыптастыру, бүгінгі нарықтық қатынас жағдайында өздерінің ата-бабаларының дәстүрін сақтай отырып еңбек етуге әзір болуын қамтамасыз ету көзделеді. Келер ұрпақтың бейбіт отанда өмір сүріп, шапшаң қарқынмен дамып, жан-жақты жетілуі, Отанының адал патриоты болуы тиіс.

Сондай-ақ Қазақстан үкіметі қабылдаған “Білім туралы” заңының “Білім жүйесі” деп аталатын екінші бөлімінде “Білім беру жүйесінің (пәннің) міндеттері; Қазақстан республикасына шын берілген, адал патриот азамат даярлау… Олар мемлекеттік белгілердің мәні мен маңызын терең түсінген, халықтық дәстүрлерді қастерлейтін… Халықтар достығының негізінде тәрбиеленген, халық, отан, отбасы алдындағы жеке бастың міндеттері мен құқықтарын терең сезінген… Қазақстанда тіршілік етуші халықтардың негізін қалаушы – қазақ халқы мен басқа халықтардың тілін, тарихын, салт-дәстүрлерін қадір тұтып, оны игеруге кепілді азамат болуы керек” делінген. 

Осы міндеттерді ойдағыдай орындап шыға алатын азаматтарды тәрбиелеуші келешек ұстаздар қауымы – бүгінгі педколледждер мен пединституттарда, университеттерде оқып білім алып жатқан студент-жастар болмақ.

Ал студент-жастарға халық педагогикасының қыры мен сырын, ғылыми негіздері мен тәлімдік мәнін ғылыми педагогикалық тұрғыда игерудің теориясы мен әдістемесін меңгерту мәселесімен этнопедагогика пәні айналысады. 

Этнопедагогиканың зерттеу обьектісі – халық педагогикасы. Халық педагогикасы халықтардың ғасырлар бойы ұрпақ тәрбиелеу тәсілдеріне негізделген бай тәжірибесінің эмприкалық жиынтығы.

Этнопедагогика пәнінің мақсаты – халықтық салт-дәстүрді, ұлттық өнерді дәріптейтін, ана тілі мен дінін қастерлейтін, отанын, елін, жерін сүйетін жан-жақты жетілген, саналы, намысқой азамат тәрбиелеу. 

Бұл пәннің көздейтін мақсаты –  халықтық тәрбие түрлерін студент жастардың бойына сіңіріп, білім, білік дағдыларын дамыту, сөйтіп дене еңбегіне де, ой еңбегіне де қабілетті, нарықтық-бәсекелестік жағдайында өмір сүруге икемді, жан-жақты жетілген азамат тәрбиелеп шығару. Ол жан және тән тәрбиесін қатар жүргізу арқылы студент-жастардың қайрат-жігерін, ақыл-парасатын халықтық өнер туындылары негізінде оқытып, тәрбиелеу арқылы іске асырылады. 

Халықтық тәрбиенің негіздерін білдіртіп меңгерту үшін, ең алдымен этнопедагогиканың теориялық-әдіснамалық, танымдық негіздерін үйреніп білуге тура келеді. Ал ол этнос (ұлт) туралы ұғымды, этностардың туып, дамып қалыптасуын, этномәдениеттің ерекшеліктері мен оның әлемдік өркениетке ұштасуын, кірігу процесін теориялық тұрғыда қарастырудан басталады.

Этностар мәдениетін зерттеу ісімен ғылыми-методология айналысады. Сондықтан этнопедагогика пәнін оқытуды этностар мәдениетін зерттеудің ғылыми-методологиялық, теориялық негіздерін оқытудан бастауды жөн көрдік. 

Этностар өзінің өмір сүру кезеңінде нақтылы тарихи жағдайларға (оның ішінде қоғамдық құрылыстардың да) байланысты бірнеше рет өзгеруі мүмкін. Этностар орта есеппен 1200-1500 жыл өмір  сүреді. Бірақ ол түрлі географиялық, экономикалық, әлеуметтік жағдайларға байланысты бірде ұзақ, бірде қысқа болуы ықтимал. 

Жеткілікті географиялық жағдайға бейімделмеген тіршілік иесі (оның ішінде адам да) басқа жаққа ауып кетуі керек немесе өліп, жоғалып тынады. Тіршіліктің жер бедеріне қарай икемделуін биология ғылымы қарастырады. Ал ол тірі организмде болатын биологиялық өзгерісті географиялық жағдаймен байланыстыра зерттейтін болғандықтан, зерттеушіге географиялық заңдылықтарды да жақсы білуі қажет. Этностардың жаратылысын география мен биология ғылымдарымен қоса, тарих ғылымы да тексереді. Себебі, этностар тарихы қоғам дамуымен тығыз байланысты. Біз этностарды, бір жағынан табиғаттың перзенті, биологиялық бөлшегі деп қарасақ, екіншіден, табиғи байлықтарды игере отырып, қоғамды құрушы күш деп білеміз. Қоғамның белгілі даму кезеңінде бір этностың пайда болып, өсіп өркендеуі, керісінше, қоғам заңдылықтарына орай, енді бірде оның жойылып, орнына екінші бір этностың пайда болуы мүмкін.

Ертедегі адамдарға жаратылыс тұтас құбылыс болып көрінді. Олардың табиғат пен тарихтың байланысы туралы түсінігі де болмады. “ұқсас нәрсе ұқсастықтан туады” деген магиялық ұғым олардың ойынан берік орын алды да, табиғат пен адам бойынан ұқсастық іздеу принципін туғызды. Бұл принцип халықтық астрономия мен медицинада өзекті орын алды. Кейін жеке ғылым салаларының дамып өркендеуі нәтижесінде, ол түсініктер негізсіз болып, практикалық іс-тәжірибеден біртіндеп ығысып шыға бастады. ХVІІІ-ХІХ ғасырларда ғылыми жаңалықтардың ашылып, орасан көп мәліметтердің жинақталуы ғылым салаларының кеңейіп, тармақталуына мүмкіндік туғызды. Сөйтіп, табиғаттың (оның ішінде этностардың да) даму заңдылықтарын зерттейтін жаратылыстану ғылымының салалары (өсімдіктану, жануартану, тәнтану т.б.) жеке-жеке ғылым түрлері болып бөлініп шықты. Сондай-ақ қоғамның даму барысын анықтайтын тарих, қоғамтану, саяси экономия, социология, тарихи және диалектикалық материализм ғылымдары пайда болды.

Мұнан басқа ұлттық ерекшеліктерді зерттейтін этнология, этнопсихология, этнопедагогика ғылымдары бар.

Ұлттың ұлт болуы үшін қажетті аумақтық, экономикалық, мәдени, психологиялық бірлікпен бірге, тілдік тұтастық басты және ең негізгі белгілердің бірі болып саналады. Белгілі бір этнос адамдарының жан дүниесіндегі мінез-құлық, сана-сезім (этнопсихологиясы) мен әдет-ғұрып, салт-дәстүр (этнологиясы) ерекшелігі ұрпақтан-ұрпаққа ана тілі арқылы жетеді. Ұлттық сана-сезімнің өсуі мен өшуі, бір жағынан, ана тілдің тағдырын анықтаса, екінші жағынан, ана тілдің даму дәрежесі ұлттық сана-сезім деңгейінің өлшеуіші болып есептеледі.

“Психология” атты оқу құралын қазақ тілінде жазып шыққан әдебиетші ғалым Ж. Аймауытов бұдан дәл 70 жыл бұрын “Тәрбиеге жетекші” деген еңбегінде: “Ана тілі – халық болып жаралғаннан бергі жан-дүниесінің айнасы, өсіп, өніп, түрлене беретін, мәңгі құламайтын бәйтерегі... Жүректің терең сырларын, жанның барлық толқындарын тұқымнан-тұқымға жеткізіп, сақтап отыратын қазынасы - сол халықтың тілі” (1,6) - деген болатын. Кезінде Ахмет Байтұрсыновтың да: “Сөзі (тілі) жоғалған жұрттың өзі де жоғалады. Өз ұлтына басқа жұртты қосамын дегендер әуелі сол жұрттың тілін аздыруға тырысады”, - деген ұлағатты ойы бүгінге дейін мән-мағынасын жоғалтқан жоқ. Бүгінде “мәңгүрттер” делініп жүргендердің пайда болуы сол тіл саясатының әлсіздігінің жемісі екенін ұмытуға болмайды.

Ұлттық тәлім-тәрбиені (этнопедагогиканы) іске асыратын ұлттық тіл (этнолингвистика) екені, ал оның ұлттың ішкі жан дүниесімен, сана-сезімімен байланысты (этнопсихологиямен) жүргізілетіні көпке аян. Этнолингвистика тілді этносқа қатысы жағынан зерттесе, психолингвистика оны адам психологиясына, ал социолингвистика қоғам дамуына қатысы тұрғысынан қарастырады. 

Этнолигвистика дилектология, фольклористика, этнология, культурология, мифология сияқты ғылымдармен де байланысты. Себебі, бұлардың қай-қайсысы болсын, этнос табиғатын ашуға қызмет етеді және олардың зерттеу нысаны да ортақ. Мысалы, дилектология этностың жергілікті сөйлеу ерекшелігін, этнология мен фольклористика (оны жалпы культурология саласына жатқызуға да болады) этностың әлденеше ғасырға созылған мәдени даму үрдісін, заттық және рухани мәдениетін, салт-дәстүрін зерттесе, мифология этностың дүниетанымын, сенім-нанымын, өзін қоршаған ортаға деген көзқарасын зерттейді. Олай болса, бұлардың бәрі де тікелей этносқа қатысты, бәрі де этностық ерекшеліктерді сипаттайды. 

Ал философия – ғылымдардың ғылымы, барлық ғылымдарды зерттеудің әдіс-тәсілдерін жинақтаушы, этностың болмыс-бітімімен байланысты мәселелердің басын біріктіріп, методологиялық тұрғыда талдау жасайтын алтын діңгек іспетті. Демек, этнос бұлардың бәрінің бір-бірімен тоқайласатын “мама ағашы”, бәрінің “түйісу нүктесі” болып табылады. Осы ғылымдардың даму заңдылықтарымен танысып, оны зерттеуде басшылыққа ала отырып, біз адамзат тарихы мен табиғат өзгерісінде өзара байланыстылық бар екенін байқаймыз. Себебі, адамзат тарихы мен табиғаттағы ұқсастық, біріншіден, олардың көп қырлылығында. Айталық, әрбір адам немесе бүкіл адамзат тұтас физикалық дене, тірі организм, жоғары биологиялық құндылық болып та, қоғамның мүшесі, халықтың өкілі болып та көрінеді. Екіншіден, табиғат адамның, тіршілік ететін ортасы (отаны) болып саналады. Сонымен бірге адамның өзі – хайуанаттан бөлінген табиғат перзенті, үшіншіден, адам – табиғаттың құшағында тіршілік ететін, оның перзенті бола отырып, табиғатты саналы түрде меңгеріп, өзіне қызмет етуге икемдеуші, яғни табиғатты игеруші. Адамдар бірлесе еңбек етеді. Соның негізінде адамдар арасында қоғамдық қарым-қатынастар қалыптасады. Адамдардың қоғамдасып тіршілік етуі үшін материалдық жағдайы мен тарихи жағдайының бірлігі қажет. Бұл жүйені анықтаудың басты белгісі материалдық байлықты өндіру тәсілдері мен оның игіліктерін пайдалану, яғни меншіктің түрлері болып саналады. Осының негізінде адамдар арасындағы қоғамдық қатынастар қалыптасады. Қоғамдық құрылыс пен этностардың құрылысында тепе-теңдік болған емес, болмайды да. Мысалы, ХІХ ғасырда Ресей капиталистік қоғам сатысында тіршілік етсе, ал Ресейдің колониялары Қазақстан мен Орта Азия елдері феодалдық қоғам жағдайында өмір сүрді. 

Әр халықтың тарихы өзіне көрші халықпен тығыз байланысты. Тіпті бір-бірінен алыс жатқан халықтардың да тарихында себеп-салдарлық байланыстың болуы мүмкін. 

Әр халықтың қалыптасу тарихында олардың алдыңғы қатарлы тобы-зиялы қауым шешуші роль атқарса, ал бүкіл мемлекеттің дамуында этностардың өзара байланысы басты роль атқарады. Этникалық зерттеулер ескі тарихи-мәдени ескерткіштерді анықтаудан, белгілеуден басталады. Әр этнос өзіне тән материалдық-мәдени байлықты жасайды. Мәселен, еңбек құралдарының түрі, тұрмыстық тұтыну бұйымдары, құрал-саймандар, салт-дәстүрі, рухани көзқарастың бірлігі әр этностың өзіне тән ерекшелігі болып саналады. Бұған халықтың ауыз әдебиеті үлгілері мен жазу-сызу мәдениеті де енеді. Ерте дәуірдегі этностық тұрмыстың ерекшелігін тас дәуірінің мұраларынан, үй құрылысы мен оның әшекейлік бұйымдарынан, керамикалық ыдыстар мен оның ою-өрнек үлгілерінен байқаймыз. Міне, бұл жағдайларды анықтауға археологиялық қазбалар көмектеседі. Мәдени қазба ескерткіштер ертедегі этностар мәдениетінің өркендеуін немесе құлдырау кезеңін анықтауға мүмкіндік береді. Археологтар адам мен хайуанаттардың сүйегін, қамалдардың қабырғаларындағы немесе бейіттердегі тұтыну заттарының қалдықтарын (білезік, сырға, батырлардың сауыт-саймандары, қару-жарағы, ыдыс-аяғы т.б.) тауып, сол арқылы ескі мәдени мұралар жайында қорытынды жасайтын болады. Онда да ағаштан, теріден, қағаздан, шүберектен жасалған мәдени мұралардың үгіліп шіритінін ұмытпау керек. Археологиялық қазба заттарды тарихпен байланыстыра, салыстыра қарамаса, зерттеушіні шатастыруы мүмкін. Этникалық мәдени мұралардың ұқсастық себебін анықтауда салыстыра зерттеу әдісі қажет. Мәселен, көрші этностармен сауда-саттық, мәдени қарым-қатынасы бір этноста бар мәдени мұраларды екінші этностың өзінше өзгеріп пайдалануына мүмкіндік туғызады. Мысалы, Еуропа мәдениетінің дамуына вавилондықтармен қарым-қатынастың әсері болды. Француздар мен гректердің архитектуралық ою-өрнек стиліндегі ұқсастықты олардың генетикалық байланысынан емес, сауда-саттық, мәдени байланыстың әсерінен іздестіру қажет деп қараймыз.

Сондай-ақ, темір дәуірінде пайда болған қанжар, барлық этностарға ортақ бұйым болғанымен, оның сабындағы, қынындағы ою-өрнек әр этностың өзіне тән ерекшелігін білдіреді (19,41)

Түрлі этностарда шырағданды, кәресін шамды электр шамымен ауыстыру ұзақтығы әр түрлі болады. Ал бұл адам баласының материалдық игіліктерді жасауы мен этногенездер табиғатының әр түрлі жағдайда дамитындығын дәлелдейді. Вавилон болды, ол құрыды. Ертедегі Рим мемлекетінің орнына жаңа қалалар мен мемлекет өркен жайды. Сондай-ақ, бір кездегі күшті көшпелі ғұн этносы жоғалып кетті. Жер бетінде бірнеше халықтар жойылып, олардың орнына жаңа халықтар пайда болды. Ал қазіргі өркен жайып, өмір сүріп отырған ұлттардың да әлденеше ғасырдан кейін жер бетінен жоғалып, олардың орнын жаңа этностардың басуы мүмкін. Кез келген табиғат жүйесінің,  (соның ішінде этностардың да) ыдырап, құрып бітуі сөзсіз. Бұл – табиғат заңы. Өмірдің өліммен ұштасуы, ал өлімнен кейін жаңа өмірдің жер бетінде өркен жайып, дүниеге келуі – диалектикалық заңды құбылыс. Ал мәдениет тарихынан ондай диалектикалық заңдылықты көрмейміз. 

Табиғаттан адамның өзгешелігі – олар материалдық игіліктерді жасап, заттардың санын көбейткенімен, табиғат сияқты, жанды бір заттан екінші бір жанды зат (тіршілік иесін) туғыза алмайды. Мысалы, табиғатта өсімдік пен аңдардың, хайуанаттардың жаңа түрлері (белгілі тарихи кезеңде) пайда болып, өсіп-өне береді. Жер бедерінің тау-тас, жел мен жаңбырдың әсерінен мүжіліп, төбешікке, тіпті бара-бара тегіс жерге айналуы, өзен-көлдердің суалып, құрып кетуі немесе жер астына сіңіп, ағыс бағытын өзгертуі мүмкін. 

Ал адам баласы жасаған Мысыр пирамидасы немесе Эйфел мұнарасы өзгеріссіз, ғасырлар бойы сақталады. Мәдени ескерткіштерді жасаушы этностар жер бетінен жоғалғанымен, олар жасаған мұралар ұзақ жылдар бойы өмір сүреді (19,37).

Табиғат байлығын игеруші адамдардың мәдени-техникалық прогресі үнемі алға қарай жүре беретін құбылыс болып көрінуі мүмкін. Бірақ, шын мәнісінде, олай емес. Мәселен, біздің жыл санау дәуірімізге дейінгі VІІІ ғасырда өмір сүрген скифтер қара теңіз жағасын жайлаған, 500 жыл бойы өркендеген, мәдениеті бай ел болған. Олар теңіз жолында сауда-саттықты өркендетіп, кереметтей өнердің, өзіндік мәдениеттің иесіне айналды. Ал сол ұлт біздің дәуірімізге дейінгі ІІІ ғасырда сарматтардың соққысынан мүлде жойылып кетті. Сарматтар 700 жыл өмір сүрді. Олар Византиямен астық, жүзім сатып, сауда-саттық жасаған, қолөнері дамыған ел еді. Олар ғұндардың шабуылына ұшырап (370-463 жылдары), өз мәдениеті мен дәстүрлерін жоғалтты. Ал болгарлар ғұндарды жеңіп, 200 жыл үстемдік құрды. Міне, ұлттық мәдениеттің регреске ұшырап, құлдырап кетуі, оның прогресіне қарағанда жиі болатын құбылыс екенін осы фактілер дәлелдейді. Этногенездік мәдениеттің бірде өсіп, жоғарылап, шарықтау шегіне жетіп, бірде құлдырап, төмендеуін анықтау арқылы ұлттық мәдени мұраның берік қалыптасуын байқаймыз. Мәдениет тарихы мен этностың тарихы әр түрлі жазықтықта жатыр. Этногенездің шапшаң қарқынмен дамуы белгілі бір уақыттағы оқиғалардың санымен өлшенеді. Оқиға деп бір немесе бірнеше жүйелі байланыстың жиынтық көрінісін айтамыз. Оқиғаның тууы немесе жоғалып кетуі – заңды құбылыс. Этникалық тарих дегеніміз- жоғалған ескі мұралар тарихы да, ал мәдениет тарихы мұражайларда сақталған мұралардың шартты белгілерінің жүйесін тізу болып шығады (19,40). 

Өткен ғасырлардағы адамдар кейінгі ұрпаққа жақсы дағдылар мен білім жиынтығын мұра ретінде қалдыруды армандады. Мысалы, вавилондықтар – математикалық түсініктерді ойлап тауып, қалдырып кетсе, гректер – философия мен театр өнерін, римдіктер – юриспруденцияны, арабтар – персиялық “ақылдың кені” – алгебраны бізге мұра етті. Фрацуздар асқан сұлу живопись өнерімен, итальяндықтар әсем сазды музыка мәдениетімен, ал қазақ халқы аса бай ауыз әдебиетімен із қалдырды. (6,127). Олардың бәрі де бір-ақ мақсатты көздеп, келер ұрпақты бақытқа бөлеуді армандады. Өткен ғасырлардағы халықтар жасаған асыл мәдени мұралардың біздің дәуірімізге жұрнағы ғана жеткен. Бізге жеткен мұраның қалдығымен ғана өткен дәуір мәдениетінің өресін өлшеу, жоғалғандарын елеп-ескермеу тарихқа қиянат болып табылады. Оларды жан-жақты қарап, ескермесек, өткендегі этностық мәдениетке дұрыс баға бере алмаған болар едік. Ағаш пен киізді былай қойғанда, қиыршық құм тас, сияқты материалдардың өзі желмен, жаңбырмен үгіліп, тозып, жоқ болып кететінін естен шығаруға болмайды. Оның үстіне, жер сілкінісі, су тасқыны сияқты апаттар тағы бар. Осындай апаттардың салдарынан тарихи ескерткіш-мұралар да жойылады. Олай болса, адамзат қолымен жасалған мәдени-ескерткіштердің бәрі мыңдаған жылдардан кейін жойылып кетуі мүмкін. Сөйтіп, материалдық мәдени мұралардың өткен дәуірлердегі осындай жай-күйі тарихты дұрыс баяндамауға әкеп соқтырады. Мысалы, орта ғасыр ғалымдарының пайымдауы бойынша, Батыс Еуропаның мәдениеті Грек, Рим империясына қарағанда төмен деген ұғым орын алып келді. Орта ғасырлық қайсыбір философтар кейбір этностарды “тарихи” категория деп, көтермелеп, абсалюттендіруге тырысты, ал оның керісінше, жер бетінде тіршілік ететін “тарихи емес” этностар да бар деп қарап, қателіктерге ұшырады. Өркениетті жақтаушылар үндістерді “тағылар” деп есептеп, оларды аң аулағандай асып-атып өлтіруге құмартты. Міне осыдан келіп “мәдениетсіз ұлттарды” құрту (“геноцид”) сияқты фашистік саясат пайда болды. Олар этнос мәдениетінің бір қалыпты дамымайтынын, оның өрлеу және құлдырау кезеңдері болатынын түсінбеді. Олай болса, өткен дәуірдің мәдени мұраларын археологиялық қазбаларға сүйене отырып, этнологиялық тұрғыда қайта қарау арқылы шындықтың көзін ашып, этностар мәдениеті жайында бүгінгі ұрпаққа ғылыми дәйекті дұрыс мағлұмат беруге болатынын естен шығармауымыз керек. Ұлт мәдениетін сөз еткенде, тарих, археология, этнология ғылымдарымен қоса этнопсихология, этнопедагогика және фольклористика ғылымдарының қағидаларына (принциптеріне) сүйену қажет. Себебі, өткен замандағы ұлттық мәдени мұралардан ұлттық психологиялық (салт-сана, әдет-ғұрып, көзқарас т.б.) ерекшеліктер айқын сезіліп тұрады. Сол арқылы әр ұлттың өзіне тән салт-тұрмысы мен тіршілік кәсібін, сана-сезімі мен ойлау ерекшелігін байқаймыз. Ал ұлт мәдениетінің озық үлгілері арқылы жас ұрпақты жан-жақты жетілген азамат етіп тәрбиелеу – этнопедагогиканың өзекті мәселесі. Қазақ этностар мәдениетінің өткенін анықтауда диалектикалық философияны басшылыққа алу қажет. Бұл жерде ұлт мәдениеті мен ұлттық тәлім-тәрбие тарихын салт-сана, әдет-ғұрып (этнография), фольклористика, ұлттық психология мен ұлттық философия ғылымдарымен тығыз байланыста қарастыруға тура келеді. 

Осыған орай, П.В. Плеханов методологиялық мынадай қағидалар ұсынады (66,273):

1. Идеялардың (ой-пікірдің) қоғамның әлеуметтік даму процесіне тәуелді екендігін анықтау. 

2. Ғылымның, әлеуметтік психологияның, әдебиеттің, өнердің даму тарихын қоғамның даму процесімен ұштастыра қарастыру. 

3. Тарихтың әр кезінде ғылымның даму барысы біркелкі болмайтынын және әр елдің саяси, экономикалық, кәсіби, мәдени, психологиялық өзіндік ерекшелігінің бар екенін ескеру.

Тарихи-педагогикалық зерттеулерге (оның ішінде этнопедагогикалық зерттеулерге де) қойылатын маңызды методологиялық талаптардың бірі деректердің барлық түрін кешенді пайдалану, солар арқылы бір-бірін тексеру, толықтыру, барлық деректерді салыстыра отырып жинақтау, оларды зерттеуде шектес ғылымдардың (антропология, тарих, этнология, фольклористика, логика, психология, социология, археология) зерттеу әдістер жиынтығын кешенді түрде пайдалану, сөйтіп, деректерді талдап, педагогикалық тұрғыда түсіндіру қажет.

Біз зерттеу ісінде осы принциптерді басшылыққа аламыз.
Бақылау сұрақтары:

1.Этностар мәдениетін зерттеудегі географиялық және жаратылыстыну ғылымдарының ролі.

2.Этностар мәдениетінің дамуының тарих, этнография ғылымдарымен байланысы.

3.Этностар мәдениетін зерттеудегі лингвисика ғылымының қатысы.

4.Этномәдениетті зерттеудегі жаратылыстану және қоғамдық ғылымдардың байланысы. Философия ғылымының басқарушы ролі.

5.Этностар мәдениетін анықтаудағы архологиялық қазбалардың ролі.

6.Этностар мәдениетін зерттеуде ғылыми жаңалықтарды кешенді пайдаланудың маңызы, ол жөніндегі П.В.Плехановтың көзқарасы.

Негізгі әдебиеттер:

1.Қалиев С. Қазақ этнопедагогикасының теориялық мәселелері  және тарихы. А; “Білім” 2004 ж.

2.Жарықбаев К.Б., Қалиев С. Қазақ тәлімінің тарихы. А; “Санат” 1995 ж.

3.Табылдиев Ә. Қазақ этнопедагогикасы. А; “Санат” 2001 ж.

4.Қалиев С., Молдабеков Ж., Иманбекова Б. “Этнопедагогика” Астана. 2005 ж. 

5.Қалиев С., Оразаев М., Смаилова М. Қазақ халқының салт-дәстүрлері. А; “Рауан” 1995 ж.

6.Жұмабаев.М. “Педагогика” А; “Ана тілі” 1992 ж.

Қосымша танысуға арналған әдебиеттер:
7.Адамбаев Б. Шешендік өнер. - Алматы; 1967 ж. Халық даналығы. А; 1976 ж. 

8.Кукушкин В.С.Этнопедагогика. - Москва-Воронеж. 2002 ж.

9.Бизақов С. Түбі бір түркілер. Қазақ энциклопедиясы.
1.2. “Этнос” туралы ұғым. Этностардың пайда болу заңдылықтары

Жоспары:

1. Қазақ этносының пайда болу тарихы.
2. Адам баласының әлеуметтік дамуы

3. Жаңа этностардың пайда болу себептері.

4. Этностардың тегі жеке адамдардың табиғи ортадағы тіршілікті қабылдауына байланыстылығы.

“Этнос” гректің – еtпоs — тайпа, халық деген сөзінен шыққан. Ғылымда “халық” терминінің орнына “этнос” термині орынды қолданыла бастады. Бұл термин этностың негізгі тарихи түрі  – “тайпа”, “ұлыс” (“народность”), “ұлт” ұғымын түгел қамтиды. Оның үстіне, “халық” сөзінің “бір топ адам” (мәселен, “халық жиналды” десек) деген мағынасы бар екені белгілі. Сондықтан “этнос” терминін қолдану қолайлы. Адам ұжым болып тіршілік етеді. Оған әлеуметтік бірлестік деп те, этностық бірлестік деп те қарауға болады. Шындығында, әрбір адам, бір жағынан, белгілі бір қоғамның мүшесі бола отырып, сонымен бірге ұлттың (этностың) да мүшесі болып саналады.

Адам баласының әлеуметтік дамуы жақсы зерттелген және оның даму заңдылығы жан-жақты қарастырылған. Ал халық тарихы жөніндегі (біз ендігі жерде оны шатастырмас үшін “этнос” деп алып қараймыз) зерттеулер түсініксіз, шатастырулық көп. Шын мәнісінде, этностан тысқары бірде-бір адам өмір сүрмейді. Кімге де болса, “сен кімсің?” деген сұрақ қойса, ойланбастан “орыспын”, “французбын”, “ағылшынмын”, “неміспін”, “парсылықпын” немесе “түрікпін” деп жауап береді. Олай болса, адамның санасындағы этнос жайындағы түсінік көпке ортақ. 

Ал жоғарыдағы сұраққа жауап беруші әрбір этнос мүшесіне: “Сен неге ол халықты немесе ұлтты өз ұлтым деп санайсың?” деп сұрақ қойса, оған анықтама беруге қиналады. Әсіресе, “сенің ұлтыңның басқа ұлттан қандай айырмашылығы бар?” деген сұраққа бұрынғы Кеңес Одағында, бүгінгі ТМД елдерінде тіршілік ететін ұлт өкілдері тиянақты жауап бере алмайды.

Ол заңды да. Себебі, 70 жыл бойы “бірыңғай тіл, бірыңғай мәдениет жасаймыз” деген ұранмен тіршілік еткен Кеңес халқы, “Келешек коммунизм кезінде дүние жүзінде бір ұлт, бір тіл болады. Ол француздың да, ағылшынның да, немістің де, орыстың да тілі емес. Оған барлық ұлт өз үлесін қосады” деген сталиндік волюнтаристік теорияға имандай ұйыған ғалымдар әр ұлттың өзіндік ерекшелігін зерттеуге онша мән бермеді. Ұлт мәдениеті мен ұлт тілдері біртіндеп кірігіп жоғалатын өткінші процесс деп қарады.

Бүгінде этностық мәдениет пен ұлт тілдерінің өткені мен келешегіне көз жіберу ұшін этностардың шығу тегін ғылыми методологиялық тұрғыдан қарастыру қажеттігі туып отыр. Бұл жөнінде соңғы жылдары ұлт мәдениетін ғылыми-методологиялық тұрғыдан терең зерттеп, тұңғыш рет құнды еңбек жазған атақты тарихшы ғалым Лев Гумилев болды. Ол өзінің “Халықтар қалай пайда болады және жоғалады?” (изд-во Ленинградского университета, 1989) деген атақты еңбегінде, дүние жүзіндегі халықтардың пайда болу, өсу, өркендеуін және олардың біртіндеп өшіп, жоғалу заңдылықтарын диалектикалық тұрғыда, тарих, география және биология (оның ішінде экология және генетика саласы) ғылымдары негізіне сұйене отырып, “этнос” туралы ғылыми дәйекті анықтама берген еді. Л.Гумилев “этнос” туралы соңғы уақытқа дейін әр түрлі түсінік-анықтамалардың болғанына тоқталады. Айталық, біреулер “этнос дегеніміз — шығу тегі бір халықтар” десе, екіншілер “этнос — тілдің бірлігіне негізделген мәдениеттің тууы” дейді. Ал үшіншілері “этнос — бір-біріне ұқсас адамдар тобы” десе, төртіншілері “этнос - сана-сезімдері бір адамдар тобы” дейді. Бесіншілері “этнос” - белгілі бір қоғамдық формациядағы адамдардың шартты түрде топтасқан тобы” десе, ал алтыншылары “этнос — табиғаттың сыйы, этнос — әлеуметтік категория” дейді (19, 13).

Тарихтан белгілі болғандай әр түрлі халықтар белгілі бір аймақта пайда болып, сол аймақтың өзіндік ерекшелігіне (климатына, өсімдігіне, жер бедеріне, географиялық аймақтың хайуанаттары мен жәндіктеріне) бейімделіп, тіршілік етеді. Өзіндік мәдени және рухани мұрасын жасап қалдырады. Осы ерекшеліктеріне сүйене отырып, көрнекті тарихшы-этнограф Лев Гумилев: “Этнос дегеніміз – жер бетіндегі белгілі бір тіршілік аймағы мен әлеуметтік ортаның білігінде жатқан салт- дәстүрі, тұрмыс-тіршілігі, шаруашылық кәсібі, мінез-құлқы, тілі мен мәдени мұрасы бір халықтар тобы”(19,13) деген анықтама береді. Біз осы анықтаманы басшылыққа алған жөн деп есептейміз.

Енді “Жаңа этностардың пайда болу себептері неге байланысты?” деген сұраққа жауап іздесек, біріншіден, көрші этностардың бір-бірімен соғысып, жеңілгендерінің қоныс аударуынан, сөйтіп олардың жаңа жерге келіп, жергілікті халықтармен, тайпалармен биологиялық қан араласынан (миграцияланудан) жаңа этностар дүниеге келеді; екінші, бірнеше тайпалар мен халықтардың жаңа жерді отарлап, игеруінен пайда болады. Мысалы, ХІҮғ. аяғында ағылшындар мен испандықтардың Солтүстік Американы жаулап алып, жаңа жерге қоныстануынан американ этносы пайда болды. Үшінші, климаттық өзгеріс (қуаңшылық, су тасқыны т.б.) адамдарды туған жерінен ауа көшуге мәжбүр етеді. Олар басқа жерден тұрақ іздейді. Мысалы, қырғыз халқы ХV ғ. басында Алтайдың солтүстігі мен Енисей өзені бойынан, ойраттардан бөлініп шығып, қырғыз Алатауына көшіп келіп, жергілікті түркі тайпалармен қан араласуынан жаңа этнос пайда болды. Бұл жерде  жаңа жерге келіп тіршілік етуші этностар тобының жергілікті этностар тобымен бірігуінен (қан араласуынан үшінші бір жаңа этностың) пайда болатынын ескеру қажет. Яғни этникалық тіршіліктің географиялық ортамен байланыстылығын ескерген жөн. Осыдан келіп, Э.Семплдің “Адам – жер бетінің өнімі” деген теориясы туындайды. Ал жер бетіндегі тіршілік күн нұрының күшеюіне, ғарыштық сәулелердің әсеріне байланысты. Ғарыштық сәулелер ауа қабаттарын жарып өтіп, бірнеше қиындықтарды жеңіп барып жер бетіне жетеді. Осыдан келіп себептестік және қарама-қайшылық заңдылықтары туындайды. Табиғатта да, қоғамда да қарама-қайшылықсыз, себеп-салдарсыз даму мүмкін емес.

Этностардың бір-бірінен этногенездік айырмашылығы олардың нәсіліне, тіліне, дініне, біліміне байланысты емес, тек мінез-құлқы мен жер бедерінің табиғатына үйреніп, бейімделуіне байланысты деп қарауды география ғылымы қуаттайды (19,5). Мысалы мұхит жағалауындағы ұлттар мен ұлыстардың салқын қанды болуы, олардың балық аулап, бұғы өсіріп, ет  жеп тіршілік етуі, ал оның керісінше, Оңтүстік Африка халықтарының ыстық қанды болып келуі және тропикалық өсімдіктермен қоректенуі географиялық - климаттық жағдайға бейімделуіне байланысты ерекшелік. 

Әр ұлттың өзіне тән мінез-құлық құрылысы ұрпақтан-ұрпаққа көшкен сайын өзгеріп отырады. Мысалы ХVІІІ-ХІХ ғ.ғ. қазақтар мен бүгінгі қазақтардың мінез-құлқы бірдей емес. Тіпті қазақстандық жергілікті қазақтар мен Иран, Түркия, Моңғол қазақтарының мінез-құлқындағы айырмашылық бірден сезіледі. Ол – этникалық топтардың жергілікті халықтың психологиясы мен кәсіби ерекшелігіне қарай бейімделуіне байланысты. 

“Этнос мүшелерінің мінез-құлық құрылымының бірізділігі қарым-қатынас нормасына негізделген. Олар: 1) жеке адам мен ұжымның арақатынасына; 2) жеке адамдардың өзара қатынасына; 3) этникалық топтардың арақатынасына; 4) этностар мен этникалық топтар арасындағы қарым-қатынасқа құрылады. Басқа этностардың басқаша нормалармен байланысқа түсуіне әр этностың мүшелері таң қалады және өзінің тұқымдастарына басқа халықтардың “өрескелдіктері” туралы таңдана айтатын болады. Мысалы, ертедегі афиналықтар скифтердің үйінің жоқтығын, ал өздерінің мейрамдарында есі кеткенше ішетінін ызалана айтады екен. Ал римдіктер еврейлердің сүндетке отырғызуын жаратылысқа қарсы әрекет деп айыптаған. Палестинаны жаулап алған рыцарьлар арабтардың көп қатын алуын ызалана сөз етсе, ал арабтар француз әйелдерінің бетін ашық ұстауын сөлекет санаған. Иудейлер римдіктерді шошқа етін жегені үшін жек көрген. 

Заман өзгерген сайын мінез-құлық нормалары да жаңарып отырады. Мысалы, қазан төңкерісінен кейін қазақтарда “қалыңмал” беріп, әйел алуы мүлде жойылды немесе өзбек әйелдері пәрәнжі жамылуды қойды.

Алайда этностың дамуы біркелкі болмайды. Ол доға іспетті дамуды бастан кешіреді. Себебі, этностың қоғамдық мәдени-экономикалық және географиялық жағдайға байланысты бірде шапшаң, бірде баяу дамуы мүмкін. Адам өмірі оны қоршаған табиғатпен, ғарыштық кеңістікпен, күн сәулелерімен және радиацияның жер бетіндегі тіршілікке, соның ішінде адамға да тигізетін әсерімен биосфералық жағынан тығыз байланыста өтеді. Бұл жөнінде Чижевскийдің “Күн бетіндегі отты борандардың жер бетіндегі жаңғырығы” атты кітабында айтылады. Күн бетіндегі отты борандар мен қопарылыс-жарылыс пайда болғанда, жердің магниттік белдеуі бағдарын өзгертетін көрінеді. Сонымен бірге күн бетінен жерге өткір сәулелер атқылайды. Жер бетіндегі тіршілік әлеміне ерекше әсер ететін физикалық құбылыстар пайда болады. Чижевскийдің бақылауынша, күн бетінде пайда болып жатқан осы құбылыстар кезінде өткір сәулелердің шамадан тыс бөлінуімен байланысты вирустар көбейіп және олар желдің бағытымен ұшып келіп, бір жерге шоғырланып, әр түрлі жұқпалы ауруларды таратады, түрлі апаттар жиіленіп, адамдар арасында ақыл-есі ауысушы, асылып өлушілердің көбеюін, бір ұлт пен екінші ұлттардың өзара соғысып, қантөгістердің болуын туғызатын көрінеді (19,7). Биосфераның әсерінен болатын табиғи апаттан, жарылыстан кейін пайда болатын шала-жансарлық жағдай этностарды бірден мүлдем құртып жібермейді. Дегенмен, ол этникалық жұлдыздарға (этностардың алдыңғы белсенді тобына) үлкен әсерін тигізіп, әлсіретуі, тіпті тұқымға орасан зор зиян келтіруі мүмкін. Адам үнемі табиғат құшағында өмір  сүріп, тіршілік ететін болғандықтан, күн сәулесінің де адамдардың психикасына ықпалын тигізетіні көпке аян. Яғни адамдардың өз еркін билеу әрекеті де табиғатпен тығыз байланысты. Ұлттар мен ұлыстар арасындағы жиі-жиі болатын соғыс, қан төгіс, қақтығыстарды бір жағынан экономикалық үстемдік үшін күрес деп қарасақ, екіншіден, ұлттар мен ұлыстарды басқарушы хандар мен патшалардың мінез-құлық әрекетіне, мемлекетті басқарушы адамдардың нерв жүйесінің қызметіне байланысты құбылыс деп ұғуға тура келеді. Мысалы, Гитлердің неміс ұлтын үстемдікке жаралған ақ нәсіл деп қарап, бүкіл Еуропаны басып алуды мақсат еткені, еврейлерді кемсітіп, асып-атуы Мальтустің теориясына негізделген фашистік-диктаторлық іс-әрекет еді. Ал біреулер мұны адамның физиологиялық жағымсыз қасиеті демей, “Алланың жіберген ісі” деп қарап, фашистік іс-әрекетті ақтамақ болады. 

Этностардың тегі жеке адамдардың табиғи ортадағы тіршілікті қабылдауымен анықталады, ал қоршаған орта ол фактіні бекітеді. Олай болса, адамның белгілі бір этносқа қатысын анықтау сезімге негізделген. Ал адам сезімі оның өзіндік ойлауы және мінез-құлық ерекшелігін білдіреді. Адамның бір этносқа тән қасиеті оның бойына сәби кезінен бастап ата-анасының қарым-қатынасы, мінез-құлқы, іс әрекеті арқылы дарып, қалыптасады. Олай болса, “этнос” дегеніміз белгілі бір жүйеге негізделген мінез-құлық, іс-әрекеті бірыңғай топ-ұжым екен. Ал әлеуметтік жүйенің көпшілікке ортақ түрі – отбасынан басталады. Отбасы – бір үйде тұратын адамдар жиынтығы.  Жүйенің элементіне отбасы мүшелерінің күнделікті тұрмысында қолданатын заттары да енеді. Яғни олардың үй-мүлкі, баспанасы, ыдыс-аяғы, киім кешегі, көрпе-жастығы, құрал-сайманы т.б. тұрмыстық тұтыну заттары және олардың жасалу үлгілері түгел кіреді. Отбасы мүшелерінің қарым-қатынасы, бір-біріне көзқарасы, жүріс-тұрысы, мінез-құлқы да жүйенің элементі болып есептеледі. Ал отбасылық жүйе этностық жүйенің қайталанатын атрибуты болып саналады. Этностық тайпалар (топтар) күнделікті тұрмысындағы, мінез-құлқындағы, көзқарасындағы айырмашылықтары арқылы ерекшеленеді. 

Қай халықтың болса да мәдениетінің шарықтауы мен құлдырауы – табиғи заңды процесс. Бір кезде (біздің жыл санауымызға дейінгі ІІ ғасырда) егіншілікпен, сауда-саттықпен айналысқан қытайлықтар малшаруашылығымен айналысқан ғұндарға қарағанда мәдениеті жоғары, өркендеген ел болған. Соған қарамастан, қытайлардың Еуропаны жаулап алуына жол бермеген себептерге келсек, біріншіден, жауынгер ғұн халқының ерлік іс-әрекеті бөгет болса, екіншіден, қалың қытайлықтардың, құрғақшылық, табиғаты қатаң даладан гөрі, суы мол, ауасы жұмсақ, қыс болмайтын Оңтүстік Азияның теңіз жағалауын мекендеуді қолайлы деп санауы, үшіншіден қытайлықтарға қарағанда, Вавилонды, Кіші Азия мен Сирияны, Египетті жаулап алған, тұран ойпатын жайлаған, мәдениеті мен экономикасы күшті парсылықтар Еуропаға қарай қытайлықтардың аяғын аттатпады (19,173). 

Бүгінгі аса мәдениетті, экономикалық жағынан күшті деп саналатын Еуропа елдері ол кезде (біздің жыл санау дәуіріміздің басында) Қытай, Персия елдеріне қарағанда мәдениеті әлдеқайда нашар дамыған елдер болған. Әрбір мың жылда бір ұлы өзгерістің болуы, мәдениеті бай елдің соғыс, қуаңшылық, жер сілкінісі т.б. апаттар салдарынан мүлде құрып кетуі немесе әлсіреп, шала жансар күйге түсуі, ал оның керісінше, артта қалған елдің тез қарқынмен дамуы табиғи заңды құбылыс. Ертедегі Рим мәдениеті мен араб халифатының өркендеуі - осының айғағы. 

Биосфералық процестің әсерінен Еуропа мен Азия құрлығындағы этностар мыңдаған жылдар ішінде төрт рет бүлініске ұшырады. Ол ұлы Даланы мекендейтін этностарды орасан зор қоныс аударуға ұшыратты. Шығыста әлденеше рет ғұндар мен түрік, ұйғыр қағанаттарының қытайлықтармен қырғын соғысы болды. Аштық, өлім-жітім, табиғи апаттар этностардың бірінің туып, өсіп-өркендеп, кейін құлдырап құруын, бірінің орнына екіншісінің пайда болып, өркен жаюын туғызады. 

Міне, осы тарихи процестерге негіздеп ежелгі қытай, моңғол жазбалары мен орыс, батыс ғалымдарының еңбектеріне сүйене отырып, “қазақтар – түрік, моңғол, үнді-иран тектес, Қазақстан территориясында тіршілік еткен. “Еуразия даларының көшпелі үштігінен тараған сақ, ғұн, үйсін тайпаларының қосындысынан құрылған ежелгі халық” (55, 4) деп қараймыз. 

Кез келген халықтың пайда болуы және қалыптасу тарихы – өте ұзақ та күрделі процесс. Қазақ халқы негізінен, республиканың қазіргі жерін мекендеген автохтонды (байырғы) тайпалардан қалыптасты және олардың этногенетикалық құрылыстарының түп тамырлары сонау қола дәуіріне, андронов мәдениеті деп аталатын көне кезеңге (б.з.б. ХVІІІ-VІІІ ғ.ғ.) саяды. Егер сол көне дәуір ескерткіштеріне, айталық, қыш ыдыстардың ою-өрнегіне көз салып, қазақстанның қазіргі уақыттағы ою-өрнегімен салыстырсақ, онда олардың көптеген ұқсастықтары мен ортақ үлгілерін табуға болады. Ертедегі темір дәуірінде (б.з.б. VІІ-ІV ғ.ғ.) Қазақстан жерін сақ тайпалары – массагеттер, аргинейлер, дайлар, исседондар т.б. мекендеген. Археолог – ғалым К.А. Акышев осы кезеңге жатқызатын Есік обасынан табылған “хайуанаттық нақышта” шекілген алтын әшекейлері бар жауынгердің киімі ежелгі сақ шеберлерінің ғаламат өнерін көз алдымызға әкеледі. Тап осындай ою-өрнек белгілері қазақтардың қазіргі қол өнерінде де кеңінен қолданылады. Мұның өзі бұл өнердің ұрпақтан-ұрпаққа ұласып, біздің дәуірімізге жеткен дәстүр екенін дәлелдейді” – дейді  (55, 3). Ғалымдарымыздың көпшілігі қола және ертедегі темір дәуірлерінің жоғарыда аталған тұрғындарын (сақтарды, үйсіндерді, қаңлыларды) үнді-иран тайпаларына, Еуропа нәсіліне жатқызады. Біздің заманымыздың І-мың жылдығының орта тұсында ғұндардың Солтүстік Моңғолиядан Амударияның төменгі ағысына дейінгі жерлерді басып кіруі этногенетикалық құбылыстардың жаңа кезеңі болып табылады. Осы уақыттан бастап түркілер-сақтар, үйсіндер, қаңлылар, қыпшақтар ұрпақтарымен жедел араласа бастады, түркі тілі басым тілге айналды. Түркі қағандығы құрылып, Іле Батыс-Түркі қағандығының бөлініп шығуы (603 ж.), тайпалар мен тайпалық бірлестіктердің өзара сіңісуіне жағдай туғызды. Батыс Түркі қағандығы Қаратаудың шығыс бөктерінен Жоңғарияға дейінгі ұлан-байтақ жерлерді алып жатты. Олардың негізгі ұйтқысы “он тайпа”, “он оқ бұдуы” болды (55. 4). Орхон-Енисей бойынан табылған (51, 77) Білге хан мен Күлтегінге арналған ескерткіштің авторы Иолығтегін шығысты мекендеген он түрік тайпаларының (тоғыз, оғыз, отыз, татар, қырғыз, аз, шек, он, ұйғыр т.б.) атын атайды да, “олар өзіміздің түркіміз, туысымыз еді, олар мекендеген Іле, Жетісу біздің ата мекеніміз еді. Сол мекеніміз, жер суымыз иесіз қалмасын деп хан сайладық. Бұлар он оқ халық еді” дейді (29, 32). Феодалдық құрылымдар онша берік болмай Батыс Түркі қағандығы ыдырағаннан кейін (702 ж.) бірінің орнына бірі: Түргеш қағандығы (VІІІ ғ.). Қарлықтар мемлекеті (ІХ-ХІ ғ.ғ.) және басқалар пайда болды. Ескерткіште Түргеш “бұлардың бес аймағы, он оқ халқының бір бөлігі еді” деген сөз кездеседі. Олар кейін қазақ халқының құрамына енген арғын, керей, уақ, алшын, найман одағының жалпы аты болуы керек.

Қазақ этногенезінде қимақтар мен қыпшақтар да үлкен қызмет атқарды. Ол Шығыс деректемелерінде Дешті-қыпшақ (қыпшақтар даласы) деп аталады. ХІ ғасырдың ортасынан бастап қыпшақтар оңтүстік орыс даласына еніп қоныстанды.

Қазақтар этногенезінде басқа тайпалар да, мысалға қазақ халқының қалыптасуында аса ірі бөлік болып табылатын наймандар мен керейттер (керейлер) де үлкен орын алады. Түрік тайпаларының халық болып бірігуіне моңғолдар шапқыншылығы кедергі жасады. Қазақстан жерлері үш моңғол ұлысының құрамына: ең үлкен бөлігі – Жошы ұлысының құрамына; Оңтүстік және Оңтүстік-шығыс Қазақстан – Шағатай ұлысына, Жетісудың солтүстік шығыс бөлігі – Үгедей ұлысының құрамына енді.

Бұл жерлерде түркі тайпалары өздерінің ежелгі мәдениетін ғана емес, тілін де сақтап қала алды, қала берді, шапқыншы моңғолдар түрік ортасына сіңісіп, олардың тілін және өздері жаулап алған халықтардың материалдық-рухани мәдениетінің көптеген салаларын қабылдады. Алтайдан Дунайға дейінгі ұлан-байтақ жерлерді иемдеген Алтын Орда деп аталатын Жошы ұлысының феодалдық мемлекеті ыдырап, ХІV ғасырда оның құрамынан Ақ Орда бөлініп шықты да, ол Қазақстанның Солтүстік-Шығыстағы, Орталық және Оңтүстіктегі жерлерін иемденді. Оңтүстік-Шығыс қазақстан жерінде Моғолстан атты жергілікті этникалық негізде пайда болған ірі мемлекет құрды. ХV ғасырдың басында Ақ Орданың орнына көшпелі феодалдық иеліктер – Ноғай ордасы және өзбек хандығы пайда болды. Оның біріншісі Тобылдан Еділге дейінгі жерді алды. Ноғай ордасына маңғұт және алшын тайпалары қарады. Ал өзбек хандығы Солтүстік Арал өңірі мен Сырдария бассейнінен бастап, Тобыл мен Ертіске дейінгі жерлер кірді. Онда қыпшақтар, қоңыраттар, кеңгерестер, қаңлылар т.б. жергілікті тайпалар тұрды. Бұлардың бәрінің ол кездегі атауы өзбек болатын. Қазақстанның орталығы мен солтүстік-шығысында орналасқан өзбек хандығы “қазақ хандығы” деп те аталды. Көбінесе “өзбек-қазақтар” деп те атайтын. Тек ХV ғ. ортасында көшпелі өзбектердің бір бөлігі Шайбани ханның бастауымен Орталық қазақстаннан Мауераннахрге кетті де, “өзбек елі”, “өзбек даласы” атанды. Сөйтіп, бұл атау ХVІ ғасырдың басында Орта Азияға ауысты да, тұтас өзбек халқын білдіретін ат болды. 

ХV ғасырдың 50-60 жылдарында көшпелі өзбектер мемлекетінен Керей мен Жәнібек бастаған тайпалар бөлініп шыққаннан кейін, олар біржолата қазақтар деп аталатын болды (59, 5). Сөйтіп, “қазақ” этнонимі оны құрған негізгі халықтың қалыптасуынан көп кейін барып шықты (ол жөнінде кейінірек тоқталамыз). 

Шу және Талас өзендері алқаптарында қазақ хандығының құрылуы қазақ халқының бас қосып, нығаюына және оларға туыстас тайпалардың қосылуына жол ашты. Қазақ хандығының құрылып, жеке мемлекет болуы ХVІ - ХVІІ ғасырларды қамтиды. Ал жоңғарлардың (ойраттардың, қалмақтардың) қазақ даласына енуі XVІІ ғасырдың бас кезінде-ақ басталды. 1621—1723 ж.ж. арасында қазақ пен жоңғарлар арасында әлденеше рет соғыс болып, бірде қазақ, бірде жоңғар-қалмақтары жеңіп, халық қатты күйзеліске ұшырады. 1723 жылы қалмақтар қазақтарды ойсырата жеңіп, атақты “ақтабан шұбырынды, алқакөл сұлама” қырғынына ұшыратты (46, 77). Қазақтар 1727 жылы Торғай даласының оңтүстік-шығыс жағында алғаш жоңғарларға күйрете соққы береді. Ұрыс болған жер “қалмақ қырған” атанады. 1730 жылы қазақ жасақтары жоңғарларды күйрете жеңіп, оларды қазақ жерінен қуып шығады. 1730 жылы Тәуке ханның дүние салуына байланысты, билік үшін күрес басталып, қазақ феодалдары хандыққа таласа бастайды. XVІІ ғасырдың басында қазақ жерін  жоңғарлардың басып алу қаупі туған кезде, қазақтардың Ресей бодандығын қабылдауы шарасыз қажеттілікке айналады. Осы жағдайда Кіші жүз ханы Әбілхайыр 1730 жылы орыс патшасы Анна Ивановнаға хат жолдап, “өзіне қарайтын Орта және Кіші жүздің барша қазақтары патша бодандығында болғысы келетінін” білдіреді. 1731 жылы 19 ақпанда Анна Ивановна Әбілхайыр мен барша қазақ атына жазылған грамотаға қол қояды (46, 76). Дегенмен, Орта жүз қазақтарының Ресейге бағынуы бір ғасырға созылып, XІX ғасырдың 30-40 жылдарында аяқталады. Ал Ұлы жүз қазақтарының Ресейге бағынуы 1818 ж. басталып, 1848 ж. аяқталады. Сонымен, қазақ халқы өз ұлтының еркіндігі үшін моңғол, жоңғарлармен 500 жыл соғысып бақса, ал орыс империясының тепкісінде 250—260 жыл болып келді.

Енді “қазақ” атауының төркіні жайын сөз етсек, ол жөнінде сан алуан пікірлер бар. Зерттеушілердің бұл жөніндегі болжам-пікірлерінің бастыларын үш топқа бөлуге болады (56, 19). Қытай қоғамдық академиясының этнография институты құрастырған “қазақтың қысқаша тарихы туралы деректер жинағы” атты еңбекте: “қазақ деген атау XV ғасырда жарыққа шыққан. Жәнібек пен Керей бастаған көшпелі тайпалар XV ғасырдың 60-жылдарында Әбілхайыр ханның үстемдігіне қарсы шығып, Шығыс Дешті қыпшақтан Батыс Жетісуға, Шу өзені бойына қоныс аударған. Алғаш рет осы тайпалар “қазақ” деп аталған. Мұның мағынасы: “өз ұлысынан бөлініп шыққан, қашақтар” деген сөз. Бүл сөз кейін келе қазақтардың атына айналды”,— дейді.

2. Ал  қытай   зерттеушісі Жан  Ши-Манның  “Батыс  өңірі тарихындағы ұлттарды зерттеу” деген еңбегінде ежелгі қытай жылнамаларындағы “үйсін”, “ұсын”, яки “асу” деген ұлыс аттары “қазақ” атауларының дыбыстық баламасы дегенді айтады.

3. “Қазақ” атауы “Таң патшалығы тарихында” (VІІ -VІІІ ғасырда) “қаса”, “хаса” түрінде жазылған. Бұл атаулардың тарихи деректемелерде жарық көруі тым ертеде деп есептейді.  Жеке деректерге жүгінсек,  үшінші тұжырымның шындыққа    бір    табан    жақындығы    байқалады.    Араб    саяхатшысы   және жазушысы Мұхаммед Әл-Ауфи  1228 жылы Үндістанда “Таңдаулы әңгімелер мен аңыздар жинағы” (“Жәмихәлхикаят О Доам Әлраүт”) атты кітап жазған. Осы кітапта: “Алтайды мекендеген   қарлықтар... тоғыз ұлысқа бөлінген, бұлардың  ішінде үш тайпа шығыл, үш  ұлыс қазақ бар”, - дейді. қарлықтардың Жетісудағы   үкімет  билігін  қолына  алып, қарлық қоғамдастығын құруы 766 жылдардың шамасында болған.

982 жылы парсы тілінде жазылған “Худуд әл-Ғалам” (“Әлем шекаралары”) атты кітапта Алан мемлекеті және оның қалалары жайына тоқталып: “Алан елінде   “қасақ”  деген   ұлыс   бар”, — дейді   (56,   20).   Шығыс  әдебиетінің әйгілі классигі Әбілқасым Фирдоуси (904-1020) өзінің ”Шахнама” атты эпосында: “қазақ” қазақ хандығы деген ел Көк теңіздің солтүстігін мекен еткен күшті және көп санды ел” десе, ал Тұранның жауы Иранды қазақтардың “қорқытпақ” болғанын М. Ақынжанов өзінің “қазақтың тегі туралы” деген еңбегінде айтады. Түркия профессоры 3. У. Тоған өзінің “Жалпы түркі тарихына кіріспе” атты еңбегінде тоғызыншы ғасырда араб авторы Әдһам әл-Купидің шығармасында “қазақ” деген сөздің бар екендігін атап көрсетті (5, 18).

Византияның императоры Константин Порфирордни (905-957 ж. ж.) өз жазбаларында Кубаньнан шығысқа қарай мекендеген елді “қазақия” деп атаған. Ол кезде (Х ғасырда) Кубаньның шығыс жағында қазақ халқының құрамындағы ең зор, саны мол тайпалардың бірі қыпшақ елінің тұрғаны тарихқа әйгілі. Егер қыпшақтар өздерін “қазақ” деп атамаған болса, Константин Порфирордни оны қалай ойлап тапсын. Ал ол кезде орыс пен украин казачествосының аты да, заты да жоқ еді (5, 29). Орыс шежірешісі Никонның мәлімдемесінде: Кавказға келіп, Оңтүстік Ресейге шабуыл жасаған Шыңғыстың әскерлері бұдан бұрын да “қазақтарды” талаған деп жазады. Ал “Моңғолдардың құпия шежіресінде” осы пікір қайталанып: “Солтүстік жақтағы қаңлыларға, қыпшақтарға, байжігіттерге, орыстарға, мажарларға, асаларға, сасаларға, шеркештерге, бұлғарларға жорыққа аттанып, Еділ мен Жайық өзендерінен өтіп, Киев қаласына шабуыл жасау жөнінде Сүбітай батырға бұйрық берілді”,— делінген. Орыс шежірешісі Никон “қазақтар” деп осы жолғы шабуылға тап болған қаңлы, қыпшақ, байжігіт, аса т. б. ұлыстарды айтып отыр (56, 21).

Әйгілі тарихшы, этнограф, тіл ғалымы А. Вамбери 1885 жылы баспадан шыққан “Түрік халықтарының этнологиясы мен этногеографиясы” деген кітабында көптеген жазба деректер келтіре отырып, қазақ деген аттың ІX—X ғасырларда ел таныған, әлемге әйгілі халықтың аты болғандығын айтады. Моңғол Халық Республикасы ғылым академиясының қызметкері Ісләм Қабышұлы “хасаг” деген сөздің моңғол әдебиетінде X ғасырдан бастап белгілі болғанын, моңғолдардың “Батырлар жыры” мен “Бабалар шежіресінде” “хасаг” (“қазақ”) деген сөздің кездесіп отыратынын атап көрсетеді. Автордың айтуына қарағанда, ерте кезде моңғолдар көшіп жүргендерді “қасақтар” деп атаған (46).

Тіл ғалымы Т. Жанұзақов: “қазақ атауы Кавказдағы түркі тайпалары құрамында алтыншы ғасырдан бастап жалпы есім және этнотермин ретінде кездескен... кейіннен оныншы, он төртінші ғасырларда да осы қазақ сөзі түркі тайпалары арасында кеңінен тараған. Қыпшақтардың, ноғайлардың ішінде де қазақтар болған”,— дейді (28).

Ал қазақтың белгілі қоғам қайраткері М. Шоқай өзінің “Түркістан” атты еңбегінде қазақ тарихына шолу жасай келіп: “...Түркістан – түркілер елі деген сөз сонау VІ ғасырдың өзінде-ақ моңғол дәуіріне дейінгі көшпелілер империясын, түркі жұрты қанатын жая қоныстанған кең-байтақ аймақты сасанид әулиеті кезіндегі (ІІІ—VІІ ғ. ғ.) ирандықтар осылай деп атаған екен. Бұл көшпелілер империясының территориясы қытай шекарасынан Персия мен Византия шекарасына дейін созылған, – дейді.

 Біз жоғарыдағы жазба деректер мен дәлелдерден “қазақ” атауының ІX— X ғасырлардан  бұрын-ақ  төңіректің  төрт  бұрышына  таныс,   әлемге  әйгілі  ат болғанын  көреміз,   бұл атау оныншы ғасырдан кейін тіпті де  кең тараған.

Демек   “қазақ” атауы  тек  XV ғасырда  ғана  жарыққа  шыққан дейтін   пікір дәлелсіз.

Ежелгі “усин”, “үйсін” “үки”, “асо” деген ұлыс аттары “қазақ атауының баламасы” дейтін пікір де орынсыз. Өйткені, “үйсін”, “қазақ” атауы дыбыстық жағынан тым алшақ, оның үстіне, қазіргі қазақ арасында үйсін ұлысының аты сақталып отыр. Егер үйсін мен қазақ бір сөз болса, ол сөз қазір сақталмаған болар еді. “қазақ” — жалпы халық аты, “үйсін” — қазақтың құрамындағы ұлы жүз ұлысының аты.

Қазақ атауы “Таң патшалығының тарихында” (7-8-ғасырда) “қаса”, “хаса” түрінде жазылған деген пікір өте дәлелді. “Иран патшалығы тарихындағы аудармаларға қосымша” атты кітапта: “Түріктер мейлінше күшейген кезде... олардың батыс бөлігін қаса яки хаса деген ұлыстар қоныстанады. Батыс елдерінің ежелгі деректерінде бұл ұлыс — қазақ деп аталған. Қаса мен хаса деген атау осы қазақ атауының дыбыстық баламасы”,— дейді. Ханзу (қытай) тілінің дыбыстық жүйесінің дамуы мен өзгеруіне байланысты, ханзу иероглифтері әр дәуірде әр түрлі дыбысталып (оқылып) отырған. Сондықтан, қытай тарихшылары бір ұлттың атын түрлі дәуірде түрліше әріптермен таңбалаған, демек,VІІ-VІІІ ғасырлардағы көне жазу тілінде тарихтардағы “қаса”, “хаса”, “аса”, “кіса”, “хса”, “касо” деген халық аттары “қазақ” атауының сол замандағы көне ханзу тіліндегі дыбыстық баламасы екені анық. Жоғарыда баяндалған Батыс пен Шығыс тарихшыларының деректемелерінде, оныншы ғасырдан бұрын пайда болған “қазақ” атауы осы пікірдің дұрыстығын дәлелдейді (56, 23). Алайда “қазақ” атауы деректемелерде жарыққа шығысымен халық атына айналған емес, ол алғашқыда жеке ру-тайпаның аты ретінде айтылған, содан соң тайпалар одағының біріккен ортақ атына айналған. Мысалы, кіші жүз алшын ұлысының құрамындағы жеті ру (кердері, керейт, табын, тама, жағалбайлы, телеу, рамадан) тайпалары “қарт қазақ” деп те аталып жұрген. “Казақ” атауы кейін келе кеңейіп, халық - ұлт атына айналған.

Сөздің шығу төркінін, мән-мағынасын зерттейтін тіл ғылымының саласын этимология дейді. Этнография ұлттар мен ұлыстардың шығу тегін қарастырса, этимология жер-су, ел-жұрт, тайпалар атауларының шығу тегін, мән-мағынасын зерттейді (оны ғылым тілінде ономастика деп те атайды).

“Қазақ” деген терминнің шығу тегін, мән-мағынасын этимологиялық тұрғыдан қарастырсақ, ... ол жөніндегі бұрын-соңғы болжамдар мен тұжырымдарды мынадай үш салаға бөлуге болады:

1. Қазақ халқы арасына тараған тарихи аңыздардың айтуынша “қазақ” деген сөз “қаз” атауынан пайда болған деп есептейді.

2. “Қазақ” деген  сөздің  көне түркі тіліндегі  мағынасы, яки  қолданылу дағдысы “өз елінен бөлініп шығып,  еркін жүрушілер”,  “ер жүрек еріктілер”, “көтеріліс жасап, өз еркімен кетушілер” деген мағыналарды білдіреді. Демек, “қазақ” атауының арғы тегі “еріктілер” дегеннен шыққан дейді.

3. “Қазақ” атауының арғы тегі ежелгі заманда қазақ даласын мекендеп, қазақ  кұрамына   енген  тайпалар  мен  халықтардың  аттарынан:   сақ,   каспи, қазар, аз дегендерден, яки осы негізде өзгере қалыптасқан дейді (56, 28).

Енді осы жорамалдардың басты-бастыларына тоқталайық. XІX ғасырдағы қазақтың ұлы ақыны және ойшылы Абай Құнанбаев өзінің “Бірер сөз қазақтың қайдан шыққаны туралы” деген әйгілі қара сөзінде: “Арабтар Орта Азияға жорық жасап (VІІІ ғасырда. — С. Қ.) келгенде, көшпелі халықтарды “хибай”, “хузақи” деп атапты. “Хибай”— киіз шатырмен жүруші деген екен. “Хузақи” дегені — өз жұртында “хузаги” деген көшпелі халқы бар екен, соған ұқсатып айтқан екен... Сол уақыттың бір ханы көшіп келе жатқанда, бұлардың тіркеу түйесін көріп, “міне, мыналар шынымен қазақ екен” депті. “Әдейі қайтқан қазға ұқсайды-ақ екен” депті. Сонымен, бұлар өзін-өзі де, бұларды өзге жұрттар да “қазақ” атап кетіпті. Бұрын өздерін “ұлыс” дейді екен де жүре береді екен” (45, 231),— деп жазады.

Ал фольклорист Әбубәкір Диваев қазақ деген сөзді “қаз” және “ұзақ” деген екі құстың атынан бірігіп, қазақ болып қалыптасқан дейді. Ол тағы бір пайымдауында: “қазақ сөзінің әсілі еркін жүрген адам” деген ұғымнан алынса керек, оны халық аңызынан аңғаруға болады” (24, 29),— дегенді айтады. Мұхамед Хайдар Дулати өзінің “Рашидтің тарихы” атты еңбегінде Әбілқайыр ханға” қарсы шығып, Дешті-қыпшақ даласынан Батыс Жетісуға қоныс аударған қазақ тайпалары жайында айта келіп: “Әбілқайыр хан өлгеннен кейін өзбек ұлысында ырың-жырың туып, даланы мекендеушілер өзінің қауіпсіздігі мен өз басының қамына бола, Керей хан мен Жәнібек ханнан пана сұрайды. Сөйтіп, олар күшейіп алады. Алғашқыда әлгі қашқындар өз ұлысынан бөлініп кетіп, біраз уақыт мал-мүліксіз, қаңғып жүрген адамдар болғандықтан, оларды жұрт қазақтар (қашақтар) деп атап кеткен. Сөйтіп, оларға тағылған осы ат бекіп қалды” (25, 46),—дейді. Түркия тарихшысы Зәки Уәлиди Тоған: “қазақ деп бір саяси мақсатты көздеп, көтеріліс жасау нәтижесінде салт яки үй ішімен бірге өз қауымынан бөлініп шығып, өкімет билігін алуға талпыныс жасаған сұлтандарды айтқан. “Қазақ” сөзі алғашқыда сұлтандарға ғана тән болған, кейін оларға қарсы тайпалардың және олар құрған мемлекеттің атына айналған”(77,. 37)”,— дейді. Шоқан Уәлиханов “қазақ” сөзі әскери термин ретінде қолданылып “ер жүрек”, “батыл” деген мәнді білдіргенін баяндайды ‘(28, 75)”.

Атақты орыс ғалымы В.В.Радлов, А.Самойловичтер “қазақ” деген атауды “тәуелсіз, еркін, ерікті адам” деген мағынаға ие деп жазды. “Қазақ шежіресінің” авторы Шәкәрім Құдайбердіұлы да жоғарыдағы пікірлерді қолдай келе, “қазақ” дегеннің мағынасы “өз алдына ел болып, еркін жүрген халық” деген сөз деп түсіндірді.

“Қазақ” терминінің төркінін тым ерте заманға апарып тіреген әйгілі ғалым А. Н. Бернштам болды. Ол “қазақ” сөзі жайындағы В. В. Радловтың, Г. Вамберийдің, В. В. Бартольдтің, А. Н. Самойловичтің, Н. Я. Маррдың т. б. пайымдауларын талдай келіп, “қазақ” сөзінің шығу төркіні мен қазіргі мағынасын екі дәуірге бөле қарайды. Яғни “казақ” деген сөздің түп-төркіні ежелгі замандағы каспи (ғұндар) жөне сақ тайпаларының бірігуінен пайда болған, “қазақ” сөзінің қазіргі мағынасы (“еркін адам” т. б. дегендер) кейін шыққан ұғым деп тұжырымдайды. Каспи, яки қасып-сақтардың көшпелі бірлестігіне кірген тайпа аты. Бұл қосар тайпа атауы қассақ сөзіндегі екі “с” дыбысының біреуі өзара ықпал әсерімен түсіп қалып, қазіргі “қазақ” этнонимі шыққан” (56, 33),— дейді.

Көрнекті әдебиетші ғалым Ә. Қоңыратбаев өзінің “Көне мәдениет жазбалары” атты еңбегінде А. Н. Бернштам пікірін қостай келе: “қазақ” сөзінің түбірі “ғұз-сақ” (оғыз-ғақ) дейтін екі түрлі кезеңдегі тайпа атының бірлесуінен туған (қазақ, қыпшақ, ғұзақ, қосағ, қосай деген атаулардың мағынасы жақын), “қазақ” сөзі “ғыз-сақ” деген тайпа атауынан туған деген ойды дәлелдеу үшін, Орта Азия, Тұран, Алтай, Сібір, Қазақстан жерлерін мекендеген ежелгі тайпалар тарихына, атауларына назар аудару қажет” (51, 126),—деген тұжырым жасайды. “Қазақ” сөзінің бірінші сыңары “қаз” дегеннің кәдімгі құс атынан басқа да мағынасы бар, қазақтың сөйлеу тілінде сәби баланың ешқандай сүйемелсіз, өз еркімен аяқ басып, тік тұруын “қаз тұру” дейді. Жас баланың алғаш адымдап аяқ басқанын көрген ата-аналары мен туыстары шаттанып: “қаз-қаз” деп айқайлап, шабыт береді. Бұл “қаз”— еркін әрекеттің алғашқы қимылы. “Қаз” түбірінен туындаған “қаздаң қағу”, “қаздаңдау” етістіктері де еркін әрекет жасаудың мағынасын береді. Көне түркі тілінде жазылған “мәңгі тастарда” да (Тоныкөк, Күлтегін ескерткіштерінде) “қазақу”, “қазғандұқ”, “қазғантұғын” деген етістіктер “қажырлы қайрат жұмсау”, “күресу”, “талпыну”, “еркіндікке ұмтылу”, “ерлік істеу” мағыналарында қолданылған. Бұл сөздердің түбірі “қаз” (“қазған-дұң”) екені даусыз. Осы “қаз” түбіріне “ғақ” жұрнағы жалғанып, “қазғақ” сөзі жасалып, “еркін адамдар”, “ержүрек; еріктілер” деген мағынаны білдіретін терминге айналған (мысалы, қазақта “ғақ” жұрнағы жалғанып жасалатын айғақ,, құрғақ, тайғақ,, оңғақ, т. б. сөздер бар). Енисей өзенінің бір тарауы ұйық Тұран бойындағы тасқа жазылған “қазақ оғлым” деген жазу (VІ г. ескерткіші) бар*. Сібір халықтарының ескі тілінде “қазақ” деген сөз “мықты”, “берік”, “жойқын”, “алып” деген мағынада екен. Сонда “қазғақ оғлұм” деген сөздің мағынасы “алып ұлым”, “батыр балам” болып шығады. Бұл қазақ сөзінің көп айтылып келе жатқан “ер жүрек, еріктілер”, “батыл адам” деген мағынасына сай келеді.

Бақылау сұрақтары:

1.Этнос сөзінің мәні.

2.Жаңа этностардың пайда болу заңдылықтары.

3.Этнос мүшелерінің мінез-құлық құрылымдық ерекшеліктерінің себептері. Аспан денелерінің этностар мінез-құлқына әсері.

4.Қазақ этносының пайда болу тарихы. Ол жөніндегі түрлі көзқарастар.

5.Қазақ атауының этимологиялық мәні. 

3. «Тайпаң, «ұлтң, «ұлысң ұғымдарының мағынасы.

4. Этностық мәдениет пен ұлт тілдерінің келешегі.

2. В.С.Кукушкиннің «Этнопедагогикаң атты еңбегімен танысып пікір білдірту.

3. Р.Қ.Дүйсембінованың «Қазақ этнопедагогикасын мектеп практикасына енгізуң деген еңбегін талдап, өзара пікірлесу.
4. Этностар мәдениеті тарихын зерттеудегі қоғамдық және жаратылыстану ғылымдарының өзара байланысын ажырату.

5. Этностар мәдениетінің біркелкі дамымау себептері, ол жөніндегі әр түрлі көзқарастардың пайда болуы туралы пікірлесу.

6. Этностар мәдениетін зерттеудегі басшылыққа алынатын әдіснамалық басты қағидалар туралы ой бөлісу.

7. Этностардың пайда болу тарихы жайында әңгіме.

8. Қазақ этносының пайда болу тарихы туралы түсініктеме.

9. Қазақ атауының этимологиясы туралы пікірлесу.

Рефераттық тақырыптар

1. Қазақ этносының пайда болуын зерттеуші – ғалымдардың ой-пікірлері.

2. Қазақ атауының шығу тарихы жөніндегі ойлар мен ғылыми тұжырымдар.

ІІ тарау. Халық тәлімінің тарихи кезеңдері
2.1. тақырып. Қазақтың халық педагогикасының даму кезеңдері
Жоспары:

1. Алғашқы қауымдық құрылыс кезіндегі тәрбие.

2. Сақтар мен ғұндар империяларының мәдени-жауынгерлік тәрбие дәстүрлері.

3. Ұлы Түркі қағанаты және оның тәлімділік-танымдық мұрагерлері (VІ-ІХ ғ. ғ.).

4. Араб-шығыс мәдениетінің қазақ даласына тарауы, Орта ғасыр оқымыстыларының тәлімгерлік ой-пікірлері (X-XV ғ.ғ.).

5. Қазақ хандығы тұсындағы ұлттық тәлім-тәрбие (Жыраулар поэзиясындағы тәлімдік ойлар).TC "?. ????h ??????? ????????? ?????h ???i?-?????? (???????? ????????????? ???i??i? ?????)"
6. Ресей отаршылдығына қарсы қазақ даласындағы ұлт-азаттық қозғалыстар және ағартушылық-демократиялық идеялардың өркен жаюыTC "?. ????? ????????????? h???? h???h ??????????? ???-??????h h?????????? ???? ??????????h-????????????h ?????????? ˜???? ????"
TC "?. ????-????? ????????i?i? h???h ???????? ??????, ???? ????? ?h????????????? ???i?????i? ??-?i?i????i (X—XV h. h.)"
Қазақ халқының ұрпақ тәрбиелеу жөніндегі сонау көне ғасырлардан келе жатқан тәжірибесін, қазақ хандығы құрылған кезеңнен (ХІҮ-ХҮғ.ғ.) бастап қарастыру, тарихи-әлеуметтік тұрғыдан алып қарағанда дұрыс емес. Өйткені кешегі өткен тарих беттері — Шығыс мәдениетінің қайнар көзі болып саналатын ұлы Даланы мекендеген түркі тектес (тілдес) халықтардың, одан әрі ғұндар мен сақтардың бір елді, бір жерді мекендеп, оны сыртқы жаулардан қорғап, бір тілде сөйлеп, бір дінге сеніп, әлем мәдениетінің қалыптасуына тендесі жоқ үлес қосып, бүгінгі түркі халықтарына ортақ мәдениет пен тарихтың көне бастауы болғанын бүгінгі ұрпақ өмір тәжірибелерінен көріп отыр.

Зерттеуші ғалымдар А Қасымжанов, Ж.Алтаевтың: “Біз тарихқа ХІҮ-ғасырдың басынан бастап “қазақ” деген атпен енсек те, мыңжылдық мәдениеті, философиясы, әдебиеті, тарихы бар халықпыз...” деген ғылыми тұжырымдары жоғарыда айтылып кеткен ойларымызға дәлел болып тұр.

Ғылыми тұрғыда жан-жақты зерттеліп, жазылған бұл тарихи деректер біздің қарастырып отырған мәселелерімізге тарихи-әлеуметтік тұрғыда кеңірек үңілуімізге мүмкіндік туғызады.

Қазақ халық педагогикасының тарихын адамзат дамуының коғамдық құрылыс кезеңдеріне сай, біздің ойымызша, 8 кезеңге бөліп карастыру кажет демекпіз.

Алғашқы қауымдық құрылыс кезеңі тапсыз қоғам болды. Адамдар өздерінің іс-әрекеттерін көпшілік болып топтасып, бірге атқарып отырған. Мұндағы тәрбие жас пен жыныс ерекшеліктеріне қарай қоғамдық сипат алды. Ұл балалар садақ тарта білді, аң аулауға көмектесті, қыз балалар үй жұмыстарына араласты, киім пішті, тұрмыстық салт-дәстүрлердің рәсімдеріне қатысты.

Қазақтың халықтық педагогикасының даму кезеңдері (шартты түрде)

	Бірінші дәуір Б.д.д.
	Екінші
дәуір

Б.д.д.
	Үшінші
дәуір


	Төртінші дәуір
	Бесінші дәуір
	Алтыншы

дәуір
	Жетінші дәуір
	Сегізінші
дәуір

	тас, қола

заманда-ры


	ҮІІ-ІІІғғ. Б.д. Ү ғ. дейін
	ҮІ-ІХғғ. аралы-ғы
	Х-ХҮ
Аралы-ғы
	ХҮ-ХҮІІІғғ ара-лығы
	ХҮІІІғ.-дан

ХХ ғ. 20 ж дейін
	1920-1990
жж
аралығы
	1991жкейін-гі еге-менді ел

	Алғаш

қы қауым

дық құры

лыс кезін

дегі тәрбие


	Сақтар мен ғұн-дар-дың жа-уын-гер-лік тәр-биесі
	Ұлы Түрік қаға-на

ты кезін

дегі тәлім-тәрбие
	Араб Шығыс мәде-ниеті, орта ғасыр ойшылдары-ның тәлім-герлік ой-пікір-лері
	Қазақ хандығы кезін

дегі ұлт-тық тәлім-тәрбие көрі-ніс-

тері (жы-рау-

лар поэ-зия

сын-дағы тәлім-дік ойлар)
	Қазақ-стан Ресейге қосылу

кезіндегі 

ұлт-азаттық қозғалысымен ағарту

шылық-демократиялық

бағыт-тағы тәлім-тәр-бие
	Кеңес

тік дәуір-дегі ғылы

ми-педаго-гика-ның қалып-тасуы
	Тәуел

Сіз Қа-зақ

Стан-дағы ұлт-тық

тәлімтәр-бие-нің өр-кен жа-юы


Алғашқы адамдар Қазақстан территориясының Арпаөзен, Қаратау, Тәңірқазған, Шарбақты және Ұлытау өңірлерін мекен еткен.Сақтар империясы, шамамен, біздің жыл санау дәуірімізге дейінгі VІІ-ІІІ ғасырлар аралығында, қазіргі Орта Азия мен Қазақстан территориясын мекендеді. 

Сақтар империясының құрамына массагет, исседон, савромат, аримаспы, дайлар, турлар, арийлер және басқа да тайпалар кірген. Сақтардың көсемдері Африсиап, Томирис сол кездегі ірі мемлекет Парсы империясының патшалары Кирге, Дайриге, Александр Македонскийге қарсы күрес жүргізу барысында әскери-көшпелі тұрмысты қалыптастырған.

Металл өңдеп, әлемдік маңызы зор “скифский зверийный стиль” атты зергерлік бұйымдар, қару-жарақтар мен киімдер жасай білген. Жылқы жануарын өте қатты қадірлеген, мал баққан. Осы тұрмыс-тіршіліктерге байланысты, сақтар өз ұрпақтарын дене, еңбек және эстетикалық тәрбие принциптері негізінде тәрбиелеп өсірген. Сол замандарда өмір сүрген, Тәңір дінінің негізін салған данышпан Заратуштра сақтар мен парсыларға ортақ әлемдегі тұңғыш “Авеста” кітабын жазған. Заратуштра сол кездің өзінде (Аристотельдің замандасы) рухани-танымдық, тәлім-тәрбиелік мәнді ойлар айтқан. Сақтардың қайратты, жауынгер халық екенін атақты тарихшы Ксенофонт (б. д. д. 434-355 ж. ж.) былай деп суреттейді: “Персидский царь устроил конные ристалища для всадников, представляющих разные народы. Когда начались бега, то какой-то молодой сак вырвался вперед и достиг финиша. 
Персидский царь предложил царю царство в обмен на коня, но тот отказался заявив, что отдал бы коня лишь в обмен на благодарность храброго человека...”, — деген екен (61, 27).

Ғұндар б. д. д. ІІІ ғасыр мен біздің дәуіріміздің І-ІІ ғасырлары аралығында сақ тайпалары мекендеген территорияның мұрагерлері болды. Сол кезеңдердегі үйсін, қаңлы, жу-жу, дунку тайпалары ғұн империясының құрамына кірді, ғұндар металл игерді, мал шаруашылығымен айналысты. Бірақ олардың ең негізгі кәсібі әскери-жауынгерлік өнер еді. Олар өздерінің ұрпақтарын ер жүрек, алғыр, епті болуға және зергерлік бұйымдар жасауға тәрбиеледі.

Ғұндардың Еуропаға жасаған жорығы Шығыс пен Батыс халықтары арасындағы этнолингвистика мен ассимиляцияның үлкен өзгерістерге ұшырауына негіз болып, дүние жүзі тарихында Шығыс халықтарының Батысқа жасаған ұлы қоныс аударуы (Великое переселение с востока) атты тарихи оқиға тудырды. Ғұн көсемі Атилла (Еділ) бастаған халың қол ұлы Рим империясына қауіп төндіріп, ақыры құлауына әкеп соқтырды.

V ғасырда өмір сүрген атақты тарихшы-географ Аммиян Марцеллин әскери-көшпелі тұрмысты былай суреттеген: “...кочуя по горам и лесам они с колыбели приучаются переносить холод, голод и жажду. Они плохо действуют в пеших стычках, зато... сидя на коне они исполняют все обычные свои дела и сокрушают все, что попадается на пути...” (50).

Ұлы Түркі қағанаты орта ғасырларда адамзат өркениетінің қалыптасуына аса зор үлес қосқан, сол дәуірлердегі дамыған мемлекет болған. 

Қағанаттың пайда болуы бір-бірінен ыдырап, бөлшектеніп кеткен дала халықтарының, тайпалардың бастарын қосты, тұрақты мәдениеті мен ғылымы дамыған бүгінгі түркі тектес халықтарға ортақ мәдениеттің қалыптасуы мен жасалуына, сонымен қатар әлемдегі аса қуатты, саяси империяның қалыптасуына ықпалын тигізді.

Қағанат сол кездегі өркениетті Византия, Араб Халифаты жөне Қытай империяларымен дипломатиялық қарым-қатынас жасап отырды. Ұлы Түркі қағанаты бүгінде Түркия, Қазақстан, Өзбекстан, Қырғызстан, Түрікменстан, Ресейдегі — Татарстан, Башқұртстан, Якутия (Саха), Чувашия т. б. Қытайдағы Шығыс Түркістан (Шынжаң өлкесі), Еуропадағы Венгрия, басқа да Шығыс Еуропа территориясын мекендеген халықтардың бастарын қосып, шығысында Алтай таулары, батысында Карпат таулары, солтүстігінде Сібір жондары, ал оңтүстігінде бүгінгі Қытай қамалына (Темір қақпа) дейінгі орасан зор территорияны иеленген.

Біздің ойымызды Әзірбайжанның белгілі түріктанушы-ғалымы 3.Наджип: “...түркі тілдес халықтардың көне жазба әдебиетін қалыптастыруда бүгінгі татар, башқұрт, өзбек, қазақ, қарақалпақ, түрікмен, әзірбайжан халықтарының ата-бабалары белгілі дәрежеде үлес қосты”,— деп, дәлелдей түседі (56). Ал белгілі ғалым Айдаров: “...Орхон ескерткіштерінен түркі тайпаларының тарихы, мәдениеті, тілі мен әдебиеті, әдет-ғұрпы, салт-санасы жөнінде толып жатқан деректер табылады...”,— деп, ұлттық салт-дәстүр мен тәлім-тәрбие жөнінде маңызды пікірлер тұжырымдайды (1, 7).

Көне мұралардың ішіндегі бізге кеңірек мәлім болғандары Орхон-Енисей бойынан табылған, тасқа қашап жазылған VІ-VІІІ ғ.ғ. ескерткіштер: түркі көсемі Білге қаған, Күлтегін батыр мен ақылгөй Тоныкөк құрметіне қойылған құлпытастар. Оларда ұлы Түркі қағанаты халықтарының тұрмысы мен салты, мәдениеті мен жауынгерлік жортуылдары айшықты да мәнерлі тілмен өсиет сөз үлгісінде баяндалады. Бұларда қазіргі қазақтардың сөз саптау үлгісіне жақын шешендік өнердің дәстүрлі формалары айқын байқалады. Орта ғасырлық түркі тілді әдебиеттің таңдаулы туындыларынан да ұшыраспайтын бұл жазуларда тәңірінің “Жарлығымен” болатын бектер мен қара халықтың қағанға адал берілгендігі, қағандардың қараларды билеп-төстеуі жайында сөз қозғалады. Мәселен, “Егер сен, түркі халқы, өз қағаныңнан, өз бектеріңнен, өз отаныңнан жырақ кетпей, бірге жүрсең, сен өзің де бақытты өмір сүресің, өзіңнің отбасыңда болсаң, ешнәрседен мұқтаждық көрмейсің...” деп, бек пен қара халықты бірлікке шақырады. Түркі халқына қамқорлық жасау мәселесі де тас жазулардың өзекті арқауы (“Ер жұрек халық, күшті халық”, “Бізге жеңіс әперген жер-суымыз (Отанымыз)) деп білу керек” т. б.

Тәлімдік тұрғыдан, “құлақ қойып тыңдаңыздар, тереңнен ойланып, толғаныңыздар, өлімнен ұят күшті... Адам ұлының бәрі де өлмек үшін туады... Менің ағам мені адам етті” дейтін жолдар көңіл аударарлықтай (29, 18).

Ежелгі түркілердің ауызекі поэзия дәстүрі бізге ІX ғасырда ғұмыр кешкен әнші, әрі сазгер небір тамаша күй шығарған Қорқыт атаның есімін жеткізді. Ол адамзат өмірінің соншалықты қысқалығына наразы болып, пенде атаулыны ажал кұрығынан құтқармақ болды. Қорқыт өзінің жанын жегідей жеген ой-сезімдерін қазалы жанның үрейін, өлімнен қашып құтылудың амалын қобыздың азалы кұйімен, поэзиялық көркем тілмен баяндайды. Ол эпос үлгісіндегі поэзиялық мұра ретінде біздің дәуірлерімізге жетті. Онда Сыр бойын мекендеген көшпелі тайпалардың тұрмысы мен әдет-ғұрпын, діни наным-сенімдерін бейнелейтін мәліметтер көптеп кездеседі. Олар тәлімдік жағынан да аса қызықты дерек болып табылады. Мәселен, “Анадан өнеге көрмеген қыз жаман, атадан тағылым алмаған ұл жаман... Менмен, тәкаппар адамды тәңірі сүймейді... Ақылсыз балаға ата дәулетінен қайран жоқ... қонағы жоқ, қараша үйден құлазыған тұз артық.. Әйелдің төрт түрі болады: оның бірі ниеті қара әйел, екіншісі — нысапсыз әйел, үшіншісі - үйдің құты болған әйел, төртіншісі – кесірлі әйел...” деп келетін Қорқыттың нақыл сөздері өз мәнін күні бүгінге дейін жоймай келеді (51, 7—9).

ІX—X ғасырларда ұлы Түркі қағанаты бірнеше мемлекеттерге (қарлұқ, Түркеш, Қарахан, Қыпшақ, Ұйғыр, Хазар, Қимақ т.б.) бөлініп, Араб Халифаты империясының Орта Азия мен Қазақстан территорияларына үстемдік жүргізулеріне әкеліп соқты. Арабтар ислам дінін уағыздаумен бірге ғылым мен білім де әкелді. Нәтижесінде түркі халықтарының ұлы ғалымдары: Фараби, Фердоуси, Авиценна, Бируни, Низами, Науаи, Қашқари, Яссауи, Баласағұн және басқалары араб тілі мен мәдениетін меңгерді. Оның үлкен прогрессивтік маңызы болды. Көптеген шаһарларда діни медреселер ашылды, ғылым мен білім деңгейі артты. Медреселер діни ілімдермен ғана шектеліп қалмай, арифметика, медицина, жақаннама (философия), дінтану, астрология сияқты әлемдік маңызы зор дәріснама беруді басты мақсат етті. Бұл жерде қазақ топырағындағы Отырар қаласында дүниеге келген, Шығыстың екінші Аристотелі атанған ғұлама ғалым Әбу Насыр әл-Фарабидің (870-950) еңбегіне ерекше болды. Ол математика, музыка, логика, философия, психлогия ғылымдарының негізін салды. Өмір бойы ғылым жолына беріліп өмірінің көбін Сирия, Дамаскіде өткізді. Ол бірнеше ұлттардың тілін білген, ғылым-білім жолында бар өмірін сарп еткен ғалым. 

Адамгершілік, азаматтық жолды, ғылым-білімді мақсат тұтқан ғалым шетте жүрсе де атамекенін бір сәт естен шығармаған шынайы патриот азамат болды. 

Ізгілік, имандылық, адамгершілік қасиеттерді паш еткен Жүсіп Баласағұнидың “Құтты білік”, Ахмет Жүинекидің “Ақиқат сыйы”, Махмұт Қашқаридің “Түркі сөздерінің түсіндірмесі”, Қожа Ахмет Яссауидің “Диуани хикмет” атты еңбектерінің ХІ-ХІІ ғ.ғ этикалық-педагогикалық мән-мағынасының зор болғаны, бұл еңбектердің он ғасыр өтсе де өзінің тағылымдық қадір-қасиетінің бір сәт төмендетпейтіні сөзсіз.

Қазақстан мен Орта Азия елдерін ХІІІ ғ. басында Шыңғыс ханның жаулап алуы мәдениеттің тоқырауын тудырды. 

Көне мәдениет көздері – Отырар, Сығанақ, Исфиджаб қалалары жалынға оранды. Қалалар қиратылып, мешіт, медіреселер, сауда дүкендері, кітапхана қорлары талқандалып жоқ болды. 

Алтын Орда ыдырап, қазақ даласы Ресей қол астына қарағанға дейін (1731) қазақ жері кескілескен шайқастардың, қанды майданның аренасына айналды. 

Моңғол шапқыншылығына Алтын орданың ыдырауына дейінгі аралықта (ХІІІ-ХҮ ғ.ғ.) түркі тілдерінде едәуір жазба мұралар жасалды. Мәселен Р.Хорезмидің “Махаббатнама” поэмасы, ақын Сайф Сарайдың “Гүлстан” аты дастаны атты еңбектер адалдықты, әділдікті, махаббаты марапаттады. 

Діни медреселерде Шығыс халықтарына ортақ “Чөр кітаб” атты тәлімдік-танымдық педагогикалық туынды дүниеге келді.    

Атақты   астроном Ұлықбектің   әлемде   тендесі   жоқ обсерваториясы ортағасырлық үлкен ғылыми жетістік болып саналды.

Алтын Орда мемлекетінің кезінде пайда болған “Бабырнама” (“Бабыр дастаны”), ал Хорезмидің “Мухаббатнама”, Саиф Сарайдың “Қырық бір батыр жыры”, “Гулстан бит турки”, Құтыптың “Хусрау Шырын” сияқты туындылары сөзсіз жас ұрпақтарға тәлім-тәрбиелік ықпалын тигізді. Бұл кезеңдердегі тәлім-тәрбие көріністері негізінен әскери-жауынгерлік бағытта өрбіді. Ел қорғау мәселелері ұлы ойшылдар мен ақындар шығармаларының өзегі болды. Ата-аналар ұрпақтарының ең алдымен қайратты, епті және намысқой, өнерлі болып өсулерін талап етіп отырды.

Қазақ хандығының құрылуы — ХІҮ-ХҮ-ғасырларда, Алтын Орда мемлекеті мен Ақсақ Темір империясының өзара бақталастықтарының нәтижесінде әлсіреп, ыдырай бастаған кезеңдерге тура келеді. Қазақ хандығы — сөзсіз кешегі ата-бабаларымыз сақтар мен ғұндардың, ежелгі түркілердің, Шыңғыс хан мен Алтын Орда империяларының заңды мұрагерлері болып саналады.

Алтын Орда империясының ыдырауы — Русь мемлекетінің отаршылдық бұғаудан босанып, өз тәуелсіздігін алуына әкеліп соқты. Шыңғысхан мен Алтын Орда империяларынан саяси тәжірибе жинақтаған Русь мемлекетінің тәуелсіздік алуы — қайта өрлеу дәуіріне (14—16 ғ.ғ.) дөп келді.

Тарихтың бұл беті — Шыңғысхан империясының тарихымен бірге өрбиді. Бір кезде Шыңғысхан, Бату, Жошы, Тоқтамыс, Ақсақ Темір империясының отар елі болған Ресей, кейін сол империядан ыдырап, бөлініп шыққан халықтарды (өзбек, татар, ноғай, Сібір (Көшім), Қырым, Астрахан хандықтарын) өз империясының отар еліне айналдырды.

Қазақ хандығы жаңа мемлекет болып қалыптасуы барысында (1470-1718 ж.ж.) 250 жылдай тәуелсіз ел болып, дербес өмір сүрді. Бірнеше ауыр қасіреттерді, жойқын соғыстарды басынан кешіріп, тіпті жер бетінен жойылып кете жаздады.

Қазақ жерінің байлығына қызыққан Ресей мен Қытай империялары құпия келісім-шарт жасасып, қытай — жоңғарларды, ал Ресей — қалмақтарды бізге қарсы айдап салды.

Осындай саяси оқиғалар қазақ халқының әлеуметтік-экономикалық дамуын тежеді. Көне ғасырлардан бері қалыптасып келе жатқан ғылым мен білімнің, тарих пен мәдениеттің одан әрі дамуына қажетті жағдайлар туғыза алмады.

Қазақ халқының өзіндік мәдени, рухани, әдеби ұлттық дәстүрі қалыптасты. Қазақ ұлтының дамуы мен қалыптасуына зор үлес қосқан хандар мен сұлтандар, билер мен жыраулар, батырлар мен ақындар: Жәнібек, Керей, Асанқайғы, Мұхаммед-Хайдар Дулати, Қадырғали Жалайыр, Қасым, Есім, Хақназар, Тәуекел, Тәуке, Қазтуған, Ақтанберді, Шал, Әнет, Төле, Қазыбек, Әйтеке, Әбілқайыр, Абылай, Бұқар, Қабанбай, Бөгенбай, Наурызбай, Райымбек, Сырым т.б. көптеген адамдар болды (37). Аузы дуалы ақылгөй жыраулар мен шешен билер жалпы жұртқа өнегелі сөздерімен, өлең-жыр толғауларымен зор ықпал етіп, халықты ел болуға, берекелі бірлікке шақырып, қоғамдық өмір сахнасына шыға бастады.

Қазақ жырауларының толғау тебіреністері, билердің шешендік- қанатты сөздері өзінің тәлімдік шарапаты жағынан ғана емес, сонымен бірге рухани, эстетикалық, отаншылдық мәні жағынан да аса маңызды болды. Жыраулар жауынгерлік заманда хандар мен бектердің, қолбасшы батырлардың ақылгөй кеңесшісі болып, жорыққа бірге аттанды, ру-тайпаларына басшылық етті, сұрапыл қанды майдан көріністерін жырға қосты, ерлікті мадақтады, шейіт болған батырларды жоқтап, ел қайғысын бөлісті.

XV-XVІІ ғасырлардағы жыраулар шоғырынан өздерінің тәлімдік идеяларымен Асанқайғы, Шалкиіз, Жиембет, Бұқар жырау секілді дала философтары ерекше көзге түскен еді. Халқының қамын жеп, оның береке-бірлігін, келешектегі бағытын, келер күнін аңсаған Асанқайғы (XV ғ.) өз отандастарының алдағы тағдыры не болмақ деген толғаныспен күн кешті. Содан да болар, ел аузында оның есіміне “қайғы” деген ат қосақталып, аңызға айналды.

Қазақтың халық педагогикасының ең алғашқы іргетасының қалана бастауына негіз болған Асанқайғының, Мұхаммед-Хайдар Дулати, Қадырғали Жалайыр, Қазтуған, Шалкиіз, Үмбетей, Сыпыра, Доспамбет, Бұқар, Жиембет, Марғасқа т.б. көптеген ақын-жыраулардың шығармаларын атап өткен жөн (39).

XV-XVІІ ғасырларда өмір сүрген қазақ ақын-жырауларының поэзиясынан ғасырлар сырын, халықтың салт-дәстүрін, ой-арманы мен тілек мақсатын айқын аңғарамыз. Өйткені, жыраулар толғауларынан халықтың небір нәзік сырлары, мұң-мұқтажы, ой-толғанысы, қуаныш-сүйініші, келер ұрпаққа айтар өнегелі өсиеті өзекті орын алған. Яғни, олар халықтың тәлім-тәрбие мектебінің ұлағатты ұстаздарының рөлін атқарды.

Қазақтың тәрбие мектебі — ақын-жазушылар мен билердің өсиеттері, ғибраттары және халық мақал-мәтелдері, тыйым сөздері мен ұлттық салт-дәстүрлері, әдет-ғұрпы десек артық болмайды. Халықтық осы қағидалар шын мәнісінде жас ұрпақ түгілі, ересек адамдарға да үлкен әсерін тигізді, ұлттың сана-сезімін оятты, тәлімдік-тәрбиелік, танымдық мектебіне айналды. Жалпы ХV-ХІХ ғ.ғ. акын жыраулар поэзиясын сөз еткенде олардың халық үшін еткен еңбегіне, ой қиял өрістеу өресіне, қимыл, әрекет-ісіне қарай үш топқа бөліп: жауынгер жыраулар:(Доспанбет, Жиенбет, Ақтамберді, Махамбеттер); мәмілегер (Асанқайғы, Сыпыра жырау, Үмбетей, Бұқар); тәлімгер (Шал, Базар, Майлықожа) жыраулар деп шартты түрде жіктеуге болады. Ақын-жыраулар өлең-жырларымен де, өнегелі ісімен де халыққа белсене қызмет етіп, ел ұйытқысы, тәлім-тәрбие мектебінің ұстазы бола білді.

Тәуке ханның “Жеті Жарғысы”— бүгінгі Қазақстан Республикасы қабылдаған Ата Заңымыздың (Конституциямыздың} негізгі іргетасы болып саналады. Сондай-ақ сол кезеңдерде дұниеге келген Мұхаммед-Хайдар Дулатидың “Тарихи-и-рашиди”, “Жаханнама”, Қадырғали Қосынұлы Жалайыридың “Жамиғат тауарих” (Жылнамалар жинағы), халық туындылары: “Наурыз бәйіті”, “Нысабнами казах” (“қазақтар шежіресі”) т.б. ұрпақ танымы үшін аса зор тәлімдік мәнді шығармалары еді.

Бұл   дәуірде   мал   шаруашылығы,   егін   шаруашылығы,   ою-өрнек   пен зергерлік бұйымдар жасау, кілем, алаша тоқу, ер-тұрман, құмған, ыдыс-аяқ (керамика) жасау, музыкалық аспаптар жасау сияқты кәсіптер жедел дамып, еңбек және эстетикалық тәрбие берудің негізгі құралына айналды. 

1650—1730 жылдар арасындағы қазақ-жоңғар соғысы қазақ хандығын өте-мөте әлсіретті. XVІІІ ғасырдың басында Тәуке хан өлгеннен кейін қазақ елі үш жүзге бөлініп, үш хан сайлап, біртұтас қазақ хандығының бірлігі мен қуатын әлсіретіп, жоңғарларға жем болды. Кіші жүзді — Әбілқайыр, Орта жүзді — Сәмеке, Ұлы жүзді — Жолбарыс хан билеп, әрқайсысы ұлы хан болуға таласып, ақыры “Ақтабан шұбырынды” атты қайғылы жағдайға душар етіп, халықты зор қырғынға ұшыратты.

1730 жылы Кіші жүздің ханы Әбілхайыр өз билерімен келісе отырып, қазақ  халқын  сақтап  қалу мақсатында,   Ресей  империясына  бодан  болуға мәжбүр  болды.   Көптеген хандар мен  сұлтандардың қарсылық білдіргеніне қарамастан, Ресей қазақ жерін отарлап алу саясатын әрі қарай жүргізе береді. Қазақ жүздерінің бастарын қосуда қазақ халқының атақты, данышпан ханы – Абылай хан өте үлкен саяси-дипломатиялық күрес жүргізді.

Бұл жайында “қазақтың көне тарихы” атты кітапта: “XІX ғасырдың 20-жылдарында Ресей өкіметі қазақ арасында хандық үкіметті біржолата жойып, ел басқарудың жалпы ресейлік тәртібін жақындатуға тырысты...”,— деп, қазақ елінің отар елге айналғаны жайында әңгімелейді.

Қазақ жеріне қоныстана бастаған орыстар шұрайлы егістік жерлерді, мал жайылымдарын заңсыз тартып алды, бағынбағандарды жазалады. Мектептер мен шіркеулер салынып, балаларды шоқындыру мен орыстандыру саясатын жүргізді. Патшалы Ресей бай-сұлтандардың балаларына арнап орыс-қазақ  мектептерін ашты. 

Осындай мақсаттағы оқу орындары Қазақстанда 1789 жылы Омбы қаласында “Азиатское училище” және 1841 жылы Батыс Қазақстандағы Бөкей ордасында қазақ бай-феодалдарының мектептері ашылды. Орыстандыру, отарлау саясатын қатты сынаған Мұрат Мөңкеұлының, Шортанбай Қанайұлының, Дулат Бабатайұлының шығармалары халық арасында кең тарады. Отарлау саясатына қарсы Сырым Датұлы, Исатай Махамбет, Кенесары Қасымұлы бастаған ұлт-азаттық көтерілісі Қазақстан даласында 15-20 жылға созылды.

XІX ғасырдың екінші жартысында Қазақстан даласында Ресейдің алдыңғы қатарлы демократиялық ой-пікірдегі (Герцен, Белинский, Радищев, Чернышевский, Ушинский т.б.) оқымыстыларының жолын қуушы А.Янушкевич, Ф.Достоевский, Э.Михаэлисс, Н.Долгополов, С.Гросс, Т.Шевченко т.б.   зиялы-демократтар   жер   ауып келіп, Ш.Уәлиханов, Ы.Алтынсарин, А. Құнанбаев сияқты қазақ демократ-ағартушыларымен достасып, олардың саяси-идеялық, ағартушылық көзқарастарының қалыптасуына игі әсерін тигізді (44, 6).

Қазақ даласында білімнің дамуы мен  қалыптасуына белгілі қоғам қайраткері, педагог, этнограф, жазушы және ағартушы Ыбырай Алтынсарин өте үлкен еңбек сіңірді. Ы.Алтынсарин патшалы Ресейдің орыстандыру, шоқындыру және байлардың балаларына жеке мақсаттары үшін білім беруді| көздеген саясаттарын батыл айыптады. Орыс-қазақ мектептерін ашу туралы мәселелерді насихаттаумен қатар, Алтынсарин тәрбие жұмысы барысында қазақ халық ауыз әдебиетінің үлгілерін пайдалануды қуаттады. Осы принцип негізінде құрастырылған өзінің  “Қазақ хрестоматиясын” (1879 ж.)   жазып, ұсынды.

Халық ағартушылары, қоғам қайраткерлері: Абай Құнанбаев, Шоқан Уәлиханов, Құрманғазы Сағырбаевтар ұлттық ғылым мен өнердің, мәдениеттің, философияның негізін салды. Шоқанның ашқан ғылыми жаңалықтары, Абай өлендері мен қара сөздері және Құрманғазының музыка өнері жас ұрпақтарды жетілдіріп төрбиелеуде зор ықпалын тигізді.

Бақылау сұрақтары:
1.Қазақ атауының этимологиясы жөнінде не білесің?

2.Қазақ этносының пайда болу тарих.кезеңдерін ажыратып бер. 

3.Этностың пайда болу заңд.саралап айтып бер.

4.Этнос.мәдениет тарихын зерттеудегі қоғамдық және жар.тану.ғыл өзара байланысын.ажырат

5.Этностар мәдениеті біркелкі дамымау себептерін анықта.

6. Этностар мәдениет зерттеудегі басшылыққа алынатын қағида қандай?
Негізгі әдебиеттер:

1.Қалиев С. Қазақ этнопедагогикасының теориялық мәселелері  және тарихы. – Алматы: “Білім” 2004 ж.

2.Табылдиев Ә. Қазақ этнопедагогикасы. – Алматы: “Санат” 2001 ж.

3.Қалиев С., Молдабеков Ж., Иманбекова Б. “Этнопедагогика” - Астана. 2005 ж. 

4.Қалиев С., Оразаев М., Смаилова М. Қазақ халқының салт-дәстүрлері. – Алматы: “Рауан” 1995 ж.

2.Жұмабаев.М. “Педагогика” – Алматы: “Ана тілі” 1992 ж.

3. Қазақтың тәлімдік ой-пікір Антологиясы, 2 томдық. – Алматы: “Рауан” 1т. 1994., 2 т. 1998 ж. 

4.Қыраубаева А. Ежелгі дәуір әдебиеті. – Алматы: “Мектеп” 2003 ж. 

5.Аймауытов  Ж. Шығармалары. А; “Жазушы” 1989 ж. Психология. – Алматы: “Рауан” 1995 ж. 

6.Қазақстан ұлттық энциклопедиясы. 1-7 том. – Алматы, 1998-2005 ж. 

Қосымша танысуға арналған әдебиеттер:

1.Кукушкин В.С.Этнопедагогика. - Москва-Воронеж. 2002 ж.

2.Бизақов С. Түбі бір түркілер. Қазақ энциклопедиясы.

3.Бес ғасыр жырлайды. 3 томдық. – Алматы: “Жазушы” 1989 ж. 

4.Ғабдуллин М. Қазақ халқының ауыз әдебиеті. А; ҚМОП баспасы. 1958 ж.

Студенттердің өздік жұмысы (СӨЖ) үшін берілген тапсырмалар 

1. Қазақ хандығы құрылған кезең.

2. Адамзат дамуының негізгі кезеңдері.

3. Қазақтың халық педагогикасының даму кезеңдері.

4. Алғашқы қауымдық тәрбие.

5. Мәдени-жауынгерлік тәрбие дәстүрлері.

Қосымша тапсырмалар:

1. Ш.К.Беркімбаева, С.Қалиевтардың «Қазақ тәлімінің тарихың атты еңбегін оқып, талдап келу.

2. Отбасы тәрбиесінің түрлерін және олардың өзіндік ерекшеліктерін салыстыра талдатып, пікірлесу.

3. Тәрбие түрлеріне түсініктеме сөздік жасату.

4. Тәрбие түрлерінің халық педагогикасындағы көрінісін ауыз әдебиеті үлгілері бойынша талдату. 

5. М.Жұмабаевтың «Педагогикаң атты еңбегіндегі халықтық тәрбиенің төрт түріне берген сипаттамасын оқытып, талдату.

Рефераттық тақырыптар

1. Халық тәлімінің тарихи кезеңдеріне сипаттама

2. Кеңестік дәуір кезіндегі ұлт мәдениетін зерттеудегі тоталитарлық саясаттың зияны.

3. Егемен Қазақстан кезіндегі ұлт мәдениетінің өркендеуі.
2.2. Қазақ даласында білімнің дамуы мен қалыптасуы
Жоспар

1. Кеңестік дәуірдегі қазақ педагогикасының ғылым ретінде дамып қалыптасуы
2. Ресей империясының құрамына кірген Қазақстанның білім жүйесі.

3. Халық педагогикасы жөніндегі ғылыми-зерттеулер.

ғасырдың барысында империалистік патшалы Ресейдегі   саяси-әлеуметтік жағдайлар шиеленісе түсті. Халықты қанау басым сипат алды. Ел арасында толқулар басталды.

Ресей империясының құрамында болып келген Қазақстанның зиялы қауымы осы мәселелер төңірегінде саяси-демократиялық қозғалыстарға белсене араласты. Олар патшалы Ресейдің отаршылық және “орыстандыру саясатын батыл айыптады, қазақтардың шұрайлы жерлерін қайтарып беру және жастардың білім алуларына жағдай туғызу, мектептер салу туралы талаптар қойды.

Әлихан Бөкейханов, Ахмет Байтұрсынов, Міржақып Дулатов, Мағжан Жұмабаев, Хәлел Досмұхамедов, Мұхтар Әуезов, т.б. қазақтың зиялы қауым өкілдері ұлттық сана-сезім мен тәлімдік идеялардың көсемдеріне айналды.

Қазан төңкерісіне дейін шыға бастаған “Дала уәлаяты” (1889-1902 ж.ж.), газеті “Айқап” журналы мен “Қазақ” газеті (1911-1916 ж.ж.) және басқа да басылымдар қазақ халқының ұлттық ерекшеліктері, мүмкіндіктері, мәдениеті, ғылымы, тарихы мен этнографиясы хақында аса маңызды ой-пікірлер жариялап отырды.

Бұл орайда, белгілі қоғам қайраткері, ғалым-түріктанушы Ахмет Байтұрсынов “Қазақ” газетінде былай деп жазады: “...қазақ жерінде өндіріс жоқ, шикізатын сатады, ал сол шикізаттан жасалған өнімді 2-3 есе қымбат түрде сатып алады. Бұл надандықтан келген кемшілік — білім-ғылымнан қалыс қалушылық. Ал қалыс қалуға үлкен себеп – қазақ жерінде мектептер өте аз...”, — деді (“қазақ” газеті, 1913 жыл, N 26, 15 тамыз).

1917 жылы Ленин бастаған коммунистік партия Ресей патшасын тақтан құлатып, тарихқа белгілі Қазан төңкерісін жасады, әлемде жаңа империяның негізі қаланды. Қазақстан енді орыстар басқарған бұрынғы Ресей империясының мұрагері жаңа Кеңес Одағының (КСРО) құрамына кіруге мәжбүр болды.

Бұл кезең қазақ халқына тиімді және тиімсіз әсерін тигізді. Қоғам проблемаларының аса күрделі саласы — сауатсыздық жойылды. Көптеген маңызды кәсіпорындар, электр станциялары, су жолы каналдары салынып, жұмысшылардың жағдайлары едәуір жақсарды. Мектептер, бала-бақшалар және арнаулы орта, жоғары оқу орындары ашылды. Әлемдік тәжірибелерге негізделген кеңестік ғылыми педагогика мен психология ғылымдарының негізі қаланды.

Мектептегі оқу-тәрбие жұмыстары, негізінен, орыс тілінде жүргізілуі талап етілді. Әрине, орыс тілінде білім беру прогрессивті роль атқарғанымен, онда қазақ мектептерінің оқу-тәрбие жұмыстарына қайшы келген жағдайлар көп болды.

Кеңес Одағы кезінде қалыптасқан педагогикалық тәжірибелер “коммунистік идеологияға” негізделіп, “коммунистік тәрбие беру” атты саяси-педагогикалық, диктатуралық жүйеге ұласты.

1937—1938 жылғы жүргізілген Сталиндік жаппай қудалаушылық пен 1941-1945 жылдардағы соғыста қазақ халқы өте ұлкен қырғынға ұшырады. Ұлттық тәлім-тәрбиенің   дамуы мен   қалыптасуына   үлкен   үлес   қосқан   қазақтың көптеген зиялы азаматтары жеке басқа табынудың құрбаны болды. Мұның өзі ұлт мәдениетінің өсуін үлкен тежелуге әкеліп соқтырды.

Соғыстан кейінгі жылдары жаппай орыстандыру мәселесі қолға алынды. Қазақстанның тың жерлерін игеру мақсаты отаршылық принципке негізделіп, өкімет тарапынан жүзеге асырылып отырды. Мемлекеттік басқару жұмыстары, іс қағаздары, қоғамдық жиындар бірыңғай орыс тілінде жүргізілді. Шеттен келген басқа ұлттардың Қазақстанға қоныстануына мәжбүр еткізген өкімет саясатының нәтижесінде көптеген қазақ мектептері, бала-бақшалары, жоғары, арнаулы оқу орындарындағы қазақ бөлімдері қысқартылды.

Халық педагогикасы жөнінде ғылыми-зерттеулер жүргізуге шек қойылды. Ұлттық салт-дәурлерді дәріптеу санадағы ескінің сарқыншағы деп бағаланды. Мектеп, мектептен тыс мекеме және балалар мен жастар ұйымдарының тәрбие жұмыстары коммунистік идеологияға негізделді. Оқулықтар мен оқу-әдістемелік құралдар орыс тілінің аудармасы негізінде пайдаланылды. Қазақ тілінде оқу-тәрбие жұмыстарына арналған әдістемелік нұсқаулар жазу назардан тыс қалды.

Дегенмен, ұзақ ғасырлардан бері келе жатқан қазақ педагогикасының қоғамдық өмірдің қажеттілігіне айналуына бағытталған туындылар: М. Жұмабаевтың “Педагогика”, А. Байтұрсыновтың “Оқу құралы”, “Сауат ашқыш”, “Тіл құралы”, “Ж. Аймауытовтың “Тәрбиеге жетекші”, “Психология” атты еңбектері, С.Көбеевтің, Н.Құлжанованың, М.Әуезовтің, М.Дулатовтың, Қ.Жұмалиевтің, Е.Смайыловтың, М.Ғабдуллиннің, Ә.Марғұланның т.б. шығармалары жас ұрпақтың бойына ұлттық сана-сезім көзқарасын қалыптастырды.

Кеңестік дәуірде педагогика, психология ғылымдары саласында М.Жұмабаевтың, Ж.Аймауытовтың, Ш.Әлжановтың, Р.Г.Лембергтің, А,П.Нечаевтың, И.Л.Стычинскийдің, Т.Тәжібаевтың, Ә.Сембаевтың, Ә.Сыдықовтың, Қ.Бержановтың, Е.Суфиевтің, А.Темірбековтің, А.Асылбековтың, Қ.Б.Жарықбаевтың, Т.Сабировтың, К.Құнантаеваның, М.Мұхановтың, А.Мәдиннің, С.Мусиннің, Ә.Б.Сейтешевтің, Т.А.Умановтың, Н.П.Хмельдің, А.Көбесовтің т.б. әлденеше монографиялық еңбектері жарық көрді. Педагогикалык ғылыми-әдістемелік “Қазақстан мектебі” журналы (1925) шығарылып, онда мектеп мұғалімдері мен педагог ғалымдардың еңбектері үнемі жарық көріп отырды. Педагогикалық, психологиялық оқулықтар ана тілінде шығарылып, ғылыми терминдері қалыптасты.

Сөйтіп, педагогика, психология және әдістеме ғылымдары жеке ғылым болып шықты. Алайда Кеңестік педагогикалық ғылыми-зерттеу жұмыстарында халық педагогикасына терең мән берілмей, көп жағдайда коммунистік тәрбие тұрғысынан зерттеу талап етілді. Балалар мен жастарға жан-жақты тәрбие беруде үлкен жауапкершілікті мойындарына алған пионер-комсомол ұйымдары негізінен коммунистік тәрбие принциптеріне сүйенді.

Қазақ мектептері, негізінен, ауылды жерлерде орналасқандықтан, оның материалдық-техникалық базасына көп мән берілмеді. Мектептегі оқу-тәрбие жұмысының бағдарламалары, әдістемелік нұсқаулар ұлттық тәлім-тәрбиенің ерекшеліктерімен санаспаған, орыс тілінде жазылған еңбектердің аудармалары арқылы жүзеге асырылды.

Бақылау сұрақтары:

1.Халық пед.туралы ғалымдар көзқарасын-дағы айырмашылығын ата.

2.Салт-дәстүрлер, жол-жора, ырымдар мен кәделер жөніндегі өз көзқарасыңды білдір.

3.Ұлттық психикалық құрылымның үш бөлігіне талдау жаса. 

4.Жаңа заман туд. Салт-дәстүрлерге сипаттама бер.

5.”Сегіз қырлы бір сырлы” азамат тәрбиелеудің халықтық ұғымын талдап, ажырат;

6.Х/пед.мен ғылыми пе-дагогикасының қағид. идеялық үндестікті ажыратып талда.
Негізгі әдебиеттер:

1.Қалиев С., Молдабеков Ж., Иманбекова Б. “Этнопедагогика”. -  Астана. 2005 ж. 

2.Қалиев С., Оразаев М., Смаилова М. Қазақ халқының салт-дәстүрлері. – Алматы: “Рауан” 1995 ж.

3. Асыл сөз. //Құр. Асанов Ж. – Алматы. 2000.
4.Жарықбаев Қ.Б., Табылдиев Ә. “Әдеп және жантану”. – Алматы: “Атамұра” 1994 ж. 

5.Дүйсембінова Р.Қ. Қазақ этнопедагогикасын мектеп программасына ендіру. – Алматы: “Ғылым” 2000 ж.

6.Беркімбаева Ш.К., Қалиев С. Қазақ тәлімінің тарихы. – Алматы: ҚызмемПИ. – 2005 ж.

7.Қожахметова К.Ж. Халық педагогикасын зерттеудің кейбір ғылыми және теориялық мәселелері. - Алматы; 1993 ж.

Қосымша танысуға арналған әдебиеттер:

1.Адамбаев Б. Шешендік өнер. А; 1967 ж. Халық даналығы. А; 1976 ж. 

2.Кукушкин В.С.Этнопедагогика. Москва-Воронеж. 2002 ж.
Студенттердің өздік жұмысы (СӨЖ) үшін берілген тапсырмалар 

1. XX
ғасырдың барысында империалистік патшалы Ресейдегі   саяси-әлеуметтік жағдайлар.

2. Әлихан Бөкейханов, Ахмет Байтұрсынов, Міржақып Дулатов, Мағжан Жұмабаев, Хәлел Досмұхамедов, Мұхтар Әуезов, т.б. қазақтың зиялы қауым өкілдері ұлттық сана-сезім мен тәлімдік идеялары.

3. “Дала уәлаяты” (1889-1902 ж.ж.) газеті, “Айқап” журналы мен “Қазақ” газеті (1911-1916 ж.ж.) және басқа да басылымдар қазақ халқының ұлттық ерекшеліктері, мүмкіндіктері, мәдениеті, ғылымы, тарихы мен этнографиясы.

2.3. Қазақстан Республикасындағы ұлттық тәлім-тәрбие

Жоспар:

1. Егеменді Қазақстан Республикасында ұлттық тәлім-тәрбиенің қайта жандануы.

2. 1986 жылғы студенттердің саяси көтерілісі.

TC "?. ???????i ????h???? ??????????????? ?????h ???i?-???????i? h???? ????????"
1980 жылдардың басында бұрынғы Кеңестер Одағында демократия мен қайта құру принципінің өркен жаюымен баланысты Қазақстанның мәдени өмірінде де біршама өзгерістер пайда болды. 

Бұрынғы Сталиндік тоталитарлық саясаттың жазықсыз құрбаны болған Ә.Бөкейханов, А.Байтұрсынов, М.Дулатов,Х.Досмұхамедов, Ж.Аймауытов, Ш.Құдайбердиев, М.Жұмабаев, М.Тынышбаев, М.Шоқай т.б. ондаған қазақ зиялылары ақталып, еңбектері баспа арқылы қайта жарық көре бастады. Олардың ұлттық идеялары жайында ондаған зерттеу еңбектері жарияланды. Баспасөз, теледидар, радио арқылы ғылыми мақалалар мен хабарлар беріліп, қазақ зиялыларының халқы үшін еткен еңбектері кең көлемде марапатталды. 

Жастар ұлы орысшылдық отарлау саясатының ішкі мәнін терең түсініп, саяси көзқарастары ояна бастады. 

1986 ж. желтоқсанда болған студенттердің саяси толқуы осы ұлттық сана-сезімінің оянуының куәсі болды. 

Оның әсері бертін келе қоғамның барлық салаларын қамтыды. Қазақ мектептеріндегі проблемалар туралы көптеген ұсыныс пікірлер қалыптасты. Халық педагогикасын оқу-тәрбие жұмыстарына енгізудің аса қажеттігі туралы баспасөз бетінде пікір білдіріп, Қ.Жарықбаев, С.Қалиев, Ә.Табылдиев, М.Балтабаев, Қ.Бөлеев, С.Ұзақбаева, Т.Сабыров, М. Құрсабаев, М.Оразаев, М.Смайылова және басқа ғалымдар өз үлестерін қосты.

Кеңес Одағының құрамына енген Қазақ Кеңестік Социалистік Республикасы 1991 жылдың 16 желтоқсанында өз тәуелсіздігін ресми түрде жариялап, егемен мемлекет болды.

Тәуелсіздіктің әсері қоғам дамуының барлық салаларын қамтып, жаңаша мазмұнды, әлемдегі озық тәжірибелерге негізделген жүйенің қалыптасуына зор ықпал етті.

Қазақ халқының тарихына, мәдениетіне, дүниетанымына, ұлттық қасиеттеріне қатысы бар, бұрын-соңды жарияланбаған, немесе саясатқа қайшы деп кезінде жауып тасталған туындылар мен шығармалардың беті ашылды. Ұлттық сана-сезім қайта жаңғырып, жаңаша рухани көтерілу процесі басталды. Білім беру мен тәрбие мәселелеріне көзқарастар мен талаптар өзгерді, нәтижесінде жаңа идеялар дүниеге келді.

Халық педагогикасы мен психологиясын оқу-тәрбие жұмыстарына енгізу жолдарын ғылыми тұрғыда белгілеу мақсатында жергілікті жерлерде әр түрлі бағыттарда семинарлар-мәжілістер, пікір алмасу іс-шаралары, сондай-ақ мұғалім-ұстаздардың заман талаптарына сәйкес білімдерін жетілдіру мәселелері қызу қолға алынды.

Мектеп, мектептен тыс мекемелер, балабақшалар мен арнаулы орта және жоғары оқу орындарында ескі педагогикалық тәжірибелердің орнына жаңаша, ұлттық тәлім-тәрбиенің қағидаларына негізделіп жазылған “Қазақтың салт-дәстүрлері” (М. Смайылова, М. Оразаев), “Қазақтың тәлім-тәрбие тарихы” (Қ. Жарықбаев, С. Қалиев), “Ата-мекен” (М. Құрсабаев), “Елім-ай” (М. Балтабаев), музыкалы-этнографиялық, “Кәусар бұлақ” (3. Ахметова), “Бал бөбек” (Б. Баймұратова, М. Сөтімбекова) және басқа да көптеген ғылыми-тәлімдік бағдарламалар басылып шығып, оқу-тәрбие жұмыстарына енгізіле бастады.

Қазақстан Республикасының Білім министрлігі 1993 жылы “Тәлім-тәрбие тұжырымдамасы” атты көлемді құжат қабылдады. Тұңғыш “Қазақтың салт-дәстүрлері” атты оқулық (авт. С.Қалиев, М.Смайылова, М.Оразаев) 1994 ж. басылып шықты.

Мектеп және оқу орындарына көмекші құрал ретінде үлкен маңызын тигізетін ғылыми-тәлімдік зерттеу жұмыстары, тарих, мәдениет, философия, социология, психология проблемаларына арналған оқулықтар, әдістемелік нұсқаулар көптеп шығарылуда. 1995 жылы “Санат” баспасынан профессор Қ.Б.Жарықбаев пен педагогика ғылымының докторы С. Қалиевтың студенттер мен орта мектеп мұғалімдеріне арнап жазған “Қазақ тәлім-тәрбиесі” атты оқулығы шықты.

1994—1995 ж.ж. “Рауан” баспасынан Қазақтың Білім проблемалары институты даярлаған 14 ғасырды қамтитын “Қазақтың тәлімдік ой-пікірлер антологиясының” (құрастырушылар: Қ.Жарықбаев, С.Қалиев) орысша-қазақша томдары жарық көрді.

Әр облыс, республика орталықтарында қазақ этнопедагогикасының проблемаларына арналған ғылыми-практикалық конференциялар өткізіліп, орта мектептер мен арнайы орат және жоғары оқу орындарына арналған ұлттық мәдениет пен әлемдік өркениет үлгілеріне негізделген монографиялар мен оқулықтар жазыла бастады.

Қазақ этнопедагогикасының проблемаларын зерттеу істері батыл қолға алынды. Соның нәтижесінде соңғы 15 жылда этнопедагогиканың проблемалары бойынша он шақты докторлық, жүзге тарта кандидаттық дисертациялар қорғалды. 

Жалпы білім беретін орта мектептерде халық педагогикасы факультатив ретінде оқытылса, ал арнаулы орта және жоғарғы оқу орындарында этнопедагогика, этнопсихология пәндері өтілетін болды.

Бақылау сұрақтары:

1.Қазақ халық педагогикасының бірінші, екінші дәуірі және оған тән тәрбиелік ерекшеліктер. 

2.Қазақ халық педагогикасы дамуының үшінші, төртінші дәуірлері және оларға тән ерекшеліктер. 

Қазақ халық педагогикасы дамуының бесінші, алтыншы діуірлері және оларға тән тәрбиелік ерекшеліктер.

4.Қазақ халық педагогикасы дамуының жетінші, сегізінші дәуірлері және оларға тән ерекшеліктер.  

Бұл аталғандар ұлттық тәлім-тәрбие ісі мен ғылыми зерттеу жұмыстарының алғаш бастамасы ғана. Алайда арнаулы орта және жоғарғы оқу орындарына арналған ұлттық тәлім-тәрбие оқулықтары мен ұлттық педагогика және психология тарихын бүгінгі күн талабы тұрғысынан қарастырып жазылған ғылыми-зерттеулер еңбектері қажет-ақ. Оларды жазу үшін ең алдымен ұлттық педагогика мен психология ғылымдарының ғылыми зерттеу әдіснамасы керек. Осыған орай, алғашқы бастама ретінде, қазақ этнопедагогикасының өзіндік ұлттық ерекшеліктерін және оның ғылыми педагогикалық принциптік сабақтастығын ғылыми-әдістемелік тұрғыда арнайы сөз етуді мақсат еттік.

Негізгі әдебиеттер:

1.Қалиев С. Қазақ этнопедагогикасының теориялық мәселелері  және тарихы. – Алматы: “Білім”. 2004 ж.

2.Жарықбаев К.Б., Қалиев С. Қазақ тәлімінің тарихы. – Алматы: “Санат” 1995 ж.

3.Табылдиев Ә. Қазақ этнопедагогикасы. – Алматы: “Санат” 2001 ж.

4.Қалиев С., Молдабеков Ж., Иманбекова Б. “Этнопедагогика” - Астана. 2005 ж. 

5.Қалиев С., Оразаев М., Смаилова М. Қазақ халқының салт-дәстүрлері. – Алматы: “Рауан” 1995 ж.

Қосымша танысуға арналған әдебиеттер:

1.Бизақов С. Түбі бір түркілер. Қазақ энциклопедиясы.

2. Эстетическая мысль. М; “Республика” 1992 ж.

3.Дастандар көп томдық. “Жазушы” 1989 ж.
Студенттердің өздік жұмысы (СӨЖ) үшін берілген тапсырмалар 

1. 1980 жылдардың басында бұрынғы Кеңестер Одағында демократия мен қайта құру принципі.

2. Сталиндік тоталитарлық саясаттың жазықсыз құрбаны болған Ә.Бөкейханов, А.Байтұрсынов, М.Дулатов,Х.Досмұхамедов, Ж.Аймауытов, Ш.Құдайбердиев, М.Жұмабаев, М.Тынышбаев, М.Шоқай т.б. қазақ зиялыларының ұлттық идеялары жайында ондаған зерттеу еңбектері.
3. Қазақ мектептеріндегі проблемалар туралы көптеген ұсыныс пікірлер.
ІІІ тарау. ҚАЗАҚ ЭТНОПЕДАГОГИКАСЫНЫҢ ҒЫЛЫМИ-ТЕОРИЯЛЫҚ МӘСЕЛЕЛЕРІ.TC "4. ????? ??????????????????? ??????-????????? ?????????I "
3.1. Этнопедагогикалық түсініктерге ғылыми анықтамалар

Жоспар:
1. Этнопедагогиканың зерттеу объектісі.

2. «Халық педагогикасың ұғымын зерттеушілер.

3. «Этнопедагогикаң ұғымын зерттеушілер.

Этнопедагогика мен халық педагогикасы деген ұғымдар бір ме? Болмаса олардың өзіндік ерекшеліктері, ғылыми анықтамасы бар ма? Бар болса, ол қандай? Этнопедагогиканың зерттеу объектісі не? Енді осы мөселелерге арнайы тоқталайық.

Тарихи-педагогикалық әдебиеттерде соңғы уақытта “Халық педагогикасы” деген ұғымды зерттеушілер бір-біріне қарама-қайшы төрт тұрғыдан қарастырып жүр (65,). Олардың біріншілері: халықтың санасына тән рухани құбылыс (феномен) деп қараса, екіншілері: әр халықтың педагогикалық тәжірибесі, ал үшіншілері: халықтық педагогикалық ойлары мен іс-әрекетінің бірлігі, төртіншілері: халық тәрбиесі туралы ғылым деп қарайды.

Халық педагогикасының теориялық негіздерін зерттеуші ғалым Е.Л.Христова халық педагогикасын — “халықтың таптық педагогикалық санасы” деп, ал “дәстүрлі педагогиканы — белгілі ұлттық педагогиканың санасы” (85, 14) ретінде қарастырады.

Зерттеуші педагог Г.С.Виноградов халық педагогикасын халықтың педагогикалық мәдениетінің құрамдас бөлігі ретінде қарастырып, оны “жүйе” дегеннен гөрі, “білім мен дағдылар жиынтығы” (18, 21) деген пікірді құптап келді. Виноградовтың пікірі бойынша, халық педагогикасын халықтың бала тәрбиелеу тәжірибесі ретінде қарастыру қажет.

Халық педагогикасымен ұзақ жылдар бойы айналысып, келелі үлес қосқан көрнекті ғалым Г.Н.Волков педагогикалық әдебиеттерге тұңғыш рет “этнопедагогика” деген ұғымды енгізді. “Этнопедагогика — халықтың жас ұрпақты тәрбиелеу тәжірибесі туралы, олардың педагогикалық көзқарастары туралы ғылым. Халық педагогикасы — халықтық ауыз әдебиетінде, салт-дәстүрлерінде, ырымдарында, балалар ойындары мен ойыншықтарында кездесетін педагогикалық мағлұматтар мен тәрбиелеу тәжірибесінің жиынтығы. Этникалық педагогика тарихи жағдайда қалыптасқан ұлттық мінездегі ерекшеліктерді зерттейді. Онда — халыққа қажетті қасиеттерді қалыптастыру үшін пайдаланылатын педагогикалық мақсаттың, міндеттердің, әдіс-құралдардың, тәсілдердің жиынтығы мен өзара байланысы қарастырылады” дей келе, оның зерттеу тақырыбы — тәрбие, ал тәрбие объектісі — адам, тұлға”,— дейді Г.Н.Волков (16, 16).

Ал педагог және философ ғалым Г.Н.Филоновтың анықтамасы бойынша: “Халық педагогикасы — жергілікті халықтың қабылдаған тәрбиелеу әдіс-тәсілдері. Бұлар ұрпақтан-ұрпаққа өмір барысында білім мен дағдылар арқылы жалғасып отырады. Халық педагогикасы қоғамдық тәжірибенің, мінез-құлық, жүріс-тұрыс ережелерінің, қоғамдық дәстүрлердің, белгілі идеологияның жалғасуын бағыттап отырады. Халық педагогикасы моральдық заңдар мен салттарда көрініс табады” (36, 16) дейді.

Педагогикалык энциклопедиялық сөздікте: “Халық педагогикасы дегеніміз — ұлттар мен ұлыстардың әлденеше ғасырға созылған ұрпақ тәрбиесіндегі ұлттық әдет-ғұрыптары мен дәстүрлерінің, мәдени ойлау процесінің эмпирикалық негіздегі озық үлгілерінің жиынтығы. Халық педагогикасының негізгі түйіні — еңбек тәрбиесі және өндірістік білім, дағды, шеберліктерді жас ұрпақтың бойына дарытып, адамгершілік, имандылық рухында тәрбие беру” (65, 291),— деген анықтама берілген. Біз осы анықтаманы ғылыми дұрыс анықтама деп санаймыз.

Ал академик А.К.Конның басшылығымен 1983 ж. “Педагогика” баспасынан шыққан этикалық сөздікте “әдет-ғұрып дегеніміз белгілі бір қоғамда немесе коллективте белгілі бір тарихи жағдайға байланысты адамдар арасында қалыптасқан коғамдық тәртіптің түрі. Ол әлеуметтік өмірдің әр түрлілігіне және күрделілігіне қарамастан, белгілі ұқсастық жағдайда адамдардың біркелкі әрекет етуін қалайды. Яғни бір қоғам ішіндегі адамдардың еңбек ету тәсілдері мен әдістерінің жалпыға ортақ болуын, отардың саяси-қоғамдық іс-әрекетінің және күнделікті тұрмыстағы қарым-катынасында немесе көзқарасында бірыңғайлылық әрекеттің болуын талап етеді. Осының бәрі әдет-ғұрыптың, салттың жиынтық көрінісі болып табылады,”— деп тұжырымдаса, ал “дәстүр дегеніміз – әдет-ғұрыптың өмірдегі өсіп жетілген әр түрлі формасы. Ол адамдардың белгілі бір бағыттағы тұрақты іс-әрекеті мен мінез-құлқының ұрпақтан-ұрпаққа белгілі формада ауысып берілетін түрі” (47, 425),— деген анықтама береді.

Бақылау сұрақтары:

1.Халық пед.ауыз әд. көрінісі.

2.Ұлттық салт-дәстүрлердің озығы мен тозығы

3.Ұлттық салт-дәстүр – ұрпақ тәрбиесінің пәрменді құралы.

Негізгі әдебиеттер:

1.Қалиев С. Қазақ этнопедагогикасының теориялық мәселелері  және тарихы. – Алматы: “Білім” 2004 ж.

2.Жарықбаев К.Б., Қалиев С. Қазақ тәлімінің тарихы. – Алматы: “Санат” 1995 ж.

3.Табылдиев Ә. Қазақ этнопедагогикасы. – Алматы: “Санат” 2001 ж.

4.Қалиев С., Молдабеков Ж., Иманбекова Б. “Этнопедагогика” - Астана. 2005 ж. 

5.Қалиев С., Оразаев М., Смаилова М. Қазақ халқының салт-дәстүрлері. – Алматы: “Рауан” 1995 ж.

6.Қазақстан ұлттық энциклопедиясы. 1-7 том. – Алматы. 1998-2005 ж. 

7.Ғаббасов  С. Халық педагогикасының негіздері - Алматы; 1995 ж.

8.Қожахметова К.Ж. Халық педагогикасын зерттеудің кейбір ғылыми және теориялық мәселелері. - Алматы; 1993 ж.

Қосымша танысуға арналған әдебиеттер:

1.Адамбаев Б. Шешендік өнер. - Алматы; 1967 ж. Халық даналығы. А; 1976 ж. 

2.Кукушкин В.С.Этнопедагогика. - Москва-Воронеж. 2002 ж.
Студенттердің өздік жұмысы (СӨЖ) үшін берілген тапсырмалар 

1. Этнопедагогикалық түсініктерге ғылыми анықтама.

2. «Халық педагогикасың ұғымын зерттеушілер.

3. Этнопедагогика мен халық педагогикасының айырмашылығы мен ұқсастығы.

4. Салт пен дәстүрдің айырмашылығы.

5. Мінез-құлықтың мазмұны мен сырт көрініс.

Қосымша тақырыптар:

1. Ш.Уәлихановтың ғылыми еңбектеріндегі қазақ психологиясы туралы ойларын теріп жазып келу.

2. Қазақ халқының психологиялық және педагогикалық ерекшеліктері туралы орыс, батыс саяхатшы-ғалымдарының (Вамбери, А.Левшин, А.Янушкевич, В.В.Радлов, Г.Н.Потанин т.б) ой-пікірлерін оқып талдау жасау, пікірлесу.

3. Г.Н.Волковтың «Этнопедагогика және өмірң атты еңбегіндегі І тараудың мәнін («Халық педагогикасының демократиялық принципке сүйенуі және өміршеңдігің деген тарау) талдап пікір білдіру.

4. Т.Тәжібаевтың психологиялық таңдамалы шығармаларына талдау жасау.

5. С.А.Ұзақбаеваның «Балаларға эстетикалық тәрбие берудегі халықтық дәстүрң деген еңбегімен танысып, пікірлесу.

Рефераттық тақырыптар
1. Қазақтың салт-дәстүрлері, діни наным-сенімдері туралы Ш.Уәлихановтың ой-пікірлері.

2. Ы.Алтынсарин қазақтың салт-дәстүрлері туралы.

3. А.Құнанбаев шығармаларындағы ұлттық салт-дәстүрлердің көрінісі.

3.2. Қазақтың салт-дәстүрлер құрылымы

Жоспар:

1. Этнопедагогика – фольклорлық шығармаларды оқу-тәрбие үрдісінде қолдану саласы.

2. Дінмен байланысты туған ырымдар.

3. Этнопедагогика — ұлттық салт-дәстүрлердің тәлімдік мән-мағынасын зерттейтін ғылым саласы
Салт пен дәстүрдің айырмашылығы неде дегенге келсек, салт адам өмірінің күнделікті тіршілігінде (отбасынан бастап қоғамдық өмірдегі қатынаста) жиі қолданылатын мінез-құлық, қарым-қатынас ережелері мен жол-жора, рәсім, заңдарының жиынтығы. Ол жеке адам өмірінде еңбек, іс-әрекет, адамгершілік, құқық, діни ережелерімен байланысты көрініс береді де біртіндеп ауыл-аймақ, ру, тайпаға ортақ рәсімге (ритуалға) айналады.

Ал дәстүрлердің өресі салттан әлдеқайда кеңірек. Дәстүр қоғамдық сананың барлық салаларымен байланыста дамыған, топтасқан қауымның қалыптасқан бірыңғай көзқарасын, әдет-заңын марапаттайтын ритуал. Ол ғылымда, әдебиетте, мектепте, халықтық ортақ өнерде немесе қоғамдық қатынаста көрініс беретін құбылыс. Дәстүр идеологияға жақындау да, ал салт қоғамдық психологияға жақын. Мәселен, үлкенді сыйлау, қонақжайлық дәстүрлер. Олар көптеген салттардан, ырымдардан, жол-жоралардан, рәсімдерден тұрады.

Салт-дәстүрлер ұлттың ұлт болып қалыптасуымен бірге туып, бірге дамып келе жатқан тарихи және көне процесс. Ол ұрпақ тәрбиесінен, мәдени тұрмысы мен шаруашылық тіршілігінен көрініс бере отырып, адамның дүниеге келуімен бірге өрбіп, о дүниеге аттанып кеткенше құндақтайтын, тербететін алтын бесігі іспеттес.

Дәстүр үшін өткен дәуірде қалыптасқан көзқарас пен іс-әрекеттің мәдени мұра ретінде сақталып, бүгінгі күнге жетуі қажет. Мінез-құлықтың мазмұны мен сыртқы көрінісінде, қолдану стилінде бірізділік болуы керек. Яғни, мінез-құлықтың сыртқы формасында ерекше тұрақтылықтың болуы шарт. Ал ол форма белгілі заңдылыққа айналғанда мінез-құлықтың мазмұнына үстемдік ете бастайды. Бұл жағдайда дәстүр дағдылы рәсімге айналады.

Философия ғылымының докторы, профессор Н.Сәрсенбаев өзінің “Әдет-ғұрып, дәстүр және қоғамдық өмір” атты еңбегінде (73) әдет-ғұрып пен дәстүрдің қоғамдық өмірден алатын орнына, атқаратын қызметіне философиялық тұрғыдан талдау жасап: “Дәстүрге әдет-ғұрыптың өткен қоғамнан қалған озық түрлері мен тұрмыстық формалары, ырым-жоралары, рәсімдер жиынтығы кіреді”,— дейді. Белгілі бір қоғамда немесе ұжымда қалыптасқан дәстүр, өзінің өмір сүру заңдылығына толық ие болғаннан кейін сол қоғамдық өмірден жалғасын табады да, тұрақты орын алады. Екіншіден, дәстүр әдет-ғұрыптың жинақталған, көпшілікке ортақ салтанатты түрде қолданылатын түрлері мен рәсімдерін де қамтиды. Мысалы, әскери салтанатты шерулер, әнұран ойнау, елтаңбаны, туларды дәстүрлерге жатқызамыз.

Үшіншіден, дәстүрге қоғамдық сананың ғылым мен әдебиеттегі, көркемөнер мен саясаттағы бағыттары енеді. Мысалы, біз Пушкин, Горький, Абай, Науаилардың әдеби мұраларын зерттеушілерді солардың әдеби дәстүрін жалғастырушылар деп, ал ғылымда Ломоносов, Менделеев, Павловтың ілімдік дәстүрін жалғастырушылар деп атаймыз. Дәстүр — тарихи тұрақтанған, қоғамдық қарым-қатынастық нормада бір ұрпақтан екінші ұрпаққа жалғасып жататын, көпшілік қоғам мүшелеріне ортақ әдет-ғұрыптардың жинақталған түрі.

Ал жол-жоралар ырымдар — әдет-ғұрыптың бөлшектері, сонан келіп салт пен дәстүр тоғысып, туындайды. Бір әдет-ғұрыптың бірнеше ырымдар мен рәсімдерден, жол-жоралардан тұруы мұмкін. (73, 871  Ырым рәсімдер, жол-жоралар салттың құрамдас бөлшектері болып саналады да, дәстүр осылардың сұрыпталып, өмір өткелінен өтіп, тұрмыста тұрақты-орын алған синтездік формасы. Ал әдет-ғұрыпқа салттың синонимі деп қарау керек (N 2 кесте). 

Бұл пікірді профессор Н.Сәрсенбаев та қуаттайды (73, 31). Салт-дәстүрлер бір жағынан халықтың тұрмыс-тіршілігімен байланысты туған этнографиялық құбылыс болып саналса, екінші жағынан ұрпақ тәрбиесінің ритуалы болып саналады. Сондықтан ұлттық салт-дәстүрлердің мән-мағынасын тәлімдік тұрғыда қарастырып, тозығынан озығын айыра қарау, бүгінгі заман талабына сай келетін прогрессивтік мәнді дәстүрлерді ұрпақ тәрбиесінің пәрменді құралы ретінде орынды пайдалана білу қажет.










Қорыта келгенде, этнопедагогика – дегеніміз фольклорлық шығармалар мен ұлттық салт-дәстүрлердің тәлім-тәрбиелік мән-мағынасы мен оны оқу-тәрбие жүйесінде қолданудың әдіс-тәсілдерін зерттейтін педагогика ғылымының бір саласы.

Салт-дәстүрлер халықтың тұрмыс тіршілігімен, өмірге деген көзқарасымен байланысты туып дамитын болғандықтан, оның дінмен байланысын да сөз етуге тура келеді.

Халықтық ырымдарда шаман, ислам дінімен байланысты наным-сенімдер көптеп кездеседі. Мысалы, малға топалаң, ауру-індет келгенде немесе куаңшылық, аптап ыстық болғанда, құдайға жалбарынып мал сойып, ақсарбас айту, тасаттық беру, құдайдан жаңбыр тілеу немесе бала көрмеген ата-аналардың әулиелер басына түнеп, мал сойып, ақтық байлауы т.б. діни наным-сенімдермен байланысты туған ырымдар.

Дінмен байланысты туған ырымдардың адамды имандылыққа, тазалыққа тәрбиелеуде прогрессивтік мәнінің болғанын, оның халықтың табиғат-жаратылыс жөніндегі түсінігі төмен, өзін қоршаған ортаға эмпиристік көзқарасы басым кезіндегі түсінік, наным, сенімінің елесі екенін жасыруға болмайды.

Жалпы, дін мен ғылымның ұзақ уақыт қатар жасасып келе жатқанын, адамды тәрбиелеуде екеуінің де белгілі рөл атқаратынын, бірақ қоғам, табиғат-жаратылыс зандылықтарын түсіндіруде ғылым мен діннің арасында үлкен алшақтық барын ажырата білу керек. Этнопедагогика — ұлттық салт-дәстүрлердің тәлімдік мән-мағынасын зерттейтін ғылым саласы болса, ал этнопсихология —халқымыздың сан ғасырлар бойы қалыптасқан дәстүрлері мен салттарындағы ұлттық сана-сезімін, өмірге деген көзқарасын, өзіндік ойлау ерекшеліктерін зерттейтін ғылым.

Олай болса, этнопедагогика мен этнопсихологияның даму процесінде ортақ зандылықтар бар деп қарауға тура келеді.

Бақылау сұрақтары:

1.Халық педагогикасы мен этнопедагогиканың мазмұндық және ғылыми байл.қалай ажыратуға болады?

2.Қазақ этнопедагогикасының туып, дамып, қалыптасу кезеңдеріне ғылыми сипаттама бер. 

3.Қазақ мәдениеті жөніндегі орыс, батыс ғалымдарының ой-пікірлеріне сипаттама.

Негізгі әдебиеттер:

1.Қалиев С. Қазақ этнопедагогикасының теориялық мәселелері  және тарихы. – Алматы: “Білім” 2004 ж.

2.Жарықбаев К.Б., Қалиев С. Қазақ тәлімінің тарихы. – Алматы: “Санат” 1995 ж.

3.Табылдиев Ә. Қазақ этнопедагогикасы. – Алматы: “Санат” 2001 ж.

4.Қалиев С., Молдабеков Ж., Иманбекова Б. “Этнопедагогика” - Астана. 2005 ж. 

5.Қалиев С., Оразаев М., Смаилова М. Қазақ халқының салт-дәстүрлері. – Алматы: “Рауан” 1995 ж.
Қосымша танысуға арналған әдебиеттер:

1.Дастандар көп томдық. – Алматы: “Жазушы” 1989 ж.

2.Бес ғасыр жырлайды. 3 томдық. – Алматы: “Жазушы” 1989 ж. 

Студенттердің өздік жұмысы (СӨЖ) үшін берілген тапсырмалар 

1. Салт пен дәстүрдің айырмашылығы.

2. Салт-дәстүрлер ұлттың ұлт болып қалыптасуымен бірге туып, бірге дамып келе жатқан тарихи және көне процесс.
3. Дәстүрге қоғамдық сананың ғылым мен әдебиеттегі, көркемөнер мен саясаттағы бағыттарының енуі.

4. Дінмен байланысты туған ырымдардың адамды имандылыққа, тазалыққа тәрбиелеуде прогрессивтік мәні.

5. Этнопедагогика мен этнопсихологияның даму процесінде ортақ зандылықтар.

Рефераттық тақырыптар

1. Салт пен дәстүрдің айырмашылықтары мен ортақ белгілері.

2. Діни тәрбиенің ауыз әдебиетіндегі көрінісі.

3. Діни тәрибесінің халық педагогикасындағы көрінісі.

3.3. Этнопедагогика мен этнопсихологияның ортақ белгілеріTC "?????????????? ??? ????????????????? ????h ????i???i"
Жоспар:

1. Ұлттық психикалық құрылым мен ұлт мәдениеті арасында байланыс.
2. Ұлттық психикалық құрылым - мәдени ерекшеліктің шартты белгісі.

3. Салт-дәстүр сабақтастығы.

Қай халықтың болмасын ұлт болып қалыптасуы үшін қажетті факторлар: оның құрамына енген адамдар тобының материалдық тұрмыс жағдайларының, территориясы мен экономикалық өмірінің, тілі мен мәдениетінің, әлеуметтік психологиядағы сол ұлтқа тән кейбір этникалық ерекшелігінің ортақтастығы болып табылады.

Ұлттық психикалық құрылым мен ұлт мәдениеті арасында тығыз байланыс бар. Ұлттық психикалық ерекшелік ұлт мәдениетінің түрлерінен көрініс береді. Мысалы, біз ән-күйлерді, билерді тыңдай отырып, немесе ою-өрнекті, зергерлік әшекей заттарды көріп, оның қай ұлтқа тән екенін бірден айырамыз.

Ұлттық психологиялық құрылым ерекшелігі адамдардың әлеуметтік қарым-қатынасынан, киім киюінен, спорттық ойын түрлерінен немесе ұлттық тұрмыстық салт-дәстүрлерден (келін түсіру, қыз ұзату, қонақ күту, өлік жөнелту рәсімдерінен т. б.), ұлттық тағам түрлерінен байқалады.

Ұлттық психикалық құрылым үш бөліктен тұрады: ол ұлттық сезім, салт-дәстүрлер және ұлттық мінез. Осы үш бірлестік ұлттық мәдени ерекшеліктің шартты белгілері болып табылады.

Ұлттық сезім дегеніміз — адамдардың туған жерге, өскен елге, ана тіліне, ұлттық салт-дәстүрлерге деген сүйіспеншілікті білдіруі. Ұлттық сезім адамды қоршаған ортаның әлеуметтік-экономикалық, мәдени және жаратылыс құбылыстарының сол ұлт өкіліне тартқан ерекше табиғи сыйы. Ұлттық сезім басқа сезімдер сияқты адамның жеке басының қанағаттану, шаттануымен немесе риза болмай, қанағаттанбауымен байланысты ой-қиял, әсер сезімінің сыртқа шыққан көрінісі. Мысалы, “Елім-ай” әнін ести отырып, елінің басына түскен ауыртпалық, шапқыншылық әрекетке езіліп мұңаюы немесе “Саржайлау”, “Сарыарқа” күйлерін ести отырып, тыңдаушының туған жер табиғатына деген сүйіспеншілік, шаттық сезімінің оянуы табиғи заңды құбылыс. Адамның ана тіліне деген сүйіспеншілігі де ұлттық сезімінің ерекше түрі. Мысалы, ұзақ уақыт елден жырақ жат жұртта жүріп, көпшілік ішінен өз ұлт өкілінің ана тілінде тіл қатуына елең етпейтін, іш тартпайтын адам болмайды. Өйткені, ана тілі адамның ішкі сезімін басқаға жеткізуде ой-қиялға етене жақын, жүрегіне жылы күшті құралы. Айталық, сұлу қызды аспандағы айға, күлімдеген күнге, судағы құндызға теңеу. (“Ай десе аузы, күн десе көзі бар” деу) немесе “Ай мен күндей, әмбеге бірдей бір сұлу қыз болыпты” деп басталатын ертек қазақ ұғымына, ұлттық сезіміне жақын теңеулер. Қазақ әдебиетінде сұлу қызды “Ботакөз” деуі, туған баласын әке-шешесінің “ботам”, “құлыным”, “қозым” деуі ұлттық ұғымға, ұлттық сезімге жақын көркем сөз айшықтары.

Ұлттық тағамдарды даярлау, сыйлы қонағын ұлттық тағаммен сыйлау да ұлттық сезімді, ұлттық мақтанышты көрсетеді. Және ол әр ұлттың өзіне тән тағам даярлау ерекшелігінің куәсі болып табылады. Мысалы, өзбек қонағын палаумен сыйласа, қазақ “бес бармағымен”, ұйғыр мәнті, лағманымен, татарлар пәрәмішімен сыйлайды. Қазақ шәйін қаймақ қатқан сүтпен баптап берсе, қалмақ, ұйғырлар май, тұз, ұн салып береді. Орыс халқы кофе қайнатады, соның бәрі тағам берудегі ұлттық ерекшелік дәстүрлер.

Ұлттық салт-дәстүрлерге ана тіліне деген сүйіспеншілікті, ұлттық өнер түрлерін: ән-күй, зергерлік қол өнері, бейнелеу-сурет өнері, ұлттық ойын мен спорттың түрлерін, ұлттық тағамды, киімді, мерекелерді, тарихи ескерткіштерді т.б. жатқызуға болады. Дәстүрге ғасырлар бойы қалыптасып, сұрыпталған әдет-ғұрыптар, жол-жоралар, көзқарас түсініктер жатады.

Ұлттық салт-дәстүрлердің ерекшеліктерін патриархалдық, рулық салт дәстүрлерімен шатастыруға болмайды. Мысалы, қазақтардың қызды қалың малға сатуы немесе барымтасы мен өзбек әйелдерінің пәрәнжі жамылуын бүкіл қазақ, өзбек халықтарының ұлттық салт-дәстүрі деп қарамауымыз керек. Ол феодалдық, рушылдық қарым-қатынастан қалған ескі дәстүрлер.

Салт-дәстүрлер  халықтардың тіршілік кәсібіне, наным-сеніміне, өмірге деген көзқарасына байланысты туып, қалыптасып, ұрпақтан-ұрпаққа ауысып, өзгеріп, жаңарып отырады. Оның жаңа қоғамдық қатынасқа қайшы келетіндері жойылып, өмірге қажеттілері дамып, жаңа мағынаға ие болады. Мысалы, қазақтар жаугершілік заманда ақ қой сойып, қанына найзасын малып, бір-бірімен төс түйістіріп, анттасып дос болатын болған. “Достықты бұзғанды ант атсын” — деп серттескен. Феодалдық қырғын соғыс кезінде ол батырларды бірлікке тәрбиеледі. Ал бертін капиталистік қоғамның дамуымен байланысты, анттасу салты қажет болмай, мүлде жойылды.

Немесе бүгінгі күндерде ерлі-зайыпты қариялардың алтын, күміс тойларын өткізу де салт- дәстүрлердің өзгерген түрі. Оның ұрпақ тәрбиесі үшін үлкен прогрессивтік, тәрбиелік мәні зор.

Салт-дәстүр сабақтастығы ұлттар арасындағы карым-қатынаспен тығыз байланысты. Бір ұлтта бар салт- дәстүрлер, ұлттық ою-өрнек, тағам, спорттық ойын түрлері екінші бір ұлтта да белгілі ұқсастықпен және өзіндік ерекшелігімен көрініс береді. Мысалы, қазақтың көкпар тарту ойыны кейбір өзгешілігімен көрші өзбек, түрікмен, қырғыз, моңғол, ауған елдерінен де кездеседі. Киіз үй тігу көшпелі халықтардың бәріне ортақ. Алайда, оның құрылысында, ою-өрнек әшекейінде әр ұлтқа тән ерекшелік белгілер байқалады. Палау, мәнті, борщ, шашлық, пельмен көпшілік ұлттарға ортақ тағам болғанымен, әр ұлттың өзіндік дайындау технологиясымен ерекшеленеді.

Ұлттық мінез адамның іс-әрекетінен көрінетін тұрақты құбылыс. Ұлттық мінез осы ұлтқа тән темпераменттік, психикалық рухани сапасымен ерекшеленіп, көзге түседі. Мысалы, қазақтарға тән бауырмалдық, ақжарқындық, қонақжайлық, өзбектердің сыпайы мінезділігі, діншілдігі, орыс халқына тән қарапайымдылық пен кеңпейілділік, американдықтардың құнттылығы, ағылшындардың салқын қандылығы, немістердің ұқыптылығы, француздардың жинақылығы, испандықтарға тән қызу қандылық ерекшеліктер байқалады. Әрине, бұл қасиеттер басқа халықтарда жоқ, кездеспейді деген ұғым тумайды. Ол қасиеттер әр халықта әр түрлі қырынан көрініс табады. Әр ұлттың өзіне ғана тән этностық таза мінез-құлықтың болуы мүмкін емес. Мысалы, орыстарға тән дейтін төзімділік қытайларға да тән қасиет болып келеді. Немесе грузиндерді қызба қанды халық дейміз. Ал ол мінез испандықтарға да ортақ. Академик С.Кон өзінің ”Ұлттық мінез-құлық ерекшеліктерінің проблемасы” атты еңбегінде ”Ұлттық мінез-құлықты анықтауда әр ұлтқа тән этностық мінез-құлықты шартты түрде алып қарау керек”, — деуі орынды. Дегенмен, бір халықта ерекше басымырақ болып көрінетін мінез-құлық сипаты сол халықтың психикалық ерекшелігі болып саналады.

Ұлттық дәстүрлер ұлттық психологиядан көрініс тапқанда, кейбір психикалық әлпеттің жалпы адам баласына, барлық ұлтқа тән ортақ қасиетке ие екенін байқауға болады. Мысалы, қонақжайлық, үлкенді сыйлау, балажандылық сияқты мінез-құлық өлшемдері барлық халыққа ортақ қасиет.

Қоғамның дамуы, халықтар мен  ұлттардың интернационалдық байланысы ұлттық психикаға игі әсерін   тигізіп, бірнеше ұлтқа ортақ интернационалдық мазмұнды салт-дәстүрлердің пайда болуын туғызды. Мысалы кешегі Кеңестік дәуірде ұлтаралық қарым-қатынастың күшеюімен байланысты қазақтың ат бәйгесі немесе қазақша күрес, теңге алу, қыз қуу ойындарына интернационалдық сипат берді де, бұл ойындар бүкіл Орта Азия елдеріне ортақ интернационалдық ойын түрлері болып кетті. Немесе, кешегі Кеңестік дәуірде  халықтардың идеялық сана-сезім бірлестігі ортақ әнұран, ортақ дәстүрлі әскери шеру салтанаттарын өткізу, жастарды әскер қатарына шығарып салу, еңбек кітапшасын табыс ету, неке куәлігін тапсыру сияқты салт-дәстүр түрлерін туғызды да, ол барлық ұлттарға ортақ дәстүрге айналды.

Заман талабына сай жаңа мазмұнды салт-дәстүрлердің туындауы да заңды құбылыс. Мысалы, қазіргі жастардың үйлену той рәсімдері бұрынғы қазақ ауылындағы осындай тойларға мүлде ұқсамайды.

Сондай-ақ, баланың дүниеге келуін қуаныштап өткізетін шілдехана тойына қоса бүгінде жастардың туған күнін тойлау рәсімдері пайда болды. Ол мүлде жаңа салт-рәсімде өтеді.

Бақылау сұрақтары:

1.Отбасында қандай тәрбие түрлері жүзеге асырылады?

2.Қазақ отбасында тәрбиенің қандай түрлері жүргізілген?

3.Бала тәрбиелеу ісі ғылым ба, әлде өнер ме?

4.Отбасындағы тәрбие түрлерінің өзара байланысын неден көруге болады?

Негізгі әдебиеттер:

1.Қалиев С. Қазақ этнопедагогикасының теориялық мәселелері  және тарихы. – Алматы: “Білім” 2004 ж.

2.Қалиев С., Оразаев М., Смаилова М. Қазақ халқының салт-дәстүрлері. – Алматы: “Рауан” 1995 ж.

3.Әл-Фараби. Философиялық трактаттар. – Алматы: “Ғылым” 1973 ж. Әлеуметтік-этикалық трактаттар. – Алматы: “Ғылым” 1975 ж.

4. Ақ сандық, көк сандық. – Алматы: “Жалын” 1990 ж.

5.Аймауытов  Ж. Шығармалары. – Алматы: “Жазушы” 1989 ж. Психология. А; “Рауан” 1995 ж. 

6.Қожахметова К.Ж. Халық педагогикасын зерттеудің кейбір ғылыми және теориялық мәселелері. - Алматы; 1993 ж.
Қосымша танысуға арналған әдебиеттер:

1.Төреқұлов Н. Сүйіншіден көңіл айтуға дейін. – Алматы: “Қазақстан” 1998 ж.

2.Ғабдуллин М. Қазақ халқының ауыз әдебиеті. - Алматы; ҚМОП баспасы. 1958 ж.

Студенттердің өздік жұмысы (СӨЖ) үшін берілген тапсырмалар
1. Ұлттық психикалық құрылым мен ұлт мәдениеті.

2. Ұлттық психологиялық құрылым ерекшелігі.

3. Ұлттық дәстүрлердің ұлттық психологиядан көрініс табуы.

4. Ұлттық сезім дегеніміз — адамдардың туған жерге, өскен елге, ана тіліне, ұлттық салт-дәстүрлерге деген сүйіспеншілікті білдіруі.

Рефераттық тақырыптар

1. Ұлттық психологияның ерекшеліктері және оның қоғамдағы рөлі.

2. Ұлттық тағам даярлаудың маңызы.

3. Ұлттық сезімнің қазіргі кездегі зерттелу жәйі.

4. Егемендік және халық педагогикасы.

3.4. Қазақ этнопедагогикасының өзіндік ерекшеліктері.
Жоспар:

1. Әр ұлттың өзіне тән тіршілік кәсібі, тарихы мен мәдениеті.

2. Халық педагогикасының негізгі мақсаты.

3. Қазақтың ұлттық философиясының тағы бір гносеологиялық танымдық ерекшелігі.
TC "3. ????h ??????????????????? ˜?i??i? ???????i????i"
Ұшы-қиырсыз жазира дала тұрғындары өздерінің сан ғасырлар бойғы тарихында жас ұрпаққа тәрбие берудің бай тәжірибесін жинақтап, ұлттың өзіндік салт-сана мен әдет-ғұрып, дәстүр рәсімдерін туғызды. Көшпелі халық өзі өмір сұрген қоғамның әлеуметтік-экономикалық жағдайына, мәдениетіне, тарихына орайлас жас буынға тәлім-тәрбие берудің айрықша талап-тілектерін дұниеге әкелді. Мәселен, жас адамның жұртқа танымал моральдық-психологиялық өлшемі белгіленді, оның мәні “сегіз қырлы, бір сырлы” шынайы, отаншыл, азамат тәрбиелеу еді. Міне, осы қағида сан ғасырлық дала тұрғынадарына қойылатын моральдық талаптарды айқындады. Ол талаптар көшпелі мал шаруашылығын жете игеру, еңбек сүйгіштік, қиыншылыққа төзе білу, ел намысын қорғау, жаудан беті қайтпау, ата тегін жадында сақтау, сөз асылын қадірлеу, тапқырлық пен алғырлық, ат құлағында ойнау, ата салтын бұзбау (жасы үлкенді, ата-ананы сыйлау, құдайы қонақтың меселін қайтармау, көрші хақын жемеу, қайырымды, ізгі жүректі, бауырмал болу т. б.). Осындай қоғамдық қатынастарды кішкентайынан көріп-біліп өскен адамдарда мүдделестік, өмірге көзқарастың сәйкестігі кісілік қарым-қатынаста айқындалып, жеке бастың бұра тартуына мүмкіндік қалдырмаған, психологиялық жағынан “бірауызды қауымдасқан жандар” үнемі өзінің рулық одағына етене сіңіскен салттар мен дәстүрлерді ұстанды. Ал бұл принцип ұлттық психология мен ұлт мәдениетінің сипатын айқындайтын факторлар болды.

Әр ұлттың өзіне тән тіршілік кәсібі, тарихы мен мәдениеті бар. Ол мәдениет сөйлеу тілінен, ойлау жүйесінен айқын көрініс табады. Сондай-ақ, ұлттық мәдени ерекшелік сол халықтың өмір сүру тәсілінен, діни-наным сенімінен, әдет-ғұрпынан, салт-санасы мен дәстүрінен өзекті орын алады.

Осы тұрғыдан қарағанда, ар мен намысты қасықтай қаны қалғанша қорғай білу, дарқан көңіл, ақжарқындық пен адалдық, досқа деген мейірімділік қазақ халқының бойына туа біткен ұлттық психологиялық ерекшелік қасиеті, философиялық ойлау жүйесінің негізі демекпіз.

Ол жөнінде орыс офицері А. Левшин өзінің “қырғыз-қайсақ ордалары мен далаларының сипаттамасы” (1832) атты кітабында: “...Деспотизмді көп көрмеген қырғыздар (қазақтар — С.Қ.) басқа Азия халықтарына қарағанда аңғал да ақкөңіл, сенгіш... қайырымдылық, адамды аяу, қарттарға, аксақалдарға құрмет көрсету — олардың ең жақсы қасиеті. Қырғыз үшін меймандостық — қастерлі заң. Олар бар дәмді асын қонақтарға тосуды заң деп санайды” (53, 69), — деп, қазақтардың кішіпейілділігін, меймандостығын, қайырымдылығын, сенгіштігін сүйсіне паш етеді.

Қазақ халқының ұлттық даралығы ой толғаныс қазынасында (ұлттық психологиясында) ұрпақ тәрбиелеу тәсілдері (этнопедагогика) мен салт-дәстүр ерекшелігінде (этнографиясында) деп білеміз.

Қазақ халқының психологиялық ой толғаныс ерекшелігін сөз етсек, ол тұспалдап, мақалдап, мақамдап, тақпақтап сөйлеу, жыр, терме, толғау, айтыс өнері арқылы көзге көріну.

Тұспалдап сөйлеу өнері, негізінен, билердің шешендік сөз өнерінен өзекті орын алған. Сондықтан қазақ билерінің шешендік сөз өнері Цицерон, Демосфен сияқты Еуропа шешендерінің сөз қолданыс түрлерінен мүлде өзгеше, өзіндік ұлттық мәнері бар сөз қолданыстар.


Халық педагогикасының негізгі мақсаты — өзінің бай тарихи тәжірибесіне сүйене отырып, келер ұрпақты еңбек сүйгіштікке, өнерге баулу, отбасы, ауыл-аймақ, Отанның ар-намысын қорғай білетін, жаны жайсаң, арлы азамат тәрбиелеу болды. Осы мақсатты іске асыру жолында отбасы мүшелерінен бастап, ауыл ақсақалдары, көне көз қариялар мен ақын, жыршы, жырау, әнші, күйші, термеші сияқты өнер адамдарының бәрі белсене қатынасатын ұжымдық тәрбие ісін жүргізушілер болып келгені көпке аян. Әсіресе, ақын, жырау, термешілердің өлең, жыр, дастан, терме, толғауларының мазмұнына ой жүгіртсек, онда дидактикалық ақыл-нақыл, өсиет-өнегенің тұнып тұрғанын байқаймыз. Олар сол арқылы ненің жақсы, ненің жаман екенін сездіріп, келер ұрпақты неден аулақ, неге ынтық болуға баулып өсіруді мақсат етті. Ал ақыл-ойға, терең тәлімге құрылған поэзиялық сөз маржанынан ұлттық ойлау ерекшелігін, мәдени мұраның өзіндік сипатын айқын танып білуге болады.

Жыраулардың поэзиясында келелі сөз болған мәселе — адам проблемасы (человечность. Қазақ ұғымындағы “Ердің құны жүз жылқы”, “Ер елі ұшін туады, елі үшін өледі”, “Ерді намыс өлтіреді” деп, ерлікке ерекше баға беру, ердің құнын адамгершілікпен, ар-ожданмен өлшеу (“Жаным — арымның садағасы”, “ер жігіттің ары — мың жылқы”, “Жан сақтама, ар сақта” т. б.) “личность” ұғымынан көп жоғары. Сол сияқты “ақын — елдің еркесі”, “өнерліге өлім жоқ”, “өнерлінің қолы алтын” деп қараған ата-бабамыздың өнерлі азамат, сал-сері жөніндегі ұғымы —”рыцарь” деген ұғымнан әлдеқайда ауқымды.

Демек, дала философиясындағы кісі, толық адам (Абайша), ер деген ұғымдар — кең тынысты философиялық категория.

Қазақтың ұлттық философиясының тағы бір гносеологиялық танымдық ерекшелігі — атамекен, ел-жұрт мәселесі жөніндегі көзқарасы.

Мәдениетті деп саналатын кейбір жұрт өкілдері туған жерін отаным деп есептемейді. Өскен, кәсіп еткен жеріне отаным деп қарайды. Ал қазақ жұрты кіндік қаны тамған жерін, ата-баба әулетінің мәйіті жатқан жерді ерекше қадірлейді. Оны тастап кетуді өлім санайды. Ақындардың “Кіндік қаным тамған жерім — ауылым” деп әндетуінде, “Отан — оттан ыстық”, “Отансыз ер — бұралқы итпен тең” деп қарауында философиялық үлкен ой жатыр. Туған елінің табысына масаттанған, елін сүйген ерді мадақтап “Басқа елде сұлтан болғанша, өз еліңде ұлтан бол” деуінде де терең патриоттық сарын бар.

Қазақ философиясының өзіндік үшінші ерекшелігі — ана тіліне, сөз өнеріне ерекше ден қойып, жоғары баға беруінде. “Өнер алды қызыл тіл” деп ұққан ата-бабамыз “От тілді, орақ ауызды” ділмәр шешендердің өсиет сөздерін, табан аузында тақпақтап айтқан мақал-мәтел, афоризм сөздері мен ақындардың терме, толғауларын жазу-сызусыз жаттап, жадында сақтап, қаз қалпында біздің дәуірімізге жеткізген. Оның себебі — аталы сөздердің өміршеңдігінде, халықтың тіл құдіретін бағалай білуінде жатыр. Асыл сөздің қоғамдағы тәрбиелік мәніне ертеден ерекше назар аударып, “Ақылдың көзі — аталы сөз” деп ұққан бабаларымыз сөйлей білуді өлмес өнер, асыл мұра деп бағалаған. Осы пікірді “Сөз тапқанға қолқа жоқ”, “Шешеннің сөзі мерген, шебердің көзі мерген”, “Сөз сүйектен өтеді”, “Жақсы сөз жарым ырыс”, “Жақсы сөз жан семіртеді” т.б. мақал-мәтелдерден байқауға болады.

Кешегі жоңғар қалмақтарымен кескілескен ұрыс кезінде Қоңтажыда кеткен ел кегін алмас қылыштың ұшымен емес, сөз құдіретінің күшімен қайтарған қаз дауысты Қазыбек бидің ақылды, тапқырлығын мадақтаған “Жарақты жауды жайратқан сөз”, “Тіл қылыштан өткір” деген мәтелдердің шығуы да тегін емес.

Ақылдың көзі логикалық дұрыс ойда жатыр. Логикалық жүйемен ойлай білу — дұрыс жүйелеп сөйлей білуге жетектейтін жол, сөйлеу мәдениетінің алғашқы баспалдағы.

“Тіл мен ойлау — еңбектің жемісі. Тіл ойдың сыртқа шыққан көрінісі” — деп К.Маркс текке айтпаған. Адамның басында қандай ой туса да, егер оны жинақтап қорытып, жүйелеп, лайықты сөзбен дәл бере алмаса, ол айтушыға да, тыңдаушыға да түсініксіз, күңгірт, көлеңке болады. Дұрыс сөйлей білу дегеніміз — дұрыс ойлай білу, ал ол логика мен этнолингвистиканың бірлігінен туындайды. Тіл — мәдениетпен қатар өсіп, өркендейтін қоғамдық құбылыс.

Кемеңгер ойдың иелері — ұлы даналар кезінде сөз құдіретінің қоғамдағы тәрбиелік мәніне ерекше көңіл бөліп келген болатын. Мысалы, Шығыстың классик ақыны Ә. Науаи: “Ас — тұзбен дәмді, су — мұзбен дәмді, ал адамзат — салиқалы, саналы сөзімен сәнді”, — десе, француздың данышпан жазушысы 0.Бальзак: “Сөз өнері— өнер атаулының қиыны және құдіреттісі”, — дейді. Осы ойды тереңдеткен ұлы ақын Абай: “Сөз өнері дертпен тең”, — десе, Л. Н. Толстой: “Сөз ұлы нәрсе. Сөзбен адамдарды достастыруға да болады, жауластыруға да болады”,— дейді.

Ал қарапайым қазақтың мақал-мәтелдерінен де осы идеялар өзекті орын алған, Мәселен, “Таппасаң сөздің жүйесін, отына өзің күйесің”, “Аңдамай сөйлеген ауырмай өледі”, “Ойнап сөйлесең де, ойлап сөйле”, “Жүйелі сөз жүйесін табар” деп, дұрыс ойлап, дұрыс сөйлей білудің үлкен өнер екенін ұрпақ біткенге үнемі ұқтырып келді. Осыны жастардың зердесіне ұялатуды қажет деп ұққан қариялар “Көп сөз — күміс, аз сөз — алтын”, “Ақылдының сөзі қысқа, көпке болар нұсқа”, “Тоқсан ауыз сөздің тобықтай түйіні бар” деп, философиялық ой топшылаған.

Сөзшең, өнерлі ақын, әнші азаматтарға жиын-тойларда төрден орын беріп, қошемет көрсеткен. Сөз бастаған шешенді қол бастаған батырмен пара-пар санаған. Жастарды шешендікке, сөз өнеріне үйрету үшін әке-шешелері, аталары мен әжелері оларға мақал-мәтел, жұмбақ, жаңылтпаш, терме, өлең-жыр жаттатып үйреткен. Ойын-тойда қыз бен жігіттер бір-екі ауыз өлеңмен қағысып, айтысуды әдетке айналдырған. Сол айтыс түрлерінен жеңіспен көзге түскен ақындарды көтермелеп, бүкіл ауылдың, рудың, елдің атынан ұлы дүбір тойларда сөз сайысына қосып, жеңген ақындарды көтермелеп, жорға мінгізіп, шапан жапқан. Немесе екі елдің дау-шарларын сөз тапқыш ақылды адамдарға жүгініп шешкізген. Сөйтіп, тапқыр ойлы шешендерге үлкен құрмет көрсеткен. “Тілдің майын тамызып, сөздің балын ағызып, қас шешендер сөз айтар”, “Көп ішінде сөйлеген — көсемдердің белгісі, ойға салмай сөйлеген шешендердің белгісі”, “Шешен сөз бастар, батыр қол бастар” т.б. деген мақал-мәтелдер осы ойды дәріптеуден шыққан (39).

Жалпы, шешендік қазақ халқының бойына біткен табиғи қасиет екенін шығысты зерттеуші ғалымдар да байқап білген. Мысалы, академик В.В.Радлов өзінің “Образцы народной литературы тюркских племен” деген еңбегінің кіріспесінде ауыз әдебиетінің шығу тегіне, тәлімдік мәніне терең тоқтала келе: “Қазақтар нақтылы сөйлеуді бар өнердің алды деп білді, сондықтан да олардың поэзиясы дамудың жоғары сатысына жеткен” (63, 167),— десе, ал саяси сенімсіздігі үшін қазақ даласына жер ауып келген поляк офицері А.Янушкевичтің: “Қазақтардың ойлау қабілеттілігінің кереметтігіне менің барған сайын көзім жетті. Сөз дегенде ағып тұр. Бұл жағынан алғанда оларды Батыс Азияның француздары деуге болады. Өзіне жоғарыдан менсінбей карайтын халықтар арасынан бұл көшпенділердің де құрметті орын алатын кезі келеді”  (89, 159),— деп бұдан 150 жыл бұрын асқан сәуегейлік пікір айтуы бүгінде бізді таң қалдырды.

Қазақ ауыз әдебиетін жасаушылар да, оны қастерлеп жадында сақтаушылар да, келер ұрпақты тәрбиелеуде құрал ретінде жұмсаушылар да ақын-жыраулар болғанын, олар өздерінің жыр маржанымен жастардың сана-сезімін тәрбиелеп жетілдіруде қоғамдық тәрбиешілердің рөлін атқарғанын аңғарамыз.

Қазақтың ұлттық философиясының төртінші ерекшелігі – ұлттық базисінің көшпелі өмірмен, мал шаруашылығымен тығыз байланыстылығы. Тіршіліктің тұтқасы төрт түлік малда деп ұққан қазақ малды жанмен бірдей санаған. Екі қазақ кездесе кетіп амандық сұрасса, “мал-жан аман ба?”— деп сұрауы да сол пікірге саяды. Терісі мен жүнін киім қып киіп, еті мен сүтін азық етіп күн көрген, сауса сауын, мінсе көлік ретінде пайдаланған төрт түлікті (әсіресе, жылқы малын) қадірлеп, қастерлеу қазақ баласы үшін өмір заңы болып есептелген. Өйткені, малдан айрылу шыбын жаннан айрылумен бірдей болған. (Бұған 1932 жылғы ұжымдастыру кезінде қазақтардың малдан айрылып, аштық-қырғынға ұшырауы айқын дәлел). “Мал ашуы — жан ашуы”, “Малдының беті шарық, малсыздың күні кәріп”, “Мал баққанға бітеді”, “Жаманға жан жуымас, жалқауға мал жуымас” деп, ерінбей еңбек етсең ғана мал табасың, малсыз өмір жоқ, күн көрісің қараң деген ойды түйдірген. Ол занды да. Себебі, тіршілік етудің басқа түрі жоқ көшпелі қазақ елі үшін мал бағып күн көру — өмір сүрудің негізгі тірегі болып саналды. Осымен байланысты — төрт түлік малға арналған мақал-мәтел, ертегі-әңгіме, жаңылтпаш, жұмбақтардың қазақ ауыз әдебиетінде орасан көп болуы, мал атауларының молдығы, тіпті сұлу қызды “Ботакөз”, ал батыр, алғыр жігітті “Нар жігіт” деп атауы, немесе баласын “қозым”, “құлыным”, “ботам” деп айналып-толғануы, бір жағынан, ұлттық психологияның тілдегі көрінісі болып саналса, екіншіден фольклорлық шығармалардың этнопедагогикада тәрбие құралы ретінде қызмет еткенін байқатады.

Тұрмыс-тіршіліктің, еңбек пен кәсіптің өмірдегі көрінісі ұлттық салт-дәстүрлер арқылы марапатталатыны көпке аян. Ал, қазақ халқының салт-дәстүрі малмен, көшіп-қонумен байланысты туып дамыған. Наурыз тойлары, көшіп келген ағайынға ерулік немесе көшерде көршілерге көшерлік беру, бие байлау, сірне, қымыз жинау, малдың төлдеуімен байланысты уызға, күздікте қарын-майға, қыста соғымға шақыру, отқа май құю, келіннің отқа салар әкелуі т.б. ырым, жол-жоралар, тіпті қыздың қалың малын немесе ердің құнын да мал санымен есептеу сияқты салт- дәстүрлердің халқымыздың тұрмыс-тіршілігімен байланысты туғанын дәлелдейді. Сөйтіп, салт-дәстүрлер, бір жағынан, халықтың тұрмыс-тіршілігінің айнасы іспетті болса, екіншіден, сол арқылы ғасырлар бойы өз ұрпағын еңбекке, адамгершілікке, өнерге, өмірге икемдеуде тәрбие құралы ретінде пайдаланған.

Халқымыздың сан ғасырлық ұрпақ тәрбиесі халықтық салт-дәстүрлер мен ауыз әдебиеті үлгілеріне негізделгенімен, оның да өзіндік мақсат-мүдделері, негізгі қағидалары бар.
Бақылау сұрақтары:

1.Халық педагогикасы жайындағы түрлі көзқарастар.

2.Салт-дәстүрлер мен ырымдар, кәделер жайындағы акдемик А.К.Жанның, проф. Н.Сәрсенбаевтардың пікірлері.

Негізгі әдебиеттер:

1.Қалиев С. Қазақ этнопедагогикасының теориялық мәселелері  және тарихы. – Алматы: “Білім” 2004 ж.

2.Жарықбаев К.Б., Қалиев С. Қазақ тәлімінің тарихы. – Алматы: “Санат” 1995 ж.

3.Табылдиев Ә. Қазақ этнопедагогикасы. – Алматы: “Санат”. 2001 ж.

4.Қалиев С., Молдабеков Ж., Иманбекова Б. “Этнопедагогика” - Астана. 2005 ж. 

5.Қалиев С., Оразаев М., Смаилова М. Қазақ халқының салт-дәстүрлері. – Алматы: “Рауан”. 1995 ж.

6.Жарықбаев Қ.Б., Табылдиев Ә. “Әдеп және жантану”. – Алматы: “Атамұра” 1994 ж. 

7.Жүнісұлы Ж. Пәниден бақиға дейін. – Алматы.
8.Қазақстан ұлттық энциклопедиясы. 1-7 том. 1998-2005 ж. 

9.Қалиев С. “Үлгілі үйдің ұл-қызы” – Алматы: “Санат” 2000 ж.
Қосымша танысуға арналған әдебиеттер:

1.Дастандар көп томдық. – Алматы:“Жазушы”. 1989 ж.

2.Бес ғасыр жырлайды. 3 томдық. – Алматы: “Жазушы”. 1989 ж. 

3.Ғабдуллин М. Қазақ халқының ауыз әдебиеті. - Алматы; ҚМОП баспасы. 1958 ж.

Студенттердің өздік жұмысы (СӨЖ) үшін берілген тапсырмалар
1. Көшпелі мал шаруашылығын жете игеру, еңбек сүйгіштік, қиыншылыққа төзе білу, ел намысын қорғау, жаудан беті қайтпау, ата тегін жадында сақтау, сөз асылын қадірлеу, тапқырлық пен алғырлық, ат құлағында ойнау, ата салтын бұзбау (жасы үлкенді, ата-ананы сыйлау, құдайы қонақтың меселін қайтармау, көрші хақын жемеу, қайырымды, ізгі жүректі, бауырмал болу т. б.).
2. Кемеңгер ойдың иелері — ұлы даналар кезінде сөз құдіретінің қоғамдағы тәрбиелік мәні.

3. Шешендік қазақ халқының бойына біткен табиғи қасиет.

ІҮ ТАРАУ. Халық педагогикасының негізгі қағидалары және ғылыми педагогикамен байланысы
4.1. Халық педагогикасының негізгі қағидалары
Жоспар:

1. Ақылды, намысқор, арлы, өміршең азамат тәрбиелеу.

2. Еңбек сүйгіш, елгезек азамат тәрбиелеу.

3. Халық педагогикасының өзекті мәселелері.

Тәрбиенің негізгі қағидаларының (принциптері) болуы занды құбылыс. Халық педагогикасының негізгі қағидаларын арнайы сөз етсек, олар мыналар демекпіз:

1. Келер ұрпақтың ақылды, намысқор, арлы, өміршең азамат болуын тілеу.

Жас нәрестенің дүниеге келуі ата-ана, ағайын-туыс, қауым-көпшілікке зор қуаныш әкелумен бірге, борыш та жүктей келеді. Дәлірек айтсақ ұрпақты тәрбиелейтін халық мектебінің есігі сәбидің алғаш дүниеге келген күнінен бастап айқара ашылады. Ол белгілі мақсат-тілекпен байланысты туындайды.

Отбасы үлкендерінің бәрі жаңа туған жас баланы отанның, елдің асыл азаматы болуын аңсап армандайды. Өнегелі үлкендерге ұқсасын деп, дарынды, өнерлі, ақылды ақсақалдарға баланың аузына түкіртіп, азан шақыртып, атын қойғызады. “Ақылын, жасын берсін” деп, жаңа туған нәрестені қарияның шапанының етегіне орайды. Ұрпағы өскен қадірлі анаға кіндігін кестіреді, бесікке салдырады, қырқынан шығарту ырымдарын жасатады, тұсауын кескізеді. Үлкендерден бата алғызады. Халықтың балаға арналған ырым, бата-тілектерінде келешектен күткен үлкен үміт, аңсау арман бар. Тәрбиенің алғашқы қағидасы ата-ананың аңсау арманымен, баладан күтер үмітімен үндесіп жатыр.

2. Баланы жастайынан еңбек сүйгіш,  елгезек азамат етіп тәрбиелеу көзделген.  Ол бесік жырлары мен тұсау кесер жырларынан, бата, тілек, терме өлеңдерден өзекті орын алған. Еңбек қағидаларын жастардың бойына сіңіру отбасындағы еңбектің қарапайым түрлерінен басталып, қоғамдық   маңызды   істермен ұштасқан. Ұл баланы қозы, лақ қайтаруға, отын-су әзірлеуге, мал өнімдерінен тұрмысқа қажетті құрал-жабдық (қамшы, шідер, жүген өру, тері илеу, қару-жарақ т.б.) жасауға әзірлеу, қора салу, киіз үйдің ағашын істеу, ұсталық, зергерлік өнерге үйрету т.б. көзделсе, ал қыз балаларды ыдыс-аяқ жуу, үй сыпыру, шай қою, төсек жинау, кесте, өрмек тоқу, ас пісіру, бала күту, қонақ күту т.б. үйреткен.

3. Халық педагогикасында  “Бірінші байлық  — денсаулық” деген  ұғым өзекті орын алған. “Дені саудың жаны сау”, “Ас адамның арқауы”, “Ауру астан” деп   рухани,   материалдық   байлықтың   негізін   жеке   бастың,   яғни   тәннің саулығына байланысты қарастырған. Баланы туған күннен бастап тұзды сумен шомылдыру,  маймен сылау, дене күтіміне ерекше  мән беріп шынықтыру, мерзімінде жақсы ас беріп тамақтандыру мен ұйықтатудың бәрі тән саулығы үшін жасалған әрекеттер.
4. Халық педагогикасында адамгершілік қасиеттерді баланың   бойына дарыту, ізгілікке, имандылыққа, адалдыққа тәрбиелеу, ар-ожданды қастерлеу басты қағида болып есептелген. “Жаным — арымның садағасы” деп,  арды адамгершілік қасиетінің үлгісі санаған.

5. Гуманизм мен патриотизм — халықтық тәрбиенің басты қағидаларының бірі. “Отан от басынан  басталады” деп ұққан ата-бабамыз   от   басының, ананың,  рудың,  отанның намысын қорғауды,  қарттарға,  ауру, кемтарларға көмектесуді, басқа ұлт өкілдерін сыйлауды отбасы тәрбиесінің өзекті принципі деп бағалаған. “Атаның баласы болма, адамның баласы бол”, “Жақсы – көпке ортақ”, “Ел үшін еңбек ет, халқын сүйген   қор болмайды” деген өсиет тәрбиеден өзекті орын алған.

6.
Елді,   жерді   қорғайтын,    еңбек   ете алатын  азамат   болу үшін денені шынықтыру қажет. Халық педагогикасында “Шынықсаң шымыр боласың” деп ой қорытқан ата-бабамыз ұлттық ойынға жаттықтырып   үйрету  (аударыс, күрес, теңге алу, қыз қуу т.б.) арқылы дене тәрбиесіне баса көңіл бөлген.

	Ақылды, арлы, намысқой азамат болуын қарастыру
	Еңбексүйгіш, елгезек етіп тәрбиелеу
	Тән сұлулығын қарастыру, әсемдікке баулу
	Адамгершілік қасиеттерге (ізгілікке, имандылыққа, қайырымдылыққа, адалдыққа т.б.) тәрбиелеу

	“Жігітке жетпіс өнер аз”, “Өнер өрге сүйрейді” деп қарап, өнер мен білімді насихатттау


	Табиғатты, қоршаған ортаны аялауға, әсемдікке тәрбиелеу
	Денені шынықтыруға тәрбиелеу


Халық педагогикасының ”Сегіз қырлы, бір сырлы”, “Толық адам” тәрбиелеу қағидалары

7. Тіршіліктің тұтқасы, өмірдің шамшырағы өнер мен білім деп түсінген халқымыз жастарға “Өнерлі өлмейді”, “Білегі жуан бірді жығады, білімі жуан мыңды жығады”, “Білім таусылмас кен, өнер өлмес мұра” дегенді насихаттап ертегі, өлең-жыр, мақал-мәтел, аңыз әңгімелер ұсынған.

8. Адам өмірі мәңгі табиғат құшағында өтетін болғандықтан, ата-бабамыз өз ұрпағын ағаш бесіктен жер бесікке жеткенше табиғи ортаны  аялауға, әсемдікке тәрбиелеп келген. Ол туралы әлденеше жұмбақ, өлең-жыр, ертегі, аңыздар шығарған.

Мұның бәрі сайып келгенде “Сегіз қырлы, бір сырлы” еңбексүйгіш, арлы азамат тәрбиелеуден туған халықтық қағидаға негізделген.

“Сегіз қырлы, бір сырлы” азамат тәрбиелеудің ұстанымдары барлық халықта бар, ортақ талап. Мысалы, орыстар ондай адамды “Кішкене болса да өнегелі, ақылды”, “Ақылды да сүйкімді”, “Қайырымды жігіт” деп санаса, таулықтар “Нағыз жігіт” деп атайды. Ал чукчалар “Адал өмір сүретін азамат” дейді. Ол теңізде жүзгіш, соғыста батыр, ғылымда терең ойлы, билікте-әділ, еңбекте-шебер, өмірде бірлікшіл, сөзде – шешен, атыста – мерген, шет жерде отаншыл, бауырмал деген қасиеттер бойында бар азаматтар.

Өзбектер қайырымды, ізгі жүректі адамды “иманжүзді, құдайы бар азамат” дейді. 

Ал қазақта сегіз қырлы азамат дегендер: еңбек сүйгіш, бауырмал, батыр, өнерлі, өнегелі, шыншыл, әділ, адал болу дегенді білдіреді.

“Сегіз   қырлы,   бір сырлы”, жан-жақты жетілген азамат етіп тәрбиелеу үшін бар мүмкіндікті сарқа пайдаланған.

Бақылау сұрақтары:

1.Еңбек және дене тәрбиесі тақырыбына пед.түсін-дірме сөздігін жасап келу.

2.Еңбек және дене тәрбиесіне байл.мақал-мәтел.теріп жазып келу. Кім осы тақырыпта мақал-мәтелді көп біледі? деген ауызша сайыс өткізу

Негізгі әдебиеттер:

1.Қалиев С. Қазақ этнопедагогикасының теориялық мәселелері  және тарихы. – Алматы: “Білім” 2004 ж.

2.Жарықбаев К.Б., Қалиев С. Қазақ тәлімінің тарихы. – Алматы: “Санат” 1995 ж.

3.Табылдиев Ә. Қазақ этнопедагогикасы. – Алматы: “Санат” 2001 ж.

4.Қалиев С., Молдабеков Ж., Иманбекова Б. “Этнопедагогика” - Астана. 2005 ж. 

5.Қалиев С., Оразаев М., Смаилова М. Қазақ халқының салт-дәстүрлері. – Алматы: “Рауан” 1995 ж.

6.Беркімбаева Ш.К., Қалиев С. Қазақ тәлімінің тарихы. – Алматы:ҚызПИ – 2005 ж.

7.Қожахметова К.Ж. Халық педагогикасын зерттеудің кейбір ғылыми және теориялық мәселелері. - Алматы; 1993 ж.
Қосымша танысуға арналған әдебиеттер:

1.Бес ғасыр жырлайды. 3 томдық. “Жазушы” 1989 ж. 

2.Айтыс көп томдық. А; “Жазушы” 1988 ж. 

Студенттердің өздік жұмысы (СӨЖ) үшін берілген тапсырмалар

1. Тәрбиенің негізгі қағидалары.

2. Халық педагогикасындағы «Сегіз қырлы, бір сырлың тәрбиелеу қағидалары.

3. Халық педагогикасындағы «Толық адамң тәрбиелеу қағидалары.

4. Халық педагогикасындағы тәрбие ісінің ерекшелігі.

5. Халық педагогикасының негізгі принциптері.

Қосымша тапсырмалар:

1. Профессор С.Қалиевтың «Қазақ этнопедагогикасының теориялық мәселелерің атты еңбегімен, профессор К.Ж.Қожахметованың «Халық педагогикасын зерттеудің кейбір ғылыми және теориялық мәселелерің атты еңбекті салыстыра талдау.

2. Е.Л.Христованың «Халық педагогикасының теориялық мәселелерің атты еңбегіне талдау жасап, пікір білдіру.

3. Профессор И.П.Подласыйдың «Педагогикаң атты еңбегінің «Оқытудың және тәрибенің принциптерің деген тарауларын оқып келіп сол бойынша пікір алысу.

4. Тәрбие түрлері және олардың халық педагогикасындағы көрінісі жөнінде пікір алысу.

5. Профессор С.Қалиевтың «Халық педагогикасының ауыз әдебиетіндегі көрінісің атты еңбегін оқып пікір білдіру.

Рефераттық тақырыптар:
1. Қазақ этнопедагогикасын зерттеушілер.

2. Халық педагогикасындағы демократиялық ой-пікірлер көрінісі.

3. Еңбек тәрибесінің халық педагогикасындағы көрінісі.

4. Халық педагогикасындағы адамгершілік тәрбиесі.

4.2. Халық педагогикасы мен ғылыми педагогиканың үндестігі
Жоспар:

1. Халықтық тәрбиенің ғылыми педагогикамен байланысы.

2. Халық педагогикасының қағидаларының ғылыми педагогикада алатын орны.

Енді халықтық тәрбиенің осы басты қағидаларының ғылыми педагогикамен байланысы қандай дегенге келейік.

1.
Халық педагогикасында тәрбие ісін баланың жас ерекшелігін ескере отырып жүргізуді талап еткен. Мәселен, ұлыңа бес жасқа дейін патшадай қара, он бес жасқа дейін қосшыңдай сана, он бес жастан асқан соң ақылшы досыңдай  бағала”  деген  мәтел  баланы  еркін  тәрбиелеудің,   көмекшім деп үмітпен қараудың, ақылшым деп тең санаудың қажеттігін мегзейді. Ал бұл ғылыми педагогиканың ынтымақтастық принципімен қабысып жатыр.

2.
Халық педагогикасында тәрбие ісін әр баланың жеке бас ерекшеліктерін (психологиясын) ескере отырып жүргізуді де ескертеді. “Баланы туады екенсің, мінезді тумайды екенсің”, “Бір биеден ала да туады, құла да туады”, “Балаңа үміт арту — әкенің парызы, ақтау — баланың қарызы” деп ой түйіндеген.

3.
Халық педагогикасы  баланың тәрбиесі туған,   өскен  ортасына,  ата-ананың, отбасы үлкендерінің, ұстазының үлгісіне байланысты деп қараған. Өскен ортаның тәрбиедегі әсері жөнінде А.С.Макаренко, Н.К.Крупская, А.В.Сухомлинский,   А.Құнанбаев,   Ж.Аймауытов,   М.Жұмабаев сынды ұлағатты ұстаздардың ой-пікірлері де халық педагогикасының қағидаларымен үндесіп жатыр.

4. Халық педагогикасының тағы бір принципі балаға үлкен талап қоя білуге, оның жеке басын қадірлеуге негізделген. Баланың жіберген қателіктерін үлкендер дер кезінде бақылап, дұрыс жолға салуды мақұлдаған. “Ата балаға сыншы”, “Баланың балалығына әкенің даналығы бар”, “Ақырып айтқаннан ақылмен айтқан )артық” деген мәтелдер осы ойды құптаудан туған.
Яғни, тәрбиешінің жылы жүректі болуын, тапқырлық тәсілмен тәрбиелеуін орынды санаған.

5. Шәкіртті тәрбиелеу, оқыту барысында ақыл-ойын дамыту бүгінгі педагогиканың ең көкейкесті мәселелерінің бірі. Дамыта оқытып тәрбиелеу ісі асқақ арманмен байланысты. Осыны құптаған ата-бабамыз “Армансыз ұлан – қанатсыз  қыран”, “Арманы жоқтың пәрмені жоқ” деп, келешекті  қиялдай білетін арманға, ой дербестігіне тәрбиелеуді мақсат еткен.

6. Халық   педагогикасының   негізгі   принциптерінің   бірі   —   тәрбиенің біртұтастығы. 

Тәрбие ісінің біртұтастығы ұрпақ тәрбиелеудегі мақсат бірлігінен туындайды. Кез келген тәрбие құралына талдау жасасақ, тәрбиенің түрлері (еңбек, ақыл-ой, адамгершілік, әсемдік т.б.) іштей сабақтасып жатады. Оны бесік жырынан, бата-тілектер мен терме толғаулардан байқауға болады. Тәрбие ісін кешенді жүргізуді ғылыми педагогикалық еңбектер де қуаттайды.

7. Тәрбие ісінің  туғаннан өмір бойы үздіксіз жүргізілуін халық педагогикасы да, ғылыми педагогика да құптайды.

8.
Халық педагогикасы отбасы үлкендерінен бастап, ауыл ақсақалдары, өнер иелері түгел қатынасатын ұжымдық тәрбие ісіне негізделген. Халықтық педагогикада “Көп талқысы — тез”, “Көп   қорқытады, терең батырады”, “Көпке қарсылық — құдайға қарсылық” деп ұжымдық тәрбиені құптаған. ( 4 кесте).
4 кесте Халық педагогикасы мен ғылыми педагогиканың қағидалар үндестігі
	1
	2
	3
	4
	5
	6
	7
	8

	Баланың жас ерекшеліктерін ескере отырып тәрбиелеу


	Баланың жеке бас мінез-құлық ерекшеліктерін ескере отырып тәрбиелеу
	Тәрбиені өскен ортаның (отбасы ауыл-аймақ) үлгісіне негізделуі
	Балаға жылы жүректі сезіммен қарау, ынтымақтастық идеяны сақтау
	Баланы дамыта үйретіп тәрбиелеу, қиялдай, армандай білуге баулу
	Тәрбиенің біртұтастығын сақтау, тәрбие ісін кешенді түрде жүргізу
	Тәрбие ісінің үздіксіз жүргізілуін сақтау
	Тәрбие ісін ұжымдық түрде жүргізуге негіздеу


Ұжымдық тәрбиеге ғылыми педагогика да ерекше мән берген. Қорыта айтсақ, халық педагогикасы ғылыми педагогиканың ережелері мен заңдылықтарының қалыптасуына бастау бұлақ болған.

Халық педагогикасы бүгінде ғылыми зерттеулердің тек объектісі ғана емес, сонымен қатар ол педагогикалық теориялардың, әсіресе отбасындағы тәрбиенің дамуына үлкен әсер ететін ынтымақтастық педагогиканың ірге тасы болып табылады.

Сондықтан да халық педагогикасының бүгінгі күнде практикалық та, ғылыми теориялық та мәнділігі зор екені даусыз.
Қай ғылымның болмасын, тұрақты ғылыми терминдері болатыны сияқты, қазақ этнопедагогикасының да белгілі терминдері бар. Оларға, жалпы алғанда, мыналар жатады: шәкірт, мұғалім, ұстаз, оқыту, тәрбие беру, өзін-өзі тәрбиелеу, қайта тәрбиелеу, үлгі-өнеге көрсету, ақыл-өсиет айту, оқыту, әдеттендіру, жаттықтыру, жадында сақтату; тәрбиенің түрлері: дене тәрбиесі, еңбек тәрбиесі, ақыл-ой тәрбиесі, адамгершілік тәрбиесі, әсемдік тәрбиесі, табиғатты аялауға тәрбиелеу, ерлікке, ұлтжандылыққа тәрбиелеу, ұл, қыз тәрбиесі т. б.

Жоғарыда аталған халық педагогикасының негізгі қағидалары мен ерекшеліктерін ескере отырып, қазақ этнопедагогикасын ғылыми-әдістемелік жүйесін қарастырсақ, ол мынадай жүйе болып шығады:

1. Халық педагогикасының     “Сегіз қырлы, бір сырлы”,

мақсаты мен міндеттері:         жан-жақты жетілген азамат

                                                                  тәрбиелеу.

2. Мазмұны:                         Ұлттық салт-дәстүрлер

                                           арқылы балаға ақыл-ой,

                                           адамгершілік, әсемдік,

                                           дене, денсаулық, еңбек

                                           тәрбиелерін беру, мінез-

                                           құлық дағдыларын

                                           қалыптастыру.

3. Әдістер:                             Әңгімелесу, кеңесу, түсіндіру,

                                           сендіру, талап ету, кеңес беру,

                                           үйрету, көрсету, үлгі көрсету,

                                           өтіну, бұйыру, жаттықтыру,

                                           бата беру, мадақтау, алғыс 

                                           айту, жалбарыну, қарғау, сөгу,

                                           кінәлау, айыптау, жазалау т.б.

4. Түрлері:                            Ойындар, тойлар, еңбек

                                           мерекелері, ойын-сауықтар,

                                           кештер.

5. Құралдары:                       Санамақ, жаңылтпаш,

                                           өлең-жыр, тақпақ, ертегі-

                                           аңыздар, жұмбақтар, айтыстар,          мақал-мәтелдер, шешендік сөздер, салттар,

ырымдар, жол-жоралар, ұлттық    ойындар, әңгіме, айтыстар, сабақтар мен  үйірмелер.

6. Нәтижесі:                                “Сегіз қырлы, бір сырлы”,

                                                  жаны таза, тәні сау адам.

7. Тәрбиеге себепші күштер:               Табиғат, еңбек, тұрмыс,

                                                   салт-дәстүр, өнеркәсіптер,

дін, ана тілі, ұлттық ойындар.

8. Тәрбие ортасы:                              Отбасы, ауыл-аймақ, ру,

қауым, тайпа, ұлт, мектеп, медресе.

9. Тәрбие объектісі:                           Бала.

10. Халық тәрбиешілері:                     Әке-шешесі, атасы мен

                                                   әжесі, апа, ағалары, 

                                                   ауыл үлкендері, өнер иелері.

Бақылау сұрақтары:

1.Қазақ халық педагогикасының негізгі сегіз қағидасына сипаттама.

2.Халық педагогикасы ұстанымдарының ғылыми педагогика қағидаларымен үндестігі.

3.Халық педагогикасы қағидаларына негізделген этнопедагогиканың жүйелік құрлымы.

Негізгі әдебиеттер:

1.Қалиев С. Қазақ этнопедагогикасының теориялық мәселелері  және тарихы. – Алматы: “Білім” 2004 ж.

2.Жарықбаев К.Б., Қалиев С. Қазақ тәлімінің тарихы. – Алматы: “Санат” 1995 ж.

3.Табылдиев Ә. Қазақ этнопедагогикасы. – Алматы: “Санат” 2001 ж.

4.Қалиев С., Молдабеков Ж., Иманбекова Б. “Этнопедагогика” - Астана. 2005 ж. 

5.Қалиев С., Оразаев М., Смаилова М. Қазақ халқының салт-дәстүрлері. – Алматы: “Рауан” 1995 ж.

7.Қалиев С. ХҮ-ХҮІІІ ғ.ғ. ақын-жыраулар поэзиясындағы педагогикалық ойлар. – Алматы: “Рауан” 1990 ж.

8.Қожахметова К.Ж. Халық педагогикасын зерттеудің кейбір ғылыми және теориялық мәселелері. - Алматы; 1993 ж.

Қосымша танысуға арналған әдебиеттер:

1.Дастандар көп томдық. – Алматы: “Жазушы” 1989 ж.

2.Бес ғасыр жырлайды. 3 томдық. – Алматы: “Жазушы” 1989 ж. 

3.Ғабдуллин М. Қазақ халқының ауыз әдебиеті. – Алматы; ҚМОП баспасы. 1958 ж.

Студенттердің өздік жұмысы (СӨЖ) үшін берілген тапсырмалар

1. Халық педагогикасындағы тәрбиелік іс-әрекеттер.

2. Ұлттық салт-дәстүр рәсімдерінің маңызы.

3. Халық педагогикасы мен этнопедагогикадағы ұқсас ұғымдар.

4. Ауыз әдебиетінің тәрбиедегі маңызы.

5. Халықтық салт-дәстүр, ырымдар, өнер түрлері.

Қосымша тақырыптар:
1. Салт-дәстүр, ұлттық ойындардың ауыз әдебиетіндегі көрінісі деген тақырыпта шығарма жазып келуді талап ету.

2. Ә.Табылдиевтің «Халық педагогикасы және тәрбиең атты еңбегін талдап, пікірлесу.

3. «Кім ұлттық ойынды көп біледі және оның тәлімдік мәнін талдап түсіндіредің деген жарыс ұйымдастыру.

Рефераттық тақырыптар

1. Салт-дәстүрлердің ауыз әдебиетіндегі көрінісі.

2. Шешендік өнер- ұлттық тәрбиенің негізі.

3. «Өнерді үйрен, үйрен де жиренң.
4. . Ұлттық ойынның тәлімдік мәні.
4.3. Халық педагогикасы – этнопедагогиканың зерттеу объектісі
Жоспар:

1. Халық педагогикасы қоғам дамуының (алғашқы қауымдық қоғамнан бастап) белгілі сатыларынан өтуі.
2. Қазақ этнопедагогикасының ғылым ретінде туып, қалыптасып даму кезеңдері.

3. Шетелдік саяхатшы ғалымдарының қазақ мәдениеті жөніндегі ой пікірлері. TC "??????i? ???????? ??????????? ????????????????h ?? ?i?i????i (??????, ???i??, ?????? ?????????i ???????)"
Адам баласы әу бастан өз ұрпағын өмірге, еңбекке икемдеп, тәрбиелеп келгені көпке аян. Бүгінгі қалыптасқан белгілі ғылыми-теориялық заңдары бар педагогика ғылымы өмірге келгенше де адамзат тәрбие ісімен айналысып бақты. Оның қағазға жазылып түспеген, бірақ халық жадында мәңгі сақталып, ұрпақтан-ұрпаққа ғасырлар бойы ауызша нақыл-ақыл, өсиет-өнеге, қағида болып тарап келген білім-білік, тәлім-тәрбие беру тағлымдары бар. Ол халықтық педагогика деп аталады. Халықтық педагогика салт-дәстүр, жол-жора, ырымдар, тағам дайындау, қонақ күту рәсімдері мен ауыз әдебиеті үлгілері, ұлттық ою-өрнек, өнер түрлері, спорт ойындары арқылы отбасылық тәрбиеден басталып, ауыл-аймақ, ел-жұрт, ру-тайпа, қала берді бүкіл халықтық қарым-қатынастан берік орын алған тәлім-тәрбиенің түрі, адам мінезін, іс-әрекетін қалыптастырудың белгілі нормасы болып табылады. Олай болса, халық педагогикасы қоғам дамуының (алғашқы қауымдық қоғамнан бастап) белгілі сатыларынан өтіп, ғылыми педагогикалық дәрежеге жеткенше ұрпақ тәрбиесінің бастау бұлағы, педагогикалық құралы болып, тәрбие жүйесінің қызметін атқарып келгенін байқаймыз. Яғни, осыдан келіп ғылыми педагогика мен халықтық педагогиканың тәрбие тәсілдеріндегі сабақтастығы, принциптік-идеялық үндестігі туындайды. Бүгінгі әлемдік аренаға жеткен ғылыми-педагогика халықтық педагогикадан бастау алып, оны ғылыми теориялар мен қағидалар тұрғысынан жан-жақты зерттеп, қарастырып, байытты. Сөйтіп, өз қажетіне жаратты. Осы қажеттіліктен келіп, халықтың эмпирикалық тәжірибесіне негізделген ұрпақ тәрбиелеу тағылымдары — халықтық педагогиканы ой елегінен өткізіп зерттеп, тәрбие мен оқу ісінің өзекті құралы етудің жолдарын және оның шығу, даму кезеңдерін өзіндік ерекшеліктерін, басқа ғылымдармен байланысын зерттейтін педагогиканың ғылыми бір саласы этнопедагогика пайда болды.

Академик Г.Н.Волковтың пікірінше, халықтық педагогиканың ерекшелігі: оның адам баласының дүниеге келген күнінен бастап бірге жасасып келуінде, адамдардың қоғамды құруда, қоршаған ортаны — табиғатты өзіне икемдеп игеруінде, еңбек тәрбиесінің алғашқы адамдар өмірінде басты рөл атқарғаны, тәрбиенің басқа түрлерінің кейін туғандығы, халықтық тәрбие жөніндегі қағидалары өмірлік тәжірибеге негіздеген эмпирикалық білім болып келуі, оның ұлттар мен ұлыстардың жазу мәдениеті шықпай тұрған кезінде пайда болып, халық арасында ауызша тарауы, сондықтан да оны шығарушы авторларының аты-жөні халық жадында сақталмай, бүкіл халықтық мұраға айналып кетуі, халықтың ұрпақ тәрбиелеудегі озық тәжірибелері мен ой түйіндері сол халықтың ой-тілегімен, арманымен ұштасып келгендіктен, озық үлгілерінің мәңгі сақталып, ал тозығының біртіндеп өмірде қолданудан шығып калуы, халық педагогикасы өнерге, еңбекке негізделгендіктен, үнемі жетілдіру, ұшталу үстінде болуы, сондай-ақ халық педагогикасының ғылыми жүйеге, теорияларға құрылмай, жеке бастық тәрбиенің озық үлгілеріне және оның нәтижесіне құрылуы, тәрбие тәжірибесінің ғасырлар бойы жалғасып келуі (преемственность), алғашқы тәрбие түрлерінің қоғамда бөлінбей, синкретті тұтас түрінде берілуі (мысалы, қол, би, музыка өнерлерінде ой еңбегі мен дене еңбегі, ақыл-ой тәрбиесі мен еңбек тәрбиесінің бірге ұштасып келуінде)”, деп саралай көрсете келді де, “халық педагогикасы ру, тайпа, ұлттар мен ұлыстардың ұрпақты тәрбиелеу тәжірибесіне негізделіп, халықтың тәрбие құралдары (салт-дәстүр, әдет-ғұрып, ойын түрлері, ауыз әдебиеті үлгілері) арқылы іске асыруға құрылса, ал этнопедагогика теориялық ойларға, ғылымға негізделеді. Ол халықтың этнографиялық салт-дәстүрін, тұрмыс-тіршілігін педагогикалық, логикалық ғылыми жүйе тұрғысынан зерттеп қарастырады... яғни, халық педагогикасы ғылымға шикі материал даярлаушы мәліметтер көзі болып табылса, сөйтіп педагогика ғылымына қызмет етушінің рөлін атқарса, ал этнопедагогика халықтың бала тәрбиелеу тәжірибесін, педагогикалық мәдениетін зерттеп, оның прогрессивтік үлгілерін бүгінгі оқу-тәрбие ісіне жаратудың жолдарын ғылыми тұрғыда қарастырады” (16, 7), — дейді.

Ал бұрынғы КСРО Педагогика ғылым академиясының корреспондент-мүшесі, профессор И.Т.Огородников, Г.Н.Волковтың “Этнопедагогика” атты еңбегіне жазған кіріспесінде: “Егер халық педагогикасы мен этнопедагогикаға арналып екі хрестоматия жасалған болса, оның біріншісіне бала тәрбиесі жөніндегі ауыз әдебиеті үлгілері мен халықтың салт-дәстүрлеріне арналған этнографиялық тәлімдік жазбалары енгізілген болар еді де, ал екіншісіне халық педагогикасы мен халықтың тәлім-тәрбиелік ойларын зерттеуге арналған педагог-ғалымдардың еңбектері енген болар еді” (16, 6), - деп, халық педагогикасының таза тәжірибеге негізделген тәрбиенің эмпирикалық түрі екенін және оның этнопедагогиканың ғылыми зерттеу объектісі болып саналатынын ашып көрсетеді.

Халық педагогикасында тәрбие мәселесі бірінші орынға қойылып келді. Ол заңды да еді. Себебі, халық педагогикасы ғылым мен мәдениеттің жетілмеген кезінде пайда болғандықтан, тәрбиені еңбек пен өнерге, оның ішінде қол өнеріне негіздей жүргізуді уағыздады. Бертін келе, оқу-білім дамып, ғылым мен техника өрістей бастаған кезінде, XVІІ ғасырдағы ұлы чех педагогы Я.А.Коменскийдің атымен байланысты ғылыми педагогика пайда болды. Ғылыми педагогиканың теориялық зандары қалыптасып өмірге келді. Я.А.Коменский өзінің атақты “Ұлы дидактика”, “Ағайынды чехтарды тәрбиелеу” атты еңбектерінде тұңғыш білім беру ісі мен тәрбие ісін біртұтас процесс деп қарау идеясын ұсынды. Тәрбие мен білім беруді біріктіру тенденциясы оқу-тәрбие ісінің тұтастығынан туындады. Тәрбие-әлеуметтік процесс, ал адамның жеке басының өсіп жетілуі, дамып қалыптасуы — ол әрі әлеуметтік, әрі биологиялық процесс. Осы ерекшеліктен келіп, педагогикада қоғамтану мәліметтерін жаратылыстану мәліметтерімен біріктіре қарастыру қажеттілігі пайда болады. Оның себебі педагогика адам тәрбиесінің қажетін өтеуші, қоғамдық сұранысты іске асырушының рөлін атқарушы болып отыр. Ал педагогиканың жеке басты (индивидиумды) тәрбиелеп жетілдірудегі іс-әрекеті оқу-тәрбие орындары арқылы іске асырылады. Адам тәрбиесінде білімнің теориялық жақтары шешуші рөл атқарғанымен, оны (теорияны) жеке басты оқытып тәрбиелеп жетілдіруге пайдалану үшін тәжірибеде қолданудың әдіс-тәсілдері керек. Міне, осыдан келіп, теория мен тәжірибенің, оқытудың өмірмен байланысын, оны іске асырудың жолдарын    қарастыратын  педагогика ғылымының бір саласы — оқыту мен тәрбиенің методикасы туындайды.

Білім беру мен тәрбие ісінің теориялары мен өмір тәжірибесі тығыз ұштасқанда ғана адам қажетін толық өтей алады. Ғылыми теориялар тәжірибеге негізделмесе, ол тиянақты ғылым болмайтыны сөзсіз.

Ол жөнінде XVІІ—XVІІІ ғасырларда өмір сүрген батыстың, орыстың педагог ғалымдары жақсы ой-пікірлер айтқан болатын. Мысалы, Я.А.Коменский “Ағайынды чехтарды” тәрбиелеудегі халықтық дәстүрдің жақсы нәтижелеріне сүйене отырып, баланы жастайынан еңбекке және жақсы мінез-құлыққа тәрбиелеудің жолдарын көрсетіп берді.

Ал Швейцарияның  кемеңгер  педагогы  И.Г.Песталоцци  тәрбиені  ана тілінде оқытатын халықтық мектептердің бай тәжірибесіне негіздей отырып жүргізуді мақұлдады. Ол “Адамның ақыл ойының қалыптасуы, дұрыс дамуы ұлт тіліндегі оқудың мазмұны мен оқыту әдісін дұрыс ұйымдастыруға байланысты” деп ерекше атап көрсетті.

И.Г.Песталоцци: “Бала тәрбиесі оның дүниеге келген күнінен басталуы керек. Баланың дүниені түсінуі отбасынан басталып, мектепте әрі қарай жалғастырылуы шарт” (48, 72),— деген қағиданы ұсынды.

Француздың ұлы ағартушысы Ж.Ж.Руссо да бала тәрбиесінің көзі еңбекте, сондықтан баланы жан-жақты жетілген азамат етіп тәрбиелеуді жанұяда еңбекке үйретуден бастау керек деп қарады.

Ал әйгілі орыс педагогы К.Д.Ушинский халықтық тәрбиенің мақсаты мен мазмұнына және тәрбие мен оқыту әдістеріне тоқтала келе: “Орыс халқының бала тәрбиесі сол халықтың сан ғасырлық тарихымен тығыз байланысты, тәрбиенің негізін халықтың жақсы-жаман дәстүрінен іздестіру керек” (82, 482), — деді. К.Д.Ушинский бала тәрбиелеудегі ауыз әдебиетінің рөліне де ерекше тоқталды. Ол: “Ертегілер халықтық педагогиканың алғашқы және тамаша үлгілері. Ертегілердегідей халықтың асқан даналық тәрбиесімен тепе-тең келетін бірде-бір тәрбие құралы жоқ” (82, 161),—деген еді. Кешегі Кеңестік дәуірдегі ұлы педагогтар А.С.Макаренко адамды тәрбиелеп жетілдіруде еңбектің, әсіресе ұжымдық еңбектің маңызына ерекше мән берген болса, ал В.А.Сухомлинский “Баланы ізгі жүректі азамат етіп тәрбиелеуде ойын түрлерін кеңінен қолдануды және баланы жазасыз тәрбиелеуді, ертек айтуға, табиғатты тамашалауға, сол арқылы олардың ой-қиялын өсіруге” баса көңіл бөлді. “Табиғат тамаша тәрбиеші, тек оны түсіне білуге үйрету керек” деп қарады.

Өткен ғасырлардағы педагогика тарихына көз жіберсек, ұжымдық педагогикалық тәрбиенің мәні мен маңызына, халықтық тәрбие жөніндегі данышпандық ой тұжырымдарына әл-Фараби, Ибин-Сина, Фердауси, Омар Хаям, Я.А.Коменский, И.Г.Песталоцци, К.Д.Ушинский, Н.Г.Чернышевский, Н.А.Добролюбов, Л.Н.Толстой, Ы.Алтынсарин, Ш.Уәлиханов, А.Құнанбаев сияқты ойшыл-оқымысты ғалымдардың бірде-бірі көңіл бөлмей өткен емес. Олар халықтың бала тәрбиелеудегі тәжірибесінің, педагогикалық ойларының прогрессивтік жақтарына ерекше мән беріп, халықтық тәрбиенің негіздеріне ғылыми талдаулар жасады.

Алайда, Қазан төңкерісінен кейінгі Кеңестік дәуірде халық педагогикасын зерттеу, оны тәжірибеде қолдану ісіне керенаулық көрсету, қала берді адамдардың санасындағы ескі қоғамдық идеялардың қалдығы деп қарау өріс алды. Ол идея коммунизм кезінде бір тіл, бірыңғай мәдениет болады деп қараушылықтан, пролетарлық жаңа мәдениет жасаймыз деген жалған ұраннан туындаған еді. Көне мәдениеттің шедеврі шіркеулер мен храмдарды, мешіт-медреселерді қирату, халықты діннен, ұлттық тілден, салт-дәстүрден бездіру, тарихи ескерткіштерге мән бермеу, жер-су, ауыл-село, қала аттарын кеңестік саясатқа негіздеп өзгерту т.б. солақай саясаттың әсерінен туындаған теріс әрекеттер болатын.

Кеңестік дәуірдің 1970—1990 жылдарында ғана халықтық педагогиканың прогрессивтік мәнін ғылыми тұрғыда қарастырып зерттеу ісі біртіндеп қолға алына бастады.

Халық педагогикасын кеңестік дәуірде ғылыми-теориялық, методологиялық жағынан жан-жақты тұңғыш зерттеуші академик Г.Н.Волков болды.

Халық педагогикасын ғылыми-педагогикалық тұрғыда зерттеудің қажеттілігі туралы пікірлер (1970—1990ж.ж. арасында) профессорлар: В.Ф.Афанасьев, В.X.Артюнун, А.Ш.Гашимов, И.Я.Ханбиков, К.Пирлиев, А.Ф.Хинтибизде, А.Э.Измайлов т.б. еңбектерінде де айтылған болатын.

Этнопедагогикалық зерттеулердің Кеңестік дәуірдегі маңызы мен мәні, қажеттілігі мен көкейкестілігі жөнінде және оны ғылыми педагогиканың құрамдас бөлігі деп қараудың керектігі туралы педагог-ғалымдар: И.Т.Огородников, В.М.Коротов, А.Г.Гордина, М.Ф.Шебаевалар да кезінде келелі пікірлер айтқан еді.

Этнопедагогика ғылымы орыс, батыс елдерінде XVІІ— XVІІІ ғасырлардан бастап қолға алынған болса, қазақ этнопедагогикасының зерттелу жайы, ғылым ретінде қалыптасу тарихын сөз еткенде оны үш кезеңге бөліп қарастырамыз.

Бірінші — XІX ғасырдың екінші жартысында өмір сүріп, қазақтың ұлттық тәлімгерлік ой-пікірлері мен салт-дәстүрлері жайында тұңғыш зерттеу еңбектерін жазған Шоқан, Ыбырай, Абай сияқты демократ ағартушылар мен орыс, батыс саяхатшысы, этнограф ғалымдарының (Э.С.Вульфсон, П.С.Паллас, А.Вамбери, А.Левшин, В.Радлов, А.Янушкевич, Н.Г.Потанин, Н.Л.Зеланд. т.б.) қолжазбалары десек, екінші — XX ғасырдың алғашқы 20-30-жылдарында бұл істі ғылыми тұрғыда арнайы қарастырып сөз еткен Ә.Диваев, А.Байтұрсынов, М.Жұмабаев, Ж.Аймауытов, Ш.Құдайбердиев, X.Досмұхамедов, М.Дулатов, Н.Құлжанова, М.Әуезов т.б. болды. Яғни, бұл кезеңді қазақ этнопедагогикасының ғылым ретінде туып, қалыптасу кезеңі деп қараймыз. Үшінші кезең — 35-40 жылдық үзілістен кейін (1970-2000 ж.ж.) қазақ этнопедагогикасының қайта жанданған, даму дәуірі деп аламыз. (Ол кезеңге кейін тоқталамыз, № 5 кесте). 

5-кесте Қазақ этнопедагогикасының ғылым ретінде туып, қалыптасып, даму кезеңдері 
	Қазақ этнопедагогикасы

ның туу кезеңі (ХІХғ. 2-жартысы), оның белсенді қайраткерлері
	Қазақ этнопедагогикасының қалыптасу кезеңі (1920-1930жж.) және ол кезеңдегі қайраткерлері
	Қазақ этнопедагогикасының даму кезеңі (1970-1995) және оның қайраткерлері

	Ш.Уәлиханов

Ы.Алтынсарин

А.Құнанбаев

2.Орыс,батыс саяхатшы-ғалымдары:

П.С.Паллас

Э.С.Вульфсон

А.Вамбери

А.Левшин

А.Янушкевич

Н.Г.Потанин

Н.Л.Зеланд

В.В.Радлов т.б.


	Қазақтың зиялы оқымыс

тылары:

С.Торайғыров

Ә.Диваев

А.Байтұрсынов

Ш.Құдайбердиев

М.Дулатов

М.Жұмабаев

Ж.Аймауытов

Х.Досмұхамедов

Н.Құлжанова

М.Әуезов

С.Сейфуллин
	М.Ғабдуллин

Б.Момышұлы

Б.Адамбаев

Ш.Ахметов

М.Әлімбаев

Қ.Жарықбаев

С.Қалиев

Ә.Табылдиев

С.Ұзақбаева

М.Балтабаев

И.Бөлеев

З.Ахметова

М.Құрсабаев

М.Смайылова

М.Оразаев

К.Қожахметова


Ежелден Қазақстан жерінің байлығына қызыға қарап, көз тіккен және мұхитқа шығар қақпа деп есептеген орыс, батыс мемлекеттері бұдан әлденеше ғасыр бұрын саяхатшы, елшілер жіберіп, жер-суы мен шаруашылық кәсі бін, қазба байлығын, салт-дәстүрін, әдет-ғұрпын зерттеуді көздеген.

Орта Азия мен Қазақстан даласын мекендеген көшпелі тайпалардың өмірі батыс оқымысты ойшылдарының назарына ерте-ақ ілінген-ді. ХVІІ-ХVІІІ ғ.ғ. қазақ даласына тұңғыш әскери экспедициялар ұйымдастырыла бастады. М.В.Ломоносовтың замандасы географ және этнограф ғалым И.К.Кирилов 1730-35 ж.ж. Башкирия, Қазақстан далаларында саяхатта болып, көшпелі халықтардың шаруашылық тіршілігі мен салт-дәстүрін зерттеді. Қазақстан және Орта Азия елдерінің картасын жасады. Ал орыстың саяхатшы офицерлері әкелі-балалы Рычковтар (П.Н.Рычков, Н.П.Рычков) қазақ ауылының өмірінен очерктер жазып, қазақтардың ер жүрек, жауынгер халық екенін суреттейді. Олар қазақ әйелдерінің еңбек сүйгіш, табиғи қарапайым, жылы жүректі болып келетінін айта келіп, қазақтардың арғымақ атты ұрлауды үлкен өнер санайтынын баяндап, мәдениеті жағынан “тағы” деген тұжырым жасайды. Әрине, ол көшпенділер мәдениетіне біржақты баға беруші ұлы орысшылдық көзқарастың салдары еді.

Батыс ғалымдарының ішінде бұдан жеті ғасыр бұрын қазақтар туралы ең алғаш қалам тартып, жылы лебіз білдіргендердің бірі жазушы, әрі саяхатшы Италия ғалымы Марко Поло (1245-1324) болды. Ол өзінің “0 разнообразии мира” деген кітабында дүние жүзіндегі әр түрлі халықтардың тұрмыс-тіршілігін, салт-дәстүрлерін әңгімелей келіп, қазақтардың бие сүтінен қымыз ашытатынын, ұзақ жолға жарақты ат мініп, жол азық алмай, ет асып жейтін шәңкесі мен баспана шатырын алып, “Ер азығы мен бөрі азығы жолда” деген тәуекелмен жүре беретінін, атына және өзіне қажетті азықты жол-жөнекей тауып жейтінін, малға ен, таңба салатынын, жоғалса немесе ұрланса, сол белгілер арқылы тауып алып, ұрлаған адамға жеті қамшыдан үш жұз қамшыға дейін дүре соғу айыбын кесетінін сөз етеді.

Ол “қазақтардың қарулары садақ, семсер және шоқпар, олар садақ тартудың шебері болғандықтан оны жиірек қолданады. Өте тамаша және ерлікпен соғысады. Соғыста ар-намысы күшті. Қашып бара жатып, қуғыншы бас сауғалады деп, жаңсақ ұққан жаудың қатары сирегенде қайтып оралып,  жаудың  тас-талқанын шығарады” (44,  220), – деп,    олардың   мергендігін, қайтпас жауынгерлігін сүйсіне сөз етеді. 

Ол өзінің Жетісу бойында болған сапарында көрген қазақтың “қызбөрі” ойынының шығу тарихына ой жіберіп, бұл ойын Қазақстан территориясындағы тайпалардың пайда болған кезінен, яғни таптық қатынаспен бірге туғандығы жайлы ескертеді. Ұлт ойындарының шығу тарихын зерттеуге көңіл бөлген ағылшын ғалымы Э.Маккей де осы пікірді тереңдете түсіп, “Түрлі құмалақ ойындары, бестас, асық, садақ ату, қарағие т.б. ұлт ойындары Азия елдерінде тайпалық одақтардың арасында шамамен 5 мың жыл бұрын ойыналып таралғанға ұқсайды” дейді.

Ол ертедегі Қазақстан жерін мекендеген көшпелі тайпалардың негізгі кәсібі аңшылық болған. Тайпалар аңға шығар алдында дайындық жасап, “қарағие” ойынымен айналысқан. Олар сол арқылы мергендікті меңгерсе, ал жаумен жекпе-жекте найзаласқанда оңайлықпен берілмейтін болған. Сондықтан да Сақтардың өзінің жауларына үнемі тойтарыс беріп отырғандығын, қарсы тайпасының Кир (558-529 Ф.д.д) Дарий 1 (5-18 ж.б.д.д.) секілді қолбасшылардың басы сақ тайпалары батырларының қанжығасында кеткенін тарихтан жақсы білеміз.

Ұлт ойындары қоғамның өзгеруімен байланысты әлеуметтік-экономикалық жағдайдың негізінде дамып, Қазақстан   жерінде алғашқы қауымдық құрылыста: аң аулау, таяқ жүгірту, садақ ату, қақпатас, қарагие ойындары пайда болса, бертінгі дәуірде қайталау-жаттығу нәтижесінде бұл ойындар: аң аулау, бүркіт салу, садақ тарту, жамбы ату, қарагие-найза лақтыру, қақпан-тұзақ құру т.б. аттары өзгеріп, мазмұны байи түскен.

Ертедегі Қазақстан жеріндегі рулардың қалыптасу кезіндегі этнографиясы, ойын-сауықтары, ән-күй, би, қол өнер мәдениеті жайындағы деректер ХІІІ-ХVІІІ ғ.ғ. Орта Азия мен Қазақстан жерінде болған Европа саяхатшыларының алғашқылары Плано Карпини, Вильгельм Рубрук еңбектерінде жинақталған. Мәселен XІІІ ғасырдың бірінші жартысында Италия саяхатшысы Плано Карпини Хорезм, Жетісу, Тарбағатай арқылы Монғолияға барып қайтқан сапарынан жинаған материалдарынан “Монғолия тарихы” атты еңбек жазды. Бұл еңбекті кезінде шыгыс халықтарының этнографиясын зерттеуші ғалым Шоқан Уәлиханов та өз еңбектерінде пайдаланды. 

Неміс ғалымы Александр Гумбольд 1829 жылы орыс өкіметінен арнайы рұқсат алып Каспий теңізінің бойына, Орал мен Алтай және Орынбор, Семей, Өскемен қалаларына саяхат жасайды. Ол көшпелі қазақ ауылдарының өмірімен танысып, “Центральная Азия исследования о цепях гор и по сравнительной климатологии” атты еңбегін жазады. Осы еңбегінде “қазақ ауылына келген беттегі қонаққа көрсетілетін сый-құрметіне, олардың ойын-сауықтарына, әсіресе қоян-қолтық күрестері мен ат жарыстарын қызықтамайтын және осы халықтың ойын-сауықтары жөнінде жазбаған шетел ғалымдары мен саяхатшылары кемде-кем” дейді. А.Гумбольд қазақ жерінде жүріп, көшпелі халықтың өмірі жайындағы ойға түйгенін Канкрин мен Шеллерге жазган хатында: “Мен қазақ аулында болған кезімді өмірімнің аса құрметті кезеңі деп есептеймін. Мен өмірімде осындай қысқа уақыт ішінде мұндай үлкен тарихтан осыншама мол материал жинап көрген емес едім. Бірақ, бұл кең дүниенің ортасында болгандықтан да солай болуы керек”- дейді .

Француздың атақты жазушысы А.Дюма “Из Парижа в Астрахань” деген еңбегінде ұлына жазған хатында “Қымбатты ұлым, сенің хатың мені Астраханьда қуып жетті. Менің саяхаттағы өмірімнен мағлұмат алғың келсе, алдымен қолыңа Россияның картасын ал, Астрахань қаласын тап. Біздер мұнда келгеннен кейін Каспий теңізінің жағасында аң ауладық, құс салдық. Бұл күндері мен үлкен тойдың, ойын-сауықтың куәсі болдым. Келген қонаққа сый көрсетумен мұндай ойындар өткізу әзірше мен көрген елде, жүрген жерде кездестірмедім. Мұндай ойын-сауықтың өтуіне себепші болғандықтан, маған қаракүлден тігілген тон кигізді” – дейді.

Ал ұлты француз, өзі Ресей Ғылым академиясының мүшесі П.С.Палластың “Ресей империясының түрлі аймақтарына саяхат” (СПб, 1779) атты кітабында жалпы қазақ тұрмысына көз салып, оның ішінде бақсы балгерлерді әр жікке бөле қарастырса, венгер ғалымы А.Вамберидің “Орта Азия очерктері” (М., 1868), “Орта Азияға саяхат” (СПб., 1865) деген еңбектерінде Бұхар хандығындағы қазақтарға байланысты ой қозғайды.

“Ел кезген сапарларымда, – деп жазады А.Вамбери, – олардың тұрақ-мекендерін кездестірдім, халқының сан мөлшері туралы сауалыма үнемі “әуелі даладағы құмды, сонан соң ғана қазақтарды сана” – деп күле жауап береді. Сол сияқты, олардың шекараларын дәл анықтау да мүмкін емес. Біздің білетініміз – олар Сібір, Қытай, Түркістан және Каспий теңізі аралығындағы ұлан-ғайыр сар даланы мекендейді. Біздің аса бір таң қалғанымыз – олардың музыка мен поэзияға ерекше бейімділігі, екінші жағынан байқағанымыз – текшілдігі. Екі қазақ жолықса, міндетті түрде алғашқы сұрауы: “Жеті атаң кім?” – деп келеді, тіпті сегіз жасар бала болса да, жауапқа мүдірмейді, олай болмаған күнде жетесіздігін көрсетеді” (44, 224), – дейді. Неміс саяхатшысы Иван Шильтберген өзінің “Ұлы Татария туралы” деген мақалсында Сібір даласын жайлаған: татар, башқұрт, қазақ, қалмақтардың тіршілігін сөз ете келе, қазақтардың киіз үйде жерге отырып тамақ ішетін, көшіп-қонуға, ыстық-суыққа көнбістігін, хан сайлау, оған арғымақ ат, алтын қылыш сыйлау рәсімдерін баяндайды. “Қазақтардың (қырғыздардың) ұлы татария даласында бүкіл түз халықтарының ішіндегі ең ержүрек ел екенін айрықша айту қажет” (44, 220), – дейді.

Француз ғалымы Элизе Рекло (1830-1905) “Арал – Каспий көлбеуін мекендеуші халықтар” (1880) атты еңбегінде қазақтар туралы жоғарыда айтылған пікірлерді қуаттай отырып, ол: “...бүкіл Ресейдің көлеміндей жерді, Еділ жағалауынан Алатауға дейін, Амударияның аяғынан Ертіске дейінгі өңірді алып жатқан екі миллиондай адамы бар (халық саны ол кезде 4 миллионнан астам болатын. – С.Қ.) қазақ ұлты Азияның көшпелі нәсілінің ішіндегі ең өсіп-өнген ел, бірақ бөлшектенуі де шексіз: қазақтар өздерін қанша жел ұшырса да мұрты сынбайтын теңіз құмына теңейді. Бұл халықтың өкілдерін тіпті Тибет пен Үндістан шекараларынан да кездестіруге болады. Бұлардың тілінде мұсылман діні арқылы енген аздаған араб, парсы сөздері мен моңғол тілінің аз-маз әсерінің барлығы байқалғаны болмаса, бөгде әсерге ұшырамаған, ең таза тілді түркі халқына жатқызуға болады” (44, 223), – дейді.

Белгілі шығыстанушы ғалым Г.Клапорт 1825 жылы желтоқсанда Париждегі “Азия журналы” бетінде француз тілінде жарық көрген “қазақ тілі жайлы” деген мақаласында қазақтарды моңғол тегіне жатқызуға байланысты жаңсақ пікірге ғылыми тойтарыс беру мақсатын көздесе, Р.Карутцтың “Маңғышлақ түркімендері мен қазақтардың арасында” атты кітабы сол кездегі қазақ тұрмысын біршама байыпты қарастырған.

Ал Э.С.Вульфсон деген дат ғалымы өзінің “Қазақтар” атты очеркінде (М., 1901) қазақтың қыз қуу, ат жарыс, жаяу жарыс т.б. ұлт ойындарын сипаттай келіп, “тап қазақтардай бүкіл өмірде әнді қастерлеп өтетін халықты табудың өзі неғайбыл...” деп, олардың өнерді қастерлеуін кең сахарада көшіп-қонып еркін жүруімен байланыстырады. Қазақтың балаларды кішкентайынан инабаттылыққа, ізеттілікке тәрбиелейтініне сүйсінген ғалым, қазақ өз баласына “Егер қарттарды сыйласаң, құдай сені сыйлайды” деген нақылды титтейтінен миына құйып өсіреді. Егер үйге ақсақал кіріп келсе, барлық жас түрегеліп, бас иеді және әзіл-қалжың кілт тыйылады” – деп жазады. Ғалым “осы халықта қарттар – үлкен ұстаз” (44, 225), – деп, дұрыс қорытынды жасайды.

Осы пікір ХІХ ғасырдың екінші жартысында қазақ даласында болып, салт-дәстүрі мен әдет-ғұрпын терең зерттеп, өзінің “Из Сибири” атты еңбегін жазған неміс оқымыстысы, академик В.В.Радловтың (1837-1918) еңбегінен де байқалады: “... менің, – деп жазды ол, – қазақтар арасында ұзақ уақыт тұрып, олардың салт-дәстүрлерімен танысқанымда көзім жеткен ақиқат, бұлардың өзіндік ерекше мәдениеті бар халық екендігі. Біздің отандастарымыз ойлағандай, олар тіпті де тағы, “ауыздықсыз”, “басбұзар”, “қарақшы”, тұқымын құртуға тұрарлық халық емес. Олардың мінез-құлқына отырықшы халықтарға қараған көзқарастан басқа көзқараспен қарау керек... Олардың өмірге көзқарасы, салт-дәстүрлері, әдет-ғұрпы, бір сөзбен айтқанда, бар өмірі мен еңбегі малмен тікелей байланысты болғандықтан, жыл бойы көшіп-қонуға негізделген...” (44, 237), – деп, қазақ мәдениетіне аса жоғары баға берген болатын. 

Қазақтар жөнінде Ресейде алғаш монографиялық еңбек жазған адам Алексей Ираклиевич Левшин (1792-1879) болды. Оның “Қырғыз-қайсақ ордалары мен даласының сипаттамасы” (1832) атты еңбегінің бірінші бөлімінде Қазақстанның географиялық жағдайына сипаттама берілсе, екінші бөлімі қазақтардың тарихына, ал үшінші бөлімі этнографиясына арналған.

А.Левшин – “Қазақ” деген атқа тұңғыш рет ғылыми тұрғыдан анықтама беруге тырысқан ғалым. (Осы еңбекке дейін Ресейдің баспасөз беттерінде, сондай-ақ ресми құжаттарда қазақтарды “киргиз-қайсақ” деп келген. – С.Қ.) Ол қазақ халқының Ресейге бодан болуынан бастап ХІХ ғасырға дейінгі Орынбор әкімшілігі және орыс өкіметімен арадағы сауда, ресми және саяси қарым-қатынастарынан көптеген мағлұмат береді.

А.И.Левшин қазақтардың табиғат қаталдығына төзімділігін, күнкөріс кәсібін төрт түлік малмен байланыстыра былайша сөз етеді: “...табиғатпен етене өмір сүрген, қарапайым тамақ ішіп, жайбарақаттықта, таза ауамен тыныстаған қырғыздардың денсаулығы мықты, көп жасайтын, күшті де қуатты, аштыққа, ыстық-суыққа шыдамды келеді. Күннің ыстығы қаперлеріне де кірмейді. Айналасын көргіштігі таңдануға тұрарлық. Тегіс жерде тұрып кішкентай заттарды он не одан да көп шақырымнан көре біледі. Көздері аса өткір келеді. Еуропалықтар заттарды бұлдыр көріп әзер байқайтын жерден, олар заттың  сұлбасы мен түсін (әсіресе, малдың түсін) жақсы ажырата біледі. Бала күнінен ат құлағында ойнау қазақтың тұңғыш гимнастикалық жаттығуындай, былайша айтқанда, олар ат үстіне туып, ең асау аттың өзін батыл да шебер ауыздықтайды. Әйелдері бұл жағынан еркектерден кейде асып та кетеді, ...ауылға сырттан қонақ келсе, бәрі жиналып соны тыңдайды, берген тамағына ешкім әңгімеден басқа ақы сұрамайды. Қырғыздар үшін меймандостық қастерлі заң” (44, 230), – деп, қазақтың қонақжайлық салт-дәстүрін мадақтаса, олардың психологиялық ерекшелігіне орай: “...қайырымдылық, адамды аяу, қарттарға, ақсақалдарға құрмет көрсету олардың ең жақсы қасиеті, халықтың даңқын шығарған ұлдарына батыр деп ат  беріп, өлсе де ұмытпай үлгі тұтады. қырғыздар туған жерін, атамекенін қатты қастерлейді. Кір жуып, кіндік кескен жерін тастап, ешкім ешқайда кетпейді”, – деп, елін, жерін сүюшілік олар үшін ұлттық сезімнің ең қасиетті белгісі екенін айтып, биік адамгершілік қасиеттерін ерекше атап өтеді. 

А.И.Левшин қазақ әйелдерінің инабатты, шаруақор, іске шебер, еріне адал болатынын да дұрыс көрсеткен. “қырғыз әйелдері, – деп жазды Левшин, – түйе жетектеп келе жатып та жасы үлкен ерлерге ізеттілік көрсетуді ұмытпайды. Олар ерлерден гөрі бейнетқор, малға қарайды, киім тігеді, ері үшін бәрін жасап, оны кетерде атына мінгізіп, аттандырып салады. Қазақта балаға әкеден гөрі ана көп қарайды, қыздарын үй-ішіндегі өнердің бәріне үйретеді” (44, 231), – дейді.

Осы еңбектің ХІІ тарауында қазақтың балаға ат қою, сүндетке отырғызу, үйлену, өлген адамды жерлеу мен еске алу (жетісін, қырқын, жылын беру) сияқты салт-дәстүрлерін жан-жақты сөз еткен. А.И.Левшиннің бұдан басқа “Орал қазақтарының тарихы және статистикалық сипаттамасы” (1823), “Кіші жүз ханымен (Шерғазымен. – С.Қ.) кездесу” (1820), “Татарлардың ежелгі қаласы Сарайшық туралы хабар” (1824), “қазақ халқының аты-жөні және нағыз немесе жабайы қырғыздардан айырмашылықтары туралы” (1826) деген еңбектерінде де қазақ халқының ұлттық ерекшеліктерін шынайы да, әділ бағалаушылығы байқалады.

Өткен ғасырдың бірінші жартысында саяси көзқарасы үшін қазақ даласына жер аударылған бір топ орыс зиялылары Батыс Сібір өлкесінде айдауда болып, өздерінің тағдырлас бауырлары – қазақ еңбекшілерінің өмірінен еңбек жазған. Солардың бірі декабристер қозғалысының Польшадағы көрнекті қайраткері, ақын Адам Мицкевичтің досы, Вильно университетінің түлегі Адольф Янушкевич (1803-1857) еді. Оның нағашысы Польшаның бостандығы мен тәуелсіздігі үшін шайқасқан атақты Костюшко болатын. А.Янушкевич университетте оқып жүріп, Костюшко басқарған студенттердің жасырын саяси ұйымына қатынасып, патша самодержавиясына қарсы үгіт жұргізіп, 1832 жылғы бір шайқаста жараланып, қолға түседі, 1832 жылы 4 наурызда А.Янушкевичті дворян атағынан айырып, өлім жазасына кеседі. Бірақ кейіннен кешірім жасалып, Сібірге 25 жылға жер аударады. Ол 1832-1849 жылдары Тобыл, Есіл бойларында, Омбыда айдауда жүріп, қазақтардың өмірі туралы естелік еңбектер жазды. 1846 жылы А.Янушкевич Семей, Аякөз, Лепсі, Жетісу өлкелерінде мал, адам санағын өткізуге Омбыдан арнайы шыққан генерал Вишневский басқарған экспедиция құрамында болып, қазақтардың ауылдарын аралап, көрген-білгенінен “қазақ даласынан жазған хаттар” атты естелік құрастырады. Мұнысы 1861 жылы Парижде поляк тілінде басылып шығады. А.Янушкевич осы еңбегінде Ресей империясы шенеуніктері арасында қазақтар жөнінде сол кезде қалыптасқан “тағы көшпелілер” дейтін теріс көзқарасты әшкерелеп, дала тұрғындарының өзіндік мәдениеті, салт-дәстүрі бар, шешендік, ақындық өнерге келгенде “ақыл-ой тапқырлығы” жағынан Еуропаның ең мәдениетті деген елдерінен кем түспейтіндігін нақтылы деректер келтіре отырып баяндайды... Бұл жөнінде ғалым: “...мереке кезінде мен ең алғаш рет өлеңшілерді тыңдауға мүмкіндік алдым. Бұлар қазақтың трубадурлары, даланың бардтары – ұлы ақындары. Қазақтардың өлең шығаруы мен орындау дарыны осы халықтың ақыл-ой қабілетін тамаша айқындайды. “Бұдан бірнеше күн бұрын өзара жауласқан екі партияның арасындағы қақтығыстың куәсі болған едім. Сонда Демосфон мен Цицерон туралы ғұмыры естімеген  шешендердің сөз сайысына таң қалып қол соққанмын. Ал бүгін оқи да, жаза да білмейтін ақындар менің алдымда өнерлерін жайып салады. Олардың жыры жаныма жылы тиіп, жүрегімнің қылын қозғады. Сонымен өзімді тәнті етті” (44, 232), – дейді. А.Янушкевич қазақтың ас пен тойын, ат баптауын, қымыз ашытуын, ақындар айтысын, келін түсіру, ұлға енші беру, өлікті жөнелту, барымта сияқты әдет-ғұрыптарын да терең сипаттап, сүйсіне сөз етеді. Сонымен бірге патша шенеуніктерінің осы халыққа орынсыз қамшы үйіріп, балағаттап боқтау, жазықсыз жазалау әдетіне реніш білдіре, кейбір содыр-сойқан шенеуніктерді әділетсіздігі үшін қарапайым халықтың “қамшы майор” атағынан айтады.

ХІХ ғасырдың екінші жартысында Қазақстанға жер ауғандардың ішінде С.Гросс, Б.Заленскийлер де болды.

Адвокат С.Гросс та А.Янушкевич сияқты саяси сенімсіздігі үшін Сібірге жер аударылып, Семейде сегіз жылдай тұрып “материалы для изучения юридических обычаев киргизов” атты еңбегін жазған. Ол сол жылдары Семейде құрылған статистикалық комитетті басқарады, басқа да ғылыми қоғамдардың құрылуына еңбіген сіңіреді. Абаймен достасады. Бір айта кететін жай поляк халқының алдынғы қатарлы идеяларды таратушыларының бірі А.Янушкевич (ХІХ ғасырдың 40 жылдарында) Абайдың әкесі Құнанбаймен кездесіп, ол туралы жақсы лебіз білдірсе, ал Гросс 80 жылдары Абайдың өзімен пікірлеседі. Американ жазушысы Джордж Кеннен де осы Семейде болған кезінде С.Гросты, оның досы А.Бекті және Абайды кездестіріп, солардың қазақ халқының тарихын, этнографиясын, географиясын зерттеуде қандай еңбектер жазып, зерттеулер жүргізгендігін өзінің “Сибирь и ссылка” атты еңбегінде ашып жазады.

Қазақ халқының этнографиялық материалдарын жинауда еңбек еткен тек Россия үкіметінің Қазақстан жеріне арнайы жіберілген экспедициялары ғана емес, сонымен қоса көрші отырған екі ел арасында кездесетін кейбір қақтығыстарда қазақтардың қолына түскен орыс тұтқындарының да қосқан үлесі баршылық. Осындай тұтқындардың бірі орыс офицер Ф.С.Ефремов көшпелі халықтың өмірі жайында көптеген материалдар жинаған. Ол Россияға қайтқан бетінде тұтқында жүріп жинаған материалдарынан еңбек жазып, соның “Чем киргизская земля изобильна, каков воздух и жители” атты бір тарауы қазақ халқының аңшылығы мен ойын-сауықтарының қалай өтетіндігі, оған өзінің бас кейіпкер болып қатысқандығы жайлы баяндайды. Орыс тұтқындарының ішінде бұдан басқа да кезінде еңбектері жарық көрмей, бүгінде архив қазынасы болып жатқан С.Матвеев, Я.Гаверлевский сияқты зерттеуші ғалымдар да бар.

Қазақ халқының этнографиясы жөнінде еңбек жазғандардың бірі орыс армиясының капитаны И.Г.Андреев еді. Оның “Описанием средней орды киргиз-кайсаков” атты еңбегі алты тараудан тұрады. Соның “обряды” деп аталатын бесінші тарауында шілдехана тойындағы өтілетін ойындар мен нәрестені тәрбиелеп күту мәселесі сөз болады, ал сол тараудың бесінші бөлімінде үйлену тойындағы ойын-сауықтар туралы айтады.

Өткен ғасырдың екінші жартысында Орынбор, Омбы, Семей қалаларында болып, қазақтар туралы құнды еңбек жазған, дәрігер, антрополог ғалым Н.Л.Зеланд (1833-1902) болды. Ол 1885 жылы “қазақтар” (44, 234) атты этнографиялық очерк жазып, Омбы қаласында бастырып шығарды. Зеланд адамның табиғи қасиеттері, оның ішінде темпераментін сол халықтың психологиялық ерекшелігі деп қарайды. Ол көшпелі қазақтарды сангвиник темпераментіне жатқызады. Олардың адамгершілік қасиеттерінің ішінен адалдықты, бауырмалдықты, қайғыға ортақтастық пен қонақжайлылықты, салауаттылық пен төзімділікті т.б. қасиеттерін ерекше атап көрсетеді. Аталмыш еңбекте қыр қазақтарының дене бітімі жайында қызықты деректер бере келе, баланы бесікке бөлеудің пайдасын, балаға ат қою, сүндетке отырғызу, қонақжайлылық, салт-дәстүрлері туралы да сөз қозғайды.

Ғалым қазақ халқына психологиялық мінездеме бере келіп, “...қазақ – қызу қанды жан. Оның рухына жайсаңдық пен ізгілік тән, ол ылғи да жайдары жүреді, жалпы сергек, әрі еліктегіш келеді. Алайда “жүйкесі” көнбісті, ашушаңдыққа бара бермейді. Олардың қызу қанды болуының себебі, бәлкім, көшпенділердің өмір салтынан да болса керек. Қауырт та шапшаң дене қозғалысы, үнемі ат үстінде жүруі қан айналымы мен зат алмасуына қолайлы болуы тиіс, бұған қосымша дала тұрғындарының дене қызуының жиі алмасуы, олар жұтатын таза ауа да, шөлейтте жол шеккенде сусынды көп ішуі, діни жоралғыларға байланысты тағамдар таңдауы, асқазан және ішек жолы қызметін жақсартуға көмектеседі. Бұл айтылғандардың рух күшін сақтауға маңызды ықпалы зор: ақыр соңында арақпен, апиынмен және темекімен жүйкесін жұқартуға әдеттенбеудің де біраз пайдасы бар”, – деп қазақтардың әдет-ғұрпы мен тамақтану ерекшеліктеріне ғылыми, медициналық талдау жасалған. Н.Зеланд қазақтардың ойлаудағы алғырлығына да шек келтірмейді. “Жалпы, қазақтар математикаға басқалардан гөрі жетік келеді, олардың аналитикалық ойлау қабілеті күшті”, – дейді.

Ғалым өз еңбегінің қорытындысында қазақ ерлері мен әйелдерінің адамгершілік қасиеттерін сөз ете келіп, “әйелдер иман жүзді, олар ақылдылығымен көзге түседі, бұл қазақ қыздарының тәрбиесіне от басында ерекше көңіл бөлуге байланысты” (44, 235), – деп тұжырымдайды.

Бұратана халықтардың тілі, діні, оқу-ағарту мәселесі жөнінде келелі пікір айтқан публицист-ғалым, белгілі қоғам қайраткері Николай Михайлович Ядринцев (1842-1849). Ол Томск гимназиясын бітіргеннен кейін Петербург университетіне түседі. Осында оқып жүріп, Шоқанның досы Г.Н.Потанинмен танысады. 1862 жылы Петербургтегі студенттердің толқуына қатынасқаны үшін университеттен шығарылады. 1865 жылы Омбы қаласында саяси насихат жұмысын жүргізгені үшін түрмеге қамалып, 9 жыл айдауда болады. Н.М.Ядринцев Сібірді зерттеу экспедициясына қатысып, Сібір халықтарының ауыз әдебиеті мен мәдени-тарихи мұраларын зерттеу ісімен шұғылданады. Ол аты аңызға айналған қарақорымның қираған жұрты мен Орхон-Енисей таңбалы жазуы атанған көне түркі жазу-ескерткішін ашады. Н.М.Ядринцев өзінің “Ұлт аймақтарының алғашқы жарық жұлдыздары және мешеу халықтардың ағарту ісі” деген еңбегінде Ш.Уәлиханов, Д.Банзаров сияқты қазақ, бурят халықтарынан шыққан оқымыстыларды дәріптеп, осы ұлттардың келешекте көркеюі үшін оқу-ағарту ісіне ерекше мән беру керектігін айта келіп, бұратана халықтарды күштеп орыстандыруды “тағылықтың бір түрі” – деп айыптайды. Н.Ядринцев “кез келген ұлт өзінің ұлтын, тілін, діни нанымын сақтауға тым бейім... Бұратана халықтың шынайы білім алуы оның өз халқымен байланысынан қол үздірмеуге тиіс” (44, 243-244), – депті.

Белгілі этнограф, фольклорист, өлкетанушы Григорий Николаевич Потанин (1835-1920) көп жылдар бойында Орталық Азия мен қазақстанды зерттеу экспедицияларына қатынасады, Қытай мен Орталық Монғолияның Тибет аймағын зерттеп, көптеген этнографиялық еңбектер жазды. Ол 1870-1918 жылдары Көкшетау, Құсмұрын, Семей, Қарқаралы, Кереку өлкелерінде болып, қазақтың фольклорлық шығармаларын жинастырды, салт-дәстүрлерін зерттеп, “Қазақтың соңғы ханзадасының киіз үйінде” (1870), “Шығыстың таң жұлдыздары Ш.Уәлиханов пен Доржи Банзаров” (1890) атты еңбектерінде “Аз халықтардың” еркін мәдени даму қажеттігі туралы ойды ұдайы уағыздай отырып, қазақ мектептерінде татарлардың діни оқуды уағыздануына қарсылық білдіреді. Діни оқудың орнына дүнияуи ғылымдарды үйретуді құптайды. “Қазақтар еті тірі, дені салауатты, өмірге іңкәр халық. Олар өмірде мереке, той-думандарды ұнатады. Өлгендерді еске алу бұл халықта ойындармен, ат бәйгесімен, өлең-жырмен, жарыстармен, ән айтумен, ұлан-асыр салтанатпен ұласады. ...қазақтардың поэзиясы мен музыкасы тығыз байланысты. Олар өлең айтумен қатар композитор. Ол шығармасына әуенді де, ырғақты да өзі шығарады. Поэзия мен музыка – қолы бос жүретін еркектердің қолында, бейнелеу өнері, негізінде, ою-өрнек болуы себепті, онымен әйелдер шұғылданады. Қазақтар арасында ақындық творчество аса дамыған. Ақын деген сахараға сыймайды” (44, 244), – дейді.

Ресей империясына екі жүз алпыс жылдай бодан болған дала халқының дәм-тұзын татқан, оларға шын тілеулес болып, жылы жүзбен қараған осынау жат жұрт зиялылары (И.Ганвей, М.Готовицкий, А.Брем, В.Аничков, А.Васильев, С.Рыбаков, А.Седельников, Л.Мейер, А.Костин, М.Шестаков, П.Пашино, Д.Иванов, И.Кастанье, Ф.Шербина т.б.) кең-байтақ өлкені тек тамашалап қана қоймай, мұны мекендеген елдің салт-дәстүрі мен әдет-ғұрпы, өнері мен мәдениеті, әдебиеті мен ем-домы жайлы бағалы еңбектер жазып, өздерінің нағыз демократ, гуманист екендіктерін көрсете білді. Мәселен, И.Кастанье дала тұрғындары туралы былай дейді: “...қазақтар өте қонақжай, өзі аш қалса да соңғы етін қонаққа ұсынады” (44, 247), ал И.Ганвей: “...қырғыз (қазақ. – С.Қ.) күшті де ержүрек халық. Олар танымайтын адамдарға да кішіпейіл, қонақты ренжітуді үлкен ұятсыздық деп біледі”, – десе, Ф.Шербина: “...қазақ керемет өсімдік танығыш, ол әр түрлі өсімдіктің жылдың әр мезгіліне қарай қай түлікке жағымды келетінін жақсы біледі”, – дейді. Қазақ халқының эстетикалық, сұлулық түсінік-талғамдары туралы айтылған небір ғылыми әділ сипаттамалар аз емес. Мәселен, П.Пашино: “Өлең, жыр – қазақтардың жан серігі, қарапайым адамдар суырып салып айтуға бейім тұрады” десе, С.Рыбаков: “...қазақ поэзиясы жалпы сапасы тұрғысынан, тілінің анықтығы, ойларының бейнелілігі, лирикалық қасиеті жағынан айрықша даралана түседі. Ал оның музыкасы қазақтың рухани өмірінің байлығы, маңыздылығы жөнінде қанша айтуымызға мүмкіндік береді”, – дейді.

Орыс зиялыларының қазақ халқының тіл байлығы, оның мағынасы мен айтылу формасының сұлу, нақыштылығы жөнінде айтқандарына қалайша сүйсінбеуге болады? Мәселен, атақты түріктанушы С.Малов: “түркі халықтарының ішіндегі ең суретшіл, бейнелі тіл – қазақ тілі. Қазақтар өзінің шешендігімен, әсем ауыз әдебиетімен де даңқты”, – десе, шығыстанушы П.Меллиоранский: “қазақ... тілі түркі тілдерінің ішіндегі ең таза, бай тілге жатады. Қазақтар шешен, әрі әдемі сөйлеудің шебері... қазақтардың халық әдебиеті аса бай, жан-жақты”, – дейді. Орыстың тағы бір зиялысы А.Брем: “шешендік тіл өнеріне жетіктік бүкіл қазақ халқының негізгі психологиялық ерекшелігі”, – дейді. “Қазақтар, – деп жазды ол, – сөз өнеріне аса жетік келеді. Бұл жұрттың бәріне: оқыған адамдарға да, әліпті таяқ деп білмейтіндерге де, байға да, жарлыға да тән қасиет” (44, 6).

Алайда бір медальдың екі жағы болатыны сияқты орыс, батыс саяхатшы ғалымдарының бәрі бірдей қазақ халқына жанашырлық білдірді деуге болмайды. 

Кеңестік дәуірдегі Коммунистік партияның ұлт саясатында үздіксіз марапатталып келген ұлы орысшылдық пен тоталитаризм идеясынан адам психологиясындаәбден қалыптасқан, бірінші сортты “ұлы халық”, екінші сортты “кіші халық деген жаңсақ пікірдің түп-тамыры бұдан 270 жыл бұрын қазақ даласына орнай бастаған орыс патшасынң отаршылдық саясатынан туындады. Өткен ғасырда қазақ даласына жат пиғылмен келген миссионерлердің де болғанын, олардың ұлт аймақтарындағы “бұратана”халықтарды шоқындыру, ана тілінен, ұстанған дінінен бездіру, сөйтіп, зорлап орыстандыру саясатын жүргізіп баққаны да шындық. 

Олар қазақтарды “үйренері жоқ, тағы халық” – деп үнемі кемсітіп, қорлап келді. Мәселен, патша үкіметі қолдаған осындай жексұрын саясаттың мәнін бұлтартпай әшкерелейтінтүпнұсқа құжаттардың бірінде жоғары мәртебелі бір шенеуніктің орыс патшасына жазған хатында былай делінген: “Мен қырғыздарға (қазақтарға – С.Қ.), жағдай туғызып, көзін ашып, оларды Еуропа халықтары көтерілген деңгейге жеткізу қажет дейтін кейбір филантроптардың ниетінен аулақпын. Менің барынша тілейтінім қырғыздардың (қазақтардың – С.Қ.), мәңгі-бақи көшіп жүретін малшылар болып қалуы, олардың ешуақытта егін екпеуін, ғылымды ғана емес, қолөнерді де білмеуін шын ниетіммен тілеймін….” (70, 27), – дейді. 

Қазақ даласында патша үкіметінің орыстандыру саясатын іске асырушы миссионерлік әрекетімен айналысқан Н.И.Острогорский, А.А.Боброников т.б. орыс ғалымдары болды. Олардың көшбасшысы Қазан университетінің профессоры Н.И.Ильминский орыс графикасын қазақ арасына тұңғыш ендірді. 

Ильминский орыс алфавитін орыс-қазақ мектептеріне Ы.Алтынсариннің атымен ұсынуды жөн көрді. Себебі, біріншіден, ғасырлар бойы ислам діні ен жайлаған қазақ даласына сол елдің беделді оқыған азаматының атымен ұсынуды жөн санады. Екіншіден, орыстандыру саясатын Ыбырай сияқты қазақ ағартушыларының атымен жүргізу арқылы қазақ оқығандары мен қожа-молдалар арасына жік салуды ойлады. 1870-80 ж.ж. Қазан, Уфа қалаларынан шыққан мұсылман мектептерінің, әсіресе орыс-қазақ, орыс-татар мектептерінің оқулықтары орыс графикасымен басылып шықты.

Ильминский ұсынған оқу құралдарында оқудың білімділік мәнінен гөрі, діни насихат жағы басым болды. Н.Ильминский өзінің миссионерлік пиғылын жақтас-шәкіртері арқылы жасырын насихаттап отырды. Оған бір мысал Ильминскийдің бұрынғы шәкірті, Орскідегі мұғалімдер курсының директоры А.Г.Бессоновтың үстінен Ы.Алтынсариннің 1889 ж. 20 ақпанда Орынбор шекара комиссимясының председателі профессор В.В.Катаринскийге жазған шағым хатында былай делінген:


“Сізге өте бір қайғылы хабар білдіруіме тура келіп отыр. Бақсам, ол оқытушылар мектебінің 3-інші және 4-інші кластарында оқушылардың қарсылығына қарамастан, бір ай бойы інжіл мен оның арыздарын уағыздай бастапты. Осының нәтижесінде, бір жағынан ол оқушыларға өшігіп, қатал қарай бастапты да, екінші жағынан оқушылар оқудан бастартыпты. Тіпті ол шәкірттерін залым деу сияқты сөздермен сөгіп, оларды кластан желкелеп шығуға дейін барыпты. Мұндай іспен орыс-қазақ мектептерінің келешегін мүлде бүлдіріп алуымыз мүмкін ғой. 


А.Г.Бессонвты масқара жанжал көтеріліп кетпей тұрып басқа жерге аударуды, орнына басқа біреуді тағайындаудың жәйін қарастыруыңызды өтінемін”. (Ы.Алтынсарин. таңдамалы педагогикалық мұралары. А; “Рауан 1991) деп өзінің қазақ оқушыларын зорлап шоқындыру саясатына қарсылығын білдіреді.
Бақылау сұрақтары:

1.Халық педагогикасы этнопедагогиканың зерттеу обьектісі. (екеуінің өзара байланысы)

2.Орыс, батыс ғалым-педагогтарының халық педагогикасын зерттеу обьектісі ретінде пайдалануы.

3.Қазақ этнопедагогикасының ғылым ретінде туып, қалыптасып дамуының үш кезеңі.

4.Батыс, орыс ғалымдарының қазақ мәдениеті жөніндегі прогрессивтік көзқарастары. 

5.ХІХ ғ. Кейбір орыс ғалымдарының қазақ мәдениеті жөніндегі ұлы орысшылдық теріс көзқарастары. 

1. Халық педагогиканың анықтамасы.

2. Халықтық педагогиканың ерекшелігі.

3. Халық педагогикасындағы тәрбие мәселелері.

4. Білім беру мен тәрбие ісінің теориялары.

5. Халық педагогикасының кеңестік дәуірдегі даму қарқыны.

Қосымша тапсырмалар:

1. Профессор Қ.Жарықбаев пен С.Қалиевтардың «Қазақ тәлім-тәрбиесің атты еңбектерінің І тарауын оқып келіп, пікір айтуды талап ету.

2. А.Байтұрсынов, М.Дулатов, Х.Досмұхамедовтардың таңдамалы педагогикалық шығармаларын оқып келіп, пікірлесуді ұйымдастыру.

3. «Еңбек тәрбиесі және оның қоғамдағы рөлің деген тақырып бойынша Қазақстандық педагог ғалымдар еңбектерін (проф. Т.Хайруллин, Қ.Шалғымбаева, К.Ж.Қожахметова т.б.) пайдалана отырып шығарма жазып келуді тапсыру.

4. «Еңбек жайында кім көп мақал біледің деген викторина ұйымдастыру.

5. «Еңбек және бизнесң деген тақырыпта пікір сайысын өткізу.

Рефераттық тақырыптар

1. Еңбек тәрбиесі және оның қоғамдағы рөлі.

2. Қазақ этнопедагогикасының қалыптасуына қазақ ағартушыларының сіңірген еңбектері.

3. Қазақ этнопедагогикасының Кеңестік дәуірдегі зерттелу жәйі.

4. Егемендік және халық педагогикасы.

Ү тарау. ХІХ екінші жартысындағы қазақ ағартушы-демократтарының қазақ этномәдениеті туралы ой-пікірлері
5.1. Ш.Уәлихановтың қазақ халқының салт-дәстүрлері туралы ой-пікірлері (1835-1865).
Жоспар:

1. Шоқанның алғашқы хат тануы.

2. Ш.Уәлихановтың орыс достары.
3. Шоқанның Батыс-Шығыс халық әдебиетін зерттеуі.

1.Шоқанның өскен ортасы. Әжесі Айғанымның, әкесі Шыңғыстың маңына аңшы, әңгімеші, ертекші, әнші, күйші, ақын, құсбегі т.б. өнер адамдарының үйір болуы. Олардың Шоқанның жастайынан қазақ өнерімен сусындауына ықпал етуі, Ауыл молдасынан оқып хат тануы. 

2.Ел билеу тізгінін берік қолда ұстау мақсатында Шыңғыстың 11 жасар Шоқанды Омбыдағы Кадет корпусіне әскери оқуға беруі. Шоқанның орыс тілін тез меңгеруі.

3.Шоқанның Омбыдағы Кадет корпусінде оқу кезінде озық ойлы орыс интелигентерінен білім алуы. Оның ұстаздары И.Вас.Ждан, Пушкин, Николай Федорович Костымцский, Александр Андреевич Сотников, Василий петрович Лобадовсий т.б. болуы: Орыс география қоғамының негізін салушы П.П.Семенов – Тяньшанский, географ ғалым Н.Г.Потанин, саяси жер ауып келген орыс зиялылары: Ф.М.Достаевский, С.Ф.Дуров, А.Н. Майковтармен достық қатынаста болуы. Олардың прогрессивутік идеяларының Шоқанға тигізген әсері;

4.Шоқанның Кадет корпусында оқып жүріп те Батыс-Шығыс халықтарының әдебиетімен, тарихымен, салт-дәстүрімен, дінімен, тілімен терең танысуы.

5.Шығыс халықтарының әдет-ғұрпын, тұрмыс-тіршілігін, тілі мен діни наным-сенімдерінжетік білген Шоқанды Батыс Сібір генерал-губернаторы қырғыз елі мен ұлы жуз қазақтары, Қытайдың Жоңғария даласына саяхатқа жіберуі
1856-57 ж.ж. Шоқанның Қазақ, Қырғыз, Дұнған, Ұйғыр, Қытай халықтарының салт-дәстүрін, ауыз әдебиет үлгілерін, тарихын зерттеп еңбектер жазуы;

6.”Сібір қарамағындағы қазақтардың сот реформасы туралы жазба”, “Жоңғария очерктері”, “Қырғыздың манас жыры туралы”, “Абылай”, “Шаман дінінің қазақтар арасындағы қалдығы” деген еңбектерінің мазмұны мен тәлімдік мәні;

7.Шоқанның ел билеу мәселесін демократиялық жолмен шешпек болуы. Қазақ қыздар тәрбиесі жөніндегі ой-пікірлері.

Шаман, мұсылман діндерінің шығу тарихы туралы ойлары. Қырғыз халқының Алатауға келіп орналасуы, салт-дәстүрі туралы көзқарасы. 

Манас жыры туралы ойлары, онда кездесетінқазақ батырларының (ЕРсайын, Ер Қосай, Орақ-Мамай) аттары жөнінде, қазақ-қырғыз салт-дәстүрлерінің ұқсастық себептерітуралы пікірлері, Шаман дінінің шығу тарихы, Шаман дінімен байланысты ырымдардың қазақ арасында күні бүгінге дейін сақталуы. (Айға бата жасау, отқа май құю, келіннің отқа салар апаруы, ауру адамды отпен аластау).

8.Шоқанның қазақ ырымдарын талдауы, (көз тию, садақа беру, әулиелердің басына түнеу, ақ сарбас айту, хайуанаттарды киелі санау, буаз аңдарды атпау т.б.)

Қорқыт Көрұғлы туралы, Асанқайғы жөніндегі ой-пікірлері.

9.Шоқанның қазақ салт-дәстүрлер мен діни наным-сенімдерді зерттеу еңбектерінің құндылығы. 

10.Шоқанның 1860-61 ж.ж. Петербургтегі сапары кезіндегі ғылыми қызметіне сипаттама;

11.Шоқан өмірінің соңғы кезеңдері (Чернияев армиясынан кетіп қалуы, Тезек төренің ауылына барып, оның қарындасына үйленуі).

12.Шоқан еңбектерін зерттеушілер: Ә.Марғұлан, Қ.Хайдарова, Б.Сүлейменов т.б. 

13.Шоқанның есімін мәңгі есте қалдыру жолында іске асырылған іс-шаралар:

Қазақстан ұлттық ғылым академиясының тарих және археология институтының , Көкшетаудағы университеттің оның атымен аталуы, Алматы, Көкшетау қалаларында оған ескерткіш орнатылуы, көшелердің аты берілуі. Талдықорғанның  Алтын-Емел станциясындағы бейітіне ескерткіш орнатылуы, Алтын -Емелде, Көкшетауда мұражай ұйымдастырылуы, оның атындағы тарихи ғылыми еңбектерге жыл сайын мемлекеттік сыйлық тағайындау, орысша-қазақша оның көптомдық еңбектерін шығару т.б. істер атқарылды. 

Бақылау сұрақтары:

1.Шоқанның ұлт мәдениетін сүюіне әсер еткендер кімдер?

2.Шоқанның орыс, европа мәдениетін меңгеруіне әсер еткен жағдайлар.

3.Шоқанның ел билеу мәселесіндегі демократиялық көзқарасы.

4.Шоқаның діни-салт-дәстүрлер туралы ой-пікірлері.

5.Шоқан еңбегін зертеушілер және Шоқанда есте қалдыру жөніндегі іс-шаралар. 

Негізгі әдебиеттер:

1.Қалиев С., Молдабеков Ж., Иманбекова Б. “Этнопедагогика” - Астана. 2005 ж. 

2.Әл-Фараби. Философиялық трактаттар. – Алматы: “Ғылым” 1973 ж. Әлеуметтік-этикалық трактаттар. А; “Ғылым” 1975 ж.

3. Қазақтың тәлімдік ой-пікір Антологиясы, 2 томдық. – Алматы: “Рауан” 1т. 1994., 2 т. 1998 ж. 

4.Қазақтың мақалдары мен мәтелдері. – Алматы: ҚазГосполитиздат. 1957.

5.Қожахметова К.Ж. Халық педагогикасын зерттеудің кейбір ғылыми және теориялық мәселелері.  - Алматы; 1993 ж.

Қосымша танысуға арналған әдебиеттер:

1.Адамбаев Б. Шешендік өнер. А; 1967 ж. Халық даналығы. – Алматы; 1976 ж. 

2.Кукушкин В.С.Этнопедагогика. - Москва-Воронеж. 2002 ж.
Студенттердің өздік жұмысы (СӨЖ) үшін берілген тапсырмалар

1. Ш.Уәлихановтың салт-дәстүр туралы ой-пікірі.

2. Ш.Уәлихановтың батыс-Шығыс әдебиеттерімен танысуы.

3. Шығыс халықтарының әдет-ғұрып, тұрмыс-тіршілігі.

4. Шоқанның ел билеу мәселесін демократиялық жолмен шешуі.

5. Қазақ қыздар тәрбиесі жөніндегі ой-пікірлері.

Қосымша тақырыптар:

1. Ә.Марғұланның «Шоқан және Манасң атты еңбегін оқып келіп, пікірлесу.

2. «Шоқан және өнерң атты альбомға талдау жасау.

3. М.О.Әуезовтың «Қазақтың үш ойшылдарың атты мақаласын оқып талдау.

4. Азамат, қайраткер сөздеріне сөздіктер арқылы салыстырмалы талдау жасату.

5. «Шоқан және дінң деген тақырыпта шығарма жазып келуді тапсыру.

Рефераттық тақырыптар

1. Шоқан және дін.

2. Шоқан шығысты зерттеуші.

3. Шоқанды зерттеуші-ғалымдар.

1. Ақын- жыраулар шығармаларындағы отансүйгіштік сарын.

5.2. Ы.Алтынсариннің тәлімдік мұралары (1841-1889).
Жоспар:
1. Ы.Алтынсариннің тілмаштық кезеңі.

2. Ы.Алтынсариннің орыс достары.

3. Ы.Алтынсариннің қазақ халқының салт-дәстүрін зерттеуі.

1.Ыбырайдың атасы Балғожа бидің тәрбиесінде болуы, оны Балғожаның өз орнына әкім етіп тәрбиелеуді көздеуі. Орынбор шекара комиссиясы жанында 1850 жылы ашылған орыс-қазақ мектебіне беріп тілмаш, писарь етіп шығаруы. 

2.Ыбырайдың ауыл-ауылды аралап елден қаржы жинап 1864 ж. Торғайда тұңғыш орыс-қазақ бастауыш мектебін ашуы. Әсіресе соңғы 10 жылда Торғай облысында мектеп инспеторы болып, оқу-ағарту ісімен айналысуы. (Торғайда, Ырғызда, Тобылда, Қостанайда, Красноуфимскіде орыс-қазақ мектептері, Қостанай, Торғай, Ақтөбеде қолөнер училищесін, қыздар пансионатын ашуы).

3.Ыбырайдың “Мұсылмандық тұтқасы” атты (1884) оқулық жазып, дінді тәрбиенің құралы ретінде пайдалануы, шала молдаларға қарсы күресі. 

4.Ыбырайдың проф. Н.И.Ильминскиймен достық қарым-қатынаста болуы, оны өзінің ағартушылық ісін алға апаруға пайдалануы, астыртын миссионерлік саясатқа қарсы күрес ашуы, отарлау саясатына қарсылық білдіруі.

5.Ыбырайдың К.Д.Ушинский, Л.Н.Толстой еңбектерін басшылыққа ала отырып екі оқулық (Қырғыз хрестоматиясы – 1879, Қазақтарға орыс тілін үйретудің әдістемесі – 1879) жазуы. Ол оқулықтардың үш түрлі ерекшеліктері: бірінші – халық  ертегі-аңыздарын пайдалануы, екінші – орыс, батыс жазушыларының дидактикалық сарындағы еңбектерін аударып енгізуі, үшіншіден – өзінің ақыл-нақылға құрылған қысқаша әңгімелерін енгізуі;

6.Ыбырайдың Ресей географиялық қоғамының Орынбор өлкетану бөлімшесінің тапсыруы бойынша “Орынбор ведмоствосы қазақтарының өлген адамды жерлеу, ас беру дәстүрлерінің очеркі” мен “Орынбор ведмоствосы қазақтарының құда түсу, қыз ұзату және той жасау дәстүрлерінің очерктері” (1870) атты еңбектерін жазып ұсыну:

Онда қазақтың құда түсу, жеті атаға дейін қыз алыспау рәсімдерінің елді біріктірудегі прогрессивтік мәнін ашып көрсетуімен бірге әмеңгерлік зияндылығын айыптауы;

Молдалардың неке қиюдағы жас қыздарға жасайтын қиянатын, некенің еріксіз қиылатыны айыпталады. 

Сондай-ақ өлген адамдары жерлеу рәсімдеріне талдау жасай келіп, молдалардың өлген адамның күнәсін “сатып алмақ” болып, мал-мүлкін тонау сияқты жексұрын әрекеттерін әшкерелейді. 

Жоқтаудың тәлімдік мәнін аша келіп, өлген адамның жетісін, қырқын, жылын, асын беру, бейіт тұрғызу салттарын жан-жақты талдап баяндайды. 

Өлген адамға асты 63 жасқа (пайғамбар жасына) келген атақты бай, билерге беретіні, аста көп мал сойып, аста төк жасайтыны, ысырапқорлыққа жол берілетіні айтылады. Күрес, ат бәйгесі, т.б. ұлт ойындары ұйымдастырылатыны, аттың бәйгесі мен күрестің бәйгесін рулы елдің талап алып кетіп, балуан мен ат иесіне түк тимейтіні, мұның бір жағы мақтаншақтық-даңғойлық екені айтылады. 

7.Ыбырайдың қазақ халқының салт-дәстүрлерін зертеудегі мақсаты дәстүрлердің шығу тарихына ғылыми талдау жасай отырып, озығы мен тозығын ажырату, тәлімдік мән-мағынасын ашу, озық дәстүрді тәрбиенің құралы ету еді. Сонымен бірге қазақ мәдениетін орыс достарына білдіруді мақсат етті. Ол сол кездегі орыс чиновниктері ойлағандай қазақтардың “ұры”, “тағы, көшпелі, жабайы халық” емес, өзіндік мәдениеті, өнері бар халық екенін білдіруді көздеді. 

8.Қазақтың салт-дәстүрлерін жинап зерттеумен бірге, әр ауыл, болыс сайын мектеп ашып, мектеп жанынан монша, кітапхана салып, қайтсем қазақ елін мәдениетті елдердің қатарына жеткіземін деп арпалысты. Ол өзінің орыс досы В.В.Катаринскийге жазған хатында “Қазақ халқы оқу-білімге сусап отырған халық, әттең, бұл іске оқыған адамдардың (орыс чиновниктерінің – С.Қ.) жаны ашымайтыны есіңе түскенде, кейде күйінесің” кейбір ақылдысымақтардың “қазақ тентек, қанішер халық” деулері мәңгі-бақи тек қағаз бетіндегі мағынасыз сөз болып қала бермек… Қазақтарды оқыту жөнінде бастықтарымыздың бекіністер жанынан мектеп салудан гөрі, үйлерінің онсыз да қызыл төбелерін боятқанды, онсыз да ақ қабырғаны ақтай түскенді тәуір көреді” деп ел билеуші әкімдерге реніш білдіреді. 

Ыбырайдың Орынбор генерал-губернаторы Проценко тарапынан қуғын көріп, оның Ыбырай ашқан мектептерді жауып, өзін инспекторлық қызметтен босатпақ болып, ісін сотқа беруі, ақыры орыс достары Н.И.Ильминский, В.В.Катаринскийлердің ара түсуімен аман қалуы осы кез еді. 

9.Қалың елі қазағының қамын ойлап екі бірдей қара күшпен (бірінші - қазақ арасындағы қожа-молдалармен, екінші орыс миссионерлерімен) алысып баққан Ыбырай Алтынсарин небәрі 49 жас жасап, 1889 ж. июнь айында жүрек ауруынан қайтыс болады. 

10.Ыбырайды мәңгі есте қалдыру мақсатында Қостанайдағы қазақ мектеп-интернатына, Торғайдағы пединститут пен Алматыдағы Қазақ Білім академиясына оның аты берілді. Осы мекемелер жанынан Ыбырайға арналған мұражай ұйымдастырылды. Алматы, Торғай, Қостанай қалаларында оның атында мектептер, көшелер бар. 

Ыбырай мұраларын зерттеу ісімен Ә.Сыздықов, Т.Тәжібаев, Қ.Б.Жарықбаев, Ә.Молдашев, К.Жұмағұлов, С.Қалиев т.б. айналысты. 

Бақылау сұрақтары:

1.Ыбырайдың мектеп ашуы, оқулықтар жазуы.

2.Ыбырай оқулықтарының құрлымдық ерекшеліктері.

3.Ыбырайдың қазақтардың өлген адамды жерлеуі, ас беру дәстүрлері туралы очеркінің мазмұны мен тәлімдік мәні?

4.Ыбырайдың қазақтың құда түсу, қыз ұзату және той жасау дәстүрлерін сипаттауы, ондағы дәстүрдің тозығынан озығының айырмашылығына ерекше мән беру себептері. 

5.Ыбырайдың орыс достарымен қарым-қатынасында көзделген басты мақсат неде еді?  

Негізгі әдебиеттер:

1.Қалиев С. Қазақ этнопедагогикасының теориялық мәселелері  және тарихы. – Алматы: “Білім” 2004 ж.

2.Жарықбаев К.Б., Қалиев С. Қазақ тәлімінің тарихы. – Алматы: “Санат” 1995 ж.

3.Табылдиев Ә. Қазақ этнопедагогикасы. – Алматы: “Санат” 2001 ж.

4.Қалиев С., Молдабеков Ж., Иманбекова Б. “Этнопедагогика” - Астана. 2005 ж. 

5. Алтынсарин Ы. Таңдамалы пед.мұралары - Алматы: “Рауан” 1991 ж.

6. Қазақтың тәлімдік ой-пікір Антологиясы, 2 томдық. – Алматы: “Рауан” 1т. 1994., 2 т. 1998 ж. 

7.Байтұрсынов А. Шығармалары. – Алматы: “Жазушы” 1989 ж. Ақ жол. А; “Жалын” 1991 ж.
Қосымша танысуға арналған әдебиеттер:

1.Ғабдуллин М. Қазақ халқының ауыз әдебиеті. А; ҚМОП баспасы. 1958 ж.
Студенттердің өздік жұмысы (СӨЖ) үшін берілген тапсырмалар
1. Ы.Алтынсаринның тұңғыш қазақ бастауыш мектебін ашуы.

2. Ы.Алтынсаринның дінді – тәрбие құралы ретінде пайдалануы.

3. Ы.Алтынсарин «Қырғыз хрестоматиясың еңбегінің маңызы.

4. Ы.Алтынсаринның қазақ халқының салт-дәстүрлерін зерттеудегі мақсаты.

5. Қостанайдағы қазақ мектеп-интернатының тәрбиедегі маңызы.

Қосымша тақырыптар:

1. Ыбырай әңгімелеріндегі қазақтың салт-дәстүрлерінің көрінісі деген тақырыпта пікірлесу.

2. Ыбырайдың қазақ салт-дәстүрлері туралы екі очеркін оқып келіп пікір айтуды ұйымдастыру.

3. Ә.Ламашевтің «Ыбырайдың орыс достарың деген еңбегіне пікір білдіру.

4. Ыбырай шығармаларындағы еңбекпен, талаптылықпен, өнермен байланысты афоризм сөздерді тізіп келуді тапсыру.

5. «Дәстүрдің озығы мен тозығы жөніндегі Ы.Алтынсариннің пікірлерің деген тақырыпта шығарма жаздыру.

Рефераттық тақырыптар

1. Ыбырай жәнет орыс педагогтары.

2. Ыбырай қазақтың салт-дәстүрлерін зерттеуші.

3. Дәстүрдің озығы мен тозығы жөніндегі Ы.Алтынсариннің көзқарасы.

5.3. Қазақ этнопедагогикасы жөніндегі А.Құнанбаевтың (1845-1904) көзқарастары.

Жоспар:

1. А.Құнанбаев – қазақ жазба әдебиетінің негізін қалаушы.

2. Абай қара сөздерінің тәрбиелік мәні.

3. Абайдың шығыс әдебиет үлгілеріне қатысы.

Қазақ жазба әдебиетінің негізін қалаушы, классигі Абай Құнанбаевтың  ең алғаш нәр алған бастау бұлағы – қазақтың бай ауыз әдебиет үлгілері болса, екінші – Физули, Фердауси, Низами, Науаи, Сағди, Қожа Қафиз сияқты шығыс әдебиеті классиктері еді. Үшіншщі – бертін оңы мен солын тани бастағанда, Семейге жер ауып келген демократияшыл орыс зиялылары: Михаилес, Долгополов, Гросс т.б. достық қарым-қатынаста болып, солар арқылы Пушкин, Лермонтов, Толстой, Крыловтың, батыстың ұлы ақындары Гете, Байрон, Шекспир, Шиллер еңбектерімен танысты. Олардың (Пушкин, Лермонтов, Гете, Крылов т.б.) шығармаларын қазақ тіліне аударды, Пушкиннің Евгени Онегин поэмасынан Татьянаның хатына арнап ән жазды. 

Абайдың қазақ, шығыс әдебиет үлгілерін үйренуі әжесі Зере, әкесі Құнанбай, халық ақындары: Шөже, Байкөкше, Балталар  және Семей медіресесінің имамы Ахмед-Ризаның әсерлерінен болса, ал орыс, батыс әдебиетіне құнығуына орыстың жер ауып келген оқымыстылары – революционерлері әсер етті. 

1.Абай шығыс әдебиетінің асыл үлгілерін өз шығармаларының арқауы етті. Мысалы, Абай шығыстың “Масғұт” атты ертегілерінің мазмұнында поэма жазды. Онда иесіз тамда қарақшылар өлтіргелі жатқан малды ажалдан арашалап қалған жігіт – Масғұттың (Мұхаммед пайғамбардың) ерлігі, оған дән риза болған шалдың:

–Ағын жесең, ақылың жаннан асар,

Сары жесең, дәулетің судай тасар

Егер де қызыл гүлді алсаң таңдап, 

Ұрғашыда жан болмас сенен қашар – деп үш түрлі жемісі бар гүлді ұсынуы, жігіттің ақылды да, байлықты да алмай, әйелді таңдауы, кейін топан суы қаптап, ел жындана бастағанда, оның да жынды суды ішіп жындануын суреттеу арқылы Абай дүниедегі байлық та, хандық та ақылға табынады. “Ақыл азбайды, білім тозбайды. Тіршіліктің тұтқасы ақыл-білімде деген қорытынды жасайды.

Екінші Абай “Ескендір” поэмасында атақты Александр Македонскийдің дүниежүзін жаулап алып беті қайтпай келе жатқанда екі шатқалдың арсына салынған темір қақпаға кез болуы, Ескендір қанша жұлқынса да қақпаны бұза алмағаны, ақыры күзетшіден сыйлық – белгі сұрағаны, күзетшінің адамның көз сүйегін шүберекке орап, Ескендірге сыйға бергенін, Македонский оны өзінің ұстазы – Аристотельге алып келіп көрсетуі, Аристотелдің бұл жұмбақтың шешуін тауып, адам көзі бүкіл әлемді жауласа да, дүние-мүлікке тоймайтынын, өлгенде бір уыс топыраққа тоятынын мысал ете келіп, мұнда да хандықты да, батырлықты да, білім-ғылым, ақыл жеңеді деген ой топшыланып отыр.  Оны бүкіл әлемді жаулаған Александр Македонскийді Аристотельге бас игізу арқылы дәлелдеп отыр. 

2.Абайдың қай шығармасын алсақ та ел тағдыры, шаруашылық кәсібі, тұрмыс-тіршілігі табиғатпен тығыз байланыста алынып суреттеледі. 

Мысалы: “Ескі киім” атты өлеңінде қазақ жігітінің киген киімі, ер тұрманы, сауыт-сайманы, олардың жасалу ерекшеліктерін түп-түгел үш ауыз өлеңге сыйғызып беріп отыр. Сол арқылы қазақ аулының өмірін сипаттау көзделген. 

Ал “Жазғытұры”, “Жаз”, “Күз”, “Қыс” атты жылдың төрт мезгілін сипаттайтын өлеңдері де қазақ аулының өмірі, шаруашылық кәсібі, адамдардың кәсібі баяндалған. 

Абай жылдың төрт мезгілін арнайы тақырып етіп алып, оны ел өмірімен байланыстыруды орыс классиктерінен үйренді. Мысалы: Некраов орыс қысын “Мороз Красный нос” деп орыс ақсақалының бейнесінде берсе, Абай “Кәрі құдаң қыс келіп әлек салды” деп құдасының ауылында ұзақ жатып алған құда-шалға теңейді. Ал “Жазғытұры”өлеңінде:

Жаздың көркі енеді жыл құсымен

Жайраңдасып жас күлер құрбысымен

Көрден жаңа тұрғандай кемпір мен шал,

Жалбаңдасар өзінің тұрғысымен – деп кәрі-жастың көңіл-күйін жаздың бейнесімен байланыстыра суретейді. 

Ал бұған қарама-қарсы “Қараша, желтоқсанмен сол бір-екі ай” деген өлеңінде күздің ызғырық соққан қара суығын, аш-жалаңаш бүрсең қаққан кедей үйінің аянышты хәлі мен тамағы тоқ, үйі жылы ықтырма мен күзеуде ет жеп, сорпа ішіп, қызара бөртіп отырған бай үйінің кереғар өмірін суреттеу арқылы, ақын “Жалшы үйіне жаны ашып, ас бермес” сараң байларды санайды. 

Ал Абайдың “Қан сонарда бүркітші шығады аңға” деген өлеңінде аңшылық, саяткерлік өнердің қыры мен сырын поэзия тілімен сипаттай келіп, аңшының жанына ерген адамға (жас үлкенге) аңды тарту ету (байлау) дәстүрін де сөз етеді. 

3.Абайдың бір топ өлеңдері қыз бен жігіттерге арналған. Өзінің “қақтаған ақ күмістей кең маңдайлы” қазақтың сұлу қызының сыртқы бейнесін тамаша, асыл теңеулермен бейнелеп бере келіп:

Сөйлесе сөзі әдепті,

Һәм мағыналы

Күлкісі бейне бұлбұл құс сайрайды – деп сыртқы сұлулығына ішкі әдебі сай аруды періштедей бейнелеп береді. Ал бұған қарама-қарсы ашық боламын деп тантық болған “орынсыз жыртақтаған” күлкішіл, оспадар, дөрекі, даңғаза, парықсыз, әдеп атаулыдан жұрдай қыздарды жеріне жеткізе сынайды. 

Жар таңдаушы жігіттерге осындай оспадар қыздардан аулақ болуға шақырады. 

Абай жігіттерге де сын айтып, олар қандай болу керек деген эталлон-өлшемді айқындайды. “Арыңды жасыңнан сақта”, “Ар ақылдың сауыты” дегенді айта келіп:

Керек іс бозбалаға талаптылық

Әр түрлі өнер, мінез, жақсы қылық.

Кейбір жігіт жүреді мақтан көйлеп,

Сыртқа пысық келеді, көзге сынық, – деп, жігітке қойылар талаптар: талаптылық, арлылық, өнерлік, мінезділік – адамгершілік қасиеттің биік өлшемі дегенді айтады. 

Бір жерде бірге жүрсең басың қосып

Біріңнің бірің сөйле сөзің тосып – деп сыйласымды достыққа шақырады. 

Абай өзінің “Адасқанның алды – жөн, арты – соқпақ” атты өлеңінде ойын-сырын, мінез-құлық түзелмей, сыртын түзейтін сымбас борбай, сидаң жігіттерді:

Олардың ойында жоқ малын бақпақ,

Адал еңбек, мал таппақ, жұртқа жақпақ

Жалғыз атын терлетіп ел қыдырып,

Сәлемдеспей алыстан ыржаң қақпақ – деп, жеріне жеткізе мінеп-сынайды. 

Әкенің тілін алмай, шаруаға мойын ұсынбай, ел қыдырып, ас ішіп, үнемі ойын-сауықпен өмір өткізуші жастарға “қалжыңбассып өткізген қайран өмір, түбінде тартқызбай ма ол бір зарлық” деп кейін опық жейсің, ойлан деп ой салады. Ондай жастарға Абайдың қояр талабы:

Әсемпаз болма әрнеге

Өнерпаз болсаң арқалан.

Сен де бір кірпіш дүниеге 

Кетігін тап та бар қалан – деп өсиет айту болды. 

Абай жастарға оқу оқып білім ал, өнер үйрен, егіннің ебін, сауданың тегін біл… Мал жұтайды, өнер жұтамайды дегенді айтты. 

Адам болам деген жігіттің бойында қандай қасиеттер болуы керек дегенге үлкен мән берді. 

Адам болам десеңіз.

Тілеуің, өмірің алдыңда.

Оған қайғы жесеңіз

Бес нәрсеге асық бол,

Бес нәреден қашық бол…

Талап, еңбек, терең ой

Қанағат, рақым ойлап қой…

Бес асыл іс көнсеңіз.

Өсек, өтірік, мақтаншақ,

Еріншек, бекер мал шашпақ

Бес дұшпаның білсеңіз – деп жастарға жақсы, жаман қасиеттерді санамалап көрсетіп береді. 

Абайдың 41 қара сөздерінде де адам бойында болуға тиісті адами асыл қасиеттер мен оқу, білім, өнердің пайдасы, адамды адамшылықтан аздыратын еріншектік, мақтаншақтық, күншілдік, көрсе қызарлық, өсекшілдік т.б. жаман әдет, жат мінездер жан-жақты ғылыми тұрғыда сөз етті. 

Абай өзінің ақындық өнерін де, ғақылиялық ғалымдық ой-пікірін де қазақ халқының  ғалымдық ой-пікірін де  қазақ халқының  келешегіне, іргелі, мәдениетті,  көсегелі, берекелі, бірлікшіл ел болуына арнады. 

Бақылау сұрақтары:

1.Абайдың нәр алған үш мәдени бастау бұлағы туралы не білесің?

2.Абайдың шығыс әдебиеті үлгілері негізінде жазылған “Масғұт” “Ескендір” поэмаларында айтылмақ ойларға талдау жаса.

3.Абайдың қазақ атаулының өмірін, салт-дәстүрін сипаттауы.

4. Абайдың жастарға қоятын талаптарының мәні қандай?

5.Абайдың өнер мен оқу-ағарту, еңбек пен білім, адамгершілік мәселелерін сөз етудегі көзделген мақсаты? 

Негізгі әдебиеттер:

1.Қалиев С. Қазақ этнопедагогикасының теориялық мәселелері  және тарихы. – Алматы: “Білім” 2004 ж.

2.Жарықбаев К.Б., Қалиев С. Қазақ тәлімінің тарихы. – Алматы: “Санат” 1995 ж.

3.Табылдиев Ә. Қазақ этнопедагогикасы. – Алматы: “Санат” 2001 ж.

4.Қалиев С., Молдабеков Ж., Иманбекова Б. “Этнопедагогика” - Астана. 2005 ж. 

5.Абай Құнанбаев шығармалары 2 томдық, 1,2, т. – Алматы: “Жазушы” 1968 ж. 

6. Қазақтың тәлімдік ой-пікір Антологиясы, 2 томдық. – Алматы: “Рауан” 1т. 1994., 2 т. 1998 ж. 

7.Қыраубаева А. Ежелгі дәуір әдебиеті. – Алматы: “Мектеп” 2003 ж. 

8.Қазақтың мақалдары мен мәтелдері. – Алматы: ҚазГосполитиздат. 1957.

9.Тәжібаев Т.Т. Таңдамалы шығармалары. – Алматы: “Қазақ университеті” 2000 ж.
Қосымша танысуға арналған әдебиеттер:

1.Кукушкин В.С.Этнопедагогика. - Москва-Воронеж. 2002 ж.

2.Бизақов С. Түбі бір түркілер. Қазақ энциклопедиясы.

3.Дастандар көп томдық. – Алматы: “Жазушы” 1989 ж.

4.Бес ғасыр жырлайды. 3 томдық. – Алматы: “Жазушы” 1989 ж. 

Студенттердің өздік жұмысы (СӨЖ) үшін берілген тапсырмалар

1. Абайдың қазақ, шығыс әдебиет үлгілерін үйренуі.

2. «Ескендірң поэмасының маңызы.

3. Абай шығармаларының табиғатпен байланыстылығы.

4. Абайдың өлеңдеріндегі қыз бен жігітке арналған өсиеттері.

5. Абайдың қара сөздерінің тәрбиелік мәні.

Қосымша тапсырмалар:

1. Абай туралы «Жүрегімнің түбіне терең бойлаң атты естелік кітапты оқып келіп, пікір білдірулерін талап ету.

2. Жүрек, ақыл, қайраттың тәрбиедегі рөлі жөніндегі Абайдың көзқарасына талдау жасату.

3. Абай пайымдаған адам бойына туа бітетін екі мінезді жүйелеп пікірлесу.

4. Абайдың 41, 44, 45, 36, 37 қара сөздерін оқып келіп пікір білдіруін талап ету.

5. «Абай және жастар тәрбиесің атты тақырыпта шығарма жазуды тапсыру.

Рефераттық тақырыптар

1. Абай және жастар тәрибесі.

2. Абай шығармаларындағы салт-дәстүрлер көрінісі.

3. Абайдың адамгершілік мәселесі жайындағы пікірлері.

4. Абайдың оқу-білім, өнер туралы ойлары.

Ү тарау. Қазақ этнопадагогикасының ғылыми негізін қалаушы көрнекті педагог-ғалымдар.

5.1. ХІХ ғ. мен ХХ. ғ. басындағы этнопедагогика негізін салушылардың идеялары.
Жоспар:
1. Әбубәкір Диваев, Шәкәрім Құдайбердиевтың мұралары.

2. Ахмет Байтұрсынов,  Хәлел Досмұхамедов Міржақып Дулатовтың тәлімдік идеялары.

3. Нәзипа Құлжанова, Жүсіпбек Аймауытов, Мағжан Жумабаевтардың этнопедагогикалық ой-пікірлері.
1.Әбубәкір Диваев (1855-1933). Қазақ ауыз әдебиеті үлгілерін жинау, бастыру мәселелері ХІХ-ғ. мен ХХ-ғ. Басында бір топ орыс ғалымдары айналысты. Олардың ішінде Сырдария генерал-губернаторы Н.И.Гродековтың 1884 ж.  қазақ, өзбек, қырғыз халқы ауыз әдебиетін жинауды қолға алып, бұл жұмысты жергілікті халықтың тілін, салт-дәстүрін жетік білетін Орынбор кадет корпусінің түлегі Ә.Диваевқа  тапсырды. Ол араб, парсы тілдерімен қоса қазақ, өзбек, тәжік тілдерін де жетік білетін еді. 

Ә.Диваев белгілі түркітанушы В.Н.Наливкинмен, тарихшы, этнограф, филолог А.Н.Вышнеглярскиймен жүздесіп, ақыл-кеңес ала отырып, зерттеу жұмысының жоспарын жасады. Ел аузындағы ертек, аңыз-әңгіме, батырлар жырын жетік білетін қариялармен пікірлесіп, олардың білгендерін жазып алып жіберіп отыратын мұғалім-молдаларды бұл іске тартты. Өзі жинаған материалдардың бір тобын Ресей география қоғамының Қазандағы бөлімшесіне жіберіп отырды. Сондай-ақ 1886 ж. Ташкентте шыға бастаған “Түркістан уалаяты” газетінде жариялады. Диваев біріншіден қазақ ауыз әдебиеті үлгілерін келешек ұрпақ үшін, тарих үшін қажетті дүние деп қараса, екіншіден жиналған материалдарды орыс тіліне аударып, бастыру арқылы қазақтың көне мәдени мұрасымен орыс, батыс халық өкілдеріне таныстыруды көздеді. 1896 ж. Қазан университеті жанындағы археология, тарих және этнография қоғамы Ә.Диваевқа хат жолдап, аталған қоғамға мүшелікке алғанын хабарлайды. 

Бұл қоғамның белсенді мүшелері; В.В.Радлов, ВАлекторов, Г.Н.Потанин, В.П.Наливкин, Н.П.Остраумовтар да түркі халықтарының мұраларын жинау, зерттеу ісімен айналысатын.

Ә.Диваев осы қоғамға өзі ел аузынан жинаған бай материалдарды және өзінің олар туралы жазған зерттеу мақалаларын жіберіп тұрды. 

Қазан университетінің  ғалымы П.Н.Ахметов (Сахит Герей АКхметов) Диваев жіберген қолжазба материалдардың маңыздылығын жоғары бағалады. 

1896 ж. 22 қаңтарда Ә.Диваев ТКЛА ( Ташкентский кружок любителей археологии) мүше болып қабылданып, 1917 ж. дейін сол үйірмеден қол үзбей қызмет етеді. Диваев кейін Москва университетінің табиғаттану, антропология, этнография қоғамына мүшелікке өтіп, оларға да көптеген материалдар жіберіп тұрды. 

2004 ж. Диваевтың қатынасымен Ташкентте мұсылман зиялыларының әуесқой театрын ұйымдастырды. Онда Диваев өзінің “Махаббат машақаты” атты пьесасын қойды. 1915 ж. Диваевтың ғылыми қызметінің 25 жылдығы аталып өтіліп, “Қазақ”, “Туркестанские ведомости”, “Живая старина” газеттерінде оған арнау мақалалар жарияланды. 

1918 ж. Түркістан Халық Университеті ашылып, Диваевты осы университетке оқытушылық қызметке шақырады. Ташкен университеті кеңестік Орта Азияның шығыстану орталығына айналды. Кейіннен одан шығыстану институты бөлініп шығып, онда көрнекті шығыстанушы ғалым-академиктер қызмет етті. Олардың ішінде: В.В.Бартольд, С.Е.Малов, И.И.Зарубин, М.С.Андреев, М.Ф.Гаврилов, А.А.Семенов, В.М.Кун т.б. сияқты көрнекті ғалымдар болды. 

А.Диваев 100-ге тарта ғылыми еңбек қалдырды. Ол жинаған қазақтың батырлар жыры 1922-23 ж.ж. Ташкентте тұңғыш 9 том болып басылды. 1924 ж. Ташкентте қазақтың тұрмыс-салт өлеңдерінен құрастырған “Тарту” атты жинақ, ал 1926 ж. Қызылордада “Балаларға тарту” жинағы шықты. Ол “Алпамыс”, “Қамбар батыр” жырларының бірнеше варианттарын, “Тазша бала” ертегісінің үш нұсқасын салыстыра зерттеп, олардың ішіндегі ең толығын және ең көркем дегендерін баспа арқылы шығарып отырған. 

Диваевтың 1920 ж. Жетісу, Сырдария бойына ұйымдастырған экспедициясы орасан мол материал әкелген. Олардың ішінде аңыз да, жұмбақ та тақпақ та, мақал-мәтелдер де, айтыс өлеңдер де бар. 

Диваев жинаған мұралар ішінде көлемі 8 томдық “Манас” дастаны да бар. Диваев “Манас” дастанын ең ұзақ, энциклопедиялық жыр дей келіп, “Манас” батырдың атымен бүкіл қырғыз елінің өмірі мен тұрмысы жырланады” дейді. Диваев осы еңбегінде Орақ-Мамай, Ер Қосай сияқты қазақ батырларының  да жырда кездесетінін айтып, оны қойы қоралас, ауылы аралас қазақ-қырғыз елінің мәдени қарым-қатынасының  куәсі деп қарайды. 

Диваев “қазақ” сөзінің шығу тарихы туралы да өз пікірін, білдіреді. Ол қазақтың тыю сөздері мен 70-ке тарта ырымдарын талдай келіп, олардың шығу тегіне, тәлімдік мәніне тоқталады. Бақсылардың кім екендігіне түсініктеме береді. Қазақтың “Ас иесімен тәтті”, “Айналайын” деген сөздердің этимологиясына талдау жасайды. 

Ә.Диваев қазақ ойындары мен ойыншықтарының мән-мағынасына да талдау жасайды. 

Жарты ғасыр өмірін қазақтың мәдени мұрасын жинауға, зерттеуге арнаған Ә.Диваевтың еңбегі туралы  кезінде М.Дулатов, М.Жұмабаевтар өлең, мақала жазып, жоғары бағалаған. 

2.Шәкәрім Құдайбердиев (1858-1931). Абайдың реалистік дәстүрін жалғастырушы әрі ақын, әрі жазушы, аудармашы, философ, шежіреші әмбебап ғалым.

Ол жастайынан өнер-білімге, әдебиет пен тілге (араб, парсы, түрік, орыс тілдерін жетік білген) бейімділік көрсетіп, көп ізденіп, шығыс, батыс классиктерінің еңбектерін оқып үйренген. 

1905-1906 ж. Орыс география қоғамының Семей бөлімшесіне мүше болған. 1905-1906 ж.ж. Меккеге сапар шегіп Стамбул кітапханасындағы бай мәдени мұрамен танысқан. Қайтып келе жатып, Ясная поянадағы Л.Н.Толстоймен кездесіп пікірлескен. “Толстойша” деген өлеңін жазған.

Ол халық аңыздары негізінде “Қалқаман-Мамыр”, “Еңлік-Кебек” дастандарын жазып, қазақтың әдет-ғұрыптары туралы мол мәліметтер береді. 1911 ж. “Түрік, қырғыз, қазақ һәм хандар шежіресі” атты еңбегін жазады. Ол Толстойдың қысқа әңгімелерін, Физулидің “Ләйлі-Мәжнүн” поэмасын, Пушкиннің “Дубровский” атты поэмаларын аударады. 1918 ж. “Абай” журналына  Қожа Хафиз шығармаларын аударып бастырады. 

Шәкәрімнің дүниенің жаратылысы, философиялық-геологиялық көзқарасы “Үш анық”, “Қазақ айнасы”, “Анық пен танық”, “Мұсылмандық шарттары” атты еңбектерінен көрініс тапқан. Ол бұл еңбектерді жазбас бұрын батыс, шығыстың атақты ғалымдары: Пифагор, Маско, Эпиур, Демокрит, Аббас, Ньютон, Линней, Гасанди, Мұхаммед, Исус Христос, Дарвин т.б. еңбектерін оқып шығып үлкен дайындықпен келген. Олардың пікірлерімен терең танысқан Шәкәрім дүниенің негізі атомдардың қосындысынан тұрады, жаңа туып, өсіп-өніп, өліп-өшіп үнемі жаңаруда, өзгерістерде болады дегенді қуаттайды. 

“Кетті, келді, толды, семді, өзгеленді бұл ғалам…

Туды, өлді, жанды, сөнді, өршіп, өнді қайтадан” дей келіп: “Іздедім, таптым, анығын. Тастадым ескі танығын” – деп ой түйеді. Дүние сырын білу, нану, ұғыну, тану – бәрі ақыл ісі. Ол мида қорытылып түсінік, ой, сезім болып көрініс береді дейді. 

Тән сезіп, құлақ естіп, көзбен көрмек, 

Мұрын иіс, тіл дәмнен хабар бермек.

Бесеуінен мидағы ой хабар алып,

Жақсы-жаман – әр істі сол тексермек – деп мидың қызметінің нәтижесі сезім мүшелерінің әрекеті арқылы белгілі болады, адам өзін айналада қоршаған дүниенің сырын бес сезім мүшелерінң әрекеті хабарына нагізделген мидың қорытуымен танып біледі деп материалистік философиялық қорытынды жасайды. 

Ақын өзінің бұл ойын “Тәңірі мен жан” деген өлеңінде де тереңдете түседі. 

Тіпті кетпес еш жоғалып, 

Байқасаңыз барша жан.

Тағы деге тауып алып

Тағы өседі қайтадан.

Түрлі жанда дене түрлеп, 

Өзгеріп тұр бұл ғалам

“Жоғалтатын нәрсе жоқ” деп

Айтты ғылым байқаған” – дей келіп адамдардың қосындысынан түрлі құбылыстардың пайда болып, түрлі өзгеріске ұшырайтынын (судың буға, будың бұлтқа айналуы, оны ңқайта жаңбыр, қар болып жерге жаууын) поэзия тілімен бейнелеп беріп отыр. 

Шәкәрім өнерді, білімді, адал еңбекпен күн көруді, әділет жолын қууды насихаттады.   Оның “Жастарға”, “Дүние мен өмір”, “Ар”, “Арман” т.б. өлеңдерінен көруге болады. Жастарға “өзіңе-өзің сын көзіңмен қара, өз мініңді өзің түзей біл” дей келіп:

Ерінбесең еңбекке дәулет дайын,

Жаратқан жоқ тек жат деп бір құдайың.

Ойлансын деп ой берді, көруге көз

Аяқ берді, тапсын деп басқан сайын

Біреуге телміріп көзің сатпай, еңбектен, тер төк, ізден, адалдан тапқан мал тәтті дегенді айтады. 

3.Ахмет Байтұрсынов (1873-1937) Бүкіл саналы өмірін қазақ халқының бақытты, берекелі, бірлікшіл ел болуын аңсаған, сол жолда аянбай еңбек еткен ақын, аудармашы, тілші, ғалым, көрнекті қоғам қайраткері Ахмет Байтұрсынов қазақ елін отырықшылыққа, мектеп ашып білім алуға шақырған ағартушы. Ол бірнеше оқулықтардың авторы: (“Әліпби”, “Тіл құралы”, “Баяншы”, “Әдебиет танытқыш” т.б.) Ол И.А.Крыловтың бірнеше мысал өлеңдерін аударып, 1909 ж. Петербургте “Қырық мысал” деген атпен бастырып шығарды.

А.Байтұрсынов М.Дулатовпен бірігіп 1913-1917 ж.ж. Орынборда “Қазақ” газетін шығарды. Онда мектеп, оқу-ағарту ісі, отырықшылық, сауда, ел билеу ісі, Мемлекетік Думаға қатынас мәселелерін сөз етті. Алдыңғы қатарлы елдерді үлгі етті. Надандықтан құтылудың жолы оқу-ағарту ісі деп қарады. Мектептерге білімді мұғалім кадрларын даярлауды көтерді. Қазақ алфавитін жаңартып араб әрпіне жаңа әліппе жасады. 

Оқыту әдістерін жетілдіруді, оқытудың әдіс-тәсілдерін жаңартуды көреді. “Оқыту жайында” атты мақаласында “Оқу жұмысының үш жағы үш нәрсеге тіреледі. Бірі ақшаға, бірі құралға, бірі мұғалімге. Осы үш тіреуі бірдей тең болса, оқу қисаймайды, ауытқымайды, түзу жүреді… дейді. 

Оқу ісін жолға қою үшін ғылыми жүйелілік жасалған оқу бағдарламасы болуы керек. Сол бағдарламаға негіздей жазылған оқулық болуы тиіс. Оқулықтағы білімді оқушы бойына дарыта білетін әдіскер мұғалім керек дегендерді көтереді. Сондай-ақ А.Байтұрсынов білім негізі бастауыш сыныпта салынады деп қарады. Бастауыш мектептерде қандай пәндер оқытылуы керек дегенге арнайы тоқталып, ол пәндерді: оқу, жазу, дін, ұлт тілі, тарихы, есеп, шаруа-кәсіп, қолөнері, жағрафия, жаратылыс деп саралап көрсетіп берді. Байтұрсынлв осы пәндердің оқулықтарын шығаруды қолға алды. Өзі бастауыш мектепке арнап “әліппе” кітабын жазды.  Сондай-ақ оның “Тіл жұмсар” деген атпен екі бөлімді грамматикасы кітабы (1925) шықты.  Ал М.Дулатов бастауыш мектепке арнап “есеп” кітабы мен  қирағат ( ана тілі оқу) кітабын жазды. 

А.Байтұрсынов пәндерді оқытудың әдістемесімен де айналысты. 1928 ж. “Жаңа мектеп” журналының 8-санында жарияланға “Қай әдіс жақсы?” деген көлемді мақаласында ұлы педагог Л.Н.Толстойдың “Үйрету әдістері туралы”  деген еңбегіне талдау жасай отырып, “әдіс деген қатып-семіп қалған догма емес… Жақсы дерлікте, жаман дерлік те бір әдіс жоқ. Олқылықтың белгісі – бір ғана әдіспен болу. Шеберліктің белгісі – түрлі әдісті болу” деп ойын тұжырымдайды. 

Ол сауаттылықты негізгі жазуға жаттықтыру деп қарады. Жазу дегеніміз – әріптердің суретін салу, ал оқу дегеніміз – суреті салынған әріптердің дыбысын дұрыс айту. Балалар дыбысты ажыратып үйренген соң, сол дыбыстың таңбасы – қәріпті көрсету керек. Оны меңгергеннен кейін оқу, жазу жұмыстарының бәріне сол тіреу болады деп балаларды оқуға, жазуға үйретудің әдіс-тәсілдерін сөз етті. 1920 ж. Қазанда “Баяншы” деген атпен тілді оқытудың методикасына арналған әдістемелік құрал шығарды. 

А.Байтұрсынов оқытудың білімділік-танымдық жағымен бірге тәлімгерлік қызметіне де баса көңіл бөлді. Әрбір оқылатын тақырыптардың  білім бере отырып, тәрби де беруін қарастыруды талап етті. 

4. Хәлел Досмұхамедов ( 1883-1937) 1909 ж. Петербургтегі әскери медицина академиясын оқып, бітіріп Керм губерниясында, кейін 22 Орал қазақ-орыс атқыштар батальонында әскери дәрігерлік қызмет атқарады. Осы кезден бастап қоғамдық істерге белсене араласып, “Орал”, “Пікір”, “Қазақ” газеттеріне мақалалар жазады. 

1917 ж. бастап  Алашорда үкіметінің басқару жұмыстарына белсене араласады. Батыс Қазақстан өлкесіндегі  Алаш партиясының белсенді қайраткерлерінің бірі болады. 

1924 ж. Орта Азия университетінде ординатор, 1926-29 ж.ж. Қазақ педагогикалық институтында проректор, кейінне педалогия кафедра меңгерушісі, профессорлық қызметтер атқарады. 

Жаратылыстану ғылымы саласында тұңғыш “Адамның тән тіршілігі” (1927) “Сүйектілер туралы” (1928) Жануарлар (1929) атты оқулықтар жазып шығарады. Осы ғылым саласында тұңғыш ұлттық ғылыми терминдерді қалыптастыруда елеулі еңбек етеді. 

Х.Досмұхамедов тарих, әдебиет, тіл білімі ғылымдар саласында да бірнеше ғылыми еңбектер жазып көзге түседі. Мысалы: “Қазақ халық әдебиет”, “Қазақ-қырғыз тіліндегі сингормонизм заңы”, “Кенесары-Наурызбай”, “Шатай қозғалысы туралы” еңбектерінде қазақ ауыз әдебиеті үлгілерінің тәлімдік жағына баса көңіл бөлген, қазақ әдебиетін жинап зерттеуші орыс ғалымдары: В.В.Радлов, Н.И.Ильминский, Г.Н.Потанин, А.В.Алекторов, Ә.Диваев т.б. еңбектеріне талдау жасаған. Қазақ ауыз әдебиетін ғылыми тұрғыда тұңғыш классификация жасаған. Ұлттық өнер туындыларына, әсіресе айтыс өнеріне, қазақтың барымта-аламандығы жөнінде келелі пікір білдірген. Ұлттық тұрмыс-тіршілік, кәсіпкерлік мәселелеріне де мән бере қарастырған. Қазақтың ою-өрнек, зергерлік бұйымдардың жасалу ерекшеліктерін, Самарханд шаһарындағы “Тілләқари” және “Ширдар” медресесін салдырушы Жалаңтөс батыр туралы тың мағлұматтар берген. 

Х.Досмұхамедов тіл, сөйлеу-мәдениетіндегі адам психологиясының ерекшеліктерін сөз ете келіп “Тілінен айырылған жұрт жойылған жұрт. Мектеп пен баспаның тілі дұрыс болса, елдің тілі көркейіп, гүлденеді… Ал мектеп пен баспада қолданудан қалған тіл – шатасқан тіл. Ол ел сорлы ел, мұндай елдің тілі бұзылмай қалмайды” … дейді. Өз тілін білмей тұрып, жат елге еліктей беру зор қате” – дегенді айтады. Біз бұдан оның ұлтын, ұлт тілі мен ұлт мәдениетін қастерлейтін нағыз патриот азамат екенін байқап білеміз.

5.Міржақып Дулатов (1885-1935)

1897 ж. Торғайдағы орыс-қазақ мектебіне түсіп, оны 1902 ж. бітіріп шығып 6-7 жыл ауылда мұғалім болған Міржақып кейін Омбы, Қарқаралы қалаларына барады. 1909 ж. Уфада “Оян, қазақ” атты еңбегін, кейін “Бақытсыз Жамал” романын бастырып шығарады. “Айқап” журналына әртүрлі тақырыпта мақалалар жазып тұрады. 1913-1917 ж.ж Орынборда А.Байтұрсыновпен бірге “Қазақ” газетін шығарады. 

Қазан төңкерісіне дейін, сондай-ақ Кеңестік үкімет жылдарында Алаш үкіметі мен партиясының белсенді қайраткері болғаны үшін бірнеше рет 1922-26 ж.ж. Орынбордағы қазақ ағарту институтында оқытушы болады. 1922 ж. екі бөлімнен тұратын бастауыш сыныпқа арналған “Есеп құралы”, 1924 жылы “Қирағат” атты оқулығын басып шығарды. 

Ұлы педагог Ы.Алтынсариннің оқу-ағарту мәселесіне байланысты идеяларын әрмен қарай жалғастырып, ол да А.Байтұрсынов  сияқты оқу-тәрбие істерін ғылыми тұрғыда қарастырды. Оқытудың жаңа әдіс-тәсілдерін марапаттап, шәкірттердің жаңа бағдарлама бойынша білім алуына, сабақтың ғылыми дидактикалық негізде жүргізілуіне зер салды. Мәселен “Қирағат” атты кітабының алғы сөзінде “балаларды – дейді ол – оқыту өз алдына бір ғылым. Ғылыми педагогикада… мектеп программасында бірінші орыналатын нәрсе қирағат, баяндап оқыту… Қирағаттың мақсатын түсінбеген мұғалім үміт еткен пайданы бере алмайды… Баланы оқыған нәрсесін бір-біріне ұйқастырып ойлануына, оқып шыққанын жадында рет-ретімен һәм толық мағынасымен сақтауға әрекеттендіру керек”. Ал орыс педагогикасының атасы К.Д.Ушинский айтқандай, оқу-тәрбие процесіне (жазу, сызу, есептеу, оқу т.б.) шәкірттердің сезім мүшелерін (көз, құлақ, қол т.б.) тұтастай қатыстырып отыру қажеттілігін мұғалімдердің есіне салады. Ғалым оқыту процесіндегі тәрбиенің роліне зор көңіл бөле келіп, “Туысынан қанша зеректік болса да, ғылымымыз тәрбиесіз кемеліне жетпейді. Кімде-кім өзінің табиғатында не нәрсеге шеберлігі барлығын сезініп, өз жолына түссе ғана, көзге көрінеді”…. деп мамандық таңдаудың адам қабілетін ескере асырылуын қалайды. 

М.Дулатов өзінің “есеп құралы” кітабын біріншіден, қазақ өмірімен байланыстырса, екіншіден тұңғыш рет елуге тарта материалдық терминдерді тілімізге енгізуді, үшіншіден оқулықтағы материалдардың білімдік және тәлімдік жағынан бірдей қарастырылуына зер салды. Сөйтіп, М.Дулатов математикалық оқудың негізін салды. 

6.Нәзипа Құлжанова (1887-1934)

Ол қазақ әйелдері арасынан тұңғыш әлеуметтік іске белсене араласқан әрі мұғалім, әрі педагог-ғалым, әрі журналист болды. Ол 1902 ж. Қостанайдағы қыздар гимназиясын оқып бітіріп, Торғайдағы қыздар училищесінде, кейін (1904-1919 ж.ж.) Семейдегі мұғалімдер семинариясында мұғалімдік қызмет атқарды. 

Н.Құлжанова 1924 ж. “Мектепке дейінгі балаларды тәрбиелеу” атты еңбегін жазып, Орынбордан бастырып шығарды. Кейін “Әйел теңдігі” журналында қазақ балабақшаларындағы озат тәжірибелер жайында бірнеше мақалалар жазады. 

1924 жылы “Ана мен бала” атты еңбегін жазып шығарады. Бұл еңбекке  алғы сөзі атақты – турколог ғалым, қоғам қайраткері Ахмет Байтұрсынов алғысөз жазды. 

Автор мектепке дейінгі тәрбиенің мазмұнын, мақсатын баяндай келіп, баланың қимыл-қозғалысына, сезім мүшелеріне, сөйлеу, ойлау ерік-жігерін жетілдіру жолдарына тоқталады. Бала ойынының мәні мен маңызына тоқталады. Жас баланың өсіп-жетілуіне, дүние-танымына табиғаттың әсерінің ерекшелігіне тоқтала келіп, “суға түсіп, жүгіріп, құспен бірге сайрап, көбелек қуып, шыбын-шіркей, құрт-құмырсқамен бірге көкорай шалғын, тоғай арасын сайрандап жүріп, көңілі де, жан-тәні де бірдей тегіс өсіп, өркендемек” – дейді. 

Автор баланың еліктегіштік, айналаны танып-білуге деген құмарлық қасиетін жетілдіре тәрбиелеуге баса көңіл бөлуді қуаттайды.

7.Жүсіпбек Аймауытов (1889-1931)

Жазықсыз жапа шеккен, қазақ әдебиеті мен мәдениетінің көрнекті қайраткерлерінің бірі Ж.Аймауытов қазақ топырағында тұңғыш шыққан педагог, психолог-ғалым. Ол бірнеше оқулықтар мен оқу құралдарының авторы. 

Ж.Аймауытов Павлодардағы орыс-қазақ мектебін, онан кейін Семейдегі мұғалімдер семинариясын (1918) бітірген. 1924 ж. Баянауылда бала оқытады. 1920 жылы РК(б)К  қатарына кіреді. Қазақстан Советтерінің сьезіне делегат болып сайланады. ҚАССР Халық ағарту комиссариатының  коллегия мүшесі, “Қазақ тілі”, “Ақ жол” газеттерінің қызметкері, мектеп мұғалімі, 1926-29 жылдары Шымкенттегі педтехникумның директоры болып істейді. 1931 жылы ұлтшыл деп айыпталып, жазықсыз өлім жазасына кесіледі. 

1918 ж. “Абай” журналының бас редакторы бола отырып, тәрбиемен байланысты бірнеше ғылыми мақалалар жариялады.  Солардың ішінде 1922 ж. жеке кітап болып шыққан “Тәрбие жетекшісі” атты еңбегін ерекше атап өтуге тура келеді. Ол еңбегінде Ж Аймауытов “Адам мінезінің, ақыл-қайратының әр түрлі болуы – тәрбиенің түрлі-түрлі болуынан… Адам баласының ұрлық істеуі, өтірік айтуы, кісі тонауы, өлтіруі сияқты бұзақылықтарды жасауы, тәрбиенің жетіспегендігінен” – дейді. 

Автор бала тәрбиесіндегі отбасының рөліне зор мән бере келіп, “Баланы бұзуға, яки түзетуге себеп болатын бір шарт – жас күнінде көрген өнегеге, ата-анасының берген тәрбиесіне байланысты “ұяда не көрсе, ұшқанда соны іледі” деп бала мінезін қалыптастырудағы отбасы мүшелерінің ықпалына тоқталады. 

Ж.Аймауытов өнегелі үйелменнен де бұзақы мінезді баланың шығуы немесе тәрбиесі нашар отбасынан да тәрбиелі, өнегелі баланың өсуі мүмкін дей келеді де, бұл айтылғандар өскен ортаның, замандас, жолдас-жора, құрбы-құрдастың ықпалынан, соларға еліктеуден болатынын дәлелдейді. 

Тәлімгер-ғалым бала тәрбиесінде туған елдің әдет-ғұрпы мен салт-дәстүрінің белгілі мөлшерде әсер ететінін ғылыми тұрғыда дәлелдей түскен. 

Ол “ойын-сауық, өлең-жырды естіп өскен елдің баласы өнерге бейім болады, діндар елдің баласы діншіл келеді. Жастайынан кемдік, жоқшылық, қағажу көріп өскен ауылдың баласы жасқаншақ, бұйығы болады” – деп қоғамдық салт-сана, әдет-ғұрыптың тәрбиеге тигізетін ықпалына тоқталады. 

Оның жазбаларынан Л.Н.Толстойдың “Тәрбие дегеніміз бір адамның екінші бір адамға жасайтын ықпалы” немесе А.С.Макаренконың “Адамдарды қоршаған орта тәрбиелейді. Адамның тұтыну заттары, табиғи құбылыс т.б. бәрі тәрбиеге белгілі әсерін тигізеді. Соның ішіндегі ең әсерлісі – адамдардың қарым-қатынасы, әсіресе ата-аналар мен ұстаздардың ықпалы ерекше” деген секілді таныс пікірлер жиі ұшырасады. 

Ж.Аймауытовтың пікірінше мұғалімнің айналысатыны – үнемі қозғалып, өзгеріп, өсетін, өркендейтін тірі адам болғандықтан, біркелкі әдістен табан аумай шектеліп қалуға болмайды… Сабақ үйреншікті жай шеберлік емес, ол үнемі жаңаны табатын өнер… Дидактика мұғалімге жиі жөн-жоба көрсетіп жетекшілік етеді… Сыннан өткен тиімді деген жолдарды ғана нұсқайды”– деп, оқыту, білім берудің әдістердің догма емес, ізденуден туатын іс-әрекет екенін дұрыс атап өткен. 

Ж.Аймауытов білім негізі ана тілі арқылы меңгерілетінін айта келіп, “Ана тілін жақсы меңгере алмай тұрып, өзге пәндерді түсіну мүмкін емес. Ана тілі – халық болып жаралғаннан бергі жан дүниесінің айнасы, өсіп-өніп, түрлене беретін, мәңгі құламайтын бәйтерегі” – деп, оның қоғамдық рөлін, оны жан-жақты және терең меңгеру қажеттілігін баса көрсетеді. 

Автор, адамның жан қуатын тәрбиелеп жетілдірудегі тарих пәнінің алар орнын айта келіп “Тарихты оқыту арқылы шәкірттерге қазіргі өмір мен өткен заманның байланыс заңдылықтарын ажырата білерлік сана туғызамыз” – дейді. 

Автор мектепте “қандай тарихтың түрін оқытуды алғаш қолға алу керек?” дегенді де сөз етеді. 

“…Алдымен балалардың өздеріне күнделікті өмірден жақсы таныс өз жұртының тұрмыс-салты, тыныс-тіршілігіне байланысты тарихты оқытудан бастағанды жөн… басқа жұрттың тарихқа керек жерлерін ғана алу керек” – деп тұжырымдайды. 

Ж.Аймауытов осы еңбегінде туған өлкенің жағрафиясын оның тарихымен байланыстыра қарастыруды ұсынады. Автор ерте замандағы “половец”, “кеченет” тәрізді көшпелі жұрттың шаруашылығын қазақ халқының ертедегі тарихымен байланыстыра жүргізуді қуаттайды. 

Көшпелі жұрттың өткендегі салт-санасы, әдет-ғұрпы, шаруашылық кәсібі және мәдени өмірінен хабардар ету үшін 4-сыныпта әдебиетті, тарихты және жағрафияны біріктіріп, яғни интеграциялап “Біздің Отан” деген атпен оқытуды қажет деген пікір ұсынды. 

Ж.Аймауытов адам баласының мәдениет тарихынан өнердің көрнекті орын алып келгеніне, өнерсіз қоғамның дамуы, рухани мәдениеттің молаюы мүмкін еместігіне тоқталып, ұлт мектептерінде әуелі кескін (сурет) пен әуез (ән-күй) пәнін үйретудің керектігін, әрбір баланың өнерге деген ынтасын қозғап, өнерпаздық қабілетін тәрбиелеуде бұл пәндердің маңызын баса айтты. 

Ж.Аймауытов 1929 ж. “Комплексті оқыту жолдары” деген еңбегінде баланың білімге деген ынта-ықыласын, зейін-зердесін арттыру үшін мұғалімдерден төмендегі шарттарды орындауды талап етті. Олар: жаңа берілетін білімді баланың бұрын меңгерген біліміне негіздеу, оқушылардың жаңа білімді меңгеруіне бағыттайтын проблемалық сұрақтар қоя отырып, олардың назарын меңгерілетін жаңа білімге бағыттау, басы артық, қажетсіз мағлұматтарды айтудан сақтану, салыстыру, теңеу, ұқсату, сияқты тәсілдерді қолдану арқылы балалардың білімге деген қызығушылығын артыру. Тәсілдерді үнемі жаңартып жандандырып отыру, көрнекілікті пайдалану т.б. дидактикалық әдіс-тәсілдерді сөз етеді. 

Сондай-ақ ол “Психология” (1926), “Жан жүйесі және өнер таңдау”(1926) деген оқулықтарын жазып, психология, педагогика, әдәстеме ғылымдарын ұщтастыра оқытуға терең мән береді. 

8.Мағжан Жұмабаев (1893-1938) әрі лирик ақын, әрі аудармашы, әрі ұстаз-ғалым Мағжан Жұмабаев ондаған поэма, жүздеген лирикалық өлеңдерімен бірге, оқытушылық қызметті атқара жүріп, тұңғыш педагогикалық оқулықтар жазып қалдырды. Ол жазған “Бастауыш мектепте ана тілі” (1925), “Сауатты бол” (1926),  “Педагогика” (1922) атты оқулықтары педагогика және әдістеме   ғылымдарына қосқан тың үлес болып саналады. М.Жұмабаев орыс, батыс педагог-психолог ғалымдар еңбектерін оқи отырып, сонымен бірге тәрбиенің ұлттық ерекшеліктерін ескере өзінің “Педагогика” атты оқулығын жазудағы ұстанымын былайша сипаттайды: “Тәрбие ғалымдарының пікірлерін (орыс, батыс ғалымдарын айтып отыр – С.Қ.) таңдап алуға ұмтылдым. Шамам келгенше қазақ жанына қабыстыруға тырыстым… Бізде бұрын пән тілі болмағандықтан түрлі терминдерге тап басқанда қазақша сөз табу көп күшке тиді. Қалайда курстарда оқыған мұғалімдердің жәрдемімен таза орыс сөздері қазақшаға айналдырылды. Ал енді жиһан тілі (интернацианалдық терминдер – С.Қ.) болып кеткен сөздері қазақшаға аударам деп азаптануды тиіс таппадым”. 

Шынында да ол кезде қазақша педагогикалық терминдар жоқтың қасы еді. М.Жұмабаев жүздеген педагогикалық жаңа терминдерді ойлап тауып, тілімізге енгізген. 

Оқу құралының бірінші бөлімінде педагогиканың жалпы мәселесіне  арналған. Оның пікірінше тәрбие саласы төртке бөлінеді. Олар: дене, жан, ақыл тәрбиесі, сұлулық пен әдеп-құлық тәрбиесі. Тәрбиенің бұдан басқа да бірнеше түрлері бар. Автордың төрт тәрбиеге баса көңіл бөлуі сол заманның талабынан туған көзқараспен астасып жатыр. Бүгінгідей экономикалық, экологиялық және құқықтық тәрбие ол жылдарды (1930) онша актуальды мәселе болмаса керек.

 Автор осы тәрбиенің төрт түрін тәптіштеп түсіндіре келіп, былай дейді: “Егер де адам баласына осы төрт тәрбие тегіс берілсе, оның тәрбиесі түгел болғаны.  Бала берік денелі болса, түзік ойлайтын, дұрыс шешетін, дәл табатын ақылды болса, сұлу сөз, сиқырлы әуен, әдемі түрден ләззат алып, жан толқындырарлық болса, жамандықтан жаны жиреніп, жақсылықты жаны тілеп тұратын құлықты болса ғана адам баласының дұрыс тәрбие алып, шын адам болғандығы… Балам адам болсын деген ата-ана осы төрт тәрбиені дұрыс орындасын…” Баланы келешек заманына лайық қылып шығару” – деу арқылы М.Жұмабаев тәрбие мақсатын айқындап береді. Автордың туған халқының тәлім-тәрбиелік бай мұрасын игеру жөніндегі бағыт-бағдары да құптарлық. “Ұлт тәрбиесі – деп жазды ол, – баяғыдан бері сыналып келе жатқан тақтақ жол болғандықтан, әрбір тәрбиеші сөз жоқ, ұлт тәрбиесімен таныс болуға тиіс. Сол ұлт тәрбиесімен тәрбие қылуға міндетті”.

 Мағжан сонымен бірге ұлт тәрбиесіне сын көзімен қарап, тозығынан озығын айыра білуге шақырады. “Киіз үйдің зиянды жағы болғаны сияқты, – деп жазды ол, – пайдалы жағы да бар. Әңгіме сол киіз үйдің ішінде баланы ұстай білуде. Шын таза ауа сол киіз үйде болмағанда қайда болады? Ал балаға таза ауа аса қажет… Малмен бірге жүріп, бірге өскен қазақ баласын аса нәзік қылып, үлбіретіп тәрбие қылмағаны дұрыс болмас… Қазақ баласының тәрбиесі қазақ тұрмысына қабысуы мақұл” дегенді айтады. 

Яғни баланы жастайынан шыңдау, өмірге үйрету қажет дегенді айтады. 

Автор “Қазақ бесігі – аса ұқыптылықпен жасалған нәрсе. Жөргегі, тартпалары, астындағы тесігі, шүмегі, түбегімен баланың таза, жинақы жатуына көп себепші” дей келе, қазақ бесігінің құрылымын  жетілдіруді (қол, аяқ бауларды жалпақ жасамау және қатты тартып байламау) ұсынады. 

Мағжанның “Педагогикасы” он төрт тараудан тұрады. Соның он тарауы ұлттық психологияны сөз етеді. Ол жан көріністерін ол “білу, яки ақыл, сезім яки көңіл, һәм қайрат деп үшке бөліп қарастырады. Олардың өзара табиғи үйлесімін Абай тұжырымымен байланыстырып, Абайдың “Ақыл, қайрат, жүректі бірдей ұста,

Сонда адам боласың елден ерек” – деуі ақыл (ми) мен ерік, жігерді байланыстыру деп қарайды.  

Ол сыртқы сезімдерді: көру, есту, иіскеу, тату, сипау (ет сезімі) деп беске бөліп қарастырып, олардың атқаратын қызметіне, ерекшеліктеріне сипаттама береді. Оларды дұрыс жетілдірудің жолдарын көрсетеді. 

Бұларды жетілдіруде ұлттық дәстүрге сүйене отырып жүргізуді, мәселен құлынның кісінеуін, қойдың маңырауын, түйенің боздауын ажырата білу арқылы тәрбиелеуді ұсынады. М.Жұмабаев: “Адамның әдемілікті сүю сезімін тереңдететін де осы есту сезімі”, – дей келіп өз  пікірін гректің Орфейі, қазақтың Қорқыт күйлері туралы ойларымен тиянақтайды.

М.Жұмабаев адам өміріндегі қиялдың (фантазияның) рөліне тоқтала келіп “Қиялы дамымаған адам мылқау адам… Қиял адам ойын дамытады… Ол үшін балаларға жастайынан қиял-ғажайып ертегілер айтқызып үйрету керек” дейді. 

Мағжан ой-қиялдың өрістеудегі тілдің рөліне тоқтала келе “Бір ұлттың тілінде сол ұлттың жері, тарихы, тұрмысы, мінезі көрініп тұрады… Ұлттың тілінің кеми бастауы – ұлттың құри бастауы… дегенді айтады. 

Қорыта келе айтарымыз, Мағжан орыс педагогикасының атасы К.Д.Ушинскийше, педагогиканың жан сырын терең зерттейтін психология ғылымы мен байланыстыра қарастырады. Сөйтіп, ол қазақтың халық педагогикасын ғылыми тұрғыда қарастырып, тұңғыш этнопедагогика ғылымының теориясын жасаушы  болды. 

Бақылау сұрақтары:

1.Ә. Диваевтың этнографиялық еңбектерінің мәні.

1. Ш.Құдайбердиевтің діни-философиялық көзқарастарына сипаттама бер.

2. А.Байтұрсыновтың лингвистикалық, ағартушылық еңбектері.

3. М.Дулатовтың қайраткерлігі және бастауыш құралдарын жазуы.

4. Х.Досмұхамедов жаратылыстану ғылымының негізін салушы.

5. Н.Құлжанова мектепке дейінгі тәрбиенің негізін салушы.

6. Ж.Аймауытовтың психологиялық, педагогикалық еңбектерінің тәлімдік және ғылымдық мәні.

7. М.Жұмабаев – халық педагогикасын зерттеуші. 

Негізгі әдебиеттер:

1.Қалиев С. Қазақ этнопедагогикасының теориялық мәселелері  және тарихы. А; “Білім” 2004 ж.

2.Жарықбаев К.Б., Қалиев С. Қазақ тәлімінің тарихы. А; “Санат” 1995 ж.

3.Табылдиев Ә. Қазақ этнопедагогикасы. А; “Санат” 2001 ж.

4.Қалиев С., Молдабеков Ж., Иманбекова Б. “Этнопедагогика” Астана. 2005 ж. 

5.Қалиев С., Оразаев М., Смаилова М. Қазақ халқының салт-дәстүрлері. А; “Рауан” 1995 ж.

6. Қазақтың тәлімдік ой-пікір Антологиясы, 2 томдық. А; “Рауан” 1т. 1994., 2 т. 1998 ж. 

7.Құдайбердіұлы Ш. Шығармалары А; “Жазушы” 1991 ж. 

8.Қазақстан ұлттық энциклопедиясы. 1-7 том. 1998-2005 ж. 
Қосымша танысуға арналған әдебиеттер:

1.Кукушкин В.С.Этнопедагогика. Москва-Воронеж. 2002 ж.

2.Дастандар көп томдық. “Жазушы” 1989 ж.

Студенттердің өздік жұмысы (СӨЖ) үшін берілген тапсырмалар

1. Ә.Диваев еңбектерінің маңызы.

2. Ш.Құдайбердиевтің этнопедагогикалық ой-пікірлері.

3. А.байтұрсыновтың ұлттық тәлім-тәрбиеге көзқарасы.

4. Х.Досмухамедовтың тарих, әдебиет, тіл білімі ғылымдарындағы еңбектері.

5. М.Дулатовтың «Айқапң журналындағы мақалаларының өзектілігі.

6. Н.Құлжанованың бала тәрбиесіндегі еңбектері.

7. Ж.Аймауытовтың еңбектерінің тәрбиелік маңызы.

8. М.Жумабаев -  ұстаз, ғалым.

Қосымша тақырыптар:

1. А.Байтұрсыновтың педагогикалық еңбектері туралы пікірлесу.

2. М.Дулатов, Х.Досмұхамедов, Н.Құлжановалардың педагогикалық еңбектерінің ерекшеліктерін саралап талдату, пікірлесу.

3. Т.Тәжібаев, Қ.Жарықбаев, Ә.Табылдиев, С.Қалиев, Р.Нұрғалиев т.б. ғалымдардың зерттеу еңбектері туралы анықтама-сөздік жасауды тапсыру.

4. Тиым сөздер мен бата тілектер туралы студенттердің білімін ауызша анықтау.

5. Ж.Аймауытовтың «Тәрибеге жетекшің, «Көркем өнер мен жантануң атты еңбектеріне педагогикалық жазбаша сипттама бергізу.

Рефераттық тақырыптар

1. А.Байтұрсынов ұлттық тіл ғылымының негізін салушы.

2. Ә.Диваев фольклорист.

3. Х.Досмұхамедов қазақтың салт-дәстүрін, ауыз әдебиеті үлгілерін зерттеуші.

4. Ш.Құдайбердиевтің дін жөніндегі көзқарасы.

5. Н.Құлжанова мектепке дейінгі тәрбиенің негізін салушы.

5.2. Халық педагогикасының ауыз әдебиеті үлгілері мен салт-дәстүрдегі көрінісі.

Жоспар:

1.Халық педагогикасындағы тәрбиелік іс-әрекеттер.

2. Бала туғандағы шілдехан, бесікке салу, тұсау кесу, атқа мінгізу тойлары өлең-жырлардың тәрбиелік мәні.

3. Қазақтың ырымдары мен тиым сөздеріне талдау.
Халық педагогикасындағы тәрбиелік іс-әрекеттер баланың туған күнінен бастап,  азамат болып, отбасын құрып, ел басқару ісіне араласқан кездерінде, қала берді адамды о дүниеге шығарып салуға дейінгі салт-дәстүрлерде (құда түсу, үйлену, шілдехан, бесікке салу, қарын шәшін алу, тұсау кесу, атқа мінгізу, тіл ашар, бастаңғы, мал бағу, көшіп-қону, жауға аттану, естірту, жоқтау, жаназалау, жетісі, қырқы, бейіт тұрғызу, жылын беру т.б.) кездесетін ырымдар мен жол-жораларда марапатталатын халықтық ритуалды арқылы іске асырылады. Яғни адам баласы туғаннан о дүниеге аттанып кеткенше халықтық тәрбиенің бесігінде тербеледі. Ол халық тәрбиесінің өміршеңдігін, үздіксіз жүргізілетін процесс енкенін көрсетеді. Сондықтан да адам баласы дүниеге алғаш келген күннен о дүниеге аттанып кеткенше (пәниден бақиға дейін) халықтық тәрбиенің құшағында өмір сүреді.

Халықтық ырымдар, жол-жоралар жиналып келіп ұлттық салт-дәстүр  рәсімдерінің бәрі  белгілі бір мақсатты көздей іске асырылып, ол ойлар өлең-жырмен өрнектеледі. Мысалы: бала туғандағы шілдехан, бесікке салу, тұсау кесу, атқа мінгізу тойлары өлең-жырсыз өтпейді. Осы өлең-жыр, тақпақтарда айтылатын ой, көзделер мақсат өлең-жырлардың мазмұнынан өзекті орын алады. Мәселен бесік жырында айтылатын:

Құйрығыңды майырып,

Түнде жылқы қайырып,

Жаудан жылқы айырып,

Жігіт болар ма екенсің?!

Айыр қалпақ киісіп,

Ақырып жауға тиісіп

Батыр болар ма екенсің?

Бармақтарың майысып, 

Түрлі ою ойысып

Ұста болар ма екенсің…. дегендерде айтылар ой, көздер мақсат нәрестенің келешекте ел қорғайтын батыр, сөз бастайтын шешен, он саусағы өнерлі ұста болып өсуін армандау.

Немесе тұсау кесу жырында балаға арналып айтылатын “Тұсау кесер” жырында:

Қаз-қаз балам, қаз, балам,

Қадам бассаң мәз болам…

Балтырыңды түре ғой

Тай-құлын боп шаба ғой.

Озып бәйге ала ғой…

Құтты болсын қадамың

Өмірге аяқ баса бер

Асулардан аса бер – деп өлеңдете олтырып, ала жіпті қайшымен қиюда астары ой жатыр. Ол баланың өмірде жолы болсын, “біреудің ала жібін аттамасын”, адал еңбек етсін, әділ, шыншыл азамат болсын дегенді білдіру.

Нәресте дүниеге келгенде ауыл ақсақалдарының біріне ырымдап ат қойғызу, ат қойғанда белгілі мақсат көздеу (батыр, бай, сұлу, ер, еңбексүйгіш т.б. болуын көздей ат қою), ақын-жырау, батыр-билердің жақсы қасиеттері нәрестеге жұғысты болсын деп шапанының етегіне орау, отырған жеріне баланы аунату. Немесе баланың кіндігін елгезек, еңбек сүйгіш аналардың біріне кестіру, бесікке үрім-бұтағы өскен аналардың біріне салдырту, жас келін түскенде оттай берекелі болсын деп жас келінге отқа май құйғызу, келіннің шымылдығына, “жас” баланың бесігіне үкінің мамығын қадау, жас нәрестенің бесігіне бүркітің, қасқырдың тұяғын байлау, жастығының астына айна, тарақ, пышақ тығып қою т.б. ырымдар мен жол-жоралардың әрқайсысының өзіндік тәлімдік мән-мағынасы бар.

Қазақтың ырымдары мен тиым сөздеріне талдау жасап қарасақ, олардың әрқайсысында болмасын белгілі мақсат көздей іске асырылады. 

Келінге, нәрестеге, асқа, жауға аттанған батырға беретін бата-тілектер де халықтық ой-арман, мақсат-мүдде көзделеді. 

Сондай-ақ жаңа түскен жас келінге айтылар “Айт келін”, “Беташар”, “Тойбастар” сияқты тұрмыс-салт өлдеңдерінде де үлкенді, ата-ананы сыйла, ерінбей еңбек ет, өсек айтпа, дөрекі мінез көрсетпе, сыпайы бол дейтін өсиет-өнегелер айтылады. Қонақ күтудің рәсімдері мен отбасы мүшелерінің бір-бірін сыйлауы да салт-дәстүрлік өлең-жырларда марапатталады. 

Өлікті естірту, жоқтау, жөнелту рәсімдерімен байланысты туған өлең-жырларда  да тәлімдік мақсат көзделеді. Ұлттық ойындарда да жастарды төзімділікке, шыдамдылыққа, ерлікке, тапқырлыққа тәрбиелеу басты мақсат етіп қойылады. 

Төрт түлік малды өсірумен байланысты туындаған өлең-жыр, тақпақ, ертегі, жұмбақ, мақал-мәтелдерде де тәрбие мәселесі басты мақсат ретінде ұсынылады. 

Діни мейрамдар мен байланысты айтылатын өлең-жырлар мен бақсылық арбау жырларында да айтылмақ ой жауыздықты сөз құдіреті арқылы жеңіп, адамға жақсы қайырым жасау, табиғатқа, жан-жануарларға сөз  құдіретімен оң ықпал ету көзделеді. 

Батырлар жырлары мен лиро-эпостық жырларда, ертегінің түрлерінде де көзделетін мақсат келер ұрпақты батыр, қырағы, алғыр азамат етіп тәрбиелеу.

Қорыта келе айтарымыз, халықтық салт-дәстүр, жол-жора, ырымдар өнер түрлерімен (өлең-жыр, би) астасып келіп, ауыз әдебиеті үлгілері арқылы жастарды еңбек сүйгіш, елгезек, Отаншыл, батыр, ержүрек, мейрімді “сагіз қырлы, бір сырлы” жетілген толық адам етіп тәрбиелеу көзделген.
Бақылау сұрақтары:

1.Нәрестенің дүниеге келуімен байланысты салт-дәстүрлердің түрлері және олардың тәлімдік мәні.

2.Бір жас пен 13 жас аралығындағы бала өсірумен байланысты салт-дәстүр, ырымдардың тәрбиелік мәні.

3.Құда түсу, үйлену мен байланысты салт-дәстүрлердің ауыз әдебиетіндегі көрінісі және тәрбиелік мәні.

4.Ел билеу, Отан қорғау ісімен байланысты жол-жора, ырымдардың тәлімдік мәні.

5.Өлген адамды естірту, көңіл айту, жоқтау рәсімдерімен байланысты туған өлең-жырлардың тәлімдік мәні.

 Негізгі әдебиеттер:

1.Қалиев С. Қазақ этнопедагогикасының теориялық мәселелері  және тарихы. – Алматы: “Білім” 2004 ж.

2.Жарықбаев К.Б., Қалиев С. Қазақ тәлімінің тарихы. – Алматы: “Санат” 1995 ж.

3.Табылдиев Ә. Қазақ этнопедагогикасы. – Алматы: “Санат” 2001 ж.

4.Қалиев С., Молдабеков Ж., Иманбекова Б. “Этнопедагогика” - Астана. 2005 ж. 

5.Қалиев С., Оразаев М., Смаилова М. Қазақ халқының салт-дәстүрлері. – Алматы: “Рауан” 1995 ж.

6.Қазақтың мақалдары мен мәтелдері. – Алматы: ҚазГосполитиздат. 1957.

7.Қалиев С. “Халық педагогикасының ауыз әдебиетіндегі көрінісі. – Алматы: “Мектеп” 1987 ж.
Қосымша танысуға арналған әдебиеттер:

1.Адамбаев Б. Шешендік өнер. А; 1967 ж. Халық даналығы. – Алматы: 1976 ж. 

2.Кукушкин В.С.Этнопедагогика. - Москва-Воронеж. 2002 ж.

3.Бизақов С. Түбі бір түркілер. Қазақ энциклопедиясы.

4. Эстетическая мысль. - М; “Республика” 1992 ж.
Студенттердің өздік жұмысы (СӨЖ) үшін берілген тапсырмалар

1. Халық педагогикасындағы тәрбиелік іс-әрекеттер.

2. Ұлттық салт-дәстүр рәсімдерінің маңызы.

3. «Бесік жырыныңң мәні.

4. Ауыз әдебиетінің тәрбиедегі маңызы.

5. Халықтық салт-дәстүр, ырымдар, өнер түрлері.

Қосымша тақырыптар:
4. Салт-дәстүр, ұлттық ойындардың ауыз әдебиетіндегі көрінісі деген тақырыпта шығарма жазып келуді талап ету.

5. Ә.Диваевтың «Тартуң атты еңбегіндегі ұлттық ойындар мен ойыншықтар туралы пікіріне талдау.

6. Ә.Табылдиевтің «Халық педагогикасы және тәрбиең атты еңбегін талдап, пікірлесу.

7. «Кім ұлттық ойынды көп біледі және оның тәлімдік мәнін талдап түсіндіредің деген жарыс ұйымдастыру.

8. профессор М.Ғабдуллиннің, Б.Адамбаевтың, М.Әлімбаевтың халық педагогикасының үлгілері туралы ойларын талдап, пікір білдіру.

Рефераттық тақырыптар

1. Салт-дәстүрлердің ауыз әдебиетіндегі көрінісі.

2. Ұлттық ойынның тәлімдік мәні.

3. Шешендік өнер- ұлттық тәрбиенің негізі.

4. «Өнерді үйрен, үйрен де жиренң.

5. Өнер алды қызыл тіл.

5.3. Орта ғасыр ойшылдар еңбектеріндегі тәлімдік ой-пікірлер

Жоспар:

1.Әл-Фараби еңбектерінің тәрбиелік мәні

2. Жүсіп Баласағұни., Ахмет Яссауи еңбектерінің тәлім-тәрбиелік маңызы. 

3. Махмұд Қашқари. Ахмет Иүгнеки еңбектерінің тәлім-тәрбиеде алатын орны.
Х-ХҮ ғ.ғ. аралығында Шығыстың екінші Аристотелі атанған әл-Фараби атамыздан бастап, бір топ ойшыл ғалымдар түркі топырағында өмір сүріп, ғылым-білімді өркендетуде өшпес із қалдырған.

Солардың ішінде әл-Фарабидің ұстаздық (ғалымдық) еңбегі ерекше. Оның жан мен тәннің пайда болуы жайындағы трактамаларында өзінен бұрынғы Платонның “Жан тәннен бұрын пайда болады деген пікірін жоққа шығарып, жан мен тән бірге дамиды, тәнсіз жан жоқ, жан тәннің тіршілік қасиеті. Адамның тәні де, жаны да өткінші деп ой топшылайды.

Ол өзінің “Жан туралы” деген еңбегінде жанды өсімдіктерде, жануарларда, адамда болады деп үшке бөле келіп, айналаны тану қуаты жануарлар мен адамға тән дейді. 

Адамның айналаны тануы бес сезім мүшесі арқылы іске асатынын, оның өзін сыртқы және ішкі жан қуаты болып бөлініп, сыртқы жан қуаты жеткізген мәліметтерді ойда қорытып сыртқа шығару (ой) ми мен тілдің ісі дейді. Адамның жануарлардан ерекшелігінің өзі ойлай, сөйлей алуында деп қарайды. 

Ал “Қайырымды қала тұрғындарының көзқарасы туралы трактат” деген еңбегіндегі жан құбылыстарының әртүрлі көріністеріне қысқаша сипаттама береді. Ол тану процесін екі кезеңге бөледі де, біріншісін сезімдік кезең деп атаса, танып білудің негізгі түйсік-сезімінде, ол ойлау процесін тұрғызуға түрткі болады деп қарайды.

Ол ізгі қала тұрғындарының қажыр-қайратымен ерік-жігерін – рухани қасиетті қалыптастырудың негізгі факторы дейді. Ол батырлық, ерлік іс-әрекеттер ерік-жігердің жақсы сапасы болса, ал мейрімсіздік, қорқақтық, дүниеқорлық, нәпсіқұмарлық адам бойындағы ұнамсыз жан қасиеттері деп қарайды. Ол адам жанының ерекшелік қасиеттерін санамалай келіп, адамның жануардан айырмашылығы саналы іс-әрекетіне байланысты. Адам қоғамнан тыс тіршілікте ете алмайды, сондықтан ол басқалармен қоғамда қарым-қатынасқа түсу арқылы әрекет етеді. Осы әрекеттесу кәсіптік ерекшеліктерді туғызады, түрлі топқа, қоғамдастыққа бірігеді. Осы қарым-қатынас ізгілікке, қайырымдылыққа құрылуы керек дейді. 

Адамдар қоғамда бақытты өмір сүруі үшін өзара көмектесетін ізгі қоғам құруы керек дейді. Ондағы адамдар бір-бірімен ынтымақты байланыс жасауы тиіс дейді. Ізгілікті адам бойына дарыту тәрбие, өнеге арқылы іске асырылады деп тәрбие мәселесіне басты орын береді. Тәрбиеге көнбеген опасыздар мен жауыздарды күштеп көндіріп, болмаса көзін құрту керек дейді. Халық байлығы адал еңбекпен жасалады. Еңбек тәрбиенің басты құралы болуға тиіс деген қорытынды шығарады. 

Фараби еңбек бөлісіне қарай қала тұрғындарын кедейлер, шәкірттер, әкімдер деп үшке бөледі де, дене еңбегі кедейлерге, ал ой еңбегі шәкірттер мен әкімдерге тиісті деп қарап, білім алу, ел басқару ісі де халыққа адал қызмет бірінші орында тұруға тиіс деп қарайды. Фараби ұлы ағартушы болғандықтан адамды тек оқу-білім арқылы жақсартуға, жетілдіруге болады. Оқу-білім барша халыққа ортақ нәрсе деп қарайды. 

Ұлы ғұламаның шәкірт пен ұстаздың ара қатынасы туралы ойлары да педагогикалық тактіге негізделген. Ұстаздың ұстамды, бір қалыпты болуы керек тейді. Әл-Фараби адамды ізгілікке тәрбиелеп жетілдіруде музыканың үлкен роль атқаратынына да басты көңіл бөлген. Ол музыка адамды ізгілікке тәрбиелеудің басты құралы деп қарайды. 

Әл-Фарабидің медицина саласындағы еңбектерінде дәрігерлердің адам жанын дәрі-дәрмекпен де, сөз құдіретімен де емдеп жазатыны туралы ой қозғайды. Бұл бүгінгі тілмен айтқанда психотерапия. 

Жүсіп Баласағұни (ХІ ғ.) Түркі тектес халықтардың тәлім-тәрбиелік пікірлерінің ілкі бастауы – төп төркіні болып табылатын рухани мұра “Құдатғу біліг” (Құтты білік) атты еңбектің авторы. Бұл – дидактикалық этикалық жанрда жазылған шығарма. Дастан 85 тараудан, 6645 өлең жолынан тұрады. Шығармада оқиғаға қатысты төрт кейіпкер – төрт қасиет бар. Ол әділет, дәулет, парасат, қанағат. Осы төртеуінің арасындағы бақыт туралы сөздің жартысы диалогқа құрылған. Дастан Қарахан мемлекетін нығайту, оның даңқын зорайту мақсатында жазылған. Осы өлке кезінде шаруашылығы шарықтап өскен, жазу, сызу өнері дамыған, мәдениеті өркендеген, зиялы қауым көп шыққан ел болған. Баласағұн адам баласының қадір-қасиеті – білім мен ақылда. Бұл –адамның жетіліп, кемелденуінің алғашқы жолы. Ғылым іздеу – мұсылманның бір парызы деп қарайды. Ол білім-ғылым тіл арқылы баииды дей келіп, білім мен тәрбие беруді тілдің пайда зиянын сөз етеді. 

Көп сөйлеме, аз айт бірер түйірін,

Бір сөзбен шеш түмен сөздің түйінін деп ой қорытады. 

Ол ізгілік – адамзат үшін ең қажетті қасиет басшы ізгі болса, халқы да ізгі болады дейді. Баласағұн білім мен еңбекпен байлыққа қолың жетсе мақтан ба, асып таспа, адамдық ардан аттама дегенді өсиет етеді. Әділет жолын қу, шыншыл бол, сараңдық пен аш көздіктен аулақ бол дейді. Ол тектілік туралы сөз қозғап ел билейтін әкімдердің тектілерден шығуын қуаттайды. 

Сондай-ақ ел билейтін азамат намысшыл болуы керек. Ел намысын, ел пайдасын көбірек ойлаған азамат халыққа қадірлі болады дей келіп:

Адам ба адам өз пайдасын күйттеген

Адам нағыз – ел пайдасын діттеген – деп ой қорытады. 

Х-ХІІ ғасырларда Қазақстан жеріндегі мәдени орталықтың бірі – Сыр бойы болды. Осы төңіректен А. Яссауи, Ахмет Иүгүнеки, Сүлеймен Бақырғани сынды ақындар шықты.

Ахмет Яссауи – білімпаз ғалым, ақын, діндар-теолог, ойшыл, бүкіл түркі жұртының рухани атасы. Ол Сайрамда туып, Жібек жолының бойына орналасқан Түркістан қаласында тұрған. Оның “Диуани хикмет” атты дастаны бар. Яғни ол “Алланың ақ жолын баяндайтын кітап” деген мағынаны білдірген. Бүкіл Орта Азия елі оны құрмет тұтып “Мәдинада – Мұхаммед, Түркістанда Қожа Ахмет” деп атаған. Қожа Ахмет жеті жасында Арыстан бабтан сабақ алып, дін жолын қуды. Ол бүкіл өмірін исламды уағыздауға, шәкірт тәрбиелеуге арнаған. Алпыс үш жасында жер астынан бір кісілік жертөле жасап “Мұхаммед пайғамбар жасынан астым. Ендігі өмір сүруім күпірлік” деп қалған өмірін сол жеркепеде өткізіп, осы еңбегін жазып қалдырады. 

Яссауидің “Хикмет” кітабында адамдарды адамдық жолға, ізгілікке шақырып құдайға құлшылық ету, күнәдан айырылуды уағыздайды. Ол уағыздаған бес нәрсе мыналар:

 1.Алланың ақ жолын мойындамаудан қашық болу; 

2.Менмен, тәкаппар болмау;

3.Арамдықтан аулақ болу;

4.Дүние-мүлік үшін арды сатпау;

5.Еріншек болмай – еңбекті сүю.

Махмұд Қашқари орта ғасырдағы түркі тайпаларынан шыққан ірі ғалым, ауыз әдебиетін жинаушы. Шамамен 1029-1039 ж. туған. Әкесі Барсмағанның әмірі Бураханның немересі. Ол Ыссыкөл маңындағы Барсаған қаласында туып, Қашқарияда өскен. Қашқар Қытайдың Шыңжаң автономиялық ауданындағы қала. Бұл қалаға Ресей мемлекетінің тапсырмасымен ХІХ ғ. 50-жылдарында Ш.Уәлиханов барып, зерттеу жұмысын жүргізген. 

М.Қашқари – араб, парсы мәдениетін, араб грамматикасын жетік білген. 

Оның “Түркі сөздерінің жинағы” атты еңбегі – этнографиялық мәліметке бай, түркі тілдеріне ортақ әдеби мұра. Онда жарияланған атаулар, жер-су аттарының қойылу тарихы, ауыз әдебиетінің үлгілері жинақталған. Онда 29 тайпаның аты аталады. Қазақ халқын құраған Қыпшақ, Оғыз, Шығыл т.б. ру-тайпалар кездеседі. Онда 6800 түркі сөзіне араб тілінде түсініктеме берілген. 242 бәйіт өлең, 262 мақал-мәтел қазіргі қазақ тілінде ешбір өзгеріссіз қолданылады. 

Осы өңірден шыққан тағы бір ойшыл – Ахмет Иүгнеки (ХІІғ) еді. Оның “Хибатул хикайқ” (Ақиқат сыйы) атты шығармасында ілім-білімді игеру ісінің халық үшін пайдасы, оның көзқарасының бұқаралық сипаты, гуманистік ой-пікірі айқын сипатталады. Ол сол заманның адамдарының бойындағы ұнамды, ұнамсыз, моральдық-этикалық қасиеттерді атап қана қоймай, сонымен бірге бірсыпыра пайдалы кеңестерде ұсынады. Мысалы, “Егер билікке қолың жетсе, мақтанба, асып-таспа”, “Бастық болсаң, жайсаң бол”, “Кәріге де , жасқа да құрмет көрсет”, “Айтар лебіңді алдымен ойланып ал) т.б. өсиетнамаларын айтады. 

Моңғол шапқыншылығымен Алтын орданың ыдырауына дейінгі аралықты (ХІІІ-ХҮ ғ.ғ) түркі тілдерінде бірнеше қолжазбалар жазылып, оларда тәлім-тәрбиелік сипаттағы кеңестер уағыздалады.

Мәселен, Р.Хорезмидің “Махаббатнамасында”, “Төзімнен артық нәрсе жоқ”, “Ақыр түбі адалдық жеңеді”, “Адамның жүрегі тазалыққа талпынады” деген ой тұжырымдалса, сол заманда өмір сүрген Сайф Сарай өзінің “Гүлстан” атты дастанында “Адамның артында алтынға толы ақ сандық қалғанша, ізгілікке толы жақсы ой қалғаны мақұл”, “Күншілдіктің көзіне дарының -мінің болып көрінер” , Іші тар құсадан арылмас, жаны жайсаңның әсте көңілі тарылмас” деген секілді ғибрат сөздер уағыздалды.

Діни медіреселерде Шығыс халықтарына ортақ “Чөр кітаб” атты тәлімдік-танымдық падагогикалық еңбек дүниеге келді.

Алтын Орда мемлекеті кезінде пайда болған “Бабырнама” (“Бабыр дастаны) Хорезмидің “Мұхаббатнамасы”, Сайф Сарайдың “Қырық бір батыр жыры”, “Гүлстан”, Құтыптың “Хусурау –Шырын” сияқты туындылары сол кездегі жас ұрпақ тәрбиесіне оң ықпал тигізді. 

Бұл шығармаларда ел қорғау мәселесі, махаббат, ар-ождан, адамгершілік қасиеттер марапатталды. Жастардың қайратты, арлы, намысқор, өнерлі болып өсуін мақсат етті. 

Бақылау сұрақтары:

1. Әл-Фарабидің адам тәрбиесін жетілдіру туралы ойлары.

2. Ж.Баласағұнидің адамгершілік, ар-ождан, тіл туралы ой-пікірлері.

3. А.Яссауи софылық ілімнің негізін салушы. 

4. М.Қашқаридың ел-жер тарихы, тіл өнері жайындағы этнографиялық еңбегінің тәлімдік мәні. 

5. А.Иүгінекидің “Ақиқат сыйында” айтылатын дидактикалық ақыл-нақылдардың мәні.

 Негізгі әдебиеттер:

1.Қалиев С. Қазақ этнопедагогикасының теориялық мәселелері  және тарихы. – Алматы: “Білім” 2004 ж.

2.Жарықбаев К.Б., Қалиев С. Қазақ тәлімінің тарихы. – Алматы: “Санат” 1995 ж.

3.Табылдиев Ә. Қазақ этнопедагогикасы. – Алматы: “Санат” 2001 ж.

4.Қалиев С., Молдабеков Ж., Иманбекова Б. “Этнопедагогика”. -  Астана. 2005 ж. 

5.Қалиев С., Оразаев М., Смаилова М. Қазақ халқының салт-дәстүрлері. – Алматы: “Рауан” 1995 ж.

6. Қазақтың тәлімдік ой-пікір Антологиясы, 2 томдық. – Алматы: “Рауан” 1т. 1994., 2 т. 1998 ж. 

7.Қыраубаева А. Ежелгі дәуір әдебиеті. – Алматы: “Мектеп” 2003 ж. 

8.Қазақтың мақалдары мен мәтелдері. – Алматы: ҚазГосполитиздат. 1957.

9.Қалиев С. “Үлгілі үйдің ұл-қызы” – Алматы: “Санат” 2000 ж.
Қосымша танысуға арналған әдебиеттер:

1.Адамбаев Б. Шешендік өнер. А; 1967 ж. Халық даналығы. А; 1976 ж. 

2.Кукушкин В.С.Этнопедагогика. Москва-Воронеж. 2002 ж.

3.Ғабдуллин М. Қазақ халқының ауыз әдебиеті. А; ҚМОП баспасы. 1958 ж.
Студенттердің өздік жұмысы (СӨЖ) үшін берілген тапсырмалар

1. Әл-Фарабидің ұстаздық еңбектерінің ерекшелігі.

2. Ж.Баласағұнидің «Құтты білікң еңбегінің маңызы.

3. А.Яссауи – білімпаз ғалым.

4. М.Қашғари – түркі тайпаларынан шыққан ірі ғалым.

5. А.Үйгінекидің «Ақиқат сыйындағың тәрбиенің ролі.

Қосымша тақырыптар:
1. Қорқыт ата, Ж.Баласағұн, А.Иүгүнеки шығармаларынан афоризм сөздерді теріп келіп, талдау жасату.

2. «Орта ғасыр ойшылдарының адамгершілік туралы ойларың деген тақырыпта шығарма жаздыру.

3. Орта ғасыр ойшылдарын зерттеуші ғалымдар еңбектері туралы пікірлесу.

4. Орта ғасыр ойшылдары мен ХІХ ғ. қазақ ағартушыларының ой-пікір үндестігін салыстыра талдау.

5. Дін жөніндегі А.Иассауи мен Абай, Шәкәрім көзқарастарын салыстырып пікір білдіруін талап ету.

Рефераттық тақырыптар

1. Орта ғасыр ойшылдарының адамгершілік мінез-құлық туралы ойлары.

2. Дін жөніндегі А.Иассауи, Абай, Шәкәрім көзқарастарының үндестігі.

3. Орта ғасыр ойшылдарының еңбек пен өнер жөніндегі көзқарастары.

ҮІ тарау.  ХҮ–ХҮІІІ ғ.ғ. АҚЫН–ЖЫРАУЛАР МЕН БИЛЕРДІҢ ШЕШЕНДІК СӨЗ ӨНЕРІНДЕГІ ТӘЛІМДІК ОЙЛАР

6.1. ХҮ-ХҮІІІ ғ.ғ. ақын-жыраулардың тәлімдік идеялары. Билердің шешендік сөз өнерінің үлгі-өнегесі

Жоспар:

1. Асанқайғы Сәбитұлы, Шалкиіз Тіленшіұлының этнопедагогикалық ой-пікірлері.

2. Ақтамберді Сарыұлы Бұхар Жыраудың тәлімдік ойлары.

3. Билердің шешендік сөз өнерінің үлгі-өнегесі.
Қазақ мемлекеттігі құрыла бастаған заманда хандар мен сұлтандардың өздері іріктеп алған жыраулары - хан мен қараның дәнекершісі болды. Олар ханның ел басқару жетістігін мадақтап қана қоймай, сондай-ақ қалың жұрттың мұң-мұқтажын және тілегін жеткізетін өрен ақындар еді. Жыраулардың ақындардан ерекшелігі сол, олар халық рухына, ел бірлестігіне, хандардың билік өнерін жетілдіруге белсене араласатын болды. Солардың бірі – дала философы атанған Асанқайғы Сәбитұлы (ХІV-ХV) халық есінде абыз, философ, ақын болып, мәңгі жатталып қалған. Оның бар ғұмыры халықпен біте қайнасып өткен. Ауызбірлігі жетіспеген ортада елінің ертеңін, қамын ойлап, үнемі мұңға батып жүретіндіктен замандастары оны “Асанқайғы” атап кеткен. Аңыз-әңгімелерде Асанқайғы жүзден асып көп жасаған, үнемі ел кезіп сыншыл көзқарасты қалыптастырған Елді ауызына қаратқан, көшпенділердің мінез-құлқын жетік білген, дәстүрлерін құрметтеген ақылды, дана, сәуегей баба атанған.

Ол ХV ғ. Алтын Орда ханының, соның ішінде ұлы Мұхамедтің кеңесшісі болған. Қазан қаласынан Дешті Қыпшақ жеріне қайтып оралған Асанқайғы Алтын Орданың орнында пайда болған ұсақ -хандықтардың өмірі ұзаққа созылмайтынын болжай білген. Асанқайғы, Керей, Жәнібек сұлтандар бастаған қазақ руларының Әбілхайыр хандарынан бөлінуін жақтайды. Бірақ сұлтандардың қазақтарды Жайық пен Жем бойына қоныстандырмақ ниеттерін де құптамайды. Асанқайғы өз халқының “Жерұйығын” Шу, Сарысу бойынан, Ұлытау төңірегінен іздеуге тікелей араласады. Сондағы діттегені: ежелгі скиф, қыпшақ даласынан безбеу, ел іргесінің берік, ағайын ұжымының күшті болуы, “Ел бірлігін нығайту, халық ауызбірлікті болса, мемлекеттік билік те берік болады, ондай ел ешкімге есе беріп, жеңілмейді” деген тоқтам.

Асанқайғы дүниетанымында адамгершілік мәселесі негізгі орын алады. Асанқайғы адамның өзін-өзі танып білуін, ашылып түсінуін, өмірдегі орны мен деңгейін дұрыс бағалайтын, әрекет-қимылдарын сын тұрғысынан саралай алатын қабілетін адамгершіліктің түпнұсқасына балайды. Оның өмірге деген парасатты көзқарасы, еліне деген бекем сүйіспеншілігі, адамдықты құрметтей білген қабілеті қазақ халқының сана-сезімін жаңа сатыға көтеруге зор ықпал етті.

Күнінде өзім болдым деп,

Кең пейілге таласпа.

Ғылымым жұрттан асты деп

Кеңессіз сөз бастама.

Жеңемін деп біреуді
Өтірік сөзбен қостама – деп,

Асанқайғы азаматтық міндеттің жүгіне, күнделікті нақты түріне көңіл бөледі. Кісілік қасиеттер - адамгершілік пен бірліктің құт-берекесі. Асанқайғының ұғымында, жұртты бай, кедей деп немесе үлкен-кіші деп жіктеу, бөлу жарамсыз. Ел-жұрт үшін бәрінің де мінез-құлқының жақсы болуы қажетті, өзара оңды қарым-қатынас жасауы орынды. Абыздың пайымдағаны: “Таза мінсіз асыл тас, су түбінде жатады. Таза мінсіз асыл сөз, ой түбінде жатады”. Асанқайғы сөздің нарқы мен парқын біліп, қадірін түсінген шешен. Ол кімнен болса да қасиеттің рухын күтті. Өмір сүрудің негізгі мәні туралы айта келіп, Асанқайғы жақсылардан үлгі алып, жамандардан бойды аулақ салудың қажеттілігін, жас ұрпақтың ата-анасын, үлкендерді сыйлап қастерлеуін, олардың ақылын тыңдап үнемі басшылыққа алуын, ізгі ниетті жайсаң жан болып өсу қажеттігін еске салады. Осыған орай жыраудың: “Арғымаққа міндім деп, артқы топтан адаспа, артық үшін айтысып, достарыңмен сынаспа” немесе “Қарындасыңды жамандап, өзіңе туған табылмас” деген сөздерінің тәлім-тәрбиелік мәні зор. Оның толғауларында адамға деген мейірімділік, қайырымдылық, сұйіспеншілік қай жағынан болса да, бірін-бірі толықтырып жатады, туған-туыстармен тіл тигізіп қырқыспайтын, бет жыртысып көңіл қалдырмайтын татулық сезімі айқын білінеді.

 “Мінезі жаман адамға, енді қайтіп жуыспа. Тәуір көрер кісіңмен, жалған айтып суыспа”- деген өсиетті ұстайды. Жырау бірде: “Ғылымым жұрттан асты деп, кеңессіз сөз бастама” дейді. Сөз астарында өзім болдымдыққа салынып тоқмейілсіме, жеңіл мінезділікке ерме деген уағыз сарыны аңғарылады.

“Есеніңде, тіріңде, бір болыңыз бәріңіз” деп халықты бірлікке шақырады. Онсыз “Қилы-қилы заман болар, қарағай басын шортан шалар” деп ертеңгі күнге бұлыңғырлық төніп қалар деген болжамын еске салады. Адамдық ұстаным — борышты міндеттердің жауапты саласы. Оны бұзушылық — ойшыл үшін жат құбылыс. Абыз әдептілік сұранысын былай түйіндейді:

“Есті көрсең кем деме, бәрі тұйғын табылмас”; 

“Нәпсі алдаушы дұспанның, насихатын алмағұл, 

 Бақыты оянған ерлердің, әрбір ісі оң болар”; 

“Сөз сөйлесе жөн біліп, не десе де жарасар”; 

“Ауылдағы жамандар, ел қадірін не білсін!”.

Болатын адам, өсетін ел тәуір көретінмен жалған айтып суыспайды, болмайтын нәрсеге кіжінесіп, желке құрыстырып ұрыспайды. 

Әдептіліктің әр қыры мен сыры — бақыт көрінісіне лайық. Дегенмен бақыт — адамға деген ерекше сыйласу мен махаббат сезімнің үйлесімі мен иірімі. Бақытты жандар ғана өзара түсінісе де, жақындаса да, біріге де алады. 

Бақытқа кедергі - ағайын мен ел арасындары бітімсіздік,  ондағы мүдде  алшақтығы,   қасиет  кенжелігі,  сөйлесу қағидасының  бұзылуы. Сөйлесуде өзара түсінік жетіспесе, онда үйлесімділіктің, ынтымақтың болуы   мүмкін   еместігін,  зияндық — күйзеліс көрінісі, адамгершіліктегі ғаріптік белгісі. 

Бұл заманда не ғаріп? 

Ақ қалалы боз ғаріп, 

Жақсыларға айтпаған 

Асыл, шығын сөз ғаріп; 

Замандасы болмаса, 

Қариялар болар тез ғаріп; 

Қадірін жеңге білмесе 

Бойға жеткен қыз ғаріп; 

Ел жағалай қонбаса, 

Бетегелі бел ғаріп, 

Қаз-үйрегі болмаса, 

Айдын-шалқар көл ғаріп;

Ата жұрты бұқара

Өз қолыңда болмаса,

Қанша жақсы болса да,

Қайратты туған ер ғаріп.

Адамның ішкі дерті азғындаған уақытта, замандағы ғаріптің түрі де, зардабы да көбеймек. Ғаріптік — заман ағысы адамзат тіршілігіне ыңғайсыз жағдайда дерт болып асқындамақ. Бірақ ақын заманды құрастырушы мен билеушілердің мінез-құлқын, іс-әрекетін сынап мінеді. Адамын тану арқылы ақын заманды тануға, заманның ағымын пайымдауға талпынды. Мұраты биік адам мен ұрпақ қана заманды өз талаптарына сай дұрыстауға ықылас-ынта білдіреді..

Асанқайғы — экологиялық тәрбие төңірегінде сөз қозғаған қазақтың тұңғыш ойшылдарының бірегейі. Оның толғауларында қазақ даласының сұлулығы, жер байлығы, аң-құстар тыныс-тіршілігі, олардың географиялық мекен-жай күйі тілге тиек болады. “Аққу құстың төресі, ен жайлап көлде жүреді” деген шумақтан, сұлулық сүйкімділікті ұштайтынын пайымдаймыз. Көркемдіктің жан семіртетінін, сүйкімділіктің тән тазалығына еритінін “Бұл заманда не ғаріп” деген өлеңінен аңғарамыз. Жыраудың “Иіс майын жамандап, жұпар қайдан табасың? Көлдің суын жамандап, Еділ қайдан табасың?” дегені, атамекенді ардақтай білуге шақырғанындай.

Жорықта айдынды аламан, ақындықта арқалы жырау атанған Шалкиіз Тіленшіұлы (1465-1560) Дешті Қыпшақ өңіріне ғана емес, Қырым, Терістік Кавказ, Дон бойына да әйгілі тұлға болған. Өз заманындағы Ноғайлы әміршісі Темір, Қазақ Ордасы, Кавказдықтар арасындағы саяси күрестердің ешқайсысынан сыртқары қалмаған. Жорықтың алдыңғы шебінде, айтыс-тартыстың басы-қасында, елдің бел ортасында жүрген Шалкиіз елдік пен ерлік, жақсылық пен жамандық, шеберлік пен шикілік мәселелеріне баса көңіл аударған, кісілік қасиеттерге әр сақтан қайта-қайта оралған. Шамасы, Шалкиіздің өзі “жаурынына қанды көбе сыймаған, жағасына адам қолы тимеген” ержүрек, кеуделі батыр болғандай. Көп оқығаны көзімен көрген, көп нәрсені тоқыған сынды да, сындарлы қайраткерлік деңгейге жеткен.

Жорықта, соғыста, айтыс жанжалда ел мен ердің құны қатар сынға түсті. Ел ерлерсіз, ер өз елінсіз бабына келмеді. Қысылтаяң кезде тума туыстан сүйеніш іздеді, жұрттан суырылып шығар дарадан тірегін көздеді.

Ерлер кімдер еді, нендей қасиетімен үлгі еді? Ерлердің “алдаспаннан игі қолы”, “жеңсізден игі тоны”, “арғымақтан игі малы болар ма” — дейді Шалкиіз жырау. Сондай ерлер жаудан да, сойдан да тартынбас, батырлығы басынан асқан жігерлі жандар. Елі қолдаған, арғымағын оңдаған ерен батырлар бабына келді. Осыдан: “Кенелейін деген жігіттің, жылқы ішінде екі арғымағы тел өсер. Сүйінейін деген жігіттің, сүбеде алтау-жетеу ағайыны тең өсер!” деген өсиет қалған.

Шалкиіз дүрліккен, деміккен елге бас-көз болатын ханның бейнесін іздестіреді. Байсалды, батыл, ұстамды хан, сұлтан ол үшін алдаспан, “бармай тапқан қазбасы”. Пиғылы теріс хан іс етсе, ол “жиған малыңды тәрік етер, ат-тоныңды бұлды етер, өз басыңды олжа етер”. Хан ием Темірдің осындай қиқарлығын көрген Шалкиіз одан алшақтайды. Қыр мен бөрік астындағыны көре алмаған сұлтандар туралы: “Жақсыңнан мені кем көрдің, жаманыңмен тең көрдің. Жақсыңнан мені кем көрсең, жаманыңмен тең көрсең, ұлы берікке қос артып, сен есенде, мен сауға ырысымды сындайын. Сегіз қиыр шар тараптан іздермін!” — деп ойын ашық та, кесіп айтады.

Шалкиіз жырау жау жағадан  алғанда,   ел бірлігінен  артық  қорған  жоқтығын  былай ескертті: 


Жоғары қарап оқ атпа, 


Жуық түсер қасыңа. 


Жаманға сырыңды қосып сөз айтпа, 


Күндердің күні болғанда 


Сол жаман айғақ болар басыңа.

Жемсаудан арылып, дұспан жауға қарсы бірлесу, сүйтіп сәттілікке үлес қосу — қажетті үндер және керекті күндер еді. Сондай сындарлы кезеңде, тар жерде кімнің кім екені біліне бастады. 

Жақсының жақсылығы сол болар,

Жаманменен бас қосып.

Сөйлемекке ар етер,

Жаманның жамандығы сол болар.

Сөйлесе дәйім қара етер,

Бір жақсыға басың қосып сөз айтсаң,

Сол жақсы жаманлығың жақсылыққа жыр етер.

Жақсының тілегі бір, Тәңірімен ниеттестер дегенді айтады. Өзіне тегеурінді жандарды іздеген жерден табады, жат жерде өзін танытады. Жаманның жауы — тілі мен пиғылында, икемсіз қылығында. Еріккеннен қызыл тілін тыймайды, жалғандықты жамылған сусыма сөзі аузына сыймайды. Қисынсыз қылығымен көрінгенді қинайды. Іске ебі жоқ, бос сөзі көп есіктен күле кіріп, күңірене шығады. Теріс пиғылды іштегі дұшпан. Жамандар қоңқалап, бір жақсыны көре алмайды. Жаман ұшқан жапалақтай аяқ астынан табылады, жағасы оның тайғақ, әркімге ұрынады. Өз пиғылына тоқ, жақсылыққа жоқ. Сөз ұқпай, ұлағат тұтпай, сырт айналып кетеді. Іштей менмен ел арасынан табылмайды, кісіден тартып алғанымен жарымайды. Туырлығы жоқтың, туғаны жоқ, тыраңдап түзге де кетеді. Ниеті арам, өзіне жүк тиетпейді. Жаманның жұғымсыздығынан елдің, әйелдің, сәбидің қанша көз жасы төгілді. Жыраудың тоқтамы: “Күндердің күні болғанда, қырға шықпас жаманның барынан да жоғы игі!”.

Жақсы мен жаманды адамдық пен күрес өлшемімен іспеттеген Шалкиіз жырау тағлымы мол өсиеттер қалдырды. Солардың бірі: 

Атаның ұлы ерлерге,

Малыңды бер де басың қос, 

Басыңды қос та бек сыйлас, 

Күндердің күні болғанда,

Басың жауда қалар ма!

Бас қосқан ел болса, оның арғы тегін ойлайтын би-бегі болса, болаттай бекем батыры болса, ондай ел-жұртта арту-тарту тарылмақ, дұшпан тобы тозбақ. “Ер болсаң бопсаға шыда” деген қағиданы қалыс қалдырмайтын ортада ырыс мен ынтымақ, іс пен ізденіс артпақ.

Сырты құрыш, жүзі болат, ақыл-айласы көпке танымал, жанкешті ерлігімен көзге түскен жырау Ақтамберді Сарыұлы (1675-1768) тұлғалық пен жорық тақырыбын жалғастырады. Адам бақытына жетсе, басына қондырса, жақсылармен тең өсер. “Білімді туған жақсылар, аз да болса көппен тең”, ақ пейілмен сыйласар жолдаспен тең. Жақсылар елі үшін батырларша жорықтайды,   қыңыр-қисықтан   қорықпады.   Жақсылардың   жетегінде кетерін Ақтамберді жырау былайша жеткізеді: 

Әділ туған жақсыға, 

Екі даугер жүгінсе, 

Тізесін қисық бұрмаса, 

Асылдығы білінер. Енді бірде: 

Орын тапқан ер жігіт 

Жерсіз болар деймісің, 

Орда тігіп орнаса 

Төрсіз болар деймісің!

Ақтамберді жырау өмір ережесін жақсыларды марапаттау арқылы ғана емес, жамандықтың бастауын іреп, салдарын саралайды. Жамандық адамдардың бірін-бірі қорлаудан, зорлаудан басталады. Қорлау да, зорлау да — жендеттік, пенденің бағын аштырмайтын жексұрындық. “Жаман болса жолдасың, астыңнан өткен сызбен тең”, “Жаман туған жігітке, рақатты күн бар ма”. Жамандық — жауың. Екеуінің де түрі көп. Сонда кім жаман? Дәулетін көтере алмай желіккен, өз мінін білмеген, ата мен ананы сыйламаған, ертең не болатынын білгісі келмеген, күнде жанжалдың делебесін қоздырған, жетім мен жесірге қол ұшін бермеген, жалаулы найзаны қолға алып, Жаманның көрінісі күңгірт, салмағы сұмдық, әсіресе қашқанда ақыл, сасқанда дегбір қалдырмайды. 

Себебі: ұрысқақ болса ұлың жау,

Керіскек болса келінің жау. 

Үйіңдегі ұлың жаман болса, 

Есіктегі құлмен тең, 

Қойныңдағы қатының жаман болса, 

Қаңтардағы мұзбен тең. (Үмбетей)

Ел амандығы, жұрт жарасымдылығы жамандықта емес, тыныстың тұнығында, бірліктің беделінде еді. Есейгендер адамдық қасиеттің құнын ертерек ұқты, елдіктің күретамырына ту тікті. Жырау: “Сары аязда қата ма, қайнардың аққан тұнығы. Қап түбінде жата ма, болаттың асыл сынығы” немесе “татулықта береке”, “бірлікте қасиет” деуі жаңа дәуірдің, жаңа қатынастардың талабына меңзегендей. Ойы сезімталдар мұны ұғар, онсыз адам үмітінен де, жақынынан да ақсайды — деп көрегендік танытады.

“Қалың қазақ елім” деп үн қатқан, ұран тастаған жыраулар: “Ылайым, елім аман болсын” деген тоқтамды алға тартты. Ол шешендігімен, көрегендігімен, қайырымдылығымен жамандықтан, жалғандықтан, жұғымсыздықтан, жауласудан сақтандырды.

Асанқайғының жыраулық дәстүрі мен философиясын жалғастырған Бұқар жырау (1693-1787) болды. Бұқар жыраудың бас тақырыбы: дүние көркі — адам, адам көркі — оның жасар игілігі, белді қасиеттері; дүние - бай мен жарлы-жақыбайға ортақ, алма-кезек, мұнда мәңгі байлық та, жарлық та, көптік те, жалғыздық та жоқ. Адамның табиғатынан белсенді тұлға екендігіне жырау айрықша мән береді. “Адамзаттың баласы, атадан алтау тумас па? Атадан алтау туғанмен, ішінде оның бірі арыстан болмас па? Арыстанның барында жорғасы болса мінісіп, торқасы болса киісіп, толғамалы қамшы алып, толағайда толғай дәурен сүрмес пе” - деген толғауы осы ойдың айғағындай.

Абылай ханға арнаған: “Жұлдызың туды-ау оңыңнан, жан біткен еріп соңыңнан. Он сан Алаш баласын, аузыңа құдай қаратып..” — деген толғауында ханның мәртебесі, біріншіден, халықтың өзара бірлігін сақтай білуінде, екіншіден, халыққа өз саясатын қолдатқыза алатын ептілігінде екенін алға тартады. Осыдан: адамды адам ететін — оның ортасы, нақты тәлім-тәрбиесі деген ұстанымды бекем ұстайды.

Нағыз ержетіп, азамат болу үшін он бір тілекті орындауды ұсынады. Олар “Тілек” толғауында былайша келтіріледі:

1. Аллаға адал бол. Алла — сенің бүкіл өмірің мен тыныс-тіршілігіңнің негізгі арнасы. Аллаға сыйынғанның адамдық дүниесі қай уақытта болмасын тоқайласады.

2. Пасық,  залым  адамның тіліне  еріп  азба.     Қаскөйлерден ылғи сақтанып жүру қажет.

3. Қыз-келіншектер, әйелдер үсті-басын таза ұстап, жарасты киімін сәнімен киіп, өзін байыпты ұстай білуі жөн. Бүгінгі қыз бала, жас келін өзінің байыпты жүрыс-тұрысымен ертең көрегенді бәйбіше, зерделі әже боларлық рәсіммен іштесетінін ұмытпа.

4. Төсек тартып жатпағын. “Әуелгі байлық — денсаулық” екенін жадыңнан шығарма, сол үшін белсенді әрекеттен тайынба.

5. Мұсылмандықтың белгісі — бес парызды ұмытпа, парызды өтеуде ұқыптылықты сақта.

6. Ардақтаған аяулың күннің күнінде бөтен біреуге тегіннен-тегін олжа болмасын, көрші күштілердің қол астына қарап қалмасын. (Бұл арада орыспен, қытайлықтармен бейбітшілік саясатын ұштастыру жақтарын ескерткендей).

7. “Желкілдеген ту келіп, жер қайысқан қол келіп, сонан сасып тұрмалық” деп ел қорғау мәселелерін алға тартады.  Тағы бір толғауда:  “Батырлықтан не пайда, халқыңа  қайран   қылмаса, хандардан   пайда   жоқ,   қарашаны   жалмаса”   деп   ел мен жер қорғаудың өнегесіне мегзейді.

8. Өз ұрпақтарын кездейсоқ, төтенше жағдайлардан сақтана білуді еске  салады. Табиғаттың дүлей күштерінен сақтанып,  қамсыз жүрмеу де — имандылық нышаны.

9. “Төреңіз тақтан таймасын”. Елдің бірлігі патшаның өз тағында нық отыруына да байланысты. Ел басқару елеулілердің үлесі, “қырық адамның жаны барлардың” тиесісі. Хан бағдарламасын қолдау да — имандылық.

10. Бейбіт өмір  “тар құрсағын кеңейткен, тас емшегін жібіткен” аналардың беделін көтереді, оларды аңыратып қалдырмайды. Ананы сүйіп  ардақтау жеткіліксіз,   оны  барынша  құрметтеп,   сыйлау — парыз. Ананы аңыратпау, ана алдындағы парыз бен қарызды өтеу де — имандылық.

11. Әйел-ананы қастерлеу — имандылық қасиеттің негізі. Жырау   психологиялық   тұжырымдар   жасауға,   жасқа   тән   мінез ерекшеліктерін топтауға машық. Шындықтың сынағынан өте білу де, қарттықты сыйлай білу де — үлкен құрмет, арлылардың асылдығы. Үлкендер мен асылдарды сыйлау - өмір үшін күрестің бір түрі, ел-жұртына деген сүйіспеншіліктің үлкен құрметі. Осындай тағлымы мол іс-әрекетте адамның сана-сезімі дұрыс және тез дамиды. Отаны мен туған жерін сүйе білген тез есейеді. Толғауы терең Бұқар жыраудың талғамы осыған тіреледі.

Тарих сахнасында 3 мыңжылдық салты бар көшпенділер өркениетін тұлғалаған, ұрпақтарын үлгіге үйірлеген — даланың қайраткерлері, ділмарлары, би шешендері. Ел аузында “түгел сөздің түп атасы” атанған Майқы биден бастап 200 ден артық ділмарлар, одан да артық бек атаулары жатталынып қалған.

Әрқайсысы ел-жұртының қуанышы мен қайғы-қасіретін, ерлігі мен ептілігін еселеп жеткізген, ел қамын ойлап, қазақ ұлысын құруға, халықтың әдет-ғұрып, салтын, жол-жоралғысын реттеуге, заңдастыруға үлкен ықпал етті. Әділ билігі, тапқыр шешендігі барлар “қалың елі қазағының” атынан сөйледі, көкейкесті ойларын “бір кісі емес, жалпақ жұртқа” арнады.

Билердің шешендігі — сол халықтың даналығы мен ой-санасынан туындайтыны айғақ. Халықтың ой-санасы оның мәдениетіне, рухани мұрасына, табиғи болмысы мен ойлау машығына, өмір сүру тәсілі мен діни наным-сеніміне, күнделікті тұрмыстағы әдет-ғұрып, рәсім-салтына сүйенеді. Осы әр түрлі деңгей мен көріністегі факторлар ой-сананы өзінше ұйытқы етіп келді. Қазақ билері дүние мен әлемді адамилық тұрғыдан түсінді. Олар үшін:

– дүние мен адам, ғұмыр мен дүние, табиғат-ана біртұтас мән;

– адамсыз заман болмайтындығы ақиқат;

– адамның өмірдегі орны мен қызметін жандандыру, әрлету қажеттілік.

Руханияттың бір өлшемі, қолдаушысы және қорғаушысы — билік, басқару, әкімшілік. Қазақтың ұлыс болып ұлғаюына, елдігін құрып орнығуына орай би-шешендердің рухани дәстүрі қалыптасты, ықпалын арттырды. Билер дәстүрінің мақсаты — адамды тәрбиелеу, адамдыққа баулу, өнегелі азаматты қалыптастыру, адамға қажетті ізгі қасиеттерді үлкен құндылық дәрежесіне көтеру. Бұл мәселелер тұлғалық пен елдіктің тұтқасы. Би-шешендер сол тұтқаның ұстанымын айқындады және соған сүйенді. Онысы:

Кісілікке қайшы іске қарап тұрмау; 

Кісілікке қайшы сөзге бас шұлғымау; 

Кісілікке қайшы былыққа батпау;

Кісілік қасиетті ақтау, құдіретті баптау, — “кәміл адам” тәрбиелеудің тиегі мен пернесін орнықтырды. Осы ереже мен сұранысқа орай билердің мәртебесі қалыптасты. Қандай істе болмасын бидің сөзіне артықшылық берілді. Би шешім қабылдарда қиналып, билік айтудан бас тартса, оған айып салынбады. Егер ол теріс билік шығарса, онда ол қияметте, құдай алдында жауап береді делінді. Би кез келген адамға басу сөз айта алды. Куәлікке құдайдан қорқатын, күнәсі жоқ, көпке қадірлі адамдар шақырылды. Антын бұзып, іске нұқсан келтірген немесе елге зиян келтірген адамды абыройсыз деп, қоғамнан аластатылды.

Бүкіл халықтың ынтымағын қолдаған олар ел арасында мұрты кертілмес беделге ие болды. Олар ханды да, қараны да баянсыздықтан, қызбалықтан, жалғандықтан сақтады, дұшпандарын шындықтың шоғымен қақтады, кек пен кежірді, жайма мақтан мен мансапты төмендетпей, зәбір-зардаптың отын басты, тұсаулады.

Әр замандары адамдардың сапалық жақтарын саралай білді, адам болмысының төрт түйіндерін - ақылды, рухты, нәпсіні, көңілді зерделеді.

Даулы мәселелерді ушықтырмай, қауым мен ұрпақтың ниет, пиғылын күзеп түзеді, дүмшелікке ұйықпады, рухани сырқаттан емдеді, рухани бұзылудан сақтады.

Тірліктің де, шындықтың да көзін тапты, істің қанағаттанарлық шешімін табатындардың кезегін бақты, жеміс-жетікті рухани үстемдікке тартты.

Әкенің ісін балаға, ханның ісін қараға түсірмеді, бірін астам зорлыққа барғызбады, бірін азған ұрлыққа барғызбады. Ақ тұрып, адал жүргенді үйретті.

Біреудің талабымен емес, жүрегінің қалауымен халқын бірлікке, ерлікке, еңбекке, оқуға, өнер-білімге шақырды.

 Халқымыз уәж сөзге тоқтаған, бір сөзділігімен кісілікті жақтаған. Сөз қадірін білген халқымыз тіпті қиын қыстау кезде: “Бас кеспек бар, тіл кеспек жоқ” деп туралыққа тоқтаған. Осы биік талаптан ата-баба құндылықтарын меңгермеген зердесізді “жетесіз” деп тұқырта салған. Рухани мұқтаждық өмірге деген талаппен қатар мінезге тамыр жайған.

Нағыз билер - жарық дүниенің жарасымдылығын аңсағандар. Олардың болмысына екі ерекшелік ортақ: біріншіден, даналыққа толы тағылым, тек түбіне бойлай білетін сабақтастық, екіншіден, ойдағы даналыққа толы толғау, түсінігі терең сын көзқарас. Даналық — ой дәлдігі мен дәйектілігінде, көңілдегі көкейкесті сыр мен мұңды ашық жеткізе білуінде. Сыни көзқарас - адамды, оның тұрмысын, қоғамдық өмірді түзетудің, жөнге салудың пәрменді құралы. Олай болса, даналық дегеніміз өмір сүрудің жетілген түсінігі, өмірді жетілдіруді мақсат тұтқан сыни көзқарастар жүйесі, ал сыни көзқарас - өз елің мен жеріңдегі адамдардың жақсылығы мен жамандығын, көңілі мен пейілін, қанағаты мен жігерін, ар-намысын саралауға, сомдауға бағытталған.

Иә, билер адамгершілігі мен үлгілі әділеттілікке деген қатаңдығымен халықтың алдында ерекше беделге ие болды. 

Қазақ би-шешендері алты алаштың тату-тәтті, ақжарқын заманда өмір сүруін аңсап өтті. Бұл дегеніміз халықтың төрт құбыласын түгендеу. Осы мұратқа орай “біліп айтқан сөзге құн жетпейді, тауып айтқан сөзге шын жетпейді” (Төле би). Сөздің шыны мен құны — ақылдың құты, билердің қоғамдағы рөлі мен мерейін үстем етер құдірет. Халықтық тәрбиедегі қолайсыздықты сиретіп, үлкен мұратқа ұмтылу үшін адамға, соның ішінде билерге алдымен білім, яғни ақыл керек, екіншіден, ғылым немесе оқу керек, үшіншіден, ұғым, оқығанды пайымдау, тоқу керек, төртіншіден, отты жүрек, батылдық керек. Адал ұл болудың осы ұстамдық қағидаларын пайымдаған жан өз дәуірінің талаптарына сай болуға тырысады, жаңалыққа, жақсыны қабылдауға құштар болады. Осындай тәрбиелі жақсы бала — “жан мен тәннің шырағы”, елдің сүйіктісі, ал тәрбиесіз бала — ата-ананың таусылмас күйігі және қайғысы.

Адам азабы — ел азабы. Ел жақсысы елеусіз қалса, “заманға заман күйлемек, замана оны илемек”. Ондайда “пейілі жаман пәлеге жолығады, бітпейтұғын жалаға жолығады”. Адамды пәле мен жаладан құтқаратын жақсылық. Жақсылықтың жөні де, шарапаты да көп. Дегенмен “жақсыга қылған жақсылық, өміріңде тозбайды. Жаманға қылған жақсылық, бір күнгідей болмайды”, “жақсы – арына құл, жаман – малына құл”. Осы ойға тоқтам-түйіндер келтірерлік:

Мал тап, алысқа кет,

Жалқаулыққа жеңілмей.

Мал арыстанның аузында, Түрікменнің төрінде,

Табарсың оны қайраттансаң ерінбей. (Алшағыр би)

Ер жігітке еңбек ар емес,

Оны көтермеген ер нар емес. (Шоқай би).

Білектің күшінде кеткеніңді,

Біліктің күшімен қайтардым.

Найзаның ұшында кеткеніңді,

        Тілдің ұшымен қайтардым, - дей келіп, Бөлтірік шешен: “Жақсы кәсіп — анық ырыс” — деген ұстанымды бетке ұстайды.

“Төккен терің болмаса, елге өкпелеме”. “Елдегіні ерге береді, ерге бергенде, төккен терге береді”. “Барлық пен жоқ ебінен” (Нақысбек шешен).

“Нағыз бақ еңбектіге бітеді,

Қызыр оның талпынысын күтеді.

Ғұмыр үйретіп, данышпан етеді,

Сүтпен кірсе, сүйекпен кетеді”. (Киікбай би)

Билер үшін, өмір — қамқорлық, қамқоршы — ұлағатты сепкен ізгілік, ал шешендік — сол қамқорлықтың құндылығын көрсететін, құндылықты иемдетуге үйрететін өнер. Болмыстағы кісілік мәндік қасиет адамды адаммен жақындататын сиқырлы күш. Бәйдібек би осы ойын былай жеткізеді: “Тірлік басқа болса да, тілек бір. Бармақ басқа болса да білек бір”.

Қазақтың үш төбе билері де адамзат тіршілігін, оның келешегін адам қайыр-қамқорымен салыстыра саралайды:

Батырлықтан не пайда,

Халқына қайран қылмаса (Төле би).

Атадан жақсы ұл туса,

Елінің оңы болады (Қазыбек би).

Бай болсаң халқыңа пайдаң тисін,

Бай болып елге пайдаң тимесе,

Елден бөтен үйің күйсін. (Әйтеке би).

Би шешендер қаршадайынан ел мұң-зарына құлақ түре жүрді, тығырықта алғыр, зерек, әділ болып ержетті, айтыс-тартыста ой өрісін жетілдірді, сөйлеу мәдениетін нақыштады. Ойы мен болмысы белсенділер ел жағдайын,  әсіресе  олардың рухани болмысын жетік білген сайын, әділдік жағына ауысып отырды. 

Билер іскерлікке, талаптыларға тәнті болды, мәселенің мән-жайымен жан-жақты танысты, арызданушы жақтардың өз айыптамаларын байыппен талдады, қажетті жағдайда бұлтартпас айғақтарды алға тартты. Билер ұстанған талап қатаң, әділ, жүйелі болды. Олар тәртіп пен тағлым, өнеге мен өнер мәселелеріне ерекше мән берді. Сондағы уағызы - “Ақылды көпшіл келеді, надан кекшіл келеді”, “Ақылсызға ақылды тура айтса, мін деп біледі”, “Ақылдыны алысым деме, ақылсызды жақыным деме”, “Ақылдының алдымен жүр, ақымақтың артымен жүр” деген өмірлік қағидалар болды.

Халық “білімдімен жақын болсаң, қолың жетер, білімсізбен жақын болсаң, басың кетер” — деп текке айтпайтын. Білімсіздік — тіл жүгіртеді, жақынын жат етеді, құлқынның құлы етеді.

Білімсіздік  —  жан мен тәннің саулығы емес. Осыдан:    “Ердің азғанын неден білеміз?” деген сұрақ жиі туындайды. Оған Досбол шешен:

Жігіт кеселші болар,

Әйелі өсекші болар.

Елдің шынары болмас,

Кішінің тұрағы болмас.

Ел тозып, ығыр болар,

Ер қажып, тұғыр болар.

Баққаны базар болар,

Айтқаны азан болар.

Күндердің күнінде,

Ел бір жақсыға зар болар, - деп жауап береді.

Қысқасы, қазақтың әлеуметтік болмысын битану тағлымы мен өнерінен пайымдаймыз. 

Бақылау сұрақтары:

1.Асанқайғы не себепті “Жерұйықты” іздеумен болды?

2.Шалкиіз жыраудың елдік пен ерлік ұғымдарын қатар қою себебі неде?

3.Ақтамберді жырау не себептен жақсы мен жаманда шығармаларына арқау етті?

4.Бұқар жыраудың басты тілектері туралы түсінігің қандай?

5.Батыл-шешен дегеніміз кімдер және оларды неге жаңа заманның иегерлері дейміз?

6.Би-шешендерге қойылатын әлеуметтік талап қандай?

7.Шешендік сөздің құндылығы неде?

8.Би-шешендердің тәлімдік қызметін талдап беріңіз.

Негізгі әдебиеттер:

1.Қалиев С. Қазақ этнопедагогикасының теориялық мәселелері  және тарихы. – Алматы: “Білім” 2004 ж.

2.Жарықбаев К.Б., Қалиев С. Қазақ тәлімінің тарихы. – Алматы: “Санат” 1995 ж.

3.Табылдиев Ә. Қазақ этнопедагогикасы. – Алматы: “Санат” 2001 ж.

4.Қалиев С., Молдабеков Ж., Иманбекова Б. “Этнопедагогика” - Астана. 2005 ж. 

5.Қалиев С., Оразаев М., Смаилова М. Қазақ халқының салт-дәстүрлері. – Алматы: “Рауан” 1995 ж.

6.Қазақтың мақалдары мен мәтелдері. – Алматы: ҚазГосполитиздат. 1957.

7.Беркімбаева Ш.К., Қалиев С. Қазақ тәлімінің тарихы. – Алматы: ҚызПИ. – 2005 ж.

8.Қожахметова К.Ж. Халық педагогикасын зерттеудің кейбір ғылыми және теориялық мәселелері. – Алматы; 1993 ж.

Қосымша танысуға арналған әдебиеттер:

1.Бизақов С. Түбі бір түркілер. Қазақ энциклопедиясы.

2.Ғабдуллин М. Қазақ халқының ауыз әдебиеті. А; ҚМОП баспасы. 1958 ж.

Студенттердің өздік жұмысы (СӨЖ) үшін берілген тапсырмалар

1. Дала философы атанған Асанқайғы Сәбитұлының еңбектері.

2. Шалкиіз Тіленшіұлының тәлімдік ойлары.

3. Ақтамберді Сарыұлының тұлғалық пен жорық тақырыбындағы еңбектері.  

4. Бұқар Жыраудың этнопедагогикалық идеялары.

5. Билердің шешендік сөз өнерінің үлгі-өнегесі.

Қосымша тақырыптар:

1. XV-XVІІІ ғ.ғ. ақын-жыраулар шығармаларынан афоризм сөздерді теріп келуді тапсыру.

2. Кім қандай би, шешендер туралы не біледі? деген ой жарыс ұйымдастыру.

3. Би, шешен, ақын, жырау терминдеріне түсініктеме беріп, талдау.

4. Ақын-жырауларды мәмлегер, тәлімгер, жауынгер жыраулар деп жіктеп, оған кімдер жатады және оның себебі дегенге ой-пікір сайысын өткізу.

5. Б.Адамбаевтың, М.Әлімбаевтың шешендер туралы зерттеу еңбектерін үйден оқып келіп, пікір білдіруін талап теу.

Рефераттық тақырыптар

1. Асан қайғы ойшыл-философ.

2. Бұқардың тәлімдік ойлары.

3. Билердің мәмлегерлік рөлі.

4. Доспанбет, Ақтанберді ерлікті жырлаушылар.

5. Ақын- жыраулар шығармаларындағы отансүйгіштік сарын.

6.2. Ұлттық ойындар мен өнердің халықтық сипаты

Жоспар:

1. Ұлттық ойындардың тәрбиелік маңызы.

2. Ұлттық ойын-сауық түрлері туралы.

3. Әдет-ғұрып ойындары арнаулы жырмен, айтыспен басталуы.
TC "?????h ??????? ??? ˜????i? ????h??h ??????"
Ойнамайтын бала жоқ. Ойынға қызықпайтын адам жоқ. Көңіл көтермейтін адам, сауық құрмайтын халық жоқ. Үлкен де, кіші де ойнап көңіл көтереді, бір нәрсеге беріле қызығады, әр жетістіктен қанағат табады. Ал қызығу, қуану, қанағаттану - өмірді тамашалаудың көрінісі немесе өмірде сауық құрудың нышаны. Ойын-сауыққа үлкен-кішінің бәрі де әуес. Айтпағымыз, өмір кейде ойын-сауыққа ұқсас, ойын-сауықсыз адамның өмірін көз алдыңа елестете алмайсың. Ойынның тарихы тереңде, көне дәуірден басталады. Оның қалыптасу кезеңдері мен тарихы өз алдына әңгіме. Ойын халықтың өмір сүру салтынан, өмір сүру үшін күресінен туындаған қажеттіліктің бірі. Ойын-сауық еңбектің мазмұны мен құралына орай түрленген, жетілген. Қазақ — ойын-сауықшыл халық. Бүгінде қазақтың 100 ден аса ойын түрлері мәлім. Қазақ “баланы жастан” дегенде, ойын-сауық арқылы жасөспіріммен тәрбиелік жұмысты ертерек және жас ерекшеліктеріне қарай жүргізуді пайымдайды. Ойынсыз ұрпақтың кім екенін, халықтың қандай екенін бағалау екіталай. Адам мен ойын түйіндес, түбірлес. Ойын-сауық қазақтың әдет-ғұрпына үнемі және айқын ықпал еткен.

Айталық, тас дәуірінде қалыптасқан - таяқ жүгірту, асық, ақсүйек, темір дәуірінде тараған — қарағие, садақ, бергі феодалдық дәуірдегі, яғни үйсін, қаңлы хандығы кезіндегі — ақбайпақ, алтыбақан, арқан тартыс, белбеу тастау, жасырынбақ, көрші бұғынай, айдапсал т.б. ойындарды бүгінде білетіндер де, білмейтіндер де аз емес. Жануарлардың қозғалысына еліктеп жасалынған қозғалыстар да бертін келе ойын бидің арқауына айналған. “Аң аулау” билерінің түрлері бір ізге келтірілмеген. Дегенмен олар барлық қауымдастық мүшелерін қызықтырғанын ескерсек, оның тартымды түрлерінің көп және жаттығуға икемді болғанына күмәнданбаймыз.

Қыпшақтардың тайпалық одақтары түрік қағанатына қосылғанда хан жақсы ма, ханды қара басты, шалма, қарамырза, сайыс, ат үстіндегі тартыс, аударыспақ, балтам тап, аударыспақ, “көк бөрі тарту” сияқты ойын түрлері таралған. Ұлттық ойынымыздың тарихы туралы Рашид-ад дин, Низами әл-Мулк, Мосуди, Махмұд Қашқари сынды ғұламалар пікірлерін қалдырған. Батыстың XІІІ ғасырдағы саяхатшысы Марко Поло Жетісу жеріндегі үлкен жиында “Қыз қуу” ойыны мен “Қыз бөрі” ойынын көргенін естеліктерінде тамашалап баяндайды.

Ойында өмірдің еркіндігі, кедергісі мен мақсаты анықталынады. Ойын-сауық — жеке адамның даму қажеттілігін арттырады, қарсыласпен татуласу немесе оны жеңу жолдарын іздестіреді. Шаруашылықтағы қимыл-әрекетті осы биік мақсатқа көтерді. Ойын — адам ойлану және дене қабілетінің бәсекесі, қарсыласпен ашық жарыс. Оның мақсаты — жеңіске жету, ойындағы адамның қабілет күшінің үстемдігін көрсету, дәлелдеу.

Кейде ойындардың аттары, атаулары өзгеріп жатса да, олардың ойналу мазмұны сақталып қалған, сөйтіп әдептің түрлерін қалыптастыруға септігін тигізген. Мысалыға, ақсүйек ойынының басқа түрік тілдес елдерде орда, тоқтышақ сияқты атауы да бар немесе лек жалау ойынының шілік, қарыс ағаш, шөлдік және т.б. түрлері бар. Бұл ойындарды әуелі балалар ойнаса, кейіннен оған жігіттер мен ересектер де қосылған. Таралуы жағынан ойындар ересектерден балаға мұра ретінде жиі қалдырылған. Мемлекеттік құрылым қалыптасқан сайын ойындар халықтық мерекенің құрамына енген. Ойындар халықтық той-думанның оттығына, көпшіліктің ортақ сауығына айналды. Кез келген жыйын-той күрессіз, ат пен жаяу жарыссыз, айтыс, ән мен күйсіз, аң аулаусыз өтпейтін болған.

Көшпенділер табиғи күш атасы атанған. Малмен жүрген көшпелі халықтың алдымен далада, ашық алаңда, түнде ай жарығында сауық құратын ойындары қалыптасты. Жарыста адам да, оған қатысқан төрт түлік түрлері де сынға түсті. Солардың ішінде бізге мәлімі ақсүйек, алтыбақан, айгөлек, арқантартыс, көксиыр, соқыртеке, түйе-түйе, белбеу тастау, қасқұлақ, моңданақ, ақбайпақ, түйілген шыт, тиын салу, ақшамшық, ақсерек-көксерек, көрші, шалма, шымбике, инемді тап, айдапсал, қарамырза, қарт-қарт, жылман т.б., сондай-ақ ат жарысы, түйе жарысы кеңінен таралған. Жарысқа астында көлігі бар, білегінің қарымы мықты адамдардың бәрі де қатыса алған. Өйткені көшпенділердің кішісінен үлкеніне дейінгілер әлгі аталған түрлі ойындардың тәсілдерін шебер меңгере білген. Ойынның түрлері күнделікті тіршілікте, маусымдық жиындарда тартымды орын алды. Ойын адамның жаны мен тәнін сергітті, өз бетінше еңбектенуіне баулыды, топ таңдауды үйретті.

Шаруашылық пен еңбек процесі ойынның түрлерін көбейтті, ойынға қойылатын талапты күшейтті. Ойында қолданатын әдістерге арнайы жаттығу керек болды. Ойын заттары мен бұйымдарына деген ұқыптылық жалғасын тапты. Ойынды өткізу туралы келісім жұмыстары жанданды. Ойынды өткізетін арнайы кеңістік алаңдар таңдалды. Біртіндеп атамекеніне және атажұрт салтына деген құрмет көзқарастар қалыптасты. Әр ойынның белбасарлары анықталды, олар көптің құрмет-сыйына бөленді. Ойын өнердің түріне, топты ұйымдастыру тетігіне айналды. Содан ойын өнері ұлттық әдеп-ғұрыптың қалыптасуына, сақталуына үлкен ұйытқы болды, ықпал етті.

Дала ойындары ашық та, икемді. Талаптарына шартты түрде келісуге болады. Ойын тәртібін ойыншылардың өздері де, көрермен де бағалауға бірдей мүмкіндік алды. Ойынға төрешілік халықтық сипатта жүргізілді. Үлкендер, ел ақсақалдары баталарын беріп, ойынның басталуына рұқсат берді немесе жеңгендерге табыс пен шапағат тіледі. Халықтық ойындар біртіндеп дәстүр мен еңбек мерекесіне айналды, әдет-ғұрып негізінде тамыр жайды, жасөспірімдердің қозғалмалы ойындары ретінде өріс алды.

Қазақтың әдет-ғұрып ойындары халықтың бастан кешкен қилы-қилы оқиғаларын бейнелеп, баяндап береді. Оған Наурыз мерекесіндегі ойын-сауық түрлері дәлел болмақ. Наурыз — күн мен түн теңелген, “ұлыстың ұлы күні”, шығыстағы көптеген көне халықтардың дәстүрінде жаңа жыл күні. Наурыз — наурыз ойын-сауық, спорт пен өнер тоғысқан халықтық мерекенің думанды салты. Наурыз үлкен мен кішінің, еркек пен әйелдің, ақын мен бишінің, ауылдағы мен қаладағылардың спорт пен өнер саласындағы ашық жарысы. Жарыста күштілердің күштісі, жүйріктердің жүйрігі “жүгіріп озады, қуып жетеді”, білектесіп жеңеді, сол өнерімен ел құрметіне бөленеді.

Ойын — біржағы, дене қозғалысы, шыныққан дененің шеберлігі, біржағы көңіл көтеру, дем алу, біржағы бас қосып бірлесу, әдет-ғұрыпты жалғастыруға үндесу. Шаруашылықтан бос кезде той-думан мен ойын-сауықтар жиі атқарылады. Той-думан, ойын-сауық адамды, ел-жұртты жаттыққа жібермейді, тұтастыққа, бірлікке тартады. Ойын-сауықта адам табиғатпен табысты, тынысын кеңейте алды, ұнатқандарымен жақындасты. Табиғи көркемдікке қызыру, оны тамашалау көшпенділердің жас кезінен қанына сіңген қасиет. Ойын - ұрпақтар өмірін үйлестірудің дәстүрлі ән-бимен өрнектелген сауық түрі. Оған қатысушылар тамаша құратын орынды, уақытты, ортаны өз еріктерімен іріктейді, оны өткізудің рәсім-салтын икемдейді. Осыдан орын мен ортаға деген әуесқойлық күшееді. Ойыншылар тағдырластарымен, өзімен жақындастарымен кездесіп, өзара сырласуға және жарысуға мүмкіндік алады. Бұдан ашық мінездің, жарқын жүзділіктің лебі естіп, ән-күйдің тоғысы жаңарып жатады. Ойыншылар — көптің көңілін аулайтын өнерлілер, өзінің мәртебесін көтермелейтін өнегелілер. Ойын  үй мен даланың төрінде өтті, ойыншылар — елдің  көз алдында, көңілінен құрмет тапты.

Қазақтың ойын-сауығы достық пен қонақжайлықтың белгісі және көптің басын біріктірудің кепілдігі, сүйкімді әнші мен әңгімешілерге мұқтаждықтың айғағы. Ойын-сауықта жалғыздық сезім, арам ниет адамды билей алмады, ойыншы үнемі ізденісте болады. Ондағы құдірет -өнерпаздық, өзара түсіністік және келісімге жол табу. Адамзат қашанда болмасын осы үш құдіретке тәнті болған, сол құндылыққа жетудің мүмкіндігін арнайы және үнемі іздестірумен әуреленген.

Қазақтар әдемілікке әуес халық болғандықтан, оны әшекейлеуді дәстүрге айналдырған. Сол рәсім — қыз-келіншектер мен тұяғы жерге тимес тұлпарлардан басталған. Әйелдер гауһар тастан жасалған әшекей бұйымдарды, жылтырақ, зергерлік бұйымдарды жақсы көрген. Өздері жібектен, матадан, жүннен әшекейлеп тігілген алуан түсті өрнекті киімдер киген. Әйелдер үшін әсемдікке, әдемілікке, әшекейлікке әуестік олардың қанына туа біткен қасиет. Әсемдік пен әдемілік еңбекпен келді, оны жақсы көргендер ойын-сауыққа үйір болады. Сондықтан әйелдердің ұқыптылары, шыдамдылары, еңбекқорлары ойын үстінде әсемдікке деген тәнтілігі мен сезімталдығы мен ықшамдылығы еркектерден асып түседі. Көші-қонның барлық шаруасы мен жұмыстарын ештемеден ерінбейтін әйелдер мінсіз атқарады. Әйелдер өз байлығын, әшекейін көрсету үшін көңіл көтеруге, әдемі мінезімен сүйікті болуға тырысады, өнеге көрсетеді. Сондай сүйкімділік пен сүйіспеншілікті ортадан, жақын жандардан да күтті. Әдемілікті әнмен, шешендікпен жеткізді. Отбасындағы тұрмыс та, көңіл-күй базары да, негізінен, әйелдің еңбегіне байланысты. Сырт қонақтар бірауыздан: “Қазақ әйелдерінің бет әлпеттерінен ақылдың белгісін жиі көруге болады” — деп шындыққа оралып жатты.

Ойын-сауық — тәжірибе мен тәсілдің еркіндігі, тапқырлық пен болжамның қиылысатын шебі, мұрат пен меженің тоғысқан шеңбері. Жарыссыз ойын, ойынсыз әзіл-қалжың бола бермейді. Ойын-сауық қара күш көрсететін озбырлық немесе біреудің намысын жыртатын қастандық емес. Ой өтімділігі мен сөз өткірлігі, күш пен қабілет ашық сайысатын ортада көрініп, ділмарлар, шешендер, шеберлер өз мәртебесін мойындатып жатады. Ойын серіктесті таба білуге, онымен тіл табысуға үйретеді. Ойында адам қарсыласының олқы жән оң жақтарын дұрыс анықтауға ерекше мән береді, оның күш-қабілетін тура бағалау ережесіне ереді. Ойнаушы бәсекесі мол қарым-қатынастың тәртібіне жүгінеді. Әр ойынның өз тәртібі, тәсілі және тәжірибесі бар. Сол тәртіп, тәсіл, тәжірибені білген адам тезірек қалыптасады, жан-жақты жетіледі. Ойын - адамның қабілет-қасиетін ширататын, шымырлататын жүйелі іс-әрекеттің көрінісі.

Ойын-сауықта кісілік қасиет шыңдалады, адам қабілетінің құндылығы артады. Әр деңгейдің өз өнері мен өнегесіне қызыққан шетел саяхатшылары осы қайталанбас табыстарды қанша мәртеге дәл сипаттап жеткізе алған.

Ән-би — сауықшылардың өнері ғана емес, теңдік пен туыстыққа тартатын өнегелі өмір. Ән-би сауығы қысылып-қымтырылудан арылтатын, еркіндікке еміренушілік, әркімнің қырағылығы мен көрегендігіне демеушілік ететін ашық өнер, оның қызбалы түрі. Мысалға, әнші мен биші, қалжыңқой не айтамын десе де, аңшы нені атамын десе де өз еркінде еді. Ән-би, қуаныш пен жұбаныштың бейнелі тілі. Өнер тілімен орындаушы мен көрермен, жеке мен көпшілік өзара тұсінісе де, таныса да алады. Мұның бәрі де, біржағы, сыртқы көріністерге ұқсайды, біржағы, өзіндік кемшілікті жеңудің, өзіндік табысқа жетудің амалды әрекетіне жатады. Осындай белсенділікке қазақтың балалары ерте араласқан. Ойын-сауықтары белсенділік - мінездегі кемшілікке, жеке адам мен қоршаған ортадағы келіссіздікке қарсылық, сондай-ақ бойдағы ебедейлікті көрсетуге шек қоймай жан таласу. Бұл ашық та, нақты сайыс. Оған деген халықтық ықылас жоғары болды. Қолдауы басым ортада әркім өзінің көргенін, көкейіндегісін жеткізуге алаңсыз әрекеттенеді. Өз қалауынша жарыстың түрі мен әдісін таңдайды. Ойындағының бәрі де өтпелі-төкпелі емес. Түптеп келсек, ойын тәртіпке, тапқырлыққа, туралыққа үйретеді, қалжың-әзілден нәр алады, бас қосып жүздеспек іңкәрден серпіліс табады.

Осы ерекшеліктердің ұлттық сипаты мен көріністері бар. Ұлттық ойын — халық өнері мен мәдениетінің негізгі бір саласы. 

Ойын кезінде қазақтың ұлттық ойындарына тән ерекшеліктерді қалай ұғамыз, оларды қолдауға қаншалықты бейімбіз деген көкейкесті сұрақтар өздігінен туындайды. Ұлттық ойын-сауықтар — ұрпақ пен елдіктің елшілігі, халықтың әдет-ғұрпының көрігі, әр перзенттің жүрегіндегі оттығы. Мұндай өтімді құндылықтар ойын-сауықтың ортақ сақтық қорын, жарқын дүниені демейтін әдеттің қайнар көзін құрайды.

Ойын-сауықта адам кемшілікке налымайды, жалғыздықтың жамандығына шалынып, ұрына бермейді. Бірде дауыстап, бірде белдесіп, бірде жүгірісіп ойын-сауықтың берекесін келтіргендердің ортақ ережесі болды. Ол: ойын-сауықта бірін-бірі тек сыйлау, өзара сыйласу, бір-біріне сыйымды болу, әділдіктің әліппесін аяқ асты етпеу еді. Сауық құру — жарқын көңіл базары, иманжүзділердің ажары ретінде, татулыққа дем беретін қарапайымдылықтың қуаты, алғырлықтың қайырымдылығы мол ағымына айналды. Мұндайға мейірімділік пен меймандостық — денсаулыққа салмақ, адамгершілікке өлшем, елдікке сын болды. 

Ойын-сауық жасөспірімдердің ой қабілетін, өмірге деген көзқарасын дұрыс қалыптастырады. Олар үшін ойын — баланың жан-тәнін қоздыратын тартымды қозғалыс, дене мен ойды қатар жаттықтыратын тартылыс, жеңістің дәмін татқызатын, жеңімпаздың мәртебесін көтеретін кеңістік пен қолдау тоғысы. Жарысқа қатысатындардың сезімі сергек, ойы өткір, кеудесі мен білегі мықты, қимыл-әрекетке епті болуы шарт. Көшпелі қазақтардың өмір салты денсаулыққа аса зор мән берген. Атқа міну өнері жас баланың сезімі мен денесін жаттықтырудың басты және ортақ дәстүріне айналды. Бозбала да, қыз бала да жастайынан аттың құлағында ойнауға бейімделді, соған тырысты.

Ойын-сауық - ұрпақтардың өмір-салтымен, әдет-ғұрпымен ұштасты. Мысалы, бесік жырларының өзі ойнақы, ұйқасты тіркестерімен есте қалады. Ойын - өмірді және ойнаушының өзін танудың құралы, ол баланың өмірге деген құмарлығын оятып, тіл мен жылдамдыққа деген ықыласын арттырады. Ойын - өзгенің көңіл-күйін дер кезінде және дәл ұға білуге, өз көңілін дұрыс жеткізе алуға ұйытқы болады. Жасөспірім ойын арқылы а) ұшқан құс, жүгірген аң, қыбырлаган жәндіктер тіршілік тірегі екенін ертерек сезіне алды; б) өз қабілетін күнделікті тіршілік ағымына бейімдеуге ықшамдайды, өзін алдағы өмірге икемдей түседі; в) үлкендердің өнегесінен тағылым алады. Ойындар өнеге-өсиетті күнделікті тәжірибеде іске асырудың құралына айналды. Ойнаушылар әртүрлі қозғалыста денешынықтыруға төселді, үлкеннің бар қасиетін қабылдады, іс-әрекет үстінде сәбиге тиісті міндеттерді ойнақы, жеңіл сөздермен, ертерек ұқтыра білді. Ойын түрлері жүйелі және жедел өзгерген сайын, баланың ойлау, қиялдау, армандау қабілеттерін ертерек оятып, тезірек қалыптырды. Ойынның кең таралған түрлері осылайша халық тәрбиесінің көзіне айналды, халықтық салттың қалыптасуына айқын ықпал етті.

Әдет-ғұрып ойындарына, “алдымен қыз ұзатар және үйлену тойында болатын ойын-сауықтар жатады. Мысалыға, жер-жерде үйлену тойының мынандай ойын-сауықтары таралған: “тоғыз аяқ”, “тоғыз табақ”, “жар-жар”, “беташар”, “құда тарту”, “қол ұстатар”, “шаш сипар”, “неке қияр”, “кемпір өлді”, “шымылдық байлар”, “сақина салар”, “есік ашар”, “ат байлар”, “түндік ашар”, “ит ырылдатар”, сондай-ақ “тоқым қағар”, “қынаменде”, “қыз кәде” сияқты ырым-жоралар бар. Бұл әдет-ғұрып ойындардың бас кейіпкерлері — қыз бен жігіттің жеңгелері мен құрбы-құрдастары болса да, сауық өткізу рәсімі жер-жерде бірдей емес, түрленіп жатады. Тойдағы әндер мен жырлар, күйлер мен билер көңіл көтеретін, қуанышты білдіретін, ой тербететін, шабыт келтіретін, қабілет-қасиет сайысы, дәстүрлердің тоғысы түрленіп-ақ жатқаны.

Әдет-ғұрып ойындары әдетте арнаулы жырмен, болмаса айтыспен басталады. Айтыс — ақыл-парасат таластыру түрі, тартыс — күш сынасудың жариялы түрі. Айтыс — таланттарға жол ашу, шындықты жеткіздіре серпілту, өз артықшылығы мен үстемдігін мойындатқызу. Айтыста талаптылар мен таланттар түйіседі, табысады, туыстасады. Ыстық сезім мен тұнық ынтықтан қайнап шыққан халық жыры тыңдаушының жанына жылы тиеді, жүрегінің қылын қозғайды. Адамның жан дүниесіне, кісілік қасиеттеріне жол ашады. Өйткені әнші көңілдегісін, арманын толғайды, ешкімге елікпей өзінше тебіренеді, мұрат пен мұңға орай өзінше ойын оқтайды, сөзін саптайды. Суырып салма жырымен өзінің де, өзгенің де жан-тәнін сергітеді, бақытты күймен серіктеседі. Жүрегі жырлағанның серіктесі — тапқырлық, шешендік сөз айтысы, пікірталасты сұхбаттасу.

Ата-баба дәстүрі арқылы қанымызга сіңген — күрес, сайыс, найзаласу, садақ ату, бетпе-бет келген қарсыласының жанды жеріне соға білу көшпелі өмірде дене тәрбиесінің күрделі болғанын білдіреді.

Тартыс — қарусыз айқас өнері. Қарусыз айқас шығыс халқына тән және танымал өнер. Қазақ қарусыз айқаса білген. Қарусыз айқасу элементтері ат үстінде отырудан, асауды бұғалық лақтырып ұстаудан, қойды қуалап ұстаудан, малды пышақсыз реп союдан, бұқаны мүйізінен ұстап ұрып құлатудан, шалғы тартудан, қол диірмен тартудан, малдас құрып отырудан құрылады, солар арқылы ширатылады.

Ұлттық ойын жарыстарында денсаулықты сақтау жолы да, өзін-өзі қорғау амалдары да айқын. Денсаулықты сақтаудың шарты — денені шынықтыратын қозғалыс пен жаттығуда, ағза мен жүйке тамырлардың тынысын реттеуде, рухты жоғары ұстай білуде.

Денешынықтыру — денсаулық көзі, денсаулықты сақтау үшін әрекет, адамның күш мүмкіншілігін дамыту, жеңіске деген жігерін шыңдау, қиыншылыққа төзу қимыл-әрекетін шоғырландыра білу, соларға үйрену:

- дене еңбегімен үнемі шұғылданып, жаттыққан адамның бұлшық ет талшықтары тез өседі, бойының күш-қуаты қалыптасады;

- сыртқы ортаның түрлі қолайсыз жағдайларына төзімдірек келеді;

- қозғалысы жинақы, ширақ, тез, әдемі жарасқан, қарым-қатынастық ережеге бейімделуі жоғары;

- сезіну, ойлану және еңбектену қабілеттері бір-бірімен үйлесімді және бірін-бірі толықтырады. Аз қозғалыссыз ортада нерв талшықтары тез тозады, қан айналым жүйкесі біртіндеп ауруға шалдығады, жүрек қабынады, бойды әуре-сарсаң құрыстырады. Жүрегі шынықпаған адам тез шаршайды, тырысқақ немесе ашушаң келеді. Жалқаулық жекенің де, ұлттың да қасіреті. Онда санасыздық басым. Жүрегі шыныққан адамның мінезі де төзімді, кеңпейіл, батыл соғады, қарсыласынан қайтпайтын тынымсыз, күрескер келеді. Жүрегі ашық жан қиыншылықтан құтылудың, қуанышқа жетудің саналы жолын таңдайды, өзін қарпайымдылық пен қайырымдылықтан ауытқыта бермейді. Өзін емдеудің, сергітудің тиімді тәсілдерін қолданады.

Халқымызда қозғалмалы ойындардың түрі кең таралған. Мамандар қозғалмалы ойындарды төрт топқа бөледі:

1. Табиғи заттарды қолданып ойнайтын ойындар: асық, бестас, лек жалау, сиқырлы таяқ, бақай пісті, жылмаң т.б.;

2. Жануарлар бейнесін елестетіп ойнайтын ойындар: соқыр теке, түйе-түйе, ақ байпақ, көк сиыр және т.б.;

3. Мүліктік бұйымдарды қолданып ойнайтын ойындар: шалма, бөрік жасырмақ, түйілген шыт, тақия телпек, белбеу тастау, орамал тастау, т.б.

4. Құрал-жабдықсыз  ойнайтын  ойындар:  айгөлек,  ақсерек-көксерек, шымбике, мәлке тотай, тоқтышақ, шертпек, жасырынбақ, бұғынай, т.б.

Ер адамдардың ойын-сауықтары әрқалай қалыптасады. Оның бірінші тобына қозғалмалы ойындар — ақсүйек, ақшамшық, алтыбақан, көрші, тиын салу, қысқұлақ, айдап сал, қарамырза, белбеу тастау сияқтылар жатады; екінші топқа спорттық дара ойындар - аударыспақ, арқан тартыс, ат омырауластыру, аламан бәйге, бәйге, көкпар, қыз қуу, күміс алу, жаяу көкпар, жаяу жарыс, жігіт қуу, жорға жарыс, түйе жарыс, қазақша күрес, тұмақ қуу, сайыс, таяқ жүгірту сияқтылар жатады; үшінші топты саяси-әлеуметтік өмірдің даму ерекшеліктерін көрсететін ойындар — хан жақсыма,   қаһарлы  бану,   ұжымақ-тозақ,   мырш-мырш,   сиқырлы  таяқ, тобық ойнау сияқтылар құрайды.

Ойын-сауық — ақыл мен жігердің тартысы, қозғалыстағының таласы мен жарысуы, мықтылар мен ептілердің жеңісі:

- жарысқандардың әңгімелесіп желпінуі, әндетіп серпілуі, әсемдене есеюі;

- әзіл-әңгімесі мен әдебі жарасқандардың сәнділігі мен сенімділігі;

- тапқырлықтың алданышы, қуанышы, жұбанышы, ептілікті үйрену, батылдықпен үйлесу, қайсарлықты үйрету;

- нақты мақсатқа ұмтылу, жүйелі әрекетті ұйымдастыру, тиімді әдісті ұтымды пайдалану. Ойын-сауық - жамағаттың белдесуі, бәсекелесуі, бауырласуы немесе айтысуы, аңдысуы, айқасуы. Ойын-сауық шабуылдан қорғану, шабытты қолдану, жеңімпаздармен қолтықтасу. Сауықшылар күштілермен көршілес, епті өнегелілермен қоныстас, жанашырларға тілектес, өз ортасымен тағдырлас болады. Мұндай адамдық бәсекелі қатынаста тазалық, тұралық, татулық жоғары бағаланады. Өмір сүрудің қолайлы, дәстүрлі, тартымды, өтімді жолдары уағыздалады. Өнерлілер тіршіліктің иесіне, құндылықтың көзіне айналады. Өзі мен ұрпақтың байлығын арттырған өнерліден әркім үйренеді, өз қуатына икемсіз жаманнан тез жиренеді.

Өнерпаздық — ұқыптылық пен ынталылық нәтижесі, тәртіптілік пен қабілеттілік көрінісі, халықтың болашақ дамуының кепілі. Онда рухани жетістіктер іріктелінеді, құндылықтар қолдау табады. Өнерпаздарда бостандыққа деген сүйіспешілік, кісіге деген кішіпейілділік, ертеңіне деген сенім, білімге деген құмарлық басым. Өнерпаздар өз ырқымен киелі қасиеттерді көпке таратады, жекенің өтінішін көпшілікке жеткізеді. Өнерпаз өтініштен бас тартпады, шамасы келгенше көңілден шығуға тырысады. Ойы мен еркі, пайымдауы мен парқы, денелік шапшаңдығы мен шеберлігі үйлескен жандар ойын-сауықтың бас кейіпкеріне айналады. Өнерпаз өрескелдікті қабылдамайды, бұйрыққа жүрмейді. Жаны таза, рухы биік, денесі шымырлар ғана ойын-сауықтың беташарына жарайды, ойын тәртібін сақтады. Өзін ұстай біледі, бақылаулы және бақылаусыз кеңістікті ажырата алады. Бақылаудан тыс қалмайды, біреудің жетегіне жүре бермейді. Ойынның бір түрінен қанағат таппаса, қызықтыратын басқа түрлеріне ауысады. Мұндай еркін таңдауда мәселе де, қарсылас та, тәртіп түрі де өзгеріп, жаңарып отырады. Үлкен мұрат үшін тер төккен өнерпаздан халық сый-құрметін аямайды, өнерпаз да еңбегі мен талантын құрметтегенді жақсы көреді. Құрмет көңіл ашады, шабытына шабыт қосады.

Ойын-сауық жарыссыз, бәйгесіз қызбайды. Жарыс — ой мен сөздің, мінез бен қимыл-әрекеттің жарысы, үміт пен үлгінің жарысы. Бәйге бас қостыратын, өнер жарыстыратын, үлкен мен кішіні, алыс пен жақынды табыстыратын үлкен оқиға. Бәйге — Тәңір мен ата-баба аруағын дәріптейтін халықтық мерекенің оттығы. Бәсекенің қан қыздырар бір түрі — жігіттер сайысы. Оған аударыспақ, күрес, ат жарысы, көкпар жатады.

Көшпенділердің қыс пен жаз кезінде бос уақыттары мол болады. Күн батқаннан кейін көпшілік топ-тобымен бір-біріне жақын, дөңгелене отырып, әңгіме немесе ертегі айтуға кіріседі, ән айтып қалжыңдасады, сауық құрып шулайды, тіпті қобыз, домбыра, сыбызғы тартып бірнеше сағат бойы қызықты тамашалайды. Әңгімеден жаңалық пен жақсылық күтеді, ән-бимен адалдық пен адамгершілікті үгіттейді.

Жаңалықты дер кезінде жеткізуді жақсылық нышанымен теңестіреді, мінез-құлқы баяндылардың қадіріне бөленеді. Жаңалықты және ол туралы өз ойын жеткізе білу — хабаршының қабілетіне сын болды. Ел арасында жаңалықты көрші 20-30 шақырым жердегі ауылдарға атпен шауып барып сүйінші сұрауға дайын адам әрқашан табылған. Осылайша “отыз тістен шыққан сөз лезде отыз рулы елге тарап кетеді”. Бәрі де қуанышты бөлісіп шүйіркелеседі. Қуаныш жиі ойын-сауыққа, әртүрлі отбасындағы мерекелерге, тойға ұласып жатады. Игі істер мен жаңа, жақсы бастамалар ел аузына лезде ілігеді, көптің назарынан тыс қалмайды, қолдау табады. Осыдан қазақтардың хабарға құлағы сақ болып келеді. Хабар адамды бей-жай қаддырмады. Хабар жеткізу — үлкен-кішінің лезде басын қосатын байланыс түрі, ел бірлігінің белгісі, шындыққа деген құмарлық қызығушылық іспеттес. Естілер хабарды нақты әрекетке мегзейді, жағымды сарынын орағытып жақындастырады.

Топтасып біріккендер біртіндеп сөйлей-сөйлей шешен болады, көре-көре өздерінше көсемдік құрады. Бірігу — туыстасудың негізін құрайды. Туыстық жанашырлықтан, батылдықтан, ақылдан нәр алады, діттегенін жүзеге асыратын әрекет ықпалынан тірек табады.

Салттық рәсімнің төлтумасы — адамды сыйлауда, сауық құруда, ел қыдыруда. Сыйлау адамның өзіне, ісіне деген сенімін арттырады. Сауықта адам өз мінез-құлқын бақылауды үйренеді. Ел қыдырып, жүріс-тұрысын да ширатады. Адамның өресін көтерген және көтеретін бұл бастамалар — а) жарық дүниенің бірлескен, дамыған жағын; б) мәдениеттің өзіндік, шығыстық-көшпелі түрін; в) қоғамдық өмірдің ерекше жетілген көрінісін құрайды. Үштік нұсқалар тоғысқан сайын қоғамдық құрылым мен қатынаста халықтық ықпал, халықтық дәстүр маңызын үстемелейді. Халық ақсүйектерге, сұлтандарға, қажыларға, хан тұқымдарына арқа сүйейді. Бірақ олардың бұйрығынан гөрі, би-шешендердің сөзі, өнерпаздардың өнегесі анағұрлым өтімдірек болады. Соңғылардың тілі, дұниетанымы және дүние сезімі кезкелген тыңдаушыларын бей-жай қалдырмайды.

Ойын-сауық адамның талдау, таңдау қабілетін шыңдайды, ортамен тіл табысуға, қарым-қатынасты жетілдіруге, жұмысын мазмұны етуге, жеңіске жетудің ең тиімді түрлерін қарастыруға, адамның бойындағы қасиетті әлеуметтік күшке және қозғалысқа айналдыруға итермелейді.

Бақылау сұрақтары:

1.Ойын-сауықтың пайда болу себептері қандай?

2.Ойын-сауықтың тәрбиелік қызметі  туралы не білесің?

3.Ойын мен өнердің байланысын қалай түсіндірер едің?

4.Ойында өнерпаздар мен жеңімпаздар қалай анықталады?

5.Ұлттық ойынның түрлерін топтап талдап бер.

6.Ойынның денсаулықты күшейтудегі ролі қандай?

Негізгі әдебиеттер:

1.Қалиев С. Қазақ этнопедагогикасының теориялық мәселелері  және тарихы. – Алматы: “Білім” 2004 ж.

2.Жарықбаев К.Б., Қалиев С. Қазақ тәлімінің тарихы. – Алматы: “Санат” 1995 ж.

3.Табылдиев Ә. Қазақ этнопедагогикасы. – Алматы: “Санат” 2001 ж.

4.Қалиев С., Молдабеков Ж., Иманбекова Б. “Этнопедагогика”. - Астана. 2005 ж. 

5.Қалиев С., Оразаев М., Смаилова М. Қазақ халқының салт-дәстүрлері. – Алматы: “Рауан” 1995 ж.

6.Беркімбаева Ш.К., Қалиев С. Қазақ тәлімінің тарихы. – Алматы: ҚызПИ.  – 2005 ж.

7.Қожахметова К.Ж. Халық педагогикасын зерттеудің кейбір ғылыми және теориялық мәселелері. – Алматы, 1993 ж.

Қосымша танысуға арналған әдебиеттер:

1.Адамбаев Б. Шешендік өнер. А; 1967 ж. Халық даналығы. - Алматы; 1976 ж. 

2.Кукушкин В.С.Этнопедагогика. - Москва-Воронеж. 2002 ж.

Студенттердің өздік жұмысы (СӨЖ) үшін берілген тапсырмалар

1. Ұлттық ойындардың тәрбиелік маңызы.

2. Ұлттық ойындардың баланың дене тәрбиесіндегі орны.

3. Дала ойындарының түрлері.

4. Ойын-сауық, ән-бидің тәрбиелік мәні.

5. Әдет-ғұрып ойындарының ерекшеліктері.

Қосымша тақырыптар:

1. Кім ұлттық ойындарды көп біледі және олардың тәлімдік мәнін ажыратып береді деген ойын өткізу.

2. Ұлттық өнердің түрлері мен тәрбиелік қызметіне талдау жасату.

3. Өнер туралы мақал-мәтелдерді теріп жазып келуді тапсыру.

4. «Еңбек пен өнер егізң немесе «Өнерліге өлім жоқң деген тақырыпта шығарма жаздырту.

5. Қазақстандық өнер қайраткерлерін ата және оларға сиапттама бер деп тапсыру.

Рефераттық тақырыптар

1. Ұлттық ойынның тәлімдік мәні.

2. Ұлттық өнер түрлерінің тәлімгерлік сипаты.

3. «Еңбек пен өнерң егіз.

4. Еңбек тіршіліктің тұтқасы.

5. Өнерліге өлім жоқ.

6.3. Қазақстандықтардың ұлттық салт-дәстүрлерін марапаттаудың әлеуметтік мәні.
Жоспар

1.Отбасы тәрбиесі,( ұл мен қыз тәрбиесінің ерекшеліктері, жастарды жұбайлық өмірге даярлау). 

2. Отбасы тәрбиесінің 8 түрі.

3. Қазақстандықтардың ұлттық салт-дәстүрлерін марапаттаудың әлеуметтік мәні
Қазақ халқы ұл тәрбиесі мен қыз тәрбиесіне ерекше қарап, оның өзіндік ерекшелігін ескере тәрбиелеген. Осыған орай ұл тәрбиесі мен қыз тәрбиесіне жеке-жеке тоқталуға тура келді. 

Ата көрген оқ жонар. Ата-бабамыз ұлды өздеріндей еңбексүйгіш, малсақ, жауынгер, әнші, күйші, аңшы, құсбегі — бесаспап азамат етіп тәрбиелеуді мақсат еткен. Жігіттің бойына өнер мен еңбекті, ізгі адамгершілік қасиеттерді қатар  сіңірген.  Ер баланы бес жасынан бастап ат жалын тартып  азамат болғанға  дейін мал бағу мен аң аулауға, отын шабуға, қора салуға, ағаштан, теріден, темірден түрлі тұрмысқа қажетті бұйымдар жасауға, яғни қолөнер шеберлігіне баулыған. Әсіресе әкелері мен аталары ұлдарға мал жаюдан бастап шаруаның алуан тәсілдерін үйретіп баққан. Мысалы, малды ерте өргізу, саулатып қоя бермей, алдын кес-кестеп қайырып, тоқтатып жаю, шаңқай түске дейін жусатпауды тапсырған.
Буаз малды ауылға жақын жаю, туа қалса төлін алып жылы қораға тез жеткізу, қойдың қозысын ауыздандыру (енесін дүрыс емуге үйрету), жаңа туған жас төлді аяқтандыру, т.б. әдіс-тәсілдерді баланың жасынан білуін қадалаған. Ат суыту, аттың ыстығын шығару үшін аяғының күре тамырынан қан алу, еркек малды пішу, қойды қырқу, тоғыту, мал сою, түйе қомдау, түйеге жүк арту, ер-тұрман әзірлеу, қайыс илеу, сіреден таспа тіліп, айыл, қамшы, жүген, шідер өру, қой қосақтау, түйе матау, кесек құйып, қора салу, құрық салып, асау ұстау, оны үйрету, қазақы үйді жығу, оны тігу — міне осының бәрі ер баланы жастайынан еңбекке тәрбиелеудің өзегі болған.  Ежелден мал бағып, айға қарап жұлдыз санап күн кешкен қазақ халқы өз ұрпағын өсімдіктің түр-түсін ажырата білуге, қараңғы түнде жүлдызды аспанға қарап бағыт-бағдар белгілеп, қоныссуды дәл табуға үйреткен.
Қонақ күту, үлкенге иіліп сәлем беру, ән айтқызу, домбыра тартып күй шерткізу, өлең-жыр жаттату, жаңылтпаш-жұмбақ үйрету немесе теңге алу,  жамбы ату,  аударыспақ,  сайыс,  көкпар,  күрес сияқты  ұлт   ойындарын  үйрету   тәрбиенің  басты шарты болып есептелген.

  Қазақта қонақ күтудің де жазылмаған, бірақ дәстүр болып қалыптасқан заңы бар. Үй иесі қонақты сыйлап, ас-суға тойдырғаннан кейін, жатар алдында өзі ауылдың алты ауыз өлеңін айтып немесе күй шертіп қонағына құрмет көрсетеді де, қонақтан “қонақ кәде” сұрайды. Қонақ өлең, жыр, қисса, ертек, терме, толғау айтып беріп немесе күй шертіп өз өнерімен үй иелеріне құрмет көрсетуге міндетті болған.

 Үнемі үйге келген қонақтан өлең-жыр, ертегі, аңыз әңгіме естіп өскен балаға да жастайынан сөз өнеріне бейім, өнегелі, өнерлі болып өсуіне әсер еткен, “қонақ кәде” мен “ауылдың алты ауызы” жастарды сөз қадірін білуге, шешендікке, ән мен жырға баулып өсіруде белгілі рөл атқарған.

Баланы жастайынан сөз өнеріне баулу, мақалдап, тұспалдап ойды көркем сөзбен тыңдаушыға жүйелеп жеткізе білуге үйретуді ата-бабамыз мақсат тұтқан. “Білімдіден шыққан сөз, талаптыға болсын кез” деп текке айтпаған.

Сөзіңді айт ұққанға,

Айтып айтпай не керек —

Құлағына мақта тыққанға,—

деген мақал осы ойды меңзейді.

Сондай-ақ қонақтың “ат тергеу” салты да болған. Ол үйге келген үлкенге 5-6 жасар баладан бастап отбасы мүшелерінің бәрі сәлем беруден басталады. Қонақ баладан  жеті атасын таратып беруді талап етеді. Бала өзінен бастап жеті атасына дейінгілердің аттарын атап шығып, қай рудан екенін білдіреді. Қонақ “жақсы, өнегелі азамат бол!” деп батасын береді. Ат тергеу далада кездесе қалғанда жолаушылардың бір-біріне сәлемдес-кеннен кейін де іске асыратын әдеті. Мәселен, жасы үлкен адамға жасы кіші жолаушы бұрылып келіп амандасқаннан кейін, қарияның “қарағым, қай рудансың, қай ауылдың азаматысың?” деп сұрақ қоюы заңды болған. Осы кезде жасы кіші азамат өзінің ата-тегін айтып таныстырады. Оны білмеген ұят саналған. Ондайларды “жеті атасын білмейтін — жетесіз!” деп сөгетін болған.

Жігіттің үш жұрты. Ол — өз жұрты, қайын жұрты, нағашы жұрты деп аталады. Ел азаматы осы үш жұртын (өзінің әке жағындағы туыстары мен шеше жағындағы туыстарын, алған жарының ел-жұртын) жақсы ажырата білуі заң болып саналған. Үш жұрттың жәй-жапсарын ұлдың әке-шешесі жігітке айтып үйретіп, құлағына сіңіріп отыруды міндет санаған.
Отбасындағы ұл тәрбиесінде әке мен аталардың рөлі ерекше. Әке үйелменнің басшысы, отбасы мүшелерінің тірегі, асырап сақтаушысы, қамқоршысы. Әкенің мінез-құлқы, өзгелермен қарым-қатынасы, өнер-білімі — ұл баланың көз алдындағы үлгі-өнеге алатын, соған қарап өсетін нысанасы. Қазақта біреудің баласы жақсы, өнегелі азамат болса: ”Оның әкесі немесе атасы жақсы кісі еді, өнегелі жерден шыққан ғой” деп мадақтайтыны сондықтан.  “Әкеге  қарап  ұл  өседі,  шешеге қарап қыз өседі”, “Әке — бәйтерек, бала — жапырақ”, “Жас – кәрінің көзі, кәрі — жастың тезі”, “Ата — балаға сыншы”  мақалдары да осы пікірді халықтың қуаттауынан туған.
Отбасында әкелері немесе аталары өз өнерлерін балаларына үйретіп, олардың өзіндей мерген, аңшы, құсбегі, қолөнер шебері немесе әнші, күйші, ақын етіп тәрбиелеуге көңіл бөлген. Ата өнерін баласының қууы, оны мирас етуі ежелгі ел дәстүрі болған. Қазақ халқының өмірінде жеті атасына дейін мергендік, аңшылық немесе ұсталық, күйшілік, емшілік өнерді қуып өткен адамдар жиі кездеседі. Осындай әке мұрасын жалғастырушы өнерлі жастарды дәріптеу қазақ ауыз әдебиетінен өзекті орын алған. Мысалы, Құламергеннің баласы Жоямерген, Тобықбай сыншының баласы Толыбай туралы ертегі-аңыздар осы пікірді дәлелдейді. “Атадан ұл тумас болар ма, ата жолын қумас болар ма” деген мақал да — сол пікірдің айғағы.
Аталары балалары мен немерелеріне ертегі, аңыз-әңгіме, мақал-мәтелдер айтып беріп, шешендікке, тапқырлыққа тәрбиелеген. Мысалы, Абай, Ш.Уәлиханов, Ы.Алтынсарин, М.Әуезов сияқты ұлы ақын-жазушылар-дың немесе Төлеби, Қаз дауысты Қазыбек, Әйтеке сияқты ел билеуші шешендердің жастайынан елдің салт-дәстүрлері мен заңдарын, аңыз-әңгіме мен өлең-жыр, мақал-мәтелдерін жаттап, жадында сақтап, көп білуі әкелері мен аталарының әсері екені сөзсіз. Көпті көрген қариялар отбасының, ауыл-аймақтың үлгі тұтар тұлғасы, тәлім-тәрбие мектебі сияқты.

Қазақ ауылында бала тәрбиесіне бүкіл ауылдың үлкендері, әсіресе қарттары араласқан. Үлкендер ауыл-дастарының балаларының өрескел мінез-құлқын көрсе, ұрсып, зекіп тыйым салуға, ақыл айтуға, тіпті ретті жерінде ұруға да хұқылы болған.
Ән айтуға, күй шертуге, зергерлік өнеріне бейімі бар балаларды әке-шешесі, атасы ел ішіндегі аты шыққан әнші, күйші, ұсталардың жанына қосып, шәкірттікке беруі ата дәстүрі болып саналған. Ал шәкірттің ұстазын ұлы әкесіндей сыйлауы, оның өнерін жалғастырып, көпке тарату немесе жақсының жанында жүріп, өнегелі шешен, ақын, билердің, көпті көрген қариялардың батасын алу олар үшін парыз боп есептел-ген. Сол мектептен тәлім-тәрбие алған өнер адамдары ұстаздар жолын қуып, өнерін жалғастырған. Мысалы, Төле би, Қазбек, Әйтеке билердің ұстазы Әнет бабаның оларға айтқан өсиет-өнегелері, Біржанның өнер мектебінің түлектері (үкілі Ыбырай, Иманжүсіп, Балуан Шолақ, Ақан сері, Мәди), Тәттімбеттің шәкірттері (Жақсымбет, Қыздарбек, Ж.Каламбаев,. Ә.Хасенов), Құрманғазының шәкірттері (Сейтек, Дина, Соқыр Есжан) — ұстаздарының ұлағатын, өнер туындыларын жадында сақтап, бүгінгі күнге жеткізушілер.
Сондай-ақ, атақты үйші Сандыбай, зергер-ұсталар Әйтеке, Балтеке, Үйсінбай, отамашы Шоқбатыр, Кәдірсіз, Смый, суретші Ә.Қастеевтер — өз өнер мектептері бар халық таланттары. Олардың өнер үлгілері ұрпақтан-ұрпаққа шәкірттері арқылы тарап, бірден-бірге жалғасып, бүгінгі дәуірге жеткен. 

Ежелгі ата-бабаларымыз “Жігітке жетпіс өнер аз”, “Өнерді үйрен, үйрен де жирен”, “Өнерлі өлмейді” деп насихаттай отырып, қолөнері мен шешендік, тапқырлық, ақындық өнерді тең санаған.
Өнегелі, өнерлі, “Сегіз қырлы, бір сырлы”, намысқор азамат тәрбиелеу аталар арманы болған. Ал аталар жолын қуып, өнері мен өнегелі ісін жалғастыру жастарға да үлкен сын болып саналған. “Ата көрген оқ жонар” деген мақал соны меңзейді.

Қыз өссе — елдің көркі. Қай ата-ананы алсақ та, қызының ертең барған жерінде балдай  батып, судай сіңіп  кетуін, жақсы жар, әдепті келін, аяулы ана болуын армандайды. Қасиетті ана қызының тәрбиелі болып өсуі үшін жасынан ақ шашты қарияның алдынан аттатпай өсіреді. Халқымыз “Келін-нің — аяғынан, қойшының — таяғынан” дегенде, жаңа отаудың береке-құтын, ағайын-туыс, ауыл арасындағы беделін, болашақ ұрпағына дұрыс тәлім-тәрбие беруін келіннің жақсы-жаман қасиеттерімен өлшеген.
Қазақ халқы келіннің келген жерінде жақсы жар, абзал ана, ұқыпты әйел болуы, біріншіден, оның өскен ортасына байланысты десе, екіншіден, келген жеріне де байланысты деп қарайды. Жаңа түскен жас келінге енелері қонақ күту, ас ұстау, бала күту, т.б. мәселелерде үнемі ақыл-кеңес беріп үйретіп отырады.  “Келіннің  жақсы болмағы қайын ененің топырағынан” деп, ененің жас келінге қамқоршы болуын талап еткен. Сондықтан да “Жақсы ауылға келген келін — келін, жаман ауылға келген келін-келсап” деп текке айтпаған.
Әйел қандай биік дәрежелі жұмыс істемесін, қайда болмасын оның ең басты міндеті — өмірге ұрпақ әкелу, бала тәрбиелеу. Көп жағдайда отбасының беріктігі әйелге байланысты. Әйел сабырлылығы, кешірімділігі, сыпайы-лығымен, т.с.с. жақсы қасиеттерімен үй-ішіне береке әкеліп, шаңырақ бақытын орната алады.
Үлкенді сыйлау — біздің халқымыздың ежелгі дәстүрі. Ол дәстүр бойынша жастар үлкеннің алдын кесіп өтпеуге,  сыпайы болуға, үлкенмен сөз жарыстырмауға, тіпті үлкендердің алдында қатты күлмеуге тиіс. Осындай ата дәстүрімізді бүгінгі жастар жадында сақтап, жалғастыра білуі қажет.
Тән сұлулығы. Қыздарға жан-жақты сұлулық, яғни, жан сұлулығымен қоса, тән сұлулығы бірдей болғаны жарасады. Жастықтың өзі — сұлулықтың, нәзіктіктің белгісі. Қыз балалардың көрікті болып өсуіне ертеде аналары ерекше көңіл бөлген. “Аттың көркі — жалы, арудың көркі — шашы” деп ұққан аналар қыздың шашын дұрыстап күтіп-өсіруді өнер санаған. Шашты жақсы өсіру үшін айранмен, қынамен жудырған. Шаштарын қос бұрым немесе бестемше етіп өру бойжеткен қыздардың көркі болған. Оған, мысалы, қыз бен жігіт айтысындағы:

“Атымды әкем сүйіп Несіп қойған,

  Шашымды бестемшелеп есіп қойған”,

деген сөз тіркестері осы пікірді дәлелдейді.

Халық жырларында аруларды “Шашының ұзынды-ғы ізін басты”, немесе “Шаштарын он күн тарап, бес күн өрген”, “Қыпша бел, қиылған қас, қолаң шашты” деп сипаттаған.

Бойжеткен қыздардың киім киісіне де ерекше көңіл бөлген.

“Адам көркі–шүберек,

Ағаш көркі–жапырақ”,

“Қыз өссе–елдің көркі”,–

деп таныған халқымыз қыз балаларға қынама қамзол, дүрия бешпет,  кәмшат бөрік, қос етек көйлек, биік өкше етік тіктіріп кигізген. Сырға, білезік, шашбау, шолпы сияқты әшекей заттарды тақтырған. “Қыздың көзі — қызылда” деген мақал да қыз баланың әшекей заттарға үйірлігін білдіреді.

Ұзатылатын қыздың аулында айтылатын “Жар-жар”, “Жұбату”, “Сыңсу” өлеңдерінде, келін түсіру тойында орындалатын “Беташарда” қыздың, жас келіннің басты-басты киімдері, сән-салтанаты мадақтала жырланған.

Халық жырларындағы арулардың сұлу мүсінін шебер суреттеудегі мақсат — жастарды әсемдік сезімге бөлеу. Сұлулықты терең сезініп, соған еліктесе екен деген ой-пікірден туған.

Халқымыз қыздың көркіне ақыл-ойы, мінезі сай болуын қалаған. “Қыз — қылығымен сүйкімді”, “Қызым үйде, қылығы түзде” деп, қыз тәрбиесінің ерекшелігіне аса жоғары мән берген.

Қыздың ұзатылып барған жерінде өсірген ата-ананың, өскен ауылдың атына кір келтірмеуін, сағын сындырмауын тілеген.
Адамның мәдениеті мен тәрбие деңгейі оның сырт бейнесінен, киіне білуінен де көрінеді. Біздің этикалық-эстетикалық мұратымыз — сырт көріністің әдемілігі   мен   рухани   кемелділіктің   табиғи  біте қайнасуы. ”Сырт пішіннің адам өміріндегі мәні зор, — деп жазды А.С.Макаренко. — ұқыпсыз, салақ адамды өз ісі мен қылығына есеп бере алады деп ойлау көбіне қиын. Киіне білу әдемілігінің де жүріс-тұрыс әдемілігінен маңызы кем емес”. Қоғамның дамуына байланысты киімнің сәні де өзгеріп отырады. Адамның әр уақытта өз тұсындағы сәнге сәйкес киіне білуі оның әсем-кербез талғамына байланысты. Жарасымды киіну дегеніміз ең алдымен адамның үстіне киген киімнің бойына, түсіне, жас ерекшелігіне үйлесімді болуы.
Киімнің сәнді де жарасымды болуымен қатар,  киіп барған жеріндегі жағдайға, отырған орнына, істейтін қызметіне сәйкес келуін де ескеру қажет.

Қыздардың темекі тартуы, ішімдікке үйірлігі  бүгінде әдетке айналып бара жатқаны байқалады. Орынсыз киіну, орынсыз жүріс-тұрыс әйел затының әйелдік, нәзіктік, сыпайылық көркіне нұқсан келтіретін қылық екенін естен шығаруға болмайды.

Ишанбай Қарақұлов айтқандай: ”Адам жарасымды тәуір киіне білуі керек. Бұған кімнің таласы бар. Әйтсе де бүгінгі жастарға әдебі мен әдеті көпке үлгі жас ұрпақ өкілдері екендерін қашан да, қайда болса да есте сақтаңдар дегіміз келеді. Өзіңді басқаларға үлгі ет, басқаларды қызықтыратындай әдептіліктің иесі бол дейміз. Денсаулыққа, тазалыққа, сыпайылыққа зиянды ерсі әдет қай жерде де жеткілікті. Қыс пен күздің суық күндерінде де келте көйлекке қызығып, денсаулығына зиянын тигізіп алған, боянамын деп әсем шашын әлемештеп алған, кірпіктерін жұлып, енді оны қайта өсіре алмай жүрген бикештер аз ба? “Әсемпаз болма әрнеге”,— деп Абай осындай ұрпақтарына ескерткен сияқты болады да тұрады.
Біз жастардың, әсіресе, балаларымыздың әдепті, сыпайы болғанын өте ұнатамыз. ”Әйелдің бойындағы әлсіздікті ұнатам” дегенде К.Маркс оларды тіпті де кемсітіп айтпаған ғой”.
Жаным — арымның садағасы. Қазақ халқы неке тазалығына, қалыңдықтың арын сақтап, қыздың қасиетін жоғары ұстауына өте зор мән берген. “Қызға қырық үйден тыйым, мың сан үйден сын” деп, ата-бабаларымыз қыздың абыройын бүкіл ауыл-аймақ болып қорғаған.
Неке тазалығы — болашақ шаңырақты  қолайсыз жағдайда қалдырмау үшін бойжеткен қыздарды жеңге-лері үнемі қорғап жүрген. Айт пен тойға бірге барып, жалғыз жібермейтін болған. Ар тазалығы үшін күресті жоғары санаған ата-бабаларымыз ”қыз қылығымен” деп, әдепті, инабатты, арлы болуын қалаған. ”Жаным — арымның садағасы” деп санаған.
Ар тазалығы отбасы беріктігіне де себепкер болған.    Қазан төңкерісіне дейінгі отбасында айрылысу, баланы тірі жетім ету дегеннің болмауына да осы ар тазалығы үлкен әсер еткен.
Қазіргі күнде де неке тазалығы — болашақ шаңы-рақтың беріктігінің, татулығының ұйтқысы, жұбайлар-дың нәпсіқұмарлыққа салынуға имандылық жағынан да, әлеуметтік жағынан да хақы жоқ, ал кездейсоқ кездесу-лер — ол гигиеналық тұрғыдан өте қауіпті. Ол түрлі жұқпалы ауруларға соқтықтыруы да мүмкін.
Сондықтан 7-8 сыныптарда оқушылармен арнайы факультативтік сабақ өткізіп, жастардың келешек отба-сын құрудағы медициналық, құқықтық, моральдық міндеттері мен құқығы туралы әңгіме өткізуді ұмытпаған абзал. 
Отбасы тәрбиесінің 8 түрі
Халықтық педагогикада тәрбиенің сегіз түрі бар. Олар: дене, еңбек, ақыл-ой, адамгершілік, экономикалық, экологиялық, құқықтық, сұлулық тәрбиелері. Енді осы тәрбие түрлеріне қысқаша тоқталып кетейік.

Жеке адамды жан-жақты дамытуда дене тәрбиесінің рөлі ерекше. Дене тәрбиесінің мақсаты оқушының денесін дамытуға, денсаулығын нығайтуға, ағзасын шынықтыруға, күн тәртібін дұрыс ұйымдастыруға, салауатты өмір салтына тәрбиелеу. Халық педагогикасында дене тәрбиесі адам дүниеге келген күннен бастап қолға алынады.

Халық еңбекті бүкіл тәрбие жүйесінің күретамыры деп қарастырған. Еңбекке асыл мұрат деңгейінде қарайды. Еңбек тәрбиесі деп оқушыны еңбекке сүйіспеншілікпен, еңбек адамдарына құрметпен қарауға, халық шаруашылығының салаларындағы еңбектің алуан түрлеріне баулу, еңбек іс-әрекетінің барысында олардың дағдысы мен іскерлігін қалыптастыруға, сөйтіп болашақта мамандық тандауға дайындау деп түсінеміз. Еңбекке тәрбиелеу, баулу және кәсіптік бағдар беру оқушылардың қоғамға пайдалы, өнімді еңбекке тікелей қатысуы оқуға деген саналы көзқарасты тәрбиелеудің, жеке адамды адамгершілік және зиялылық жағынан қалыптастырудың негізгі көзі болып табылады.

Адамгершілік тәрбиесі дегеніміз окушыларды қоғамның моральдық нормасын орындауға белсене қатыстыру, олардың бойына тәртіптілік  пен мінез-құлық тәжірибесін қалыптастыру, Отанға, халқына, еңбекке және қоғамдық іс-әрекетке деген жауапкершілік сезімін тәрбиелеу.

Акыл-ой тәрбиесі әр заманда жастарға білім берудің негізгі құралы болып келді. Ақыл-ой тәрбиесі — адам зиялылығының негізі. Сол арқылы оқушыны ойлау іс-әрекетінің басты шарты болып табылатын білім қорымен қаруландыру, негізгі ойлау операцияларын меңгерту, білім, білік, дағдылар мен дүниетанымын қалыптастыру міндеттері шешіледі.

Тәрбиенің басқа салаларымен тығыз байланысты тәрбиенің түрі экономикалық тәрбие. “Экономикалық тәрбиенің негіздері” еңбек тәрбиесінде жатыр. Экономикалық тәрбиеде көзделетін мақсат —  оқушыларды білімдер негіздерімен қаруландыру, қоғамның экономикалық саясатын ұғындыру, өндіріс, айырбас, бөлісу және тұтыну ауқымындағы негізгі экономикалық қатынастарды тәжірибеде меңгерту деп түсіну керек.

Экологиялық тәрбие дегеніміз —  экологиялық нормалардың, ережелердің қажеттілігін жастардың мінез-құлқында тәрбиелеу және экологиялық мәдениет дағдысын қалыптастыру. Экологиялық тәрбие еңбек тәрбиесімен тығыз байланысты. Өйткені өндірістік іс-әрекеттің барысында адам өзін қоршаған ортаға тікелей әсер ете алады.

Сондай-ақ, адамның сұлулық сезімдері олардың өмірінде зор рөл атқарады. Әсемдікті көре, түсіне, жасай білу адамның рухани өмірін байытады. Сұлулықты танытудың негізгі құралдары әдебиет және өнер. Сұлулық тәрбиесінің мақсаты оқушыны көркемдік пен сұлулықты тани білуге, оған баға беруге, күнделікті өмірдегі адамның жеке басының эстетикасын, қатынас эстетикасын, үй-жағдай және киім-кешек эстетикасын қалыптастыру, талғампаздыққа тәрбиелеу және сыртқы мәдениеті мен ішкі дүниесінің үйлесімділігін қалыптастыру.

Ал жоғары дамыған құқықтық мәдениет болмай қоғам алдындағы міндеттерді орынды шешу мүмкін емес. Адамның құқықтық мәдениеті күрделі. Ол әр адамның құқықгық тәрбиесінің деңгейімен тығыз байланысты. Құқықтық тәрбие деп оқушыға құқықгық білім беру, занды құрметтеуге, құқықты қорғау іс-әрекетіне тәрбиелеуге үйрету деп түсінуіміз керек. Адамның неғұрлым құқықтық білімі толық және терең болған сайын оның құқықтық мәдениеті жоғары болады.

Егеменді елімізде 140 ұлттың өкілдері ұзақ жылдар бойы тату-тәтті, бірге өмір сүріп жатыр. Ұлт достығын күшейтуде Кеңестік идеологияның оң ықпал еткенін естен шығаруға болмайды.

Соңғы он бес жыл ішінде әлемнің әр түпкірінде этникалық және діни қақтығыстардың жиі болып жатуы халықтар бірлігін күшейтудегі идеологиялық жұмыстардың әлсіреуінен де болып отырғаны көпке аян.

Ел президенті Н.Назарбаевтың Қазақстан халқына жолдауында айтылғандай “Ішкі саяси тұтастық пен қоғамның топтасуы саяси, идеологиялық, діни, этникалық немесе таптық мүдделерді біріктіруге бағытталған ұлттық салт-дәстүрлер мен ұлттық мәдениетті насихаттауға байланысты” деп қарауға тура келеді.

Ұлт мәдениетінің өзіндік ерекшелігін ақтара қарап терең зерттеген педагог ғалымдардың бәрі де оның тәрбиелік мәнін сөз етпей өткен емес. “Халықтық тәрбиеден тыс жерде педагогика да жоқ, педагог та жоқ” деп орыстың ұлы педагогы К.Д.Ушинский текке айтпаған.

Ұлттық тәрбиенің ұйтқысы — ана тілі. Тілін жоғалтқан этнос, өзінің бұрынғы этностық қасиетінен айрылады. А.Н.Толстойдың “Тіл ұлттың жаны... идеяның, сезімнің, ойдың жанды көрінісі” деуі де ұлт тілінің ұлттық мәдениетті басқаларға бейнелеп бере білудегі артықшылығын көрсетуі деуге болады.

“Тіл — халықтың тарихы, сана-сезімі, көңіл-күйі, әдебиеті, мәдениеті. Тілсіз мәдениет пен тарихтың дамуы мүмкін емес” (А.И.Куприн) деп қарайтын болсақ, ұлттық тәлім-тәрбиенің де асыл арқауы тілге келіп тіреледі.

Ұлттық мәдениет пен мемлекеттік тілдің өркендеуі Қазақстанда тіршілік ететін жүзден астам ұлттардың этникалық жағынан өркен жайып көркеюіне мұрындық болып отыр.

Этностық мәдениеттің өсіп-өркендеуі үшін де қолайлы жағдай, мәдени кеңістік керек. Ол кеңістік деп отбасын, мектепке дейінгі балалар мекемелерін, оқу орындарын, ұлттық мәдени орталықтар мен газет-журнал, көркем және ғылыми әдебиеттерді, ғылыми зерттеу және әкімшілік мекемелерін жатқызамыз.

Соңғы он бес жыл ішінде, әсіресе соңғы 4-5 жылда Қазақстанда тұратын аз ұлттардың балаларының ана тілінде оқу оқып білім алуына, ұлттық мәдениет үлгілерін насихаттауға бір табан болса да қолайлы жағдай туғызылды. Республикамызда 15 ұлттың тілінде 36 жексембілік діни мектептер жұмыс істейді. Онда 2500 бала, 970 ересек адамдар оқиды.

Бүгінде республикада неміс, өзбек, ұйғыр, корей, украин, татар тілдерінде 138 мың дана газет-журналдар шығып тұрады.

Тәулігіне бірнеше тілде радио және телехабар беріледі. Республикамыздың кітапханаларында корей, неміс, өзбек, ұйғыр, татар тілдерінде 70 мың данадай кітап қоры бар. Қоғамдық мекемелерде корей, неміс, ұйғыр, татар ұлт өкілдері жұмыс істейді.

Ақпарат құралдары арқылы оқу-ағарту және мәдениет орталықтарында халық-саны аз ұлттардың салт-дәстүрлері, музыкасы мен ұлттық киім үлгілері, ойын түрлері, тағамдары туралы үздіксіз мол мағлұматтар беріліп келеді. Мектептер мен балабақшаларда, арнаулы орта және жоғары оқу орындарында ән-күй, би ансамбльдерінің орындауында ұлттық фестивальдар мен көрмелер, кештер жиі ұйымдастырылуда. Стадиондар мен ойын алаңдарында ұлттық спорт, ойын түрлері өткізіліп, олар ұлт достығының кепілдігіне айналуда.

Неке сарайлары мен ауылдық клубтарда жас жұбайлардың үйлену тойлары ұлттық рәсімде өткізіліп халық арасында кең насихатталуда.

Жақсы дәстүр жалғаса берсе екен деген игі тілекпен Қазақтың Ы.Алтынсарин атындағы білім академиясының этнопедагогика және тәрбие лабораториясының ғылыми қызметкерлері Қазақстанда тұратын орыс, неміс, поляк, корей, дүңген, тәжік, түрік, өзбек, ұйғыр т.б. халықтардың отбасындағы ұрпақ тәрбиелеу дәстүрлерінің озық ұлгілерін жинастырып, 2000 жылы “Санат” баспасынан “Халық – қапысыз тәрбиеші” атты жинақ шығарды.

Соңғы жылдары Қазақстан халықтарының мақал-мәтелдері, ән-күйлері, ұлттық ойындары бірнеше жинақ болып басылып шықты.

Арнайы ғылыми кеңестерде қазақ, ұйғыр, неміс, орыс, корей халықтарының этнопедагогикасы бойынша кандидаттық диссертациялар қорғалуда.

Осының бәрі Қазақстанда тіршілік етуші тілі басқа, тілеуі бір, салт-дәстүрі ұқсас елдердің ұлттық мәдениетін, бала тәрбиелеу дәстүрлерін халық арасында кең түрде насихаттауда істеліп жатқан игілікті істердің жемісі, ұлттық ынтымақты күшейтудегі нақтылы іс-шаралар.

Қазақстан халықтарының еліміздің экономикасы мен мәдениетін өркендетудегі соңғы жылдардағы қол жеткен табыстарын ынтымақ пен береке-бірліктің нәтижесі деп қарауға тура келеді.

Егеменді елімізді бұдан әрі де бейбіт жолмен өркендете береміз десек әрбір ұстаз бен ата-ана, саналы ұлт өкілдері:

 Ынтымақ елдікке жеткізеді,

 Береке бірлікке жеткізеді — деген халық қағидасын үнемі іс пен әрекеттің пәрменді құралы ретінде пайдалануды естен шығармауы керек.

Отбасы тәрбиесі бойынша өзін-өзі тексеру сұрақтары:

 1. Қазақ отбасына  тән қандай дәстүрлер бар?

 2. Қазақ отбасы тәрбиесіндегі мәдени құндылықтарға нені жатқызар едің?

3. Қазақ халқының ұл мен қыз тәрбиесін жеке-жеке қарастырудың мәні неде деп ойлайсың?

4. “Үйлену оңай, үй болу қиын” деген мақалды қалай түсінесің?

5. Ерте жастан отбасын құруға қалай қарайсың? Жауабыңды дәлелде.

6. Отбасында кімнің сөзі шешуші болғаны жөн деп ойлайсың?

7. Бар халыққа ортақ немесе жиі кездесетін салт-дәстүрлер бар ма? Олар қандай?

8. Үйленумен байланысты қазақ және орыс халықтарының салт-дәстүрлері мен рәсімдерінде қандай ұқсастықтар мен айырмашылықтар бар?

9. Тұлғаның толеранттық қасиеті дегенді қалай түсінесің?

10. Көп ұлтты мемлекетте өмір сүрудің қандай ерекшеліктері бар? Саған ұнай ма?

11. Жаңа заман тудырған қандай салт-дәстүрлерді білесің? Оның тәлімдік мәнін сипатта.

12. Қазақ халқының қонақ күту рәсімдеріне қазіргі заман талаптары қандай өзгерістер енгізді?

13. Қонаққа шақырудың тәртібі (реті) қандай? Оған өзіңнің сыни пікіріңді білдір.

14. Этностар мәдениетінің өсіп-өркендеуі үшін не қажет?

15. Қазақстан халықтарының достығын нығайта түсу үшін не істеп жүрсің немесе не істер едің?

16. Өзге ұлттардың қандай салт-дәстүрлері саған ұнайды және ол неліктен ұнайды? 

Студенттердің өздік жұмысы (СӨЖ) үшін берілген тапсырмалар
1. «Ата көрген оқ жонарң мақалының тәрбиелік мәні.

2. Отбасы тәрбиесінің ерекшеліктері.

3. Ұл бала тәрбиесіндегі қазақтың салт-дәстүрінің алатын орны.

4. Қыз бала тәрбиесіндегі қазақтың салт-дәстүрінің алатын орны.

5. Жұбайылық өмірге даярлық.

Қосымша тақырыптар:

1. Қазақ отбасына тән қандай дәстүрлер бар?

2. Қазақ отбасы тәрбиесіндегі мәдени құныдылқтарға нені жатқызар едің?

3. Қазақ халқының ұл мен қыз тәрбиесін жеке-жеке қарастырудың мәні неде деп ойлайсың?

4. «Үйлену оңай, үй болу қиынң деген мақалды қалай түсінесің?

5. Ерте жастан отбасын құруға қалай қарайсың? Жауабыңды дәлелде.

6. Отбасында кімнің сөзі шешуші болғаны жөн деп ойлайсың?

7. Бар халыққа ортақ немесе жиі кездесетін салт-дәстүрлер бар ма? Олар қандай?

8. Үйленумен байланысты қазақ және орыс халықтарының салт-дәстүрлері мен рәсімдерінде қандай ұқсастықтар мен айырмашылықтар бар?

9. Тұлғаның толеранттық қасиеті дегенді қалай түсінесің?

10. Көп ұлтты мемлекетте өмір сүрудің қандай ерекшеліктері бар? Саған ұнай ма?

11. Жаңа заман тудырған қандай салт-дәстүрлерді білесің?

12. Қазақ халқының қонақ күту рәсімдеріне қазіргі заман талаптары қандай өзгерістер енгізді.

13. Қонаққа шақырудың тәртібі (реті) қандай? оған өзіңнің сыни пікіріңді білдір.

14. Этностар мәдениетінің өсіп-өркендеуі үшін не қажет?

15. Қазақстан халықтарының достығын нығайта түсу үшін не істеп жүрсің немесе не істер едің?

16. Өзге ұлттардың қандай салт-дәстүрлері саған ұнайды және ол неліктен ұнайды?

Отбасы тәрбиесіне арналған рефераттық тақырыптар

1. Ата көрген оқ жонар.

2. Қыз өссе – елдің көркі.

3. Ары тазаның жаны таза.

4. Жан сақтама, ар сақта.

5. Үйлену оңай, үй болу қиын.

6. Тілі басқа, тілегі бір – отандастар.

7. Әдет - әдет емес, жөн әдет.

8. Дәстүрдің озығы бар, тозығы бар.

9. Жастар және жаңа заман тудырған салт-дәстүрлер.

10.  Халықтар достығы – бейбітшілік кепілі.

11.  Ерлік тәрбиеден туады.

12. Отан - оттан ыстық.

Отбасы тәрбиесімен байланысты шығармашылық тапсырмалар

1. «Менің отбасым атты тақырыпта ой толғау жаз.

2. «Заман және біздің атты тақырыпта дөңгелек үстел өткізіңдер.

3. Жақсы әйел мен жақсы отағасының психологиялық портретін жасаңдар.

4. Отбасында қақтығыссыз өмір сүру қағидаларын түзіңдер.

5. «Ғасыр індеттері және жастарң атты тақырыпта плакаттар байқауын ұйымдастырыңдар.

6. Бірнеше халықтың үйленуге, өлген адамды жерлеуге байланысты салт-дәстүрлеріне салыстырмалы түрде сипаттама бер.

7. «Қазіргі заманда кездесетін шаман дінінің қалдықтарың атты тақырыпта ой бөлісіңдер.

8. «Ислам және жастарң атты тақырыпта баспасөз конференциясын өткізіңдер.

9. Қонақ шақыруға арналған жадынама жасаңдар.

10.  Егер сен мектеп директоры болсаң оқушыларға төлқұжат тапсыру мерекесін қалай өткізетініңді әңгімелеп, жобасын жаса.

11.  Туған күнді тойлаудың мәдениетті үлгісін жоспарлап бер.

12.  «Тілі бөлек, тілегі бір халықпызң деген тақырыпта эссе жаз.

13.  «Қазақстан халықтарының салт-дәстүрлерің атты буклет дайындаңдар.

14.  «Береке-бірлікке жеткізедің немесе «Досы көпті жау алмайдың деген тақырыпта плакат көрмесін ұйымдастырыңдар.

Дәстүр

Баланың өмірмен байланысы 





Қонақ күту, үлкенді сыйлаумен байланысты





Көшіп қонумен байланысты





Құда түсу, қыз ұзату, келін түсірумен байланысы

